
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒪᐃ 9, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ Hᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, 
ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐊᓪᕕᓐ 
ᐃᖕ, ᐅᖃᖅᑎ ᑭᕕᓐ ᐆ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ ᑖᒻᓴᓐ, 
ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ:  ᐊᐱᕆᔪᒪᕙᕋ ᕼᐊᕕᐅᔭᖅ ᑐᔅᓯᐊᖁᓪᓗᒍ.   
 
>>ᑐᒃᓯᐊᕐᓂᖅ 
 
ᐅᖃᖅᑎ:  ᐅᓐᓄᓴᒃᑯᑦ, ᓯᕗᓕᐅᖅᑎ, ᒪᓕᒐᓕᐅᖅᑏᑦ.  ᑲᑎᒪᔾᔪᑎᔅᓴᖅ 2.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᓂᒃᑳᖏᑦ 031-1(6): ᐊᖏᕐᕋᒥ ᐊᒻᒪ ᓄᓇᓕᓐᓂᑦ ᑲᒪᑦᑎᐊᕐᓂᖅ 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᓇᓗᓇᐅᖅᓯᒋᐊᖓ ᓄᑖᖅ 
ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᐃᓄᓐᓄᑦ ᐊᖏᕐᕋᒥ ᐊᒻᒪ ᓄᓇᓕᓐᓂᑦ 
ᑲᒪᑦᑎᐊᕐᓂᕐᒧ ᐸᕐᓇᐅᒻᒥᑦ, ᐊᐅᓚᑕᐅᔪᖅ ᐅᕙᖓ ᐱᓕᕆᕝᕕᖓᓐᓄᑦ ᐊᐅᓚᓂᖃᓕᕐᒪᑦ ᓄᓇᓕᓐᓂᑦ 
ᓄᓇᕗᒻᒥ. 
 
ᑕᒪᓐᓇ ᐱᒻᒪᕆᐅᕗᖅ, ᐅᖃᖅᑏ.  ᒫᓐᓇᒧᑦᓱ ᐱᖓᓱᑦ ᓄᓇᓖᑦ ᐊᕕᑦᑐᖅᓯᒪᔪᑦ ᐊᖏᕐᕋᓂᒃ ᑲᒪᒋᔭᖃᕐᓂᕐᒧᑦ 
ᐊᐅᓚᑦᑎᔩᑦ ᐃᖅᑲᓇᐃᔭᓕᖅᑎᑕᐅᓯᒪᓕᖅᐳᑦ.  ᐃᓐᓄᑦᑕᐅᒐᓱᐊᕈᑦ ᓄᓇᕗᒻᒥ ᐊᖏᕐᕋᒥᒃ ᑲᒪᑦᑎᐊᕐᓂᕐᒧᑦ 
ᐊᐅᓚᑦᑎᔨᒧᑦ ᐃᖅᑲᓇᐃᔮᔅᓴᖅ ᐱᓕᕆᐊᖑᓯᒪᓕᖅᐳᖅ ᐊᒻᒪ  ᐃᖅᑲᓇᐃᔭᖅᑎᑦᑎᓪᓗᑎᒃ 11-ᓂᒃ, ᐅᖃᖅᑏ, 
11 ᐊᖏᕐᕋᓂᒃ ᐳᓚᕋᖃᑦᑕᖅᑐᑦ ᐋᓐᓂᐊᖅᑐᓂᒃ ᑲᒪᖃᑦᑕᖅᑐᑦ ᐋᓐᓂᐊᓯᐅᖅᑏᑦ. 
 
ᐃᓚᒋᐊᕐᓗᒍ ᐅᖃᖅᑏ, 44-ᖑᔪᑦ ᓄᓇᓕᓐᓂᑦ ᐊᖏᕐᕋᓂᒃ ᑲᒪᑦᑎᐊᖅᑐᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᓕᖅᑎᑕᐅᓯᒪᕗᑦ ᐃᓚᖏᓪᓗ ᐊᒥᐊᒃᑯᐃᑦ ᐃᓐᓄᑦᑕᐅᓇᓱᐊᖅᐳᑦ ᒫᓐᓇᐅᔪᖅ.  ᐅᖃᖅᑏ, ᑖᒃᑯᐊ 
ᐃᓄᐃᓐᓇᕈᔫᓪᓗᑎᒃ ᐃᖅᑲᓇᐃᔭᖅᑏᑦ ᐱᒻᒪᕆᐅᓗᐊᓐᖑᐊᖅᐳᖅ ᐱᓪᓗᒍ ᑕᒪᑐᒥᖓ ᐃᓄᓐᓂᒃ 
ᐊᑦᑐᐃᓂᖃᖅᑐᒻᒪᕆᓐᓂᒃ ᐱᓕᕆᐊᖃᖅᑎᓪᓗᑕ ᐊᖏᕐᕋᖏᓐᓅᖃᑦᑕᑎᓪᓗᒋᑦ. 
 
ᐅᖃᖅᑏ, ᑕᒪᓐᓇ ᐱᒻᒪᕆᐅᕗᖅ ᐊᐅᓚᑦᑎᑦᑎᐊᕐᓂᐅᓪᓗᓂᓗ.  ᐊᖏᓪᓕᒋᐊᖅᑕᐅᓂᖏᑦ ᐊᖏᕐᕋᒥᒃ 
ᑲᒪᖃᑦᑕᕐᓂᕐᒧᑦ ᐱᔨᑦᓯᕐᓃᑦ ᐊᑐᐃᓐᓇᐅᑎᑕᐅᒻᒪᑕ 20-ᓄᑦ ᓄᓇᓕᓐᓄᑦ ᓄᓇᕗᒻᒥ, ᓱᓕ ᑕᓪᓕᒪᐅᓪᓗᑎᒃ 
ᓄᓇᓖᑦ ᐃᓚᓕᐅᔾᔭᐅᓂᐊᖅᑐᑦ ᐃᖅᑲᓇᐃᔭᓕᖅᑎᑦᑎᑉᐸᑕ ᐅᖃᐅᓯᕆᕋᑖᖅᑕᓐᓂᒃ. 
 
ᐅᖃᖅᑏ, ᑐᓂᔭᐅᓯᒪᕗᑦ ᐊᖏᕐᕋᒥᒃ ᑲᒪᖃᑦᑕᕐᓂᕐᒧᑦ ᐃᖏᕐᕋᔾᔪᑏᑦ ᓂᐅᕕᖅᑕᐅᓯᒪᓕᖅᐳᑦ ᓄᓇᓕᓕᒫᓄᑦ 
ᐊᒻᒪ ᑎᑭᕝᕕᔅᓴᖃᖅᑐᑎᒃ ᓯᕗᓪᓕᖅᐹᒥ ᐅᒥᐊᕐᔪᐊᕐᒥ.  ᐅᖃᖅᑏ, ᑕᒪᓐᓇ ᓄᓇᓕᒻᒥᐅᓄᑦ ᐃᔅᓯᕙᐅᑕᓄᑦ 
ᑲᐃᓪᓗᐊᕈᑎᓄᑦ ᐃᑭᕕᔅᓴᐅᓂᐊᓕᖅᐳᖅ. 

ᐋᓐᓂᐊᖅᑐᓕᕆᔾᔪᑎᓕᒫᑦ ᓂᐅᕕᖅᑕᐅᓯᒪᓕᖅᐳᑦ ᐊᒻᒪ ᑐᓂᐅᖅᑲᖅᑕᐅᓕᖅᑐᑎᒃ ᓄᓇᓕᓐᓄᑦ.  
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐱᓕᕆᐊᖏᑦ ᐅᑐᖅᑕᐅᖁᔭᖏᑦ ᐱᔭᕇᖅᓯᒪᑦᑎᐊᓕᖅᐳᑦ ᑮᓇᐅᔭᑎᒍᑦ 
ᐊᕐᕌᒍᒧᑦ 2001-2002 ᐃᓗᐃᒃᑲᐅᓪᓗᑎ ᐱᓕᕆᐊᓄᑦ ᑮᓇᐅᔭᐃᑦ ᐊᒻᒪ ᐅᖃᖅᑏ, ᖁᕕᐊᑦᑐᒻᒪᕆᐅᕗᒍᑦ 
ᓇᓗᓇᐃᖅᓯᒋᐊᖓ ᒪᑕᓐᓇ, 5-ᒥᓕᐊᓐ ᐊᖏᕈᑕᐅᓚᐅᖅᐳᖅ ᐊᕐᕌᓂ ᑮᓇᐅᔭᑎᒍᑦ ᐊᕐᕌᒍᒥ 2002-2003 
ᒐᕙᒪᑐᖃᒃᑯᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᑕᒪᓐᓇ ᐊᐅᓚᓂᖃᑦᑎᐊᖅᓯᒪᔪᒻᒪᕆᐅᕗᖅ ᐱᓇᓱᐊᖅᑕᕗᑦ ᑭᒃᑯᓕᒫᓄᑦ.  ᐅᖃᖃᑎᒋᔭᐅᓯᒪᓪᓗᑎᒃ 
ᓄᓇᓕᓕᒫᑦ ᓄᓇᕗᒻᒥ ᐊᒻᒪ ᐃᓚᖏᑦ ᐱᓕᕆᖃᑕᐅᓯᒪᓪᓗᑎ ᓲᕐᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᒻᒪᕆᐅᔪᓂᒃ. 
 
ᖁᕕᐊᒍᑎᒋᕙᒃᑲ, ᐅᖃᖅᑏ, ᐱᓕᕆᖃᑕᐅᓯᒪᔪᓕᒫᑦ ᑕᒪᑐᒥᖓ ᐊᐅᓚᓂᖃᑦᑎᐊᖅᑐᒻᒪᕆᒻᒥᒃ.  ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓯᕗᓕᖅᑎ ᐅᑲᓕᖅ. 
 
ᒥᓂᔅᑕᐃᑦ ᐅᓂᒃᑳᖏᑦ 032-1(6): ᓄᓇᕗᒻᒥ ᐋᖅᑭᔅᓱᐃᕙᓪᓕᐊᓂᖅ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ 
ᓄᓇᓕᓐᓄᑦ ᓯᐊᕐᒪᖅᑎᕆᓂᒃᑯᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᓪᓗᒥ ᓂᑯᕕᑉᐳᖓ 
ᓇᓗᓇᐃᖅᓯᔪᒪᓪᓗᖓ ᒪᓕᒐᓕᐅᖅᑎᓄᑦ ᖃᐅᔨᓴᕐᓂᕆᓚᐅᖅᑕᑎᓐᓄᑦ ᐅᓂᒃᑳᓕᐊᒥᒃ ᓴᖅᑭᑕᐅᔪᖅ ᐅᓪᓗᒥ 
ᐅᕙᖓ ᐱᓕᕆᕝᕕᖓᓄᑦ ᐱᓕᕆᐊᖃᖅᑐᖅ ᐃᖅᑲᓇᐃᔮᓂᒃ ᓄᓇᓕᓐᓄᑦ ᓯᐊᕐᒪᖅᑎᕆᓂᕐᒥᒃ. 
 
(ᑐᓵᔨᑎᒎᕈᓐᓃᖅᑐᖅ): "ᐋᖅᑭᔅᓱᐃᕙᓪᓕᐊᓂᖅ ᓄᓇᕗᒻᒥ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᒃᑯᑦ" ᖃᐅᔨᓴᕐᓂᕐᒧᑦ 
ᐅᓂᒃᑳᓕᐊᖑᕗᖅ ᐱᓕᕆᐊᖑᓚᐅᖅᐳᑐᖅ ᐱᓕᕆᕝᕕᖓᒍ ᐊᐅᓚᑦᑎᔩᑦ ᐊᒻᒪ ᒐᕙᒪᓕᕆᔩᑦ ᖃᐅᔨᓴᕐᓂᕐᒧᑦ 
ᐊᒡᒍᖅᓯᒪᕕᖓᓐᓂᑦ.  ᑖᓐᓇ ᐅᓂᒃᑳᓕᐊᖅ ᕿᒥᕐᕈᓂᕐᒧᑦ ᒪᕐᕉᓐᓂᒃ ᓯᕗᓪᓕᖅᐹᓐᓂᒃ ᐊᕐᕌᒍᖏᓐᓂᒃ 
ᓯᐊᕐᒪᖅᑎᕆᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔮᓂᒃ ᓄᓇᓕᓐᓄᑦ ᐊᒥᓱᑲᓪᓚᓐᓂᒃ 
ᐅᖃᐅᔾᔨᒋᐊᕈᑎᓕᐅᓚᐅᖅᐳᑦ ᑕᖅᑲᒃᑯᓄᖓ ᐱᔨᑦᓯᕐᓂᕗᑦ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᖏᓐᓂᑦ 
ᑲᔪᓯᕙᓪᓕᐊᑎᓪᓗᑕ ᐱᓕᕆᐊᕆᕙᓪᓕᐊᔭᑎᓐᓂᒃ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕆᑎᓪᓗᑕ. 
 
(ᑐᓵᔨᑎᒍᑦ): ᐅᖃᖅᑏ, ᐃᓗᓕᖏᑦ ᐊᒻᒪ ᐅᖃᐅᔾᔨᒋᐊᕈᑏᑦ ᑕᕝᕙᓂ ᐅᓂᒃᑳᓕᐊᒥᒃ 
ᐊᑐᓕᖅᑎᑕᐅᓪᓚᑦᑖᓚᐅᓐᖏᒻᒪᑦ ᓱᓕ ᒐᕙᒪᒃᑯᓐᓄᑦ.  ᑕᒪᓐᓇ ᖃᐅᔨᓴᕐᓂᖅ ᖃᐅᔨᔾᔪᑕᐅᓇᓱᐊᖅᐳᖅ 
ᖃᐅᔨᓴᖁᓪᓗᒋᑦ ᐱᓕᕆᐊᖑᕙᓪᓕᐊᔪᓂᒃ, ᑎᑎᖅᑲᐃᑦ ᖃᓄᐃᓕᖓᓂᖏᑦ ᐊᒻᒪ ᐅᖃᐅᔾᔨᒋᐊᕈᑏᑦ 
ᐋᖅᑮᒋᐊᓂᕐᒧᑦ.  ᑖᓐᓇ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ ᐃᑲᔫᑎᖃᖅᑐᒻᒪᕆᐅᓂᐊᖅᑐᒋᕙᕋ ᐊᒻᒪ 
ᐃᑲᔪᖅᓲᑕᐅᓗᓂ ᐱᓕᕆᐊᕆᒐᓱᐊᖅᑕᑎᓐᓂᒃ ᑲᔪᓰᓐᓇᓂᐊᖅᑐᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᐊᒥᓲᓂᖏᑦ ᐃᓱᓕᕝᕕᓖᑦ ᐅᓂᒃᑳᓕᐊᒧᑦ ᐊᒥᓱᓕᐅᖅᑕᐅᓯᒪᔪᑦ ᓴᖅᑭᑕᐅᕗᑦ ᐅᓪᓗᒥ 
10-ᓄᑦ ᓄᓇᓕᓐᓄᑦ ᐃᖅᑲᓇᐃᔮᓂᒃ ᓄᑦᑎᕐᕕᐅᓯᒪᔪᓄᑦ ᐊᓪᓚᕝᕕᖃᐅᖅᑐᓂᒃ.  ᐊᒥᓱᓕᐅᖅᑕᐅᓯᒪᔪᑦ 
ᑐᓂᐅᖅᑲᖅᑕᐅᒋᕗᑦ ᕼᐋᒻᒪᓚᒃᑯᓐᓄᑦ ᐊᒻᒪ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ. 
 
ᑭᓇᑐᐃᓐᓇᖅ ᐱᔪᒪᑉᐸᑦ ᑎᑎᖅᑲᓂᒃ ᑐᓐᖓᓱᑦᑎᐊᖅᐳᖅ ᐅᖃᕐᓗᓂ ᐅᕙᖓ ᐱᓕᕆᕝᕕᖓᑦᑕ ᖃᐅᔨᓴᕐᓂᕐᒧᑦ 
ᐊᕕᑦᑐᖅᓯᒪᔪᖁᑎᐊᓂ.  ᐱᕕᔅᓴᕋ ᓈᒻᒪᓯᑉᐸᑦ, ᐅᖃᖅᑏ, ᐅᖃᓕᒫᓛᖅᐸᒃᑲ ᑖᒃᑯᐊ ᑎᑎᖅᑲᐃᑦ ᑕᕝᕙᓂ 
ᒪᓕᒐᓕᐅᕐᕕᒻᒥ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ:  ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ 
ᐱᑕᖃᖅᐹ ᓱᓕ.  ᑲᑎᒪᔾᔪᑎᔅᓴᖅ 3.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒥᓂᔅᑕ ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 112- 1(6): ᓇᓪᓕᐅᓂᖅᓯᐅᑦᓯᐊᖁᔨᔪᖅ ᐸᓂᒥᓂᒃ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑐᑑᓂᐊᖅᐳᖓᖃᐃ ᒪᓕᒐᓕᐅᖅᑎᓂᒃ ᐅᓪᓗᒥ. 
 
>>ᐃᔪᖅᑐᑦ 
 
ᐅᖃᖅᑏ, ᐅᓪᓗᒥ ᒫᑦᓯ 9ᖑᒻᒪᑦ ᐊᒻᒪᓗ ᓇᓪᓕᐅᓂᖅᓯᐅᑦᓯᐊᖁᕙᕋ ᐸᓂᒐ ᔭᓇ ᕿᓚᕝᕙᖅ, 9ᓂᒃ ᐅᑭᐅᓂᒃ 
ᓇᓪᓕᐅᓂᖅᓯᐅᖅᑐᖅ. 
 
ᐃᑉᐱᓇᑦᓯᐊᖅᑐᖅ ᑐᓵᒋᐊᖅ ᐸᓐᓂᑑᕐᒥᐅᓂᒃ ᓈᓚᐅᑎᒃᑰᖅᑐᓂᒃ ᓇᓪᓕᐅᓂᖅᓯᐅᑦᓯᐊᖁᔨᔪᓂᒃ ᐅᓪᓗᒥ. 
ᑲᑎᓐᖓᖃᑎᒋᒍᓐᓇᑦᓯᐊᖅᓯᒪᓐᖏᓇᒃᑯ ᐊᕐᕌᒎᓕᖅᑐᓂᒃ ᒪᕐᕉᓐᓂᒃ ᓇᓪᓕᐅᑎᑎᓪᓗᒍ ᐊᒻᒪᓗ ᖁᕕᐊᑦᑐᖓ 
ᑲᑎᖓᒍᓐᓇᕋᒃᑯᑦ ᓇᓪᓕᐅᑎᑎᓪᓗᒍ, ᐱᖃᑕᐅᓪᓗᓂ ᓄᓕᐊᕋ ᐅᓘᓯ ᐊᒻᒪᓗ ᕿᑐᕐᖓᕗᑦ. 
 
ᐃᓘᓐᓇᑕ ᓇᓪᓕᐅᓂᖅᓯᐅᑦᓯᐊᖁᔨᕗᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓚᐃᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 113–1(6): ᐃᓕᓐᓂᐊᕐᓂᕐᒧᑦ ᐅᔭᕋᑦᑕᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑮᒃᑲᓐᓂᕈᒪᓕᕐᒥᒐᒫᓯ ᐱᒻᒪᕆᐅᔪᒥᒃ ᓄᓇᕘᓕᒫᓄᑦ. ᐅᖃᖅᑏ, ᐅᓇ 
ᐅᖃᐅᓯᒃᓴᖅ ᓴᖅᑭᑕᐅᖃᑦᑕᖅᓯᒪᔪᖅ ᐊᑕᐅᓯᐊᖑᓐᖏᑦᑐᖅ ᒪᓕᒐᓕᐅᕐᕕᒻᒥ ᐅᕙᓐᓄᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲᓄᑦ. 
 
ᐅᖃᖅᑏ, ᖁᐊᖅᓵᓇᓐᖏᓂᐊᕐᒪᑦ ᐅᖃᐅᓯᖃᕋᒪ ᐅᔭᕋᓐᓂᐊᕐᓂᕐᒥᒃ ᐊᒻᒪᓗ ᐱᕕᖃᕐᓂᐅᒍᓐᓇᖅᑐᐃᑦ ᐃᖅᑲᓇᐃᔮᓄᑦ 
ᐅᔭᕋᓐᓂᐊᕐᓂᕐᒧᐊᖓᔪᓂᒃ ᐃᓕᓐᓂᐊᕐᓂᕐᒧᑦ ᐱᕕᖃᖅᑎᑦᓯᓂᐊᖅᑐᓂᒃ ᓄᓇᕗᒻᒥᐅᓂᒃ ᐅᔭᕋᓐᓂᐊᖃᑕᐅᒍᓐᓇᓂᕐᒥᒃ.  
 
ᐅᖃᖅᑏ, ᑲᓐᖑᓇᖅᐳᖅ ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕆᒐᓱᐊᕆᐊᖃᕐᒪᑕ ᓱᓕ ᐱᓕᕆᐊᑦᓴᒥᒃ ᐱᒻᒪᕆᐅᔪᒥᒃ 
ᒪᑭᒪᔾᔪᑎᖓᑕ ᖃᓄᐃᓐᓂᖓᓄᑦ ᓄᓇᕘᒧᑦ. ᐅᖃᖅᑏ, ᕿᖓᐅᒻᒥ ᐱᓇᓱᐊᒐᓕᐊᖑᓚᖅᓯᒪᔪᑦ ᓄᓇᕗᑦ ᒐᕙᒪᐅᓪᓗᑕ 
ᐅᖃᓚᐅᖅᓯᒪᒐᑦᑕ ᓯᕗᓪᓕᐅᑎᑕᐅᓚᖓᒋᐊᒥᒃ ᒐᕙᒪᑦᑕ ᕿᒥᕐᕈᓂᕐᒥᒃ ᐃᑕᖏᖅᓯᒪᓂᓕᒫᖓᓂᒃ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓂᒃ ᐃᓕᓐᓂᐊᕈᑕᒃᓴᓂᒃ ᑮᓇᐅᔭᒃᓴᐅᒍᓐᓇᖃᕐᕕᐅᒋᐊᒥᒃ. ᐅᖃᖅᑏ, ᑕᐃᒪᑉᐸᓪᓕᐊᔪᒥᒃ ᑕᑯᓐᖏᓐᓇᒪ. 
 
ᑕᒪᓐᓇ ᐅᒡᒍᐊᕐᓇᖅᐳᖅ ᐱᕕᒃᓴᖃᕐᓂᖅ ᐃᖅᑲᓇᐃᔭᕐᓂᐅᒍᓐᓇᖅᑐᓄᑦ ᐱᑕᖃᓚᖓᒍᓐᓃᕐᒥᒻᒪᑦ. ᐅᖃᖅᑏ, 
ᐊᔭᐅᕆᐊᒃᑲᓐᓂᓕᕐᒥᑉᐸᒃᑲ ᐱᓕᕆᕝᕕᐊ ᐃᑯᐱᒡᕕᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖁᓪᓗᒋᑦ 
ᑭᒡᒐᑐᖅᑎᓂᒃ ᐅᕙᕋᓐᓂᐊᖅᑐᓕᕆᔨᓂᒃ ᓴᓇᖁᓪᓗᒋᑦ ᐊᑐᕐᓂᖃᓪᓚᕆᓐᓂᐊᖅᑐᒥᒃ ᐃᓕᓐᓂᐊᕈᑎᓄᑦ ᐱᓕᕆᐊᓂᒃ 
ᐃᑲᔪᕋᔭᖅᑐᓂᒃ ᐃᓄᓐᓂᒃ ᐃᖅᑲᓇᐃᔮᖅᑖᖅᑎᑦᓯᓂᕐᒥᒃ ᐅᔭᕋᓐᓂᐊᕐᑐᓕᕆᓂᕐᒥᒃ. 

ᐅᖃᖅᑏ, ᑕᒪᓐᓇ ᐱᒻᒪᕆᐊᓘᒻᒪᑦ ᐃᓕᓐᓂᐊᖅᑎᑦᓯᓂᖅ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ. ᐊᒻᒪᓗ ᐱᒻᒪᕆᐅᒋᕙᕋᓗ 
ᑕᒪᓐᓇ ᐱᕕᒃᓴᖃᕐᓂᐅᒍᓐᓇᖅᑐᐃᑦ ᒪᑭᒪᓪᔪᑎᓄᑦ ᐱᕈᕈᑎᐅᒍᓐᓇᕆᐊᒥᒃ ᐱᕕᒃᓴᖃᖅᑎᑕᐅᓂᐅᓂᐊᖅᑐᓄᑦ 
ᐃᔭᕋᓐᓂᐊᕐᓂᕐᒧᑦ ᓄᓇᕘᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑏ: ᖁᔭᓐᓇᒦᒃ, ᒪᒃᓖᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦᐅᖃᐅᓯᒃᓴᖃᒃᑲᓐᓂᖅᐹᑦ. ᐲᑯ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 114–1(6): ᓵᖅ ᑐHᐅᑎ ᓵᓚᖅᑐᖅ ᑐᓂᕐᕈᓯᐊᕐᒥᒃ ᐃᓕᓐᓂᐊᕐᓂᒃᑯᑦ ᓄᓇᓕᓐᓂ 
ᓯᕗᓕᖅᑎᒃᓯᐊᕙᐅᖃᑕᐅᔪᒻᒪᕆᐊᓘᒋᐊᖅ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒻᒪᕆᒃᐳᖓ ᐅᖃᐅᑎᒋᐊᖅ ᒪᓕᒐᓕᐅᕐᕕᒃ 
ᓵᓚᒃᑕᐅᑎᐊᕆᑕᐅᓯᒪᔪᒥᒃ ᓂᕈᐊᕐᕕᒋᔭᐅᓯᒪᕕᓐᓄᑦ. ᓵᓐ ᑐHᐅᑎ ᑐᓐᑐᕋ ᕚᓕᐅᒥᐅᖅ ᓵᓚᒃᓴᓚᐅᖅᐳᖅ 2002ᒥᒃ 
ᑐᕌᓐᑐ ᑐᒥᓐᓂᐊᓐ ᑳᓇᑕᒥᒃ ᑮᓇᐅᔭᕆᓕᔨᒃᑯᓐᓂᑦ ᓵᓚᒃᓴᐅᑎᒥᒃ ᐃᓕᓐᓂᐊᕐᓂᒃᑯᑦ ᓄᓇᓕᓐᓂ 
ᓯᕗᓕᖅᑎᒃᓯᐊᕙᐅᖃᑕᐅᔪᒻᒪᕆᐅᒋᐊᖅ. 
 
ᐅᖃᖅᑏ, ᓵᓐ ᐊᐅᓚᑦᓯᕙᑉᐳᖅ ᐊᒻᒪᓗ ᐃᓕᓐᓂᐊᖅᑎᑦᓯᕙᑉᐳᖅ ᐳᐃᔾᔪᕐᓂᕐᒥᒃ ᓱᕈᑦᓯᓄᑦ ᐃᓕᓱᕐᓗᑦᑐᓄᑦ ᑕᒫᓐ 
ᐃᖃᓗᓐᓂ. ᑕᒪᒃᑯᐊ ᐃᓕᓐᓂᐊᕈᓰᑦ ᓱᕈᑦᓯᓂᒃ ᖁᕕᐊᓱᐊᑎᒃᓯᕙᑉᐳᑦ ᐊᑦᑕᓇᕐᓂᖃᓐᖏᑦᑐᒥᒃ ᐃᓕᓐᓂᐊᖅᑎᑦᓯᓯᓐᓈᑦ 
ᑐᓵᑦᓯᐊᕐᓂᕐᒥᒃ ᐊᒻᒪᓗ ᐃᓅᖃᑎᖃᑦᓯᕈᓐᓇᓂᕐᒥᒃ. ᓵᓐ ᐊᖓᔪᖅᑳᕆᔭᐅᒋᕗᖅ ᐃᓕᓐᓂᐊᖅᑏᑦ ᑲᑎᒪᔨᖏᓐᓄᑦ 
ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ; ᐃᑲᔪᖅᐸᑦᑐᖅ ᐊᑭᓕᖅᓱᖅᑕᐅᒐᓕ ᐅᖄᓚᕕᐅᒍᓐᓇᖅᑐᒧᑦ ᐊᒃᓱᕉᑎᖃᖅᑐᓄᑦᓗ; 
ᑲᑎᒪᔨᐅᖃᑕᐅᔪᖅ ᐃᖅᑲᖅᑐᐃᕕᓄᑦ ᐅᕕᒃᑲᒃᓂ ᐅᖃᐅᔾᔪᐃᒋᐊᖅᑎᓄᑦ ᐊᒻᒪᓗ ᑭᒡᒐᖅᑐᓚᐅᖅᓱᓂᓗ 
ᐃᓕᓐᓂᐊᕐᕕᒥᓐᓂ ᐊᒻᒪᓗ ᓄᓇᕘᒥᒃ ᑲᓇᑕᒥᒃ “ᐅᕕᒃᑲᐃᑦ ᐊᑭᕋᖅᑐᖅᑐᐃᑦ ᐊᖁᑦᑐᓂᒃ 
ᐃᒥᕐᓯᒪᓪᓗᑎᒃ/ᐊᖓᔮᕐᓇᑐᖅᓯᒪᓪᓗᑎᒃ” ᑲᑎᒪᓂᕆᒪᐅᖅᑕᖓᓐᓂ. 
 
ᓵᓐ ᐋᓐᓂᐊᕐᓇᖃᓐᖏᑦᑐᓕᕆᒍᒪᓯᒪᕗᖅ ᐅᖃᖅᑏ, ᐅᑎᑦᓴᐅᑎᒋᓗᓂ ᓄᓇᕘᒧᑦ ᐋᓐᓂᐊᕐᓇᖃᓐᖏᑦᑐᓕᕆᓗᓂ. 
ᐅᖃᖅᑏ, ᐊᐱᕆᕗᖓ ᐃᓕᑦᓯᓐᓂ ᐊᒻᒪᓗ ᒪᓕᒐᓕᐅᕐᕕᒻᒥ ᖁᕕᐊᒋᔭᖃᕐᓗᑕ ᓵᓐᒥᒃ ᐊᖓᔪᖅᑳᖏᓂᓪᓗ ᐳᕋᐃᐊᓐ 
ᐊᒻᒪᓗ ᒫᕇᓐ ᑐHᐅᑎ ᑖᑦᓱᒥᖓ ᐱᒻᒪᕆᐅᔪᒥᒃ ᓵᓚᒃᓴᐅᓯᐊᕐᒥᒃ ᓯᕗᓕᖅᑎᐅᒃᓯᐊᖃᑕᐅᓂᕐᒧᑦ ᐊᒻᒪᓗ 
ᓯᕗᓕᖅᑎᐅᑦᓯᐊᕐᓂᒃᑯᑦ ᐊᓚᒃᑲᐅᒪᑎᑦᓯᓯᒪᔭᖓᓐᓂ ᓄᓇᓕᒥᓐᓂᒃ ᐱᓕᕆᖃᒻᒪᕆᒃᓱᓂ ᐃᑲᔪᕐᓂᒃᑯᑦ 
ᐊᑭᓕᖅᑐᖅᑕᐅᒐᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 115–1(6): ᓇᓪᓕᐅᓂᖅᓯᐅᑦᓯᐊᖁᔨᔪᖅ ᓄᓕᐊᒥᓂᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᐅᓪᓗᒥ ᓇᖏᕆᐊᖅ ᖁᕕᐊᓇᖅᑐᒥᒃ ᓄᓕᐊᕋ 
ᓇᓪᓕᐅᑎᔪᐊᐱᐅᒻᒪᑦ ᐊᒻᒪᓗ ᐅᓪᓗᖃᑦᓯᐊᕐᓂᐊᖁᕙᕋ. ᑕᐅᑐᒃᐸᒃ ᑲᑎᒪᓂᑦᑎᓐᓂ, ᖁᖓᒃᐸᕋ. ᒥᑦᑎᒪᑕᓕᓐᒦᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 116–1(6): ᐋᓐᓂᐊᕐᕕᓕᐊᖅᓯᒪᔪᐃᑦ ᐊᑲᐅᓐᖏᓕᐅᕈᑎᖃᖅᓯᒪᔪᐃᑦ 
ᐊᐅᓪᓚᖅᓯᒪᔪᒥᓂᐅᑎᓪᓗᒋᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᑦᓴᖅ ᐊᐱᕆᓪᓗᖓ ᒥᓂᔅᑕᖓᑕ 
ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ, ᐱᔾᔪᒋᓪᓗᒋᑦ ᐊᑲᐅᓐᖏᓪᓕᐅᕆᑎᒋᔭᐅᖃᑦᑕᖅᓯᒪᔪᐃᑦ ᐃᓄᓐᓄᑦ 
ᐋᓐᓂᐊᕐᕕᓕᐊᖃᑦᑕᖅᓯᒪᔪᓄᑦ. 
 
ᐅᓪᓗᒥ ᓂᑯᕕᒍᒪᕗᖓ ᓇᓗᓇᐃᖅᓯᔪᒪᓪᓗᖓᓗ ᒪᓕᒐᓕᐅᖅᑎᓄᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᒥᔅᓵᓄᑦ 
ᐊᒻᒪ ᐋᓐᓂᐊᕕᓕᐊᖃᑦᑕᖅᑐᑦ ᐊᑲᐅᓈᖃᑦᑕᖏᑦᑐᑦ ᐅᑎᓕᖅᑐᑎᒃ ᐃᓪᓗᓕᒻᒧᑦ ᐊᒻᒪ ᓴᓂᕋᔭᒻᒧᑦ 
ᖃᓪᓗᓈᓃᓐᖔᖅᑐᑎᒃ. 
 
ᐊᒥᓱᐊᖅᑎᑲᓪᓚᒃ ᑕᐃᒪᓐᖓᓂᑦ ᒪᓕᒐᓕᐅᖅᑎᕈᓚᐅᕋᑦᑕ ᓇᒻᒥᓂᕐᓗ ᐊᐅᓪᓚᐃᓐᓇᖃᑦᑕᖅᑐᖓ, ᐅᑎᖅᑕᖅᑐᖓ 
ᐅᕙᖓ ᓄᓇᓕᖓᓐᓄᑦ ᓇᒧᑐᐃᓐᓇᖅ ᑲᑎᒪᔭᖅᑐᕋᐃᒐᑦᑕ, ᖃᓄᐃᑉᐸᓐᖏᓚᖅ ᐅᕙᖓ ᓄᓇᓕᖓᓐᓄᑦ ᑕᒪᐅᖓ, 
ᑭᓯᐊᓂ ᐱᒡᒐᓇᖅᑐᒻᒪᕆᐅᒻᒪᑕᑦ ᑕᒫᓐᖓᑦ ᐃᓪᓗᓕᒻᒧᑦ ᐅᕝᕙᓘᓐᓃᑦ ᓴᓂᕋᔭᒻᒧᑦ. 
 
ᖃᖓᑐᐃᓐᓇᖅ ᐋᓐᓂᐊᕕᓕᐊᖅᓯᒪᔪᑦ ᐅᑎᖅᑕᕋᐃᒻᒪᑕ ᐅᕙᖓ ᓄᓇᓕᖓᓐᓄᑦ ᖃᓪᓗᓈᓂᑦ, 
ᐅᑕᖅᑭᔪᖃᐃᓐᓇᖃᑦᑕᕐᒪᑦ ᖃᖓᑕᓲᒥᒃ ᖃᖓᑕᓲᒃᑯᕕᒻᒥᑦ ᐃᓚᖏᓪᓗ ᑭᓯᐊᓂ ᐃᑭᕕᔅᓴᖃᕋᐃᒻᒪᑕ ᐃᑭᖃᑦᑕᖅᐳᑦ 
ᐃᑭᕕᔅᓴᖃᕋᐃᒻᒪᑕᓗ ᖃᖓᑕᓲᕐᒥ . . . 
 
ᒪᓕᒐᓕᐅᖅᑏᑦ ᐃᓚᖓ:  ᑲᓐᖑᓇᖅ.  ᑲᓐᖑᓇᖅ. 
 
. . . ᐊᖏᕐᕋᕈᓐᓇᖅᓯᑕᐃᓐᓇᐸᒻᒪᑕ.  ᑭᓯᐊᓂ ᐅᑕᖅᑭᒋᐊᖃᖅᐸᒻᒪᑕ, ᖃᖓᑕᓲᖅᑕᖃᒃᑲᓂᖅᓰᓪᓗᑎᒃ ᐃᓪᓗᓕᒻᒧᑦ 
ᐅᕝᕙᓘᓐᓃᑦ ᓴᓂᕋᔭᒻᒧᑦ. 
 
ᐅᖃᖅᑏ, ᐊᓯᐊᒃᑲᓐᓂᖅ ᐊᑲᐅᓐᖏᓕᐅᕈᑦ ᓂᕈᐊᖅᑎᒋᔭᓐᓄᑦ ᐊᐅᓪᓚᖃᑦᑕᖅᑐᓄᑦ ᐋᓐᓂᐊᕕᓕᐊᖅᑐᑎᒃ 
ᖃᖓᑦᑕᐅᓯᕆᓂᕐᒧᑦ.  ᖃᖓᑦᑕᐅᓯᓕᕆᔩᑦ ᕿᑭᖅᑖᓗᒻᒥ ᐋᓐᓂᐊᕕᒻᒥ ᑕᒫᓃᑎᑦᑎᒃᑲᔪᒻᒪᑕ ᐱᓇᓱᐊᕈᓯᐅᑉ 
ᓄᓐᖑᐊᓂ.  ᓯᕙᑖᕐᕕᒻᒥ ᐃᖅᑲᓇᐃᔭᖃᑦᑕᖏᒻᒪᑕ, ᐃᓂᔅᓴᓕᐅᖅᑕᐅᒌᖅᓯᒪᒐᓗᐊᖅᑐᑎᒃ ᐅᓪᓗᑐᐃᓐᓇᐅᑎᓪᓗᒍ, 
ᐋᓐᓂᐊᕕᓕᐊᖅᓯᒪᔪᖅ ᑭᖑᕙᕐᓂᖅᐸᑦ, ᖃᐅᑎᓪᓗᒍ ᐊᐅᓪᓚᕈᓐᓇᖃᑦᑕᖏᒻᒪᑕ ᐃᖅᑲᓇᐃᔭᖅᑎᑕᖃᕐᓇᓂᓗ 
ᐱᓇᓱᐊᕈᓰᑦ ᓄᓐᖑᖏᓐᓂᑦ ᖃᖓᑦᑕᐅᑎᑖᖅᐸᑦᑐᑎᒃ ᑭᓯᐊᓂ ᐱᓇᓱᐊᕈᓯᒃᑲᓐᓂᕈᕋᐃᒻᒪᑦ.  ᐃᓛᓐᓂᒃᑯᑦ ᐅᓐᓄᐊᒃᑯᑦ 
2,3 ᐅᓪᓗᐃᑦ ᐅᑕᖅᑭᓪᓗᑎᒃ, ᐃᓂᔅᓴᓕᐅᖅᑕᐅᓯᒪᓂᖏᑦ ᖄᖏᕇᖅᓯᒪᓕᕐᒪᑕ, ᐊᖏᕐᕋᕈᓐᓇᓚᐅᓐᖏᓐᓂᖏᓐᓂᑦ. 
 
ᑕᒪᔾᔭ ᐊᖏᓂᖅᓴᐃᑦ ᐊᑲᐅᓐᖏᓕᐅᕈᑏᑦ ᑕᑯᕙᑦᑕᕗᑦ ᐅᕙᖃ ᓄᓇᓕᖓᓐᓂᑦ, ᐱᓗᐊᖅᑐᒥ 
ᐋᓐᓂᐊᕕᓕᐊᖃᑦᑕᖅᑐᓄᑦ.  ᐊᒻᒪ ᑕᑯᒋᐊᕐᓂᐊᕐᓂᕈᒪ ᖃᑦᑎᐅᒻᒪᖔᑕ ᐅᓐᓄᐊᒃᑯᑦ ᓯᓂᑦᑕᖃᑦᑕᖅᑐᑦ 
ᐊᐅᓪᓚᖅᓯᒪᔪᑦ ᐋᓐᓂᐊᕕᓕᐊᖅᑐᑎᒃ ᐊᕐᕌᒎᑉ ᐃᓗᐊᓂ, ᓇᓗᓇᓐᖏᑦᑐᖅ ᖃᑦᑎᐅᒻᒪᖔᑕ ᖃᐅᔨᔭᔅᓴᐅᒐᔭᕐᒪᑕ.  
ᐱᓕᕆᐊᖃᕈᓐᓇᖅᐸᑉᐳᒍᑦ ᐃᓅᓯᕐᒥᑦ ᓴᖅᑭᐊᔪᓂᒃ ᐅᕙᑦᑎᓐᓄᑦ, ᐅᖃᐅᓯᖃᕈᓐᓇᖅᑐᐃᓐᓇᐅᓪᓗᑕᓗ.  
ᐊᔅᓱᕈᕐᓇᖅᑐᒻᒪᕆᐅᒻᒪᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᕿᒪᑦᑕᐅᕙᑦᑐᑎᓪᓗ ᐊᒻᒪ ᐊᐱᕆᓂᐊᕋᒃᑯ ᒥᓂᔅᑕ ᐱᔾᔪᑎᒋᓪᓗᒍ 
ᑕᒪᓐᓇ ᐊᐱᖅᓱᕐᓇᐅᓕᖅᐸᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐱᑕᖃᒃᑲᓕᖅᐹ.  
ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᔾᔪᔅᓴᖅᑎᓐᓄᑦ, ᓇᓪᓕᐅᑎᑦᑎᐊᖁᕙᕋ ᔫᐱᐅ ᓄᓕᐊᖓ ᔫᐊᓐ. 
 
ᑲᑎᒪᔾᔪᑎᔅᓴᖅ 4.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ.  ᑲᑎᒪᔾᔪᑎᔅᓴᖅ. 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ.  ᒪᒃᓖᓂ. 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒪᒃᓖᓐ:  ᖁᔭᓐᓇᒦᒃ, ᐅᖃᖅᑏ.  ᐃᓕᑕᖅᓯᔪᒪᕗᖓ ᐅᓪᓗᒥ ᑕᒫᓃᕋᔭᖃᑦᑕᖅᑐᖅ ᒪᓕᒐᓕᐅᕐᕕᒻᒥ ᐊᒻᒪ 
ᐅᖃᕈᒪᓪᓗᖓ ᐅᖃᖅᑏ, ᓇᓗᓇᓐᖏᑦᑎᐊᖅᑯᖅ ᓇᑭᓐᖔᖅᓯᒪᒻᒪᖔᖅ ᑲᑎᑕᐃᓐᓇᓚᐅᖅᑕᕋ ᑕᕝᕙᓂ ᐱᓇᓱᐊᕈᓯᕐᒥ 
ᐊᒻᒪ ᑐᓐᖓᓇᑦᑎᐊᕐᕙᓗᑦᑐᓂ, ᐃᓕᓐᓂᒃ ᑐᓐᖓᓇᕐᓂᖅᓴᐅᓪᓗᓂ. 
 
>>ᐃᓪᓚᖅᑐᑦ 
  
ᐊᒻᒪ ᐅᖃᕈᒪᕗᖓ ᖃᐅᔨᒪᓚᐅᓐᖏᓐᓇᒪ ᒪᕐᕈᓕᐊᒥᓂᖃᕋᕕᑦ ᑭᓯᐊᓂ ᓴᖅᑭᕐᒪᑦ ᑕᕝᕗᖓ ᑕᒫᓂ ᐱᓇᓱᐊᕈᓯᕐᒥ.  
ᖃᐅᔨᒪᕗᖓ ᑲᓇᓐᓇᕐᒥᐅᑕᐅᒐᕕᑦ ᐊᒻᒪ ᐊᒥᓲᔪᒍᑦ ᑲᓇᓐᓇᕐᒥᐅᑦ ᑲᓇᑕᐅ ᑲᓇᓐᓇᖓᓂ ᐊᒥᓱᓂᒃ 
ᖃᑕᕐᖑᑎᖃᐅᕋᑦᑕ.  ᑕᐃᒪᐃᒻᒪᑦ, ᖃᐅᔨᒃᑲᐅᑎᒍᒪᕙᕋ ᑰᒃ ᐆᕝᕗᕋᐃᐊᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᖁᕕᐊᑦᑐᒻᒪᕆᐅᕗᖓ ᑐᓐᖓᓱᑦᑎᑦᑎᒋᐊᖓ ᐊᖑᑎᒃᓯᐊᕙ 
ᐃᓐᖓᓚᒥᐅᖅ.  ᐊᑐᕐᓂᓗᑦᑐᓕᕆᓂᕐᒧᑦ ᑲᒥᓴᓇ ᕌᕗᑦ ᔅᑖᓐᕗᕆ.  ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᔅᑖᓐᕗᕆ 
ᐱᓕᕆᖃᑕᐅᖃᑦᑕᖅᓯᒪᒻᒪᑦ ᑲᑎᒪᔪᓕᕆᓂᕐᒥᒃ ᒐᕙᒪᑐᖃᒃᑯᓐᓄᑦ ᒥᓂᔅᑕᐅᓯᒪᓪᓗᓂ ᑐᕉᑑ ᒐᕙᒪᖓᓂᑦ ᐊᒻᒪ 
ᐱᖃᓐᓇᕆᔭᐅᓪᓗᓂ ᓄᓇᕗᒻᒧᑦ. 
 
ᐃᖅᑲᐅᒪᑦᑎᐊᖅᐳᖓ ᑕᒑᖅ ᑰᓕ ᐅᖃᐅᑎᓚᐅᖅᓯᒪᒻᒪᖓ 1971-ᖑᑎᓪᓗᒍ, ᔅᑖᓐᕗᕆ ᒥᓂᔅᑕᐅᑎᓪᓗᒍ 
ᑲᓇᑕᒥᐅᑕᕈᕈᒪᔪᓕᕆᓂᕐᒧᑦ, ᑕᐃᔅᓱᒪᓂ, ᑮᓇᐅᔭᖅᑖᖅᑎᑦᑎᓚᐅᖅᓯᒪᒻᒪᑦ ᓯᕗᓪᓕᖅᐹᓂᒃ ᒐᕙᒪᑐᖃᒃᑯᓐᓂᒃ ᐃᓄᐃᑦ 
ᑕᐱᕇᔅᓴᒃᑯᓐᓄᑦ ᐋᔩᖃᑎᒋᒃᐸᓪᓕᐊᓕᖅᑎᓪᓗᒋᑦ ᓄᓇᕗᒻᒥ ᒐᕙᒪᐅᔪᓂᒃ. 
 
ᐊᒻᒪᓗ ᓱᖅᑯᐃᓱᑦᑎᐊᕐᒥᔪᖓ ᐅᑭᐅᖅᑲᐃ 12 13ᓪᓗᓐᓃᑦ, ᑖᓐᓇᓗ ᐅᕙᖓᓗ ᒥᔅᑕ ᓯᑕᓐᐳᕆᓗ 
ᑎᑭᕐᕋᕐᔪᐊᒥᓚᐅᕐᓯᒪᒐᓐᓄᑦ ᑲᑎᒪᓂᐅᔪᒥ, ᐃᓚᒋᓚᐅᕐᓯᒪᒋᓪᓗᒍ ᓴᖅᑭᖃᑕᐅᕙᓪᓕᐊᓪᓗᓂ ᐃᓚᒋᔭᐅᓪᓗᓂ 
ᓄᓇᕗᒻᒥ ᐋᔩᖃᑎᒋᓐᓂᕐᒧᑦ ᑲᑎᒪᔨᐅᔪᓄᑦ 1990-ᖏᓐᓂ ᐱᒋᐊᓕᖅᑎᓪᓗᒋᑦ. ᑐᓐᖓᓱᑦᑎᑐᒍᒪᔭᕋ ᒥᔅᑕ 
ᓯᑕᓐᐳᕆ ᒪᓕᒐᓕᐅᕐᕕᒻᒧᑦ. 
 
ᒫᓐᓇᐅᔪᖅᑕᐅᖅ ᑐᓐᖓᓱᑦᑎᑦᑐᒪᒻᒥᔭᕋ ᑯᒃ ᐅᐳᕋᐃᔭᓐ. ᑐᑭᓯᓯᒪᔪᖓ ᒥᔅᑕ ᐅᐳᕋᐃᔭᓐ, ᓄᑲᕆᒐᓗᐊᕋᕕᐅᒃ, 
ᐅᖃᖅᑎ, ᖃᐅᔨᒪᔭᐅᑦᑎᐊᕐᒪᑦ ᓄᕙ ᓯᑯᓴᒥ ᐱᓕᕆᕕᖁᑎᖃᖅᑐᓂ. 
 
ᑕᐃᒪᓕ ᓴᖅᑭᕗᖅ ᐱᐅᓂᕐᓴᐅᔪᒥᑦ ᑕᕝᕙᓐᖓᑦ ᓄᓇᓕᐅᔪᒥᒃ ᒐᓚᐃᔅ ᐲᒥᑦ. ᑐᑭᓯᐅᒪᔪᖓ ᐃᓕᓐᓂᒃ ᐃᑲᕐᕋᐅᑦ 
ᓇᑉᐸᖓᓂᒃ ᐊᖏᔪᑦᑎᐅᒻᒪᑦ, ᑕᑯᒃᓴᐅᑎᑦᑐᓂᐅᓪᓗ ᐃᓐᓇᓪᓚᕆᐅᒐᒥ ᑕᑯᒃᓴᐅᑎᑦᑎᓪᓗᓂ ᒪᓕᒐᓕᐅᕐᕕᒻᒥ 
ᐊᒻᒪᓗ ᖃᐃᖃᑦᑕᖅᑐᓂ ᐅᓪᓗ ᐊᒥᓱᑲᓪᓚᐅᔪᑦ. 
 
ᐃᓚᓯᒃᑲᓐᓂᕐᓗᖓ ᐊᓇᓇᒋᔭᖓ ᓴᐳᓪ ᑯᕝᒥᐅᑕ, ᑕᐃᓐᓇᒃᑕᐅᖅ ᐊᓈᓇᒋᒐᔭᕐᒥᔭᐃᑦ, ᑭᓯᐊᓂᓕ… 
 
>>ᐃᓪᓚᖅᑐᑦ 

…ᓴᐳᓪᔅ ᑯᕝ, ᓄᕙᓐᓚᒥᒻᒪᑦ ᐃᑲᕋᐅᖅᑲᐃᑦ ᓇᑉᐸᖓᓂᒃ ᐅᖓᓯᓐᓂᓕᒃ ᐅᕙᖓ ᐃᓄᕕᒥᓂᖓᓂᒃ. ᒫᓐᓇᐅᔪᖅ 
ᑐᓐᖓᓱᒃᑎᒍᒪᔭᕋ ᒥᔅᑕ ᑲᑉᑕᓐ ᑯᒃ ᐅᐳᕋᐃᔭᓐ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᖃᐅᔨᒪᒐᑦᓯ ᐅᕙᓂ ᒪᓕᒐᓕᐅᕐᕕᒻᒥ ᓱᓕᔪᓂᒃ ᐅᖃᕆᐊᖃᕋᑦᑕ ᑭᓯᐊᓂ 
ᐅᖃᕐᓗᑕ ᓱᓕᔪᓂᒃ, ᑕᐃᒪᓕ ᓱᓕᔪᒥᒃ ᐅᖃᐅᑎᔪᒪᕙᒋᑦ ᑕᐃᓐᓇ ᒪᕐᕈᓕᐊᖑᖃᑎᒥᓂᕋ ᐃᑲᕐᕋᐅᑉ ᓇᑉᐸᖓᓂᒃ 
ᓄᑲᖅᑎᐅᒻᒪᑦ ᐅᕙᓐᓂ. 
 
>>ᐃᓪᓚᖅᑐᑦ 
 
ᑯᑦᑕᖓᓗᐊᕋᔭᕋᒪ ᐅᖃᐅᓯᕆᓐᖏᒃᑯᒃᑯᑦ ᓇᓪᓕᐅᑎᓂᖓ ᔨᐊᓇ ᕿᓚᕝᕙᐅᑉ. 
 
>>ᐸᑦᑕᑐᖅᑐᑦ 
 
ᓇᓪᓕᐅᑎᑦᑎᐊᕆᑦ ᔨᐊᓇ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᒫᓐᓇᐅᔪᖅ, ᐃᓕᑕᕆᔪᒪᔭᒃᑲ 
ᑎᓴᒪᐅᔪᑦ ᐱᔨᑦᓯᖅᑎᐅᔪᑦ ᑕᓄᑦᒧᓂᐊᖅᐳᒍ. ᐅᕙᖓ ᐊᖏᕐᕋᖓᓂᒃ, ᒥᔅ ᓕᓕ ᐅᑐᒃ ᑕᓕᖅᐱᓐᓄᑦ, ᐊᒻᒪᓗ 
ᑐᐊᑎ ᒪᒻᒐᖅ ᓴᐅᒥᓐᓄᑦ. ᐅᐊᑦᑎᔨᕗᓪᓗ ᒪᑐᒥᑦᑐᖅ ᓵᓐ ᖃᑉᓗᑦᓯᐊᖅ ᐊᒻᒪᓗ ᓴᓐᑕᐅᓪ ᓇᐸᔪᖅ. 
 
>>ᐸᑦᑕᑐᖅᑐᑦ 
 
Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᓕᑕᕐᓯᔪᒪᒻᒥᔪᖓ ᐅᕙᖓ ᓄᓇᖓᓂᓐᖓᕐᓯᒪᔪᒥᒃ, 
ᐊᖓᔪᒐ, ᖁᔭᓐᓇᒦᕈᒪᔭᕋ ᐃᑲᔪᖃᑦᑕᓚᐅᕐᒪᖓ ᐱᕈᖅᐸᓪᓕᐊᑎᓪᓗᖓ. ᐊᖓᔪᒐ, ᑳᓕᓐ Hᐊᕕᐅᔭᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᓗᕐᓯᒪᔪᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 135-1(6): ᐊᑯᓂᐅᓂᖓ ᐅᐸᓗᕐᓯᒪᓕᖅᑐᒧᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᓐᓄᑦ 
ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᐳᓚᕋᑦᑐᓕᕆᓂᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐳᐃᒍᑲᓴᒃᑕᕋ ᐅᓪᓗᒥ. ᐅᖃᖅᑎ, ᐊᐱᖅᑯᑎᒋᔭᕋ ᒥᓂᔅᑕᒧᑦ 
ᐃᑯᐱᒡᕕᓕᕆᔨᒃᑯᓐᓄᑦ. ᓄᕕᒻᐱᕆᐅᓚᐅᖅᑐᒥ, ᑲᑎᒪᔨᕋᓚᖑᐃᓐᓇᖅᑐᑦ ᓄᓇᓕᓐᓂ ᓴᖓᑎᑉᐸᓪᓕᐊᓂᖏᓐᓄᑦ 
ᐊᒻᒪᓗ ᐃᑯᐱᒡᕕᓕᕆᔨᒃᑯᑦ ᓴᖅᑭᓚᐅᕐᒪᑕ ᐅᓂᒃᑳᖑᔪᒥᒃ ᓄᓇᓕᓐᓂ ᐅᖃᖃᑎᖃᖃᑦᑕᕐᓂᕐᒧᑦ ᓯᕗᓂᒃᓴᖓᓄᑦ 
ᐳᓚᕋᑦᑐᓕᕆᓂᐅᔪᑦ ᓄᓇᕗᒻᒥ. ᒪᓕᒐᖏᑦ ᒪᓕᒐᓕᐅᕐᕕᒻᒥ ᐃᒪᐃᑦᑕᕆᐊᖃᕋᓗᐊᕐᒪᑕ ᒐᕙᒪᒃᑯᑦ 
ᑭᐅᓯᒪᔭᕆᐊᖃᖅᑐᑎᒃ 120 ᐅᓪᓗᐃᑦ. ᑲᒪᓐᓇ ᑭᖑᕙᕐᓯᒪᒻᒪᕆᓕᕐᒪᑦ. 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒧᑦ ᑕᐃᓐᓇ ᑭᐅᔾᔪᑎᒥᒃ ᓴᖅᑭᔪᓐᓇᓛᕐᒪᖓᖅ ᑭᐅᔾᔪᑎᖓᓂᒃ 
ᐊᐅᔭᒧᑦ ᑲᑎᒪᓂᖅᐳᑦ ᓄᖅᑲᓚᐅᓐᖏᓐᓂᖓᓂ. ᐅᖃᖅᑎ, ᐃᓚᒋᐊᒃᑲᓐᓂᕐᓚᒍ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑕᐅᔪᖅ ᐳᓚᕋᑦᑐᓕᕆᓂᕐᒧᑦ ᐅᓂᒃᑲᖅ 
ᐱᓇᓱᐊᕈᓯᐅᓛᖅᑐᒥ ᓴᖅᑭᓚᖅᑐᖅ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐊᕐᕚᕐᓗᒃ. 
 
ᐊᐱᖅᑯᑦ 136-1(6): ᐊᑎᓕᐅᖅᑕᐅᓂᖓ ᐃᓪᓗᓕᒐᕐᔪᒻᒥ ᐋᓐᓂᐊᕐᕕᐅᔪᑦ ᓴᓇᔭᐅᓂᖓᓄᑦ ᑳᓐᑐᕋᖑᔪᖅ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. ᐃᒃᐸᒃᓴᖅ 
ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᑳᑦᑐᕌᖑᔪᐃᑦ 
ᐅᒥᐅᕐᔪᐊᒃᑰᕈᑕᐅᓂᐊᖅᑐᓂᒃ ᐋᓐᓂᐊᕐᕕᒃᓴᒧᑦ ᓴᓇᔭᐅᓪᔪᑎᒃᓴᖏᓐᓄᑦ. 
 
ᐊᑐᐃᓐᓇᐅᓕᓚᐅᕐᒪᑦ ᐊᑎᓕᕆᓐᓇᐅᓚᐅᖅᓱᓂ ᐃᑉᐸᑦᓴᖅ, ᐊᑎᓕᐅᖅᓯᒪᒌᖅᓯᒪᔪᕆᓕᖅᐸᕋ ᑕᐃᒫᒃ ᐅᖃᓚᐅᕐᒪᑦ 
ᐃᑉᐸᑦᓴᖅ. ᐊᑎᓕᐅᓚᐅᖅᐱᐅᒃ, ᒥᓂᔅᑖ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᐱᓕᕆᖃᑎᒋᓂᐊᖅᐱᒌᑦ ᑮᓇᐅᔭᔨᕆᓕᒃᑯᑦ 
ᑲᑎᒪᔨᖏᑦ ᒫᓐᓇᑲᐅᑎᒋ ᐸᕐᔭᓪᓗᓐᓂᐊᖏᓐᓇᑦᑎᒍ ᐅᒥᐊᕐᔪᐊᖃᕐᓇᖅ ᐊᐅᔭᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᕆᒪᐅᕋᒪ ᐊᒻᒪᓗ ᒥᓂᔅᑕᖓ 
ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ ᐃᑲᔪᖅᑐᕐᒥᔪᖅ ᓇᓗᓇᓐᖏᓚᖅ ᒪᓕᑦᑕᕆᐊᓕᓐᓂᒃ ᒪᓕᓐᓂᕐᒥᒃ 
ᐱᕈᓗᐃᓐᖏᒐᓱᐊᕐᓂᕐᒥᒃ ᓴᓇᓐᓇᐅᔪᒥᒃ, ᐅᒥᐊᕐᔪᐊᒃᑰᕐᓂᐊᖅᑐᓂᓪᓗ ᐃᓪᓗᓕᒑᕐᔪᒻᒧᑦ ᐃᓪᓗᖁᑎᒋᔭᐅᓂᐊᖅᑐᒧᑦ. 
 
ᒫᓐᓇᐅᔪᕐᓕ ᐃᒪᐃᓕᖓᓂᕆᒋᐊᖃᕐᓂᐊᖅᑕᖓ, ᑮᓇᐅᔭᑎᒍᑦ ᐊᖏᕈᑕᐅᓯᒪᓂᐊᕐᒪᑦ, ᐱᓕᕆᕝᕕᐊ 
ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ ᐊᑐᐃᓐᓇᕈᐃᓂᐊᖅᐳᐃᑦ ᑐᒃᓯᕋᐅᑎᒥᒃ ᑕᒪᑦᓱᒥᖓ ᐱᓕᕆᐊᖃᕐᓂᕐᒥᒃ ᐊᒻᒪᓗ 
ᐱᓕᕆᐊᕆᓂᐊᖅᐸᕗᑦ ᓱᑲᓐᓂᖅᐸᐅᒍᓐᓇᕐᓂᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᕆᑦᓴᐅᑎᒋᓂᐊᕐᓗᒋᑦ ᒥᒃᓯᓕᒃ ᐱᓇᓱᐊᕈᓯᐅᕐ ᓄᓐᖑᐊ ᑎᑭᓚᐅᖅᑎᓐᓇᒍ 
ᑕᒪᓐᓇ ᐱᔭᕇᖅᓯᒪᓚᖓᕗᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᓕᐅᕆᓯᒪᒍᓐᓇᓚᖓᒐᓗᐊᖅᐳᒍᓪᓕ 
ᐱᓇᓱᐊᕈᓯᕆᓂᐊᖅᑕᑦᑕ ᐱᒋᐊᕐᖓᕐᓂᖓᓂᒃ ᐱᔾᔪᑎᒋᓪᓗᒍ ᑕᒪᓐᓇ ᐊᑐᕆᐊᕆᔭᐅᓂᐊᖅᑐᖅ ᒪᑯᐊ 
ᓯᕗᒧᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑎ 137–1(6): ᐋᖅᑭᒋᐊᕆᓂᖅ ᐋᓐᓂᐊᕐᕕᓕᐊᖅᑐᐃᑦ ᐊᐅᓪᓚᕐᓂᕆᕙᑦᑕᖏᓐᓂᒃ ᐋᖅᑭᐅᒪᓂᖏᓐᓂᒃ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᓐᓄᑦ ᒪᓕᒐᓕᐅᖅᑎᐅᓂᕐᓄᑦ ᓵᑲᐃᓐᓇᕐᓂᐊᕋᒪ. 
ᐅᓂᒃᑳᑲᐃᓐᓇᕐᓗᖓ, ᖃᐅᔨᒪᔪᐃᓐᓇᐅᒐᑦᑕ ᐊᒻᒪᓗ ᑐᓴᖅᓯᒪᓪᓗᑕ ᖃᖓᑦᑕᐅᑏᑦ ᓂᐅᕕᖅᑕᐅᒪᒌᖅᓯᒪᓂᖏᓐᓂᒃ 
ᐋᓐᓂᐊᕐᕕᓕᐊᖅᓯᒪᔪᖅ ᐊᐅᓪᓚᓚᐅᓐᖏᓐᓂᐊᓂ ᐅᕝᕙᓘᓐᓃᑦ ᐊᖏᕐᕋᐸᓪᓕᐊᓚᐅᓐᖏᓐᓂᐊᓂ. 
 
ᐊᑲᐅᓐᖏᓕᐅᕈᑎᖃᓕᖅᐳᒍᓪᓕ ᐋᓐᓂᐊᕐᕕᓕᐊᖃᑦᑕᖅᑐᓂᒃ ᐃᓂᓕᐅᖅᑕᐅᓯᒪᓐᖏᑦᑐᓂᒃ ᐊᒻᒪᓗ 
ᐅᑎᕈᑎᒋᒐᔭᖅᓯᒪᔭᖏᑦ ᓂᐅᕕᖅᑕᐅᓯᒪᖃᑦᑕᖅᓯᒪᒎᓐᓃᕐᒪᑕ ᐃᓚᖏᑦ ᐋᓐᓂᐊᕐᕕᓕᐊᖅᓯᒪᔪᐃᑦ 
ᐊᖏᕐᕋᑐᐃᓐᓇᖅᐸᓚᐅᖅᓯᒪᒻᒪᑦ ᖃᐅᔨᓴᖅᑕᐅᒌᓐᖏᓗᐊᖅᑎᓪᓗᒋᑦ. 
 
ᖃᖓᑕᔫᒃᑯᕕᒻᒥ, ᐅᑕᖅᑭᑯᑖᒐᔪᒻᒪᑕ ᐊᑐᐃᓪᓛᓪᓕ ᕿᒪᒃᑕᐅᓯᑐᐃᓐᓇᖃᑦᑕᖅᓱᑎᒃ ᐃᑉᐱᒋᑦᓯᐊᖅᐸᒃᑲ 
ᐃᓄᑕᖃᐅᓂᖅᑕᐃᑦ ᐱᓗᐊᖅᑐᒥᒃ, ᐱᕈᖅᓯᒪᔪᐃᑦ ᖃᓪᓗᓈᓂᒃ ᐊᑭᕋᖅᑐᖁᔭᐅᓯᒪᓇᑎᒃ, ᐊᑭᑲᖅᑐᕐᓂᐅᓴᓐᖏᑦᑐᐃᑦ 
ᑕᐅᓇᓂ ᐃᖅᑲᓇᐃ.ᖅᑎᖏᓐᓂᒃ. 
 
ᐃᓚᖏᑦ ᐋᓐᓂᐊᕐᕕᓕᐊᖅᓯᒪᔪᐃᑦ ᐅᑭᐅᖃᕐᓂᖅᓴᐃᑦ ᐊᓈᓇᓐᓂ ᐃᓛᓐᓂᒃᑯᑦ ᐱᓇᓱᐊᕕᓯᒃᑲᓐᓂᕐᒥᒃ 
ᑕᐅᓇᓃᓯᕙᑦᓱᑎᒃ ᐅᑕᖅᑭᓪᓗᑎᒃ ᖃᖓᑕᕕᒋᒃᑲᓐᓂᕈᓐᓇᕐᓂᐊᖅᑕᖏᓐᓂᒃ. ᑕᒪᓐ ᖃᓄᖅᑑᕈᑎᒋᓂᐊᖅᐸᕗᑦ 
ᐊᑲᐅᓐᖏᓪᓕᐊᐳᑎᐅᔪᐃᑦ ᖃᖓᑕᓂᕆᕙᑦᑕᖏᑦ ᖃᖓᑕᔫᑦ ᑕᒪᓐᓇ ᐅᑲᐅᓂᖅᑕᐅᓕᖁᓪᓗᒍ ᐊᑐᖅᑕᐅᕙᑦᑐᖅ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᖃᐃ, ᖁᔭᓕᕙᖃ ᒪᓕᒐᓕᐅᖅᑎ ᑕᒪᑦᓱᒥᖓ ᓴᖅᑮᓚᐅᕐᒪᑦ 
ᐃᑉᐸᑦᓴᖅ ᑕᒪᑦᓱᒥᖓ. ᐅᓪᓛᓂᒃ, ᐅᖃᖅᑏ, ᒥᓂᔅᑕᐅᓂᒃᑯᑦ ᑐᒃᓯᕋᖅᐳᒍᑦ ᕘᔅ ᐃᐅᒃᑯᓐᓂ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᕝᕕᐊᓂᒃ ᐋᓐᓂᐊᕐᓇᖃᓐᖏᑦᑐᑎᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᓇᓱᐊᕐᓗᑕ 
ᖃᑦᓰᑦ ᖃᖓᑕᑎᑕᐅᓯᒪᓐᖏᒻᒪᖔᑕ ᐊᒻᒪᓗ ᖃᑦᓰᑦ ᕿᒪᒃᑲᑰᓯᒪᒻᒪᖔᑕ. 
 
ᐅᖃᖅᑏ, ᒫᓐᓇᐅᔪᕐᓕ, ᕘᔅ ᐃᐅᒃᑯᑦ, ᐊᖏᖃᑎᒋᒍᑎᖃᕋᑦᑕ ᐊᖏᕈᑕᐅᓯᒪᔪᒥᒃ ᓄᓇᕗᑦ ᒐᕙᒪᒃᑯᑦ 
ᑎᒍᓯᓚᖅᑎᓐᓇᒋᑦᒃ ᐱᖓᓱᓂᒃ ᐊᕕᑦᑐᖅᓯᒪᓂᖏᑎᒍᑦ ᐋᓐᓂᐊᕐᓇᖃᓐᖏᑦᑐᓕᕆᕕᓂᒃ, ᑳᑦᑐᕌᖑᔪᖅ 
ᐱᕕᖃᖅᑎᑦᓯᔪᖅ 25ᐳᓴᒥᒃ ᐊᑭᑭᓪᓕᒋᐊᕈᑎᓂᒃ ᓂᐅᕕᕐᓂᒃᑯᑦ ᖃᖓᑦᑕᐅᑎᓂᒃ. 
 
ᐊᑲᐅᓐᖏᓪᓕᐅᕆᑎᖃᑲᐃᓐᓇᖃᑦᑕᖅᓯᒪᕗᑦ ᕘᔅ ᐃᐅᒃᑯᓐᓂ ᐃᓛᓐᓂᒃᑯᑦ ᐅᖃᖃᑎᒌᒍᓐᓇᖃᑦᑕᐅᓚᐅᖅᓯᒪᓐᖏᓇᑦᑕ, 
ᐆᑦᑐᑎᒋᓗᒍ ᐃᖅᑲᓇᐃᔭᕐᓇᐅᒍᓐᓃᖅᑎᓗᒍ ᐊᒻᒪᓗ ᐱᓇᓱᐊᕈᓯᐅᒃ ᓄᓐᖑᐊᓂ. ᕗᔅ ᐃᖁᒃᑯᑦ ᐃᑲᔪᖅᓯᒪᓕᖅᑯᐃᓪᓕ 
ᐅᕙᑦᑎᓐᓂ ᑕᒪᓐᓚ ᐱᓪᓗᒍ, ᐊᖅᑭᐅᒪᓇᓱᐊᖅᑐᑎᒃ ᕘᔅᐃᐅᒃᑯᑦ ᐃᖅᑲᓇᐃᔭᖅᑎᒥᓂᒃ ᐃᓕᓯᓯᒪᕗᐃᑦ 
ᐃᖏᕐᕋᔪᓕᕆᕝᕕᑦᑕ ᐊᓪᓚᕝᕕᖓᓂᒃ ᒪᑯᐊ ᐃᓂᑦᓴᓕᐊᖑᕙᑦᑐᐃᑦ ᐊᐅᓚᑕᐅᒋᐊᖁᓪᓗᒋᑦ. 
 
ᐅᖃᖅᑏ, ᒪᓕᒐᓕᐅᖅᑎ ᑕᒻᒪᓐᖏᓚᖅ, ᑕᒪᓐᓇ ᑕᐃᒪᐃᒋᐊᖃᓐᖏᒃᑲᓗᐊᖅᑯᖅ ᐋᓐᓂᐊᕐᕕᓕᐊᖅᑐᖁᑎᑦᑎᓐᓄᑦ 
ᐅᑕᖅᑭᓄᑎᒃ, ᐃᓕᑦᓴᓕᐅᖅᑕᐅᒪᓐᖏᓪᓗᑎᒃ. ᑕᐃᒪᐃᑉᐸᑦ, ᐅᖃᖅᑏ, ᑕᒪᓐᓇ ᖃᐅᔨᒋᐊᖅᐸᓪᓕᐊᓕᖅᐸᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ ᐊᐱᕆᓚᐅᕋᒪ ᒪᓕᒐᓕᐅᖅᑎᒥ 
ᖃᐅᔨᒋᐊᕈᓐᓇᕐᒪᖔᖅᑕ ᖃᑦᑎᑦ ᕿᒪᑦᑕᐅᕙᒻᒪᖔᑕ ᖃᖓᑕᓲᒃᑯᕕᒻᒧᑦ ᐅᖃᐅᔾᔭᐅᓚᐅᕋᒪᓗ ᐱᒡᒐᓇᕋᔭᕆᐊᖓ 
ᑲᑎᑎᕆᓗᓂ ᖃᑦᑎᐅᕙᒻᒪᖔᑕ. 
 
ᑭᓯᐊᓂ ᒫᓐᓇᐅᔪᖅ ᐅᖃᖅᐳᒍᑦ ᑕᑯᒋᐊᓂᕐᐊᕐᓂᕋᖅᑐᑕ ᖃᑦᑎᑦ ᕿᒪᑦᑕᐅᕙᒻᒪᖔᑕ ᐅᕝᕙᓘᓐᓃᑦ ᖃᑦᑎᑦ 
ᕿᒪᑦᑕᐅᕙᒻᒪᖔᑕ ᖃᖓᑕᓲᒃᑯᕕᒻᒧᑦ.  ᑲᑎᑎᕆᓂᐊᖅᐲᑦ ᖃᑦᑎᐅᓯᒪᒻᒪᖔᑕ ᑕᕝᕙᓂ ᐊᕐᕌᒍᒥ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᑉᐸᔅᓴᐅᖅᑰᖅᑐᖅ, ᑲᑎᒪᔾᔪᑎᒥᓂᖅᐳᑦ 
ᐅᖃᖅᓯᒪᑐᐃᓐᓇᕆᐊᖃᖅᐳᑦ ᐊᓯᐊᓂᑦ ᐅᖃᖅᑕᒪ, ᑭᐅᓚᐅᕋᒪ ᐊᐱᖅᑯᒻᒧᑦ ᖃᑦᑎᑦ ᕿᒪᑦᑕᐅᕙᒻᒪᖔᑕ ᐊᕐᕌᒎᑉ 
ᐃᓗᐊᓂ. 
 
ᑭᐅᓚᐅᖅᐳᖓ ᑕᐃᑲᓂ, ᑐᑭᓯᔭᒃᑯᓪᓕ ᐅᖃᖅᑏ, ᑐᑭᓯᒋᐊᕈᑏᑦ ᐊᑐᐃᓐᓇᐅᓐᖏᒻᒪᑕ ᓱᓕ ᖃᖓᑕᓲᓕᕆᔨᓂᒃ.  
ᐅᖃᐅᓯᕆᓕᖅᑭᕋᑖᖅᑕᒃᑲ ᒫᓐᓇ ᐱᓇᓱᐊᕈᓯᐅᓚᖅᑐᒥ ᖃᐅᔨᒋᐊᕈᓐᓇᕋᔭᓚᐅᖅᐳᖓ ᖃᑦᑎᑦ ᕿᒪᑦᑕᐅᓯᒪᒻᒪᖔᑕ 
ᐊᒻᒪ ᑐᓂᓯᖃᑦᑕᕐᒪᖔᖅᑕ ᐃᓂᔅᓴᖃᕐᓂᐊᖅᐸᑕ ᑭᓯᐊᓂ ᖃᖓᑦᑕᐅᑎᔅᓴᓂᒃ, ᐃᓃᖅᑕᐅᑎᓪᓗᒋᑦ ᐊᓯᖏᑦ 
ᐃᑭᖔᖁᓪᓗᒋᑦ ᐋᓐᓂᐊᕕᓕᐊᖅᓯᒪᓐᖏᑦᑐᑦ ᐃᑭᓐᖏᖔᖅᑐᑎᒃ.  ᑕᒪᔾᔭ ᖃᐅᔨᒋᐊᕈᓐᓇᖅᑕᕋ ᑐᑭᓯᒋᐊᕈᑎᔅᓴᖅ.  
ᖃᐅᔨᒋᐊᕈᓐᓇᕆᕗᖓ ᖃᓄᐃᓚᐅᕐᒪᖔᑕ ᐅᓪᓘᓚᐅᖅᑐᓂᒃ. 
 
ᐅᑎᕈᓐᓇᕋᔭᓐᖏᓚᖓᓕ, ᓱᓕ, ᑐᑭᓯᐅᒪᔭᒃᑯᑦ, ᐅᑎᕈᓐᓇᕋᔭᓐᖏᓚᖓ ᐸᕐᓇᐅᑎᒃᑯᑦ ᐅᕝᕙᓘᓐᓃᑦ 
ᐊᓪᓚᕝᕕᓕᕆᓂᒃᑯᑦ 12-ᓄᑦ ᑕᖅᑭᐅᓚᐅᖅᑐᓄᑦ ᖃᐅᔨᒋᐊᕐᓗᖓ ᖃᑦᑎᑦ ᕿᒪᑦᑕᐅᓯᒪᒻᒪᖔᑕ ᖃᖓᑕᓲᓂᒃ. 
 
ᒪᓕᒐᓕᐅᖅᑎ ᑕᒪᑐᒥᖓ ᐅᖃᐅᓯᖃᖅᓯᒪᒻᒪᑦ ᐊᒻᒪ ᐅᖃᖅᑏ, ᑕᒪᓐᓇ ᖃᐅᔨᒋᐊᕋᓱᐊᖅᐸᕗᑦ ᒫᓐᓇᐅᔪᖅ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ.  ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᖃᖓᑕᓲᒃᑯᕕᒻᒨᕐᓂᑕᒫᑦ, ᑕᑯᐃᓐᓇᖃᑦᑕᕋᒪ 
ᐋᓐᓂᐊᕕᓕᐊᖅᑐᓂᒃ ᖃᖓᑕᓲᒃᑯᕕᒻᒥᑦ ᐅᑕᖅᑭᔪᓂᒃ ᓴᓂᕋᔭᓕᐊᕋᓱᐊᖅᑐᓂᒃ ᐊᒻᒪ ᐃᓪᓗᓕᓕᐊᕋᓱᐊᖅᑐᓂᒃ ᐊᒻᒪ 
ᕿᒪᑦᑕᐅᔪᖃᒃᑲᔪᑦᑐᓂ ᐃᓚᖏᓪᓗ ᕿᒪᑦᑕᐅᕙᒐᑎᒃ.  ᑕᑯᓚᐅᖅᑕᒃᑲ ᐃᑉᐸᔅᓴ ᐊᒻᒪ ᐱᓗᐊᖅᑐᒥ ᐸᓂᒐ 
ᐊᖏᕐᕋᕈᓐᓇᓚᐅᓐᖏᒻᒪᑕ.  ᓱᓕ ᑕᒫᓃᒻᒪᑕ. 
 
ᐅᑕᖅᑭᒋᐊᖃᕐᓂᐊᕐᒪᑕ ᖃᐅᑉᐸᒧᑦ ᖃᖓᑕᓲᖅᑕᖃᕐᓇᐅᓕᖅᐸᑦ.  ᓱᓕ ᑕᒫᓃᒻᒪᑕ ᐊᑲᐅᓐᖏᓕᐅᕈᑎᐅᓚᐅᖅᑐᓄᑦ 
ᖃᖓᑕᓲᒃᑯᕕᒻᒥ ᑕᒪᓐᓇᓗ ᐊᑲᐅᓐᖏᓕᐅᕈᑎᕐᔪᐊᒻᒪᕆᐅᒻᒪᑦ.  ᐊᑲᐅᓐᖏᓕᐅᕈᑎᐅᓗᐊᓐᖏᓚᖅ ᒪᒃᑯᑦᑐᓄᑦ ᓲᕐᓗ 
ᐅᕙᖓ ᐸᓂᖓᑎᑐᑦ ᑭᓯᐊᓂ ᐃᓱᒫᓘᑎᖃᓗᐊᖅᐳᖓ ᐃᓐᓇᑐᖃᐅᔪᓂᒃ ᐱᓪᓗᒍ ᐊᔭᐅᖅᓯᓗᐊᖅᑎᐅᓐᖏᒻᒪᑕ 
ᐊᐃᕙᖃᑎᖃᖅᐸᓐᓇᑎᓪᓗ ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑎᓂᒃ.  ᖃᐅᔨᒋᐊᕆᐊᖃᓪᓚᕆᑉᐳᒍᑦ ᑭᓱᓪᓚᑦᑕᖅ  

ᐊᑲᐅᓐᖏᓕᐅᕈᑎᐅᒻᒪᖔᖅ ᑕᐃᒪᐃᑦᑐᒥᓪᓗ ᐊᑲᐅᓐᖏᓕᐅᕈᑎᑕᖃᖅᐸᑦ ᑕᑯᒋᐊᕆᐊᖃᖅᐳᑎᑦ ᐊᖏᕈᒻᒥᑦ 
ᐊᑎᓕᐅᖅᑕᐅᓚᐅᖅᑐᒥᑦ ᒐᕙᒪᒃᑯᓐᓄᑦ ᐊᒻᒪ ᕘᔅᑎᐅᒃᑯᓐᓄᑦ. 
 
ᐅᖃᖅᓯᒪᒐᕕᑦ 25%-ᒥᒃ ᐊᑭᑭᓪᓕᒋᐊᖅᓯᒪᓂᕋᐃᓪᓗᑎᑦ ᐊᖏᕈᑦ ᐱᓪᓗᒍ.  ᑕᒪᓐᓈ ᐱᔾᔪᑎᒋᕙ 25%-ᒥᒃ 
ᐊᑭᑭᓪᓕᒋᐊᕐᓂᖅ ᐋᓐᓂᐊᕕᓕᐊᖃᑦᑕᖅᑐᑦ ᓯᕗᓪᓕᐅᔾᔭᐅᓐᖏᓐᓂᖅᓴᐅᕙᒻᒪᑕ ᐊᓯᖏᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᔭᒋᒃᑲᓂᖅᐸᕋ ᒪᓕᒐᓕᐅᖅᑎ, ᑕᒪᑐᒥᖓ ᓴᖅᑮᒻᒪᑦ 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊ, ᒫᓐᓇᐅᔪᖅ ᖃᐅᔨᓴᖅᐸᓪᓕᐊᕗᒍᑦ ᑕᒪᑐᒥᖓ ᕘᔅᑎᐅᒃᑯᑦ ᐊᑐᖃᑦᑕᖅᓯᒪᔭᖏᑦ 
ᐱᓇᓱᐊᕈᓯᐅᓚᐅᖅᑐᓂᒃ ᐱᓪᓗᒍ ᑕᒪᓐᓇ ᑐᓴᓚᐅᕋᑦᑎᒍ ᐊᑲᐅᓐᖏᓕᐅᕈᑦ ᒪᕐᕉᓕᖅᑑᒃ ᐱᓇᓱᐊᕈᓰᒃ ᓈᓕᖅᑑᒃ 
ᐃᓚᖏᑦ ᖁᑦᑎᑦᑐᒨᕋᓱᐊᖅᑐᑦ ᕿᒪᑦᑕᐅᓚᐅᕐᒪᑕ. 
 
ᖃᐅᔨᒋᐊᖅᐸᓪᓕᐊᓯᓐᓈᖅᐳᒍᑦ ᒫᓐᓇᐅᔪᖅ.  ᖃᐅᔨᒋᐊᕋᓱᐊᖅᐳᒍᑦ ᕿᑭᖅᑖᓗᓕᒫᒧᑦ ᕘᔅᓯᐅᒃᑯᓐᓂᒃ ᐊᒻᒪ 
ᑳᓐᑐᕌᖑᔪᒥᑦ ᐊᑭᑭᓪᓕᒋᐊᖅᑎᑦᑎᓂᕐᒧᑦ. 
 
ᒪᓕᒐᓕᐅᖅᑎ ᓱᓕᕗᖅ.  ᑖᓐᓇ 25% ᐊᑭᑭᓪᓕᒋᐊᕐᓂᖅ ᖃᖓᑦᑕᐅᑎᑦᑎᓐᓄᑦ ᒪᓕᑉᐳᖅ ᐊᒥᓲᓂᖏᓐᓂᑦ.  
ᐊᑐᖅᑕᐅᒋᐊᖃᓐᖏᓚᖅ ᑭᓯᐊᓂ ᐃᓂᔅᓴᖃᕐᓂᐊᖅᑐᓄᑦ ᐊᓯᖏᓐᓄᓪᓗ.  ᑕᒪᓐᓇ ᐊᖏᕈᑦ.  ᑕᐃᒪᐃᒻᒪᑦ, ᑕᒪᓐᓇ 
ᑕᐃᒪᐃᑦᑕᐃᓕᑎᑕᐅᒐᓱᐊᖅᓯᒪᕗᖅ ᖏᕈᒻᒥᑦ ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐋᖅᑭᑦᑕᐅᓯᒪᑎᓪᓗᒋᑦ ᑭᓯᐊᓂ ᑕᒪᓐᓇ 
ᐱᓕᕆᐊᕆᓇᓱᐊᖅᐸᕗᑦ ᒫᓐᓇᐅᔪᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᒃᑲᕐᕆᐊᓗᒃ. 
 
ᐊᐱᖅᑯᑎ 138–1(6): ᐱᔪᓐᓇᐅᑏᑦ ᖃᖓᑕᔫᑦ ᐃᖏᕐᕋᓂᖏᓐᓂᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ. 
 
ᐊᐱᖅᑯᑎᒐ ᑐᑭᓯᓇᕐᓂᐊᖅᑐᒃᓴᐅᔫᒐᓗᐊᖅ. ᐋᖅᑭᐅᒪᓂᕆᕙᑦᑕᖏᑦ ᖃᖓᑕᔪᑦ ᖃᖓᑕᓂᖏᑦ, ᖃᐅᔨᒍᒪᒐᓗᖅᑐᖓ 
ᒥᓂᔅᑕᒥᒃ ᒐᕙᒪᑐᖃᒃᑯᓐᓂ ᒪᓕᒐᖅᑕᖃᐅᕐᒪᖔᖅ ᐊᒻᒪᓗ ᓄᓇᕘᒥᒃ ᒪᓕᒐᖅᑕᖃᐅᕐᒪᖔᖅ ᐱᔾᔪᑎᒋᓪᓗᒋᑦ 
ᐋᖅᑭᐅᒪᓂᖏᑦ ᖃᖓᑕᔾᔪᑏᑦ ᖃᓄᖅ ᑕᒪᒃᑯᐊ ᖃᖓᑕᖃᑦᑕᕐᒪᖔᑕ ᓄᓇᓕᓐᓄᑦ ᓄᓇᕘᒥᒃ. 
 
ᐊᒥᓱᑦ ᑎᒥᐅᔪᐃᑦ ᓄᓇᕘᑉ ᐃᓗᐊᓂ ᐊᑐᖅᐸᒻᒪᑕ ᑕᒪᒃᑯᓂᖓ, ᖃᐅᔨᒍᒪᒐᓗᐊᖅᑐᖓ ᒥᓂᔅᑕᒥᒃ 
ᓴᓐᖏᓂᖃᕐᒪᖔᑦᑕ/ᐱᔪᓐᓇᕐᓂᖃᕐᒪᖔᑦᑕ ᓄᓇᕘᒥᒃ. ᑐᑭᓯᓇᖅᑐᒃᓴᐅᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᑕᔫᓕᕆᔩᑦ ᖃᖓᑕᓂᕆᕙᑦᑕᖏᑕ 
ᐋᖅᑭᐅᒪᓂᖏᑦ ᐊᒻᒪᓗ ᒪᓕᒐᖏᑦ ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ ᐃᔾᔪᒧᒻᒪᕆᐅᒻᒪᑕ ᐊᒻᒪᓗ 
ᐃᓄᑦᑎᑑᓕᖅᑎᑕᐅᒋᐊᖃᕐᓂᐊᖅᓱᑎᓪᓗ ᑭᓯᐊᓂᓕ ᖃᓄᑎᒋ ᑕᑭᓂᖃᕐᒪᖔᑕ ᖃᐅᔨᒪᓐᖏᑕᒃᑲ. 

ᑭᓯᖃᓂᓕ ᐊᐱᕆᒍᒪᔭᕋ ᒪᓕᒐᓕᐅᖅᑎ, ᐅᖃᖅᑲᐅᒻᒪᑦ ᐱᔪᓐᓇᐅᑎᒥᒃ, ᐱᔪᓐᓇᐅᑎᑦᑎᓐᓂ, 
ᓇᓗᓇᐱᕆᒋᐊᕈᓐᓇᑐᒃᓴᐅᔪᖅ ᐅᕙᓐᓄᑦ ᐅᐱᓐᓇᕋᓂ ᓴᖅᑭᑎᑦᓯᔪᓐᓇᖏᓪᓚᖓᓪᓕ ᒫᓐᓇᐅᔪᖅ, ᒪᓕᒐᓕᐅᖅᑎ 
ᓇᓗᓇᐃᕆᒋᐊᕈᓐᓇᑐᒃᓴᐅᔪᖅ ᖃᓄᖅ ᒥᒃᓯᖃᖅᑎᑦᓯᒻᒪᖔᖅ ᐱᔪᓐᓴᐅᑎᓂᒃ ᑐᑭᓯᑦᓯᐊᓐᖏᓇᒃᑯ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᒥᒃᓯᖃᖅᑎᒋᔪᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᖃᖓᑕᖃᑦᑕᖅᑐᖅᑎᐅᔪᖑ. ᐋᖅᑭᐅᒪᓂᖏᑦ ᖃᖓᑕᓂᕆᕙᑦᑕᖏᓪᓗ ᓄᓇᓕᓐᓄᑦ ᓄᓇᕘᒥᒃ, 
ᐊᑭᑦᑐᐸᓪᓕᐊᖏᓐᓇᕐᒪᑦ. 
 
ᖃᐅᔨᒪᒐᒪ ᐊᑭᓱᔪᐊᓘᒋᐊᖅ ᕿᓂᖅᐸᓪᓕᐊᑐᐃᓐᓇᖃᑦᑕᓕᕐᒪᑕ ᒪᑯᐊ ᖃᖓᑕᔫᓕᕆᔩᑦ 
ᐊᑭᑐᓂᖅᓴᐅᑎᑦᓯᓇᓱᐊᕐᓂᕐᒥᒃ ᑮᓇᐅᔭᓕᐅᕆᑎᒋᒍᓐᓇᕐᓂᐊᖅᑕᖏᓐᓂᒃ. ᓱᓇᐅᒻᒪᖔᖅ ᐋᖅᑭᐅᒪᓂᖓ, 
ᖃᐅᔨᒍᒪᒐᓗᐊᕋᒪ ᒪᓕᒐᓕᒫᓂᒃ, ᐊᑐᐊᒐᕐᓂ ᐊᑕᖏᖅᑕᐃᓐᓇᕆᓗᒋᑦ ᖃᖓᑕᑎᑦᓯᓂᒃᑯᑦ. 
 
ᓄᓇᕗᑦ ᒐᕙᒪᖃᓕᕋᑦᑕ, ᒪᓕᒐᓕᐅᕆᐊᖃᓕᕋᓗᐊᕋᑦᑕ ᐱᐅᓂᖅᑕᐅᓕᖅᑎᑦᓯᒋᕈᓐᓇᖅᑐᓂᒃ ᖃᖓᑕᓂᒃᑯᑦ 
ᐅᕙᑦᑎᓐᓄᑦ ᑕᒫᓂᕐᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᒻᒥᓃᖅᓱᕐᒪᑕ ᑕᒪᒃᑯᐊ ᑎᒻᒥᓲᑦ. ᐅᕗᖓ 
ᐃᖏᕐᕋᒋᑦ ᐊᕗᖓ ᐃᖏᕐᕋᒋ ᓚᓱᕆᓐᖏᓇᑦᑎᒍ ᑭᓯᐊᓂ ᐱᓕᕆᑎᒋᒍᓐᓇᓲᕆᔭᕘᒐᓗᐊᖅ ᐅᖃᓪᓚᖃᑎᒋᓗᑎᒍ. 
ᓇᒻᒥᓂᕿᒻᒪᑕ. 
 
ᓲᕐᓗ ᐆᒃᑑᑎᒋᓗᒍ ᕘᔅ ᐃᐅ ᐱᒋᓐᖏᓇᑦᑎᒍ ᒐᕙᒪᒃᑯᓐᓄᑦ ᐱᒋᔭᐅᓐᖏᒻᒪᑦ, ᑲᓇᐃᑎᐊᓐᑯᓪᓗ ᒐᕙᒪᒃᑯᓐᓄᑦ 
ᐱᒋᔭᐅᓐᖏᒃᓱᑎᒃ. ᒪᑯᐊ ᑐᑭᓯᓇᒃᓴᐅᑎᒋᒻᒪᑦ. ᑕᐃᒪ ᑕᒪᓐᓇ ᐋᖅᑭᒋᐊᑲᓐᓂᖁᓪᓗᑎᒍ ᒥᓂᔅᑑᑎᓪᓗᖓ 
ᐅᖃᓚᐅᖅᐳᖓ, ᕿᒥᕐᕈᓂᐊᕐᓂᕋᖅᓱᑕ ᑎᑭᖃᑦᑕᕿᓂᕆᔭᖏᑦ ᑎᖕᒥᓲᑦ ᓄᓇᓕᓐᓄᑦ, ᑎᖕᒥᓲᖃᕐᕕᖏᑦ, 
ᐃᖏᕐᕋᓂᖏᑦ, ᑕᒪᒃᑯᐊ ᕿᒥᕐᕈᓂᐊᕐᓂᕋᖅᓱᑎᒍ ᐅᖃᓚᐅᖅᐳᒍᑦ. ᑕᒪᓐᓇ ᐱᓕᕆᐊᕆᓂᐊᖅᑕᕘᒐᓗᐊᖅ.  
 
ᑕᒪᒃᑯᐊ ᓇᖕᒥᓃᖅᓱᕐᒪᑕ ᓇᖕᒥᓂᕐᓗ ᑮᓇᐅᔭᖅᑖᕋᓱᐊᖅᐸᒃᓱᑎ ᐊᑭᒥᓂᒃ ᐃᖏᕐᕋᓐᓂᕆᔭᕐᒥᓂᒃ ᐃᒻᒥᓂᒃ 
ᐋᖅᑭᒃᓱᐃᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓴ ᑭᒡᒍᓯᕆᔭᖓ ᑐᑭᓯᒃᓯᐊᖅᑕᕋᓗᐊᕋ. ᑭᓯᐊᓂ 
ᓄᓇᕗᒻᒥᐅᑎᒍᑦ ᑕᐃᒃᑯᓄᖓ ᐃᑭᒪᖃᑦᑕᖅᑎᐅᒐᑦᑕ ᐃᑭᒪᖃᑦᑕᖅᑎᐅᓂᕗᑦ ᒪᓕᑦᓱᒍ ᖃᐅᓕᒪᔭᕆᐊᖃᕋᑦᑕ 
ᖃᓄᐃᓕᐅᕐᒪᖔᑕ ᖃᓄᕐᓗ ᐱᓇᓱᐊᒐᖃᖅᑎᒋᒻᒪᖔᑕ. ᑐᑭᓯᐅᒪᒋᐊᖃᕐᓂᕆᔭᕗᑦ ᐋᖅᑭᒋᐊᖃᕐᒪᑦ. ᑕᐃᒃᑯᓄᖓ 
ᑭᒡᒐᖅᑐᖅᑕᐅᓪᓗᑕ ᓄᓇᕗᒻᒥᐅᑦ ᐊᒥᓱᑦ ᖃᖓᑕᓲᑎᒍᑦ ᑭᓯᐊᓂ ᐊᖅᑯᑎᖃᓪᓗᑎᐅᒻᒪᑕ ᐊᑕᖏᑦᓯᐊᖅᓱᑎᒃ 
ᓄᓇᕗᒻᒥᓕᒫᖅ. 
 
ᐅᓇ ᑕᐃᒪ ᐃᖏᕐᕋᑦᑎᒃᑲᑦᑎᒍ ᑭᓯᐊᓂ ᐃᖏᕐᕋᒻᒪᑕ, ᑕᒫᓂ. ᑕᐃᒪᓕ ᐅᕙᑎᓐᓄᑦ ᑐᓐᖓᕕᖃᖏᒃᑯᑎᒃ, ᑕᒪᓐᓇ 
ᖃᖓᑕᓲᒃᑯᑦ ᐃᖏᕐᕋᖃᑦᑕᕐᓂᖅ ᑲᔪᓯᑦᑎᐊᖏᒐᔭᖏᒻᒪᑦ ᑕᒪᔾᔭ ᐱᓪᓗᒍ ᑐᑭᓯᐅᒪᖃᑎᒌᒋᐊᖃᖅᐳᒍ 
ᖃᖓᑕᓲᖃᖅᑎᑦ ᐊᒻᒪᓗ ᓄᓇᕘᒥᐅᓪᓗ ᖃᓄᑎᒋ ᐊᐅᓪᓚᖃᑦᑕᕐᓂᖏᓂᑦ ᐊᒻᒪᓗ ᐊᖅᑯᑎᒋᖃᑦᑕᖅᑕᖏᓐᓂᑦ. 
ᑕᐃᒪᓕ ᑐᑭᓯᐅᒪᖃᑎᒌᒃᑯᑦᑕ ᖃᐅᔨᒪᔪᖓ ᑕᒪᓐᓇ ᐸᑭᓂᒃᑕᐅᖃᓯᐅᔾᔭᐅᔪᓐᓇᕐᒪᑦ ᐊᓯᑦᑎᓐᓄᑦ ᐊᒻᒪᓗ 
ᐱᓕᕆᖃᑎᒌᒡᓗᑕ ᐱᐅᓯᑎᑦᑎᓇᓱᒡᓗᑕ. 

ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᒪᒥᐊᓇᖅ ᐊᐱᖅᑯᑎᒐ ᑕᑭᔪᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᑕᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊᓕ ᖃᖓᑕᓲᖃᖅᑎᐅᔪᑦ ᓇᖕᒥᓂᖃᖅᑎᐅᒻᒪᑕ 
ᐊᒻᒪᓗ ᐃᓱᒪᖅᓱᖅᖢᑎᒃ ᓱᕐᓗ ᓂᐅᕕᕐᕕᒃᑎᑐᑦ ᐊᓯᖏᑐᓪᓗ. ᑕᐃᒪᓕ ᐊᐱᕆᒍᑦᑎᒍᑦ ᓂᐅᕕᖅᑎᒃᑯᑦ ᐊᑭᖏᑦ 
ᒥᑭᓕᒋᐊᖁᓗᒋᑦ ᐃᒻᒥᒃᑯᑦ ᐊᐅᓚᒃᑲᒥᒃ, ᐃᒻᒥᒃᑯᑦᑕᐅᖅ ᐊᖅᑮᕙᖕᒪᑕ ᐊᑭᒃᓴᐅᔪᓂᒃ ᓂᕿᓄᑦ ᓂᐅᕕᕐᕕᖕᒥᑦ.  
 
ᑕᐃᒪᓕ ᑐᑭᓯᒐᓗᐊᖅᑐᖓ ᒥᓂᔅᑕᐅᓪᓗᖓ ᐃᖏᕐᕋᔪᓕᕆᓂᕐᒧᑦ ᑕᒪᒃᑯᐊ ᖃᖓᑕᓲᖅᑏᑦ 
ᐱᓕᕆᖃᑎᒋᔭᕆᐊᖃᖅᑕᕗᑦ. ᐄ, ᑕᒪᒃᑯᐊ ᑕᑯᓇᖕᓂᐊᖅᐸᕗᑦ ᐊᐅᓪᓚᖃᑦᑕᕐᓕᖏᑦ ᐊᒻᒪᓗ 
ᐃᖏᕐᕋᓂᕆᕙᒃᑕᖏᑦ ᑭᓯᐊᓂᓕ ᑕᒪᒃᑯᐊ ᐃᒻᒥᓂᒃ ᐋᖅᑮᕙᖕᒪᑕ ᐊᑭᒃᓴᓂᒃ ᖃᖓᑕᔾᔪᑎᓂᒃ. ᑕᐃᒪᓕ 
ᐊᑐᓕᖁᔨᒍᑦᑕ ᐊᑭᑭᓐᓂᖅᓴᓂᒃ ᖃᖓᑦᑕᐅᑎᓂᒃ, ᐊᐱᕆᒐᔭᖅᑐᑦ ᐃᑲᔪᖅᑕᐅᔪᒪᓗᑎᒃ ᑮᓇᐊᔭᓕᐅᓐᖏᒃᑯᑎᒃ 
ᖃᖓᑕᑎᑦᑎᓂᒃᑯᑦ. ᑕᐃᒪᓕ ᐊᑭᓕᖅᓱᓕᕋᔭᖅᑕᕗᑦ ᐊᑭᑭᔾᔪᑎᒋᔭᖏᑦ ᖃᖓᑦᑕᐅᑎᑦ ᒐᕙᒪᐅᓗᑕ. 
 
ᐄ, ᐅᖃᖃᑎᖃᕈᓐᓇᖅᑐᒍ ᖃᖓᑕᓲᖃᖅᑎᐅᔪᓂᒃ ᐊᒻᒪᓗ ᐃᓚᖏᑦ ᐅᖃᖃᑎᒋᓯᒫᓂᖠᖅᖢᒋᑦ ᑲᓇᐃᑎᐊᓐ 
ᓄᐊᑦ ᐊᒻᒪᓗ ᕘᔅᑦ ᐃᐊᒃᑯᑦ ᐊᒻᒪᓗ ᐅᓪᓛᖑᔪᖅ ᑭᕙᓪᓕᖅ ᖃᖓᑕᓲᖅᑎᖏᑦ ᑲᑎᖃᑎᒋᖅᑲᐅᒻᒥᔭᒃᑲ. ᑕᐃᒪᓕ 
ᑲᑎᑉᐸᒃᑲᓗᐊᕋᒃᑭᑦ ᖃᖓᑕᓲᖅᑎᐅᔪᑦ ᐃᓱᒫᓗᒍᑎᓯ ᓇᓗᓇᐃᕋᓱᒃᖢᒋᑦ, ᐃᒻᒥᒃᑰᕋᒥᒃ ᐃᓱᒪᖅᓱᖅᑐᑦ ᐊᒻᒪ 
ᐊᐅᓚᓐᓇᑎᒍᑦ ᒐᕙᒪᐅᓪᓗᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᑎᒍᑦ ᐊᐱᖅᑯᑏᑦ. ᐅᐃᒍ. ᑭᖑᓕᖅᐹᖅ ᐅᐊᒍ, ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᑦᑎᐊᕋᓗᐊᖅᑕᕋ ᑭᒡᒍᓯᕆᔭᐃᑦ ᑕᒪᑐᒧᖓ, ᑭᓯᐊᓂ 
ᐅᖃᖏᓐᓇᒪ ᐊᐅᓚᓐᓂᕋᕐᓗᒋᑦ ᖃᖓᑕᓲᖃᖅᑎᐅᔪᑦ ᓇᖕᒥᓂᖃᖅᑎᐅᓪᓗᑎᒃ. ᐄ ᑕᒪᓐᓇ ᓱᓕᔪᖅ, ᑭᓯᐊᓂ 
ᓄᓇᕘᒥᑦ ᑕᒪᒃᑯᐊ ᖃᖓᑕᓲᖅᑎᑦ ᐱᔨᑦᑎᕋᐃᖕᒪᑕ ᓄᓇᕘᒥᐅᑕᐅᔪᓂᒃ. 
 
ᑐᑭᓯᑦᑎᐊᕆᐊᖃᖅᑕᕗᑦ ᖃᖓᑕᓲᖃᖅᑎᐅᔪᑦ ᐊᒻᒪᓗ ᖃᓄᐃᑦᑐᒥᒃ ᐱᔨᑦᑎᐅᑎᓯᒪᖕᒪᖔᑕ ᐊᒻᒪᓗ 
ᑭᒡᒐᖅᑐᐃᓪᓗᑎᒃ ᓄᓇᕘᓂᐅᓂᒃ ᐳᓚᕋᑎᓄᑦ ᓄᓇᕐᔪᐊᒥᑦ. ᑕᐃᒪᓕ ᓄᓇᕘᑉ ᒐᕙᒪᖓᑦ ᓴᖅᑭᓚᐅᖅᑎᓪᓗᒍ 
ᐊᕐᕌᒍᑦ ᐱᖓᓱᑦ ᐊᓂᒍᓕᖅᑐᑦ, ᐅᓄᖅᑐᑦ ᐃᓱᒫᓗᒍᑕᐅᔪᑦ ᑐᑭᓯᒋᐊᖃᑦᑕᖅᓯᒪᒐᑦᑎᒍᑦ. ᑕᐃᒪᓕ ᑕᒪᓐᓇ 
ᐱᓪᓗᒍ ᐊᐱᖅᑯᑎᖃᖅᑲᐅᕗᖓ ᑐᑭᓯᔪᓐᓇᐅᑎᓂᒃ ᓄᓇᕘᑉ ᒪᓕᒐᕐᔪᐊᖓᓄᑦ ᐊᒻᒪᓗ ᑲᓇᑕᒥᑦ ᒐᕙᒪᑐᖃᒃᑯᑦ 
ᒪᓕᒐᕐᔪᐊᖏᓐᓂᒃ. 
 
ᑕᐃᒪᓕ ᒥᓂᔅᑕ ᓇᓗᓇᐃᕆᔪᓐᓇᕐᒪᖔᑦ ᒪᓕᒐᓕᐅᖅᑎᐅᔪᓄᑦ ᑕᒪᑐᒥᖓ ᑐᑭᓯᒋᐊᕈᑎᐅᔪᒧᑦ 
ᖃᐅᔨᒪᑦᑎᐊᖁᓪᓗᑕ ᖃᓄᐃᓐᓂᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᑕᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᒪᓕᒐᕐᔪᐊᒃᓴᖅ ᐅᓪᓗᒥ ᓴᖅᑭᑦᑐᓐᓇᖏᑕᕋ 
ᐅᖃᖅᑲᐅᔭᕋ ᒪᓕᒃᖢᒍ, ᑭᓯᐊᓂᓕ ᑕᒪᒃᑯᐊ ᐃᓗᐊᓐᖏᓕᐅᕈᑎᐅᔪᑦ ᑲᑐᑎᓗᑎᒍᑦ ᐱᓕᕆᐊᕆᔪᓐᓇᕋᑦᑎᒍᑦ 
ᐋᖅᑭᒐᓱᐊᕐᓗᒋᓪᓗ ᑐᓗᖅᑕᖁᓇᑕ. ᑕᒪᒃᑯᐊᖏᓛᒃ ᖃᖓᑕᓲᑲᖅᑎᐅᔪᑦ ᓇᖕᒥᓂᖃᖅᑎᐅᖕᒪᑕ ᐊᒻᒪᓗ 
ᐊᓯᔾᔨᖅᑎᕆᔪᓐᓇᕋᑎᒍᑦ ᐊᑭᖏᓐᓂᒃ, ᑭᓯᐊᓂᓕ ᐊᑐᓕᖁᔨᔪᓐᓇᖅᑐᒍᑦ. 
 
ᑐᑭᓕᐅᑎᓗᒍ, ᑳᓪᒻ ᐃᐊ ᖃᖓᑕᖃᑦᑕᕈᓐᓃᕐᒪᑦ ᓴᓪᓕᓄᑦ ᐊᒻᒪᓗ ᓇᐅᔮᒧᑦ ᐊᒻᒪᓗ ᐅᓄᖅᑐᒻᒪᕇᑦ 
ᕿᐱᓗᒃᑲᓗᐊᖅᑎᓪᓗᒋᑦ ᐃᓗᐊᓐᖏᓕᐅᕈᑎᖏᓐᓂᒃ ᖃᖓᑕᓲᖅᑎᑦ ᐱᓕᕆᐊᖏᑦ, ᓱᕐᕋᓚᐅᖏᑦᑐᑦ. ᑕᐃᒪᓕ 
ᑕᒪᒃᑯᐊ ᐱᓕᕆᖃᑎᒋᔭᕗᑦ ᐅᑎᖅᑎᓇᓱᐊᖅᖢᑎᒍᑦ ᑭᓯᐊᓂᓕ ᐅᑎᖅᓯᒪᖏᑦᑐᑦ ᖃᖓᑕᓲᑦ ᑲᑎᖃᑎᒋᓯᒪᔭᕗᑦ 
ᑭᓯᐊᓂᓕ ᑮᓇᐅᔭᓕᐅᓐᖏᓗᐊᕋᓱᒋᒍᑎᒃ ᐱᔨᑦᑎᕈᒪᖏᒃᑯᑎᒃ, ᐊᔪᕐᓇᕐᒪᑦ ᐃᓱᒪᖅᓱᕐᒪᑕ. 

ᐅᖃᕋᓱᒃᑲᓗᐊᖅᑐᖓ ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ  ᐊᔪᖏᓐᓂᖅᐳᖅ ᐊᑐᖅᖢᒍ ᐊᒻᒪᓗ ᖃᐅᔨᒪᔪᖓ ᑕᒪᓐᓇ 
ᕿᒥᕐᕈᐃᓂᐅᔪᖅ ᑐᑭᓯᓚᐅᖅᑎᓪᓗᑎᒍᑦ. ᐊᒻᒪᓗ ᑭᖑᓪᓕᖅᐹᖅᓯᐅᑎ ᐅᖃᓕᒫᒐᖅ ᐱᓯᒪᓕᕈᑦᑎᒍᑦ, ᑕᒪᓐᓇ 
ᖃᓄᖅᑑᕈᑎᒋᒋᐊᖓ ᓇᓗᓇᕈᓐᓃᕐᓂᐊᖅᑐᖅ. ᑲᑎᒪᖃᑎᒋᓯᒪᔭᒃᑲ ᖃᖓᑕᓲᖃᖅᑎᐅᔪᑦ ᐊᒻᒪᓗ ᐋᖅᑭᒃᓯᓂᕐᒥᒃ 
ᐱᓕᕆᓂᐊᖅᓯᒪᓪᓗᑎᒃ ᐊᒻᒪᓗ ᐊᑭᒃᖠᒋᐊᖅᓯᓯᒪᓪᓗᑎᒃ ᐱᓐᖑᐊᕕᒡᔪᐊᕐᓂᐊᔪᒧᑦ ᐊᕐᕌᒍᑦᑎᓐᓂᑦ. 
 
ᑲᓇᐃᑎᐊᓐ ᓄᐊᑦ ᐱᓕᕆᐊᖃᖅᓯᒪᔪᒻᒪᕆᐅᕗᖅ ᐅᕙᑦᑎᓐᓄᑦ ᐊᒻᒪᓗ ᐃᓛᓐᓂᑦ ᕗᔅᑦ ᐃᐊᒃᑯᑦ ᐃᑲᔪᖅᐸᒃᑐᑦ. 
ᑕᒪᒃᑯᐊ ᐱᓕᕆᔪᑦ ᖃᖓᑕᓂᕐᒥᑦ ᐃᑲᔪᖅᐸᒃᑑᒐᓗᐊᑦ ᑲᔪᖏᖅᓴᐃᓪᓗᑎᒡᓗ. ᑕᐃᒪᓕ ᐱᔪᓐᓇᖅᑐᒍᑦ ᑕᒪᒃᑯᐊ 
ᒥᑦᑕᕐᕖᑦ ᐊᒻᒪᓗ ᖃᖓᑕᓲᒃᑯᕖᑦ ᐊᐅᓚᑕᐅᓂᖏᓐᓄᑦ ᑭᓯᐊᓂᓕ ᐱᔪᓐᓇᕐᓂᐊᖏᓐᓇᑦᑕ ᐅᓄᖅᑐᐃᖅᓱᕐᓂᖏᓐᓄᑦ 
ᐊᒻᒪᓗ ᐊᑭᑐᑎᒋᓂᖏᓐᓄᑦ ᖃᖓᑦᑕᐅᑎᐅᔪᑦ ᐃᓄᖕᓄᑦ. ᑕᐃᒪᓕ ᐊᑐᓕᖁᔪᓐᓇᖅᑕᕋᓗᐊᕗᑦ ᑭᓯᐊᓂ ᐃᓱᒪᖅᓱᕐᒪᑕ 
ᓱᖃᐃᒻᒪ ᓇᖕᒥᓂᕆᔭᐅᒐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᑎᒍᑦ ᐊᐱᖅᑯᑏᑦ, ᐅᐃᓕᐊᒻᔅ. 
 
ᐊᐱᖅᑯᑎ 139–1(6): ᐃᖅᑲᖅᑐᐃᕕᓐᓂ ᑐᓵᔩᑦ ᐃᓚᒋᐊᖅᑕᐅᓂᖏᑦ ᐃᖅᑲᖅᑐᐃᔪᓕᕆᓂᕐᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᑲᒪᒋᔭᓕᖕᒧᑦ 
ᐃᖅᑲᖅᑐᐃᔨᓕᕆᓂᕐᒧᑦ. ᑕᒪᒃᑯᐊ ᐃᖅᑲᖅᑐᐃᔨᑦ ᓇᕈᖃᑦᑕᕐᒪᑕ ᓄᓇᓕᖕᓄᑦ ᓱᖃᐃᒻᒪ ᓄᓇᕘᓕᒫᒧᑦ 
ᑲᒪᒋᔭᖃᕋᒥᒃ. ᑕᐃᒪᓕ ᐊᑕᐅᓯᑐᐊᒥᒃ ᑐᓵᔨᖃᖅᐸᖕᒪᑕ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᐃᖅᑲᖅᑐᐃᑎᓪᓗᒋᑦ 
ᓄᓇᓕᐅᔪᓂᑦ ᑐᑭᓯᔪᒪᕗᖓ ᐊᑕᐅᓯᐅᖏᑦᑐᒥᒃ ᑐᓵᔨᖃᕐᓂᐊᕐᒪᖔᑕᔭ 
 
ᐅᓄᖅᑐᑦ ᓄᓇᓕᐅᔪᑦ ᕿᐱᓗᒃᓯᒪᖕᒪᑕ ᑐᓵᔨᑭᒃᓴᕐᓂᖏᓐᓂᒃ ᐃᖅᑲᖅᑐᐃᔨᓕᕆᔨᑦ ᐱᓗᐊᖅᖢᒋᑦ ᐊᒻᒪᓗ 
ᐊᑕᐅᓯᑐᐊᒥᒃ ᑐᓵᔨᖃᖅᖢᑎᒃ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᑕᒪᒃᑯᐊ ᐃᖅᑲᖅᑐᒐᒃᓴᐅᔪᑦ ᐅᓄᖅᑐᒻᒪᕇᑦ 
ᐅᖃᖃᑎᖃᕈᒪᓯᒪᑎᓪᓗᒋᑦ ᐃᑲᔪᖅᑎᒃᓴᒥᓂᑦ. 
 
ᑕᐃᒪᓕ ᖃᐅᔨᔪᒪᕗᖓ ᒥᓂᔅᑕ ᐃᖅᑲᖅᑐᐃᔨᓕᕆᔨᒃᑯᓐᓄᑦ ᐃᓱᒪᒃᓴᖅᓯᐅᕈᓐᓇᕐᒪᖔᑦ ᐊᑕᐅᓯᐅᖏᑦᑐᒥᒃ 
ᑐᓵᔨᖃᕐᓂᕐᒥᑦ ᐃᖅᑲᖅᑐᐃᕕᖕᒥᑦ ᐱᓗᐊᖅᑐᒥᑦ ᓄᓇᓕᖕᓄᑦ ᓇᕈᑎᓪᓗᒋᑦ ᐃᖅᑲᖅᑐᖏᔨᒃᑯᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖅᑲᖅᑐᐃᔨᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᒃ. 
 
ᓯᕗᓕᖅᑎ ᐅᑲᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓕᔭᓐᐹᓗᒐ ᒪᓕᒐᓕᐅᖅᑎᖃᑎᒐ ᐊᐱᖅᑯᑎᐅᔪᒧᑦ 
ᐊᒻᒪᓗ ᖁᕕᐊᒋᒻᒪᕆᑦᑕᕋ ᑐᓴᕆᐊᖓᑦ ᐊᐱᖅᑯᑎᐅᔪᖅ. ᐃᓚᖓᒍᑦ ᐊᑐᖅᓯᒪᔭᑦᑎᓐᓂᑦ ᐊᐱᖅᑯᑕᐅᔪᑦ 
ᓯᓚᑐᓴᖅᓇᓚᐅᕐᒪᑕ, ᑕᐃᒪᓕ ᖁᕕᐊᑉᐳᖓ ᐊᐱᕆᒻᒪᑦ ᓱᒃᑲᔪᒥᒃ ᐊᐱᖅᑯᑎᐅᔪᒥᒃ. 
 
ᐄ, ᐃᓕᓐᓂᐊᖅᑎᑦᑎᓯᒪᔪᒍᑦ ᑐᓵᔨᒃᓴᓂᒃ ᒪᓕᒐᑎᒍᑦ ᑐᑭᓯᐅᒪᔪᓂᒃ ᐃᖅᑲᖅᑐᐃᔨᓕᕆᔨᒃᑯᑦ ᐊᑐᒐᒃᓴᖏᓐᓂᑦ 
ᐅᒃᑐᐱᕆ 2001 ᖃᓂᖓᓂᑦ. ᑕᐃᒪᓕ ᐱᔭᕇᖅᓯᓯᒪᓕᖅᑐᑦ ᐃᓕᓐᓂᐊᒐᒃᓴᒥᓂᒃ. ᑕᐃᒪᓕ ᓄᓇᓕᐅᔪᓂᑦ 
ᑐᓵᔨᒃᓴᓂᑦ ᕿᓂᖅᐸᒃᑲᓗᐊᖅᑐᒍᑦ, ᐊᐱᕆᖃᑦᑕᖅᖢᑎᒍᑦ ᐃᓕᓐᓂᐊᖅᑎᑕᐅᓯᒪᔪᓂᒃ ᑕᒪᓐᓇ ᐃᓚᖓᒍᑦ 
ᐱᔭᕆᑐᔪᒻᒪᕆᐅᖕᒪᑦ ᐃᖅᑲᖅᑐᐃᕕᑎᒍᑦ, ᑭᓯᐊᓂᓕ ᐱᑕᖃᖅᑎᑦᑎᔭᕆᐊᖓᑦ ᐃᓕᓐᓂᐊᕈᑎᒃᓴᓂᒃ ᑐᓵᔨᒃᓴᓄᑦ 
ᐃᑲᖅᑐᐃᔨᓄᑦ ᓄᓇᓕᖕᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᒍ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᖏᑦᑐᖓ ᖃᔅᓯᓂᒃ ᐊᓂᒎᔾᔨᓯᒪᔪᖃᕐᒪᖔᑦ ᑐᓵᔨᓂᒃ 
ᐃᖅᑲᖅᑐᐃᔨᒃᑯᓐᓄᑦ ᐃᓕᓐᓂᐊᕈᑕᐅᓯᒪᔪᓄᑦ. ᐊᐱᕆᓇᓱᒃᑲᓗᐊᖅᐳᖓᓕ ᒥᓂᔅᑕ ᑕᑲᓇᓱᒍᓐᓇᕐᒪᖔᑦ  

ᐊᑕᐅᓯᐅᖏᑦᑐᒥᒃ ᑐᓵᔨᒥᒃ ᐱᓯᒪᑦᑎᕆᐊᖏᑦ ᐃᖅᑲᖅᑐᐃᔨᓕᕆᔨᒃᑯᑦ ᓇᕈᓕᕌᖓᑕ ᓄᓇᓕᐅᔪᓄᑦ. 
 
ᑕᐃᒪᓕ ᓄᓇᓕᖕᓄᑦ ᓇᕈᓕᕈᑎᒃ. ᐃᓚᖏᑦ ᐃᖅᑲᖅᑐᒐᒃᓴᐅᔪᑦ ᐅᖃᖃᑎᖃᕈᒪᕙᖕᒪᑕ ᐸᓯᒃᖠᔨᐅᔪᒥᒃ ᐊᒻᒪᓗ 
ᓴᐳᒻᒥᔨᐅᔪᒥᑦ ᐱᖁᔭᓕᕆᔨᓂᒃ. ᑕᐃᒪᓕ ᖃᐅᔨᓇᓱᒃᐳᖓ ᒥᓂᔅᑕ ᐱᔪᓐᓇᕋᔭᕐᒪᖔᑦ ᐃᖅᑲᓇᐃᔭᖅᑎᑦᑎᓗᓂ 
ᓄᓇᓕᓂᑦ ᖄᒃᑲᓐᓂᐊᒍᑦ ᑐᓵᔨᓂᒃ/ᐃᓄᒃᑎᑑᓕᕆᔨᓂᒃ ᓄᓇᓕᖕᓂᑦ ᐊᑕᐅᓯᐅᖁᓇᒍ ᐱᓕᕆᔪᖅ 
ᐃᖅᑲᖅᑐᐃᔨᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᓯᕗᓕᖅᑎ ᐅᑲᓕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥᒧᑦ ᑎᑭᖦᖢᒍ 62-ᓂᒃ 
ᐃᓕᓴᕆᔭᐅᓯᒪᔪᓂᑦ ᑐᓵᔨᑕᖃᖅᑐᖅ/ᐃᓄᒃᑎᑑᓕᕆᔨᓂᒃ ᐊᒻᒪᓗ 31 ᐊᑐᖅᐸᒃᑕᕗᑦ ᓄᓇᓕᖕᓂᑦ. ᓄᓇᓕᖕᓂᑦ 
ᐊᑐᕋᓱᑉᐸᑦᑕᕗᑦ ᑐᓵᔨᐅᔪᑦ ᐊᒻᒪᓗ ᐱᑕᖃᓐᖏᑎᓪᓗᒍ ᓄᓇᓕᐅᔪᓂᒃ ᒪᕐᕉᖕᓂᒃ ᓇᒃᓴᕋᓱᒃᐸᒃᑐᒍᑦ 
ᐱᑕᖃᓐᖑᔾᔪᑎᔭᕌᖓᑦᑕ ᓄᓇᓕᐅᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᒍᒃᑲᓐᓂᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐃᓚᐅᓐᖏᓕᐅᕈᑎᓯᒪᔪᖅ ᐊᑯᓂᒻᒪᕆᐊᓗᒃ 
ᐃᓚᖏᓐᓂᑦ ᓄᓇᓕᐅᔪᓂᑦ ᖃᐅᔨᒪᔭᒃᑯᑦ. ᑕᒪᒃᑯᐅ ᐃᖅᑲᖅᑐᐃᔨᒃᑯᑦ ᓄᓇᓕᖕᓄᑦ ᑎᑭᐅᑎᔭᕌᖓᒥᒃ, ᑕᒪᒃᑯᐊ 
ᐃᓚᒌᖑᔪᑦ ᐃᖅᑲᖅᑐᒐᒃᓴᐅᔪᖅ ᐅᕝᕙᓗ ᖁᓄᔪᕐᓂᐊᖅᑕᐅᓯᒪᔪᖅ ᐅᖃᖃᑎᖃᕈᒪᕙᖕᒪᑕ ᐱᖁᔭᓕᐅᖅᑎᓂᒃ. 
ᐃᓚᖏᑦ ᖃᓪᓗᓇᐅᔭᕈᓐᓇᕋᑎᑦ. ᐊᐱᖅᑯᑎᒋᔭᕋ ᓄᓇᓕᓐᓄᕋᐃᒻᒪᑕ, ᑕᒪᒃᑯᐊ ᐃᖅᑲᖅᑐᐃᔨᒃᑯᑦ 
ᐃᖅᑲᓇᐃᔭᖅᑎᑦᑎᔪᓐᓇᖅᐸᑦ ᒪᕐᕈᓐᓂᒃ ᐱᖓᓱᓂᓪᓗᓐᓂ ᐃᖅᑲᓇᐃᔭᖅᑎᑦᑎᔪᓐᓇᖅᐸᑦ ᑕᒪᒃᓱᒧᖓ. 
 
ᐅᖃᐅᓯᖃᖅᑐᖓ ᓄᓇᓕᐅᔪᒥᒃ ᐊᑕᐅᓯᕐᒥ, ᑕᒪᒃᑯᐊ ᐃᖅᑲᖅᑐᐃᔨᒃᑯᑦ ᓈᓚᒋᐊᕋᐃᒻᒪᑕ ᓄᓇᓕᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ 31-ᖑᔪᑦ ᑐᓵᔨᐅᔪᑦ ᐊᑐᖅᑕᐅᖃᑦᑕᖅᑐᑦ 
ᑕᐃᒪᐃᑦᑐᓄᑦ ᐃᖅᑲᖅᑐᐃᔪᖃᖅᑎᓪᓗᒍ, ᓄᓇᓕᓐᓄᕋᐃᒻᒪᑕ. ᓱᓕ ᐱᓕᕆᒃᑲᓐᓂᕆᐊᖃᕋᓗᐊᕐᒪᑕ. 
ᐅᖃᐅᑦᔭᐅᒋᐊᒃᑲᓐᓂᕈᒪᒐᓗᐊᖅᑐᖓ. 
 
ᒫᓐᓇᐅᔪᖅ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ ᐱᒃᑲᓐᓂᕈᒪᒃᐸᑕ ᑐᒃᓯᕋᖅᑐᖃᒃᑲᓐᓂᓱᖑᔪᖅ, 
ᖃᐅᔨᒍᒪᒐᓗᐊᖅᑐᖓ ᐊᑲᐅᓐᖏᓕᐅᕈᑎᑕᖃᖅᐸᑦ ᖃᓄᐃᓕᐅᕋᓱᒍᓐᓇᕋᑦᑕ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ 
ᐋᖅᑭᒐᓱᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᑐᖓ ᑭᐅᔾᔪᑎᖓᓄᑦ ᑕᐃᒃᑯᐊ ᐊᒥᓱᓂᕐᓴᓂᒃ ᑐᓵᔨᖃᕐᓗᑎᒃ 
ᐃᖅᑲᖅᑐᐃᕕᐅᔪᓂ. 
 
ᐆᒃᑐᑎᒋᓗᒍ, ᐅᖃᕈᓐᓇᖏᓐᓇᒪ ᔭᐸᓂᓯᑎᑐᑦ ᐊᒻᒪᓗ ᐃᖅᑲᖅᑐᐃᔨᐅᔪᑦ ᑎᑭᓐᓂᖅᐸᑕ ᔭᐸᓂᓯᑎᑐᕐᓗᑎᒃ, 
ᐊᒃᓱᐊᓗᒃ ᓯᕗᕋᒐᔭᕋᒪ ᐃᖅᑲᖅᑐᐃᕕᖓᓄᕆᐊᒃᓴᖅ ᐅᐱᓐᓇᕋᓂ ᐅᖃᐅᓯᖏᓐᓂᒃ ᑐᑭᓯᐊᓐᖏᓐᓇᒪ. 
ᑕᐃᒪᐃᖃᑦᑕᕐᒪᑦ ᓄᓇᕗᒻᒥ. ᑕᐃᒪᓕ, ᐃᓱᒪᔪᖓ ᓄᓇᓕᐅᔪᑦ ᖁᕕᐊᓱᒃᑲᔭᖅᑐᑦ ᑕᐃᒪᐃᑦᑐᓂᒃ  

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

618 

ᐱᔨᑦᓯᖅᑕᐅᖃᑦᑕᕐᓗᑎᒃ ᐃᖅᑲᖅᑐᐃᕕᒃᑯᑦ ᑎᑭᒐᐃᑉᐸᑕ ᓄᓇᖏᓐᓄᑦ ᐊᒻᒪᓗ ᒥᓂᔅᑕᐅᔪᖅ 
ᐃᖅᑲᖅᑐᐃᕕᒃᑯᓐᓄᑦ ᖃᐅᔨᒋᐊᒃᑲᓐᓂᕈᓐᓇᖅᑐᖃᐃ ᖃᓄᐃᑦᑐᓪᓚᕆᖃᑦᑕᕐᒪᖔᑕ ᓄᓇᓕᐅᔪᓂᒃ. 
 
ᐅᖃᓚᕕᐅᖃᑦᑕᕐᓯᒪᓕᕋᒪ 6-ᕋᖅᑐᖓᖃᐃ ᐅᓪᓗᓐᓂᒃ ᒪᕐᕈᓐᓂᒃ ᒪᕐᕈᓐᓂᒃ ᓄᓇᖁᑎᒋᔭᕐᓂᒃ ᐱᔾᔪᑎᖃᖅᑐᓂ 
ᑕᒪᒃᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑐᒧ ᐅᕆᒐᑐ ᒍᓴᐃᒪᑦ. ᐅᖃᖅᑎᑐ. ᔭᐸᓂᓯ. (ᑐᓴᔨᑎᒍᑦ) ᐄ. 
ᖁᔭᓐᓇᒥᕋᓗᒃ. ᐃᓕᓐᓂᐊᖅᑎᑦᑎᔪᖃᓚᐅᕐᓯᒪᒻᒥᔪᖅ ᐃᖅᑲᖅᑐᐃᕕᒻᒥ ᑐᓴᔨᐅᓂᕐᒧᑦ ᐃᒃᐱᐊᕐᔪᒻᒥ ᐊᒻᒪᓗ 
ᐃᓕᓐᓂᐊᕐᓯᒪᔪᓂᒃ ᑐᓴᔨᑕᖃᖅᑐᓂ ᐊᑐᐃᓐᓇᐅᔪᓂᒃ ᐃᖅᑲᖅᑐᐃᔨᒃᑯᑦ ᓄᓇᓕᓐᓄᕋᐃᒻᒪᑕ. 
 
ᐊᑲᐅᓐᖏᓕᐅᕈᑎᖃᕈᕕᑦ, ᑐᓴᕈᒪᔭᒃᑲ. ᓇᓕᐊᓐᓂ ᓄᓇᓕᐅᔪᓂᒃ ᑐᓴᔨᖃᒃᑲᓐᓂᕆᐊᖃᖅᐸᑦ. ᐊᒥᓱᑲᓪᓚᐅᒻᒪᑕ 
ᑐᓵᔨᐅᔪᑦ ᑭᓯᐊᓂᓕ ᐊᒥᓱᓂᕐᓴᐃᑦ ᐊᑲᐅᓇᖅᐸᖏᒻᒪᑕ ᑕᒪᒃᑯᐊ ᐃᖅᑲᖅᑐᐃᔨᒃᑯᑦ ᑎᑭᒋᐊᖃᓕᕋᐃᒻᒪᑕ 
ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᖅ. 
 
ᐊᐱᖅᑯᑦ 140-1(6): ᓄᑖᑦ ᓄᓇᓯᐅᑎᐅᔪᑦ ᐊᖏᕐᕋᕆᔭᐅᔪᓂ ᑲᒪᓂᕐᒧᑦ ᐱᓕᕆᐊᒥ 
 
ᓄᑕᕋᖅ (ᑐᓵᔨᑎᒍᑦ): ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᐅᔪᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ 
ᐃᓄᓕᕆᔨᒃᑯᓐᓄᑦ. 
 
ᒥᓂᔅᑕᐃᑦ ᐅᖃᐅᓯᖏᓐᓂ ᐅᖃᖅᑐᓂ ᐅᖃᖅᑲᐅᒻᒪᑦ ᐊᖏᕐᕋᕆᔭᐅᔪᓄᑦ ᐃᑲᔪᖅᑕᐅᔭᕆᐊᖃᖅᐸᒃᑐᓄᑦ 
ᓄᓇᓯᐅᑎᐅᔪᓄᑦ ᓂᐅᕕᕐᓯᒪᒻᒪᑕ. ᓇᓕᐊᓐᓄᑦ ᓄᓇᓕᓐᓄᑦ ᑕᐃᒃᑯᐊ ᓴᓂᕐᕙᖅᑕᐅᓯᒪᕙᑦ, ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᓐᖏᑦᑐᑦ ᓇᓕᐊᓐᓄᑦ ᓄᓇᓕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑕ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᒪᒃᑯᐊ ᓄᓇᓯᐅᑎᐅᔪᑦ ᑐᕋᖓᑎᑕᐅᔪᑦ 
ᐊᑐᖅᑕᐅᖃᑦᑕᕐᓂᐊᕐᓗᑎᒃ ᑕᒪᒃᑯᓄᖓ ᐊᖏᕐᕋᕐᓯᒪᐃᓐᓇᖅᑐᓄᑦ ᑲᒪᒋᔭᐅᔭᕆᐊᖃᖅᑐᓄᑦ ᐊᒻᒪᓗ 
ᐊᑐᐃᓐᓇᐅᑉᐸᑕ ᐅᖃᖅᑎ, ᑲᐃᓪᓗᐊᕈᑎᓄᑦ ᐊᑐᕋᒃᓴᐅᓚᕐᒥᔪᑦ. 
 
ᑕᒪᒃᑯᐊ ᓄᓇᓯᐅᑎᐅᔪᑦ ᐊᑐᐃᓐᓇᐅᑎᑕᐅᓂᐅᓴᔪᑦ ᓄᓇᓕᓕᒫᓂ ᐋᖅᑭᒃᓯᓯᒪᔪᓂ ᐊᖏᕐᕋᕐᓯᒪᕙᒃᑐᓄᑦ 
ᐱᓕᕆᐊᓕᓐᓂ. ᐊᑕᖏᕐᓂᐊᖅᑐᑦ ᓄᓇᕗᒻᒥ ᓄᓇᓕᐅᔪᓕᒫᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᓐᓂᒃ ᐅᖃᖅᑐᓂ ᐅᖃᖅᑲᐅᒻᒪᑦ ᐃᓚᒋᐊᒃᑲᓐᓂᕐᓂᐊᕐᓂᕋᐃᓗᓂ 5 
ᒥᓕᐊᓐᓂᒃ. ᑕᐃᒃᑯᐊ 5 ᒥᓕᐊᓐ ᐊᒡᒍᖅᑕᐅᓂᐊᖅᐸᑦ ᓄᓇᓕᐅᔪᓂ. ᑕᐃᒃᑯᐊᖑᕙ ᑮᓇᐅᔭᐃᑦ 
ᓄᓇᓯᐅᑎᑕᕈᑎᒃᓴᐅᒐᔭᖅᑐᑦ ᐅᖃᐅᓯᕆᔭᖏᓐᓄᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. 5 ᒥᓕᐊᓐ ᐱᖃᓯᐅᑦᔨᔪᑦ 
ᐋᓐᓂᐊᓯᐅᖅᑎᑕᕈᑎᒃᓴᑲᓐᓂᕐᓄᑦ ᓄᓇᓕᓐᓄᖅᑕᐅᓂᐊᖅᑐᓄᑦ ᑕᐃᒃᑯᐊ ᐊᖏᕐᕋᖏᓐᓂᒃ 
ᑲᒪᒋᔭᐅᔭᕆᐊᖃᖅᑐᓄᑦ ᑐᕋᖓᓂᐊᖅᑐᑦ ᐊᒻᒪᓗ ᐃᓕᓐᓂᐊᖅᑎᑦᑎᓗᑕ 44-ᖑᔪᑦ ᐅᖃᐅᓯᕆᓚᐅᕐᒥᔭᕗᑦ 
ᐊᒻᒪᓗ ᐃᖅᑲᓇᐃᔭᖅᑎᑕᕐᓂᐊᕐᓂᖏᓐᓂᒃ ᐊᖏᕐᕋᕆᔭᐅᔪᓂ ᑲᒪᖃᑦᑕᕐᓂᕐᒧᑦ. 
 
ᑕᐃᒃᑯᐊ 5 ᒥᓕᐊᓐ ᐅᖃᖅᑎ ᐊᒡᒍᖅᑕᐅᓂᐊᖅᑐᑦ ᓄᓇᓕᐅᔪᓄᑦ ᑮᓇᐅᑦᔭᒃᓴᑎᒍᑦ, ᐃᑲᔪᓯᐊᖅᑎᒍᑦᒃ ᐊᒻᒪᓗ 
ᑮᓇᐅᔭᓕᐊᖏᑎᒍᑦ. ᐊᒡᒍᖅᑕᐅᓂᐊᖅᑐᑦ ᑕᕝᕙᓐᖓᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ. 
ᐱᔭᐅᓪᓚᕆᔾᔭᖏᑦᑐᑦ ᒪᑯᓄᖓ, ᓱᕐᓗ ᕼᐊᒻᓚᒃᑯᓐᓄᑦ ᑲᒪᒋᔭᒃᓴᐅᓗᑎᒃ. ᐃᖅᑲᓇᐃᔭᓕᖅᑎᑦᑎᕙᑉᐳᒍᑦ ᐊᒻᒪ 
ᐊᖁᑏᑦ ᐃᖏᕐᕋᔾᔪᑎᖃᖅᑎᑦᑎᓪᓗᑎᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐃᓄᑦᑎᑐᑦ, ᐅᖃᐅᓯᖃᕐᒪᑕ 
ᐃᖏᕐᕋᔾᔪᑎᓂᒃ.  ᑕᒪᓐᓇ ᐃᖏᕐᕋᔾᔪᑎᖃᕆᐊᖃᕐᓂᖏᓐᓅᕚ ᐊᖏᕐᕋᓂᒃ ᑲᒪᑦᑎᐊᕐᓂᕐᒧᑦ ᐋᓐᓂᐊᓯᐅᖅᑏᑦ 
ᐳᓚᕋᖃᑦᑕᕐᓂᖏᓐᓄᑦ ᐊᖏᕐᕋᕆᔭᐅᔪᓄᑦ?  ᑮᓇᐅᔭᐃᑦ ᐃᔅᓯᕙᐅᑕᓅᕚᑦ ᑲᐃᓪᓗᐊᕈᑎᓄᑦ, ᐅᕝᕙᓘᓐᓃᑦ 
ᐃᖏᕐᕋᔾᔪᑎᓅᕙᑦ, ᓲᕐᓗ ᑕᒪᒃᑯᐊ ᐊᐅᓚᐅᑎᓖᑦ ᐃᔅᓯᕙᐅᑕᐃᑦ?  ᑕᒪᓐᓇ ᓇᓗᓇᐃᖅᑕᐅᖁᑐᐃᓐᓇᖅᐸᕋ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᑖᓂ ᐊᖏᕐᕋᓂᒃ ᑲᒪᖃᑦᑕᕐᓂᕐᒧᑦ, ᓱᓕᒃᑲᓐᓂᖅ ᑕᒪᓐᓇ 
ᐱᐅᔪᒻᒪᕆᐅᕗᖅ ᐊᑐᖅᑕᐅᓂᐊᖅᑐᖅ.  ᐊᒥᓱᑦ ᓄᓇᓖᑦ ᐱᓕᕆᐊᖃᕋᓱᐊᓐᖏᒻᒪᑕ ᐃᖏᕐᕋᔾᔪᑎᓂᒃ 
ᐋᓐᓂᐊᕕᓕᐊᖅᑐᓄᑦ ᐅᕝᕙᓘᓐᓃᑦ ᐊᓂᑦᑕᐃᓕᔪᓄᑦ.  ᐆᑦᑑᑎᒋᓗᒍ, ᓇᓕᐊᑐᐃᓐᓇᖅ ᓄᓇᓕᐅᔪᖅ, 
ᒪᓕᒐᓕᐅᖅᑎᐅᑉ ᓄᓇᓕᖁᑎᖓ, ᐃᓐᓇᑐᖃᖅᑕᖃᕐᓂᖅᐸᑦ ᐊᖏᕐᕋᖓᓂ ᑲᒪᒋᔭᐅᒋᐊᓕᒻᒥᒃ ᐅᐸᑦᑕᐅᕙᑦᑐᓂ 
ᓴᓗᒻᒪᖅᓴᐃᒋᐊᖅᑐᖅᑐᒥᒃ, ᓂᖅᑎᐅᕆᐊᖅᑐᖅᑐᒥᒃ ᐃᑲᔪᕆᐊᖅᑐᖅᑐᒥᒃ ᑲᐱᓯᖃᑦᑕᕐᓂᕐᒧᑦ, ᐄᔭᒐᕐᓄᑦ 
ᐊᓯᖏᓐᓄᓪᓗ, ᑕᒪᒃᑯᐊ ᐊᑐᐃᓐᓇᐅᑎᑕᐅᒐᔭᖅᐳᑦ ᐊᖏᕐᕋᒥᒃ ᑲᒪᑦᑎᐊᕐᓂᕐᒧᑦ. 
 
ᐅᖃᖅᑏ, ᑕᒪᑐᒨᓇ ᐱᓕᕆᐊᒃᑯᑦ ᓇᒻᒥᓂᖅ ᓄᓇᓯᐅᑎᖃᕋᔭᖅᐳᑦ ᐊᖏᕐᕋᒥᒃ ᑲᒪᒋᔭᖃᖅᑐᑦ 
ᐅᐸᒍᑎᒍᓐᓇᖃᑦᑕᖁᓪᓗᒋᑦ ᐊᖏᕐᕋᕆᔭᐅᔪᒧᑦ ᐊᒻᒪ ᐅᓯᖃᑦᑕᕐᓗᑎᒃ ᐊᓂᑦᑕᐃᓕᔪᓂᓪᓗ ᑕᒪᒃᑯᓂᖓ 
ᐃᖏᕐᕋᔾᔪᑎᖃᕆᐊᓕᓐᓄᑦ.  ᑕᐃᒪᐃᒻᒪᑦ ᑕᒪᒃᑯᐊ ᐃᖏᕐᕋᔾᔪᑏᑦ ᐊᑐᕋᔭᖅᐳᑦ ᑕᒪᒃᑯᓄᖓ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᕼᐊᕕᐅᔭᖅ. 
 
ᐊᐱᖅᑯᑦ 141-1(6): ᐱᓕᒻᒪᖅᓴᐃᓂᖅ ᐃᓄᐃᓐᓇᖅᑐᓐ ᐅᖃᓕᒫᕆᐅᖅᓴᓂᕐᒥᒃ ᑎᑎᕋᕆᐅᖅᓴᓂᕐᒥᓪᓗ 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᓇ ᓄᑕᐅᓐᖏᓚᖅ ᐊᐱᖅᑯᑦ.  ᑕᒪᓐᓇ 
ᐊᐱᖅᑯᑎᒋᖃᑦᑕᖅᓯᒪᕙᕋ ᐊᒥᓱᐊᖅᑎᑲᓪᓚᒃ ᑭᖑᓂᑦᑎᓐᓂᑦ ᒥᓂᔅᑕᖓᓐᓄᑦ ᐃᓕᖅᑯᓯᑐᖃᓕᕆᔨᒃᑯᑦ.  ᐊᐱᖅᑯᑎᒐ 
ᐱᔾᔪᑎᒋᓪᓗᒍ ᑎᑎᕋᕈᓯᖅ ᐃᓄᐃᓐᓇᖅᑐᓐ ᐊᒻᒪ ᐅᖃᐅᓯᖃᕐᓂᖅ ᐃᓄᐃᓐᓇᖅᑐᓐ.  ᐃᓕᑕᖅᓯᕖᑦ ᑕᒪᓐᓇ 
ᐊᑲᐅᓐᖏᓕᐅᕈᑎᕈᖅᐸᓪᓕᐊᒻᒪᑦ ᓄᓇᓕᒻᒥᐅᓄᑦ ᖁᕐᓗᖅᑐᕐᒥ ᐊᒻᒪ ᑕᐃᒃᑯᓄᖓ ᑎᑎᕋᓲᓄᑦ ᐊᒻᒪ ᐅᖃᓕᒫᓲᓄᓪᓗ 
ᐃᓄᐃᓐᓄᖅᑐᓐ? 
 
ᐊᕐᕌᓂ ᒥᓂᔅᑕ ᐅᖃᓚᐅᕐᒪᑦ ᐃᓕᓐᓂᐊᕐᓂᖅᑕᖃᓛᕐᓂᕋᖅᑐᓂᐅᒃ ᐊᑐᐃᓐᓇᐅᔪᓂᒃ ᐃᓄᐃᓐᓇᖅᑐᓐ ᐊᒻᒪ ᐃᓚᖏᑦ 
ᐊᑐᐃᓐᓇᐅᓪᓗᑎᒃ ᐃᑲᔪᕈᓐᓇᖅᑐᑦ ᐃᓕᓐᓂᐊᖅᑎᑦᑎᓂᕐᒥᑦ ᑎᑎᕋᕆᐅᖅᓴᓂᕐᒧᑦ ᐊᒻᒪ ᐅᖃᓕᒪᒋᐅᖅᓴᓂᕐᒧᑦ 
ᐃᓄᐃᓐᓇᖅᑐᓐ.  ᑕᐃᒪᐃᒻᒪᑦ ᐊᐱᕆᒃᑲᓐᓂᕈᒪᕙᕋ ᒥᓂᔅᑕ, ᑕᒪᓐᓇ ᐱᓕᕆᐊᖑᓂᐊᕐᒪᖔᖅ ᐱᒋᐊᓚᐅᓐᖏᓐᓂᖓᓂ 
ᑭᖑᓪᓕᕐᒥ ᐃᓕᓐᓂᐊᕐᕕᒻᒧᑦ ᐊᕐᕌᒎᓂᐊᖅᑐᖅ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒪᒥᐊᕝᕕᒋᔪᒪᕙᕋ ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, 
ᖁᕐᓗᖅᑐᕐᒨᕆᐊᖃᓚᐅᕋᓗᐊᕋᑦᑕ ᑕᒪᑐᒥᖓ ᑲᑎᒪᓂᖃᓚᐅᓐᖏᓂᑦᑎᓐᓂᒃ, ᑭᓯᐊᓂ ᐊᔾᔨᒌᓐᖏᑦᑐᑦ ᐱᔾᔪᑎᒋᓪᓗᒋᑦ, 
ᖁᕐᓗᖅᑐᕐᒨᓛᖅᐳᒍᑦ ᐊᒻᒪ ᐃᖃᓗᑦᑑᑦᑎᐊᕐᒧᑦ ᐋᒋᔅᓯᖔᕐᒥ.  ᑕᒪᓐᓇ ᐅᖃᐅᓯᕆᔪᓐᓇᖅᑰᓛᖅᐸᕗᑦ ᑕᐃᑲᓂ.  
ᐸᕐᓇᐅᑎᓕᐅᕈᑎᓛᖅᐸᕋ ᐅᖃᐅᓯᕆᓛᕐᓗᑎᒍᓗ ᖁᕐᓗᖅᑐᕐᒨᕈᑦᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ ᑭᐅᔾᔪᑎᓐᓄᑦ ᐊᒻᒪ ᖁᕕᐊᑦᑐᒻᒪᕆᐅᕗᖓ 
ᖁᕐᓗᖅᑑᕐᒨᓛᕋᕕᑦ ᐅᐱᕐᖔᖅ.  ᐊᐱᖅᑯᑎᒋᓪᓗᐊᑕᖅᑕᕋᓕ ᑭᓯᐊᓂ, ᑭᐅᔭᐅᓪᓚᕆᓚᐅᓐᖏᒻᒪᑦ ᐃᒻᒪᖃᓘᓐᓃᑦ 
ᑐᑭᓯᓂᕐᓗᓐᓂᕋᒪ. 
 
ᐊᕐᕌᓂ, ᒥᓂᔅᑕ ᐅᖃᓚᐅᕐᒪᑦ ᑲᑎᑎᕆᓂᐊᕐᓂᕋᖅᑐᓂ ᐃᓄᓐᓂᒃ ᑎᑎᕋᕈᓐᓇᖅᑐᓂᒃ ᐊᒻᒪ ᐅᖃᓕᒫᕈᓐᓇᖅᑐᓂᒃ 
ᐃᓄᐃᓐᓇᖅᑐᓐ.  ᐆᑦᑑᑎᒋᓗᒍ, ᐊᑐᕐᓗᑎᒃ ᐃᓐᓇᑐᖃᕐᓂᒃ ᐃᓕᓐᓂᐊᖅᑎᑦᑎᖁᓪᓗᒋᑦ ᒪᒃᑯᑦᑐᓂᒃ ᐃᓄᐃᓐᓇᖅᑐᓐ 
ᐅᖃᐅᓯᕐᒥᒃ ᖃᐅᔨᒪᒋᐊᖁᓪᓗᓪᓗ ᐃᓕᓐᓂᐊᖅᑎᑦᑎᓂᒃᑯᑦ ᐊᓯᐅᔨᖁᓇᑕ ᐅᖃᐅᓯᑦᑎᓐᓂᒃ.  ᑎᑎᖅᑲᒥᒃ ᐱᑕᖃᖅᐲᑦ 
ᐅᕙᖓ ᑎᑎᕋᓚᐅᖅᑕᖓᓂᑦ ᐃᓕᓐᓄᑦ ᑕᒪᑐᒪ ᒥᔅᓵᓄᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᖃᐅᓯᕆᓂᐊᖅᑎᓪᓗᑎᒍ ᐅᖃᐅᓯᖅ ᐊᒻᒪᓗ 
ᑎᑎᕋᐅᓯᖅ ᐃᓄᐃᓐᓇᕐᑐᓐ, ᐅᖃᐅᑎᔪᓐᓇᖅᐸᕋ ᑕᐃᓐᓇ ᑕᒡᕙᓂ ᐊᐅᒍᓯ ᑭᖑᓪᓕᕐᒥ ᓴᓇᑦᑕᐃᓕᖓᓂᒃ ᐃᒻᒪᖄ 
ᑖᓐᓇᓗ ᐃᓕᓐᓂᐊᖅᑐᕆᔨᒃᑯᑦ ᒥᓂᔅᑕᖓ ᑖᕗᓐᖓᐅᓇᔭᕈᑉᑕ ᑖᒃᑯᐊᓕ ᒪᓕᒐᓕᐅᖅᑎᓗ, ᐊᒻᒪᓗ ᑕᒃᑯᐊ 
Hᐊᒻᓚᒃᑯᖏᑦ ᐃᓕᓐᓂᐊᖅᑐᔨᕆᔨᒃᑯᓪᓘᓐᓃᑦ ᐃᒻᒪᖃᐅᖃᓪᕋᑎᒋᓗᒋᑦ ᑕᒪᑐᒥᖓ ᖃᓄᖅ ᑲᑎᒻᒪᓪᔪᑎᕗᑦ ᑖᓐᓇ 
ᐅᖃᐅᓯᕆᓂᐊᕋᑉᑎᒍ ᑕᒪᓐᓇ ᑕᒪᒃᑯᐊ ᑎᑎᖃᐅᓯᕐᓘᓐᓃᑦ ᐅᖃᐅᓯᕐᓘᓐᓃᑦ. 
 
ᐅᖃᖅᑏ, ᐃᒪᓐᓴᐃᓕᐅᕋᓱᒃᑐᖓᐃ ᑲᑎᒪᔨᐅᔪᒧᑦ ᑕᐃᑯᖓ ᖁᕐᓗᖅᑑᒧᐊᕈᓐᓇᕐᓂᐊᖅᐳᒍᑦ ᐃᒪᓐᓇ 
ᐃᖃᓄᒃᑑᑦᓯᐊᕐᒧᓪᓗᓐᓂᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪ ᐱᖃᑎᒋᓗᒍ ᐃᓄᐃᓐᓇᕐᑐ ᐅᖃᐅᓯᑦ 
ᑎᑎᕋᐅᓯᑦ ᑲᑎᒪᖃᑎᒋᔭᖅᑐᕐᓗᒋᑦ ᑖᒃᑯᐊ ᒥᒃᓵᓄᑦ . 
 
ᐊᒻᒪᓗᑦᑕᐅᖅ ᐱᓕᕆᖃᑎᖃᕐᓂᐊᖅᐳᒍᑦ ᑲᑎᒪᓕᐅᔪᒧᑦ, ᑲᑎᒪᔨᐅᔪᖅ ᐱᖃᑎᒋᓗᒍ Hᐋᒻᓚᐅᔪᑦ ᑲᑎᒪᔨᒃᑯᖏᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓕᕆᖃᑎᒋᓗᒋᑦ ᑕᐃᑲᓂ ᐃᖃᓗᒃᑑᑦᓯᐊᕐᒥ ᖁᕐᓗᕐᑑᒥᓘᓐᓃᑦ ᑖᒃᑯᐊ 
ᑲᑎᒪᔾᔪᑎᒃᓴᕗᑦ ᐊᖅᑭᑦᑐᑦᓯᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. Hᐊᕕᐅᔭᖅ.. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᔪᖓ ᓇᑭᓐᖔᕐᒪᖔᖅᐱᑦ ᐊᒻᒪᓗ ᖁᕕᐊᑦᑐᖓ 
ᖁᕐᓗᖅᑑᒨᕐᓂᐊᕐᓂᕆᔭᓐᓂ. ᐊᕐᕌᓂ ᒥᓂᔅᑕ ᐱᓕᕆᕝᕕᒧᑦ ᐅᖃᓚᐅᖅᓯᒪᒻᒪᑦ ᑲᑎᒪᓂᖃᓚᖓᒪᐅᖅᓯᒪᒋᐊᖅ 
ᐃᓄᐃᓐᓇᖅᑐᓄᑦ ᐅᖃᖅᑎᓄᑦ. 

ᑲᑎᒪᔪᖃᕐᓂᖅᐊᑦ ᐅᓂᒃᑲᐅᓯᓕᐅᖅᑐᖃᖅᓯᒪᓂᐊᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᔮᒃ ᐊᓇᕈᐊᖅ: ᒪᒥᐊᓇᐅᒐᓗᐊᖅ ᐅᖃᖅᑏ, ᑕᒪᒃᑯᐊ ᐱᓯᒪᓐᖏᓇᒃᑭ, ᑭᓯᐊᓂᓕ ᐅᓂᒃᑲᐅᓯᓕᐅᖅᓯᒪᑉᐸᑦ 
ᐊᑐᐃᓐᓴᐅᑎᒐᔭᖅᐸᕗᑦ ᐅᕝᕙᓘᓐᓃᑦ ᑲᑎᒪᔪᖃᖅᑐᒥᓂᐅᒋᐊᖃᕐᓂᑉᐸᑦ ᑲᑎᒪᓇᓱᐊᓛᖅᐳᖓ ᑕᖅᑭᐅᓂᐊᖅᑐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓚᐃᓐ. 
 
ᐊᐱᖅᑯᑎ 142–1(6): ᐃᓕᓐᓂᐊᖅᑏᑦ ᐊᒥᓲᓂᖅᓴᐅᓂᕆᔭᖏᑦ ᐃᓕᓴᐃᔨᓄᑦ ᐊᒻᒪ ᑮᓇᐅᔭᐃᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥᓕ ᐊᐱᖅᑯᑎᒐ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐱᓇᓱᐊᕈᓯᑦᑕ ᐱᒋᐊᓐᖓᕐᓂᖓᓂᒃ ᑲᑎᒪᓂᖃᑐᐃᓐᓇᖅᑎᓪᓗᑕ, ᓄᓇᓕᒻᒥᒃ ᓴᖅᑮᔪᖃᓚᐅᕐᒪᑦ ᐃᓕᓐᓂᐊᖅᑎᖏᑦ 
ᐃᓕᓴᐃᔨᓄᑦ ᐅᒧᕐᓂᖏᓐᓂᒃ, 23ᓂᒃ 1ᒧᐊᖓᓚᐅᕐᒪᑦ, ᐃᓕᓐᓂᐊᕕᑦ ᐃᓚᖏᓐᓂᒃ ᑕᒫᓂ, ᐊᑉᐸᓯᓐᓂᖅᓴᓄᖃᐃ 
ᖁᕝᕙᓯᓐᓂᓕᓐᓄᑦ. 
 
ᐅᖄᓚᖃᑎᖃᕋᑖᑦᓯᐊᕋᒪ ᐊᖓᔪᖅᑳᖓᑕ ᐃᓕᓐᓂᐊᕐᕕᐅᑉ ᖃᒪᓂᑦᑐᐊᕐᒥᒃ ᐊᒻᒪᓗ ᐅᖃᖅᑲᐅᕗᖅ ᐃᓕᓐᓂᐊᖅᑏᑦ 
ᐃᓕᓴᐃᔨᓄᑦ ᐅᓄᕐᓂᖏᑦ 28.5ᓂᒃ 1ᒧᐊᖓᒋᐊᖓᓂᒃ. ᐅᓪᓗᒥᓕ ᐊᐱᖅᑯᑎᒐ ᒥᓂᔅᑕᒧᑦ, ᖃᓄᐃᒻᒪᓪᓕ 
ᐊᔾᔨᒌᓐᖏᒻᒪᕆᑉᐸᑦ ᐃᓕᓐᓂᐊᖅᑏᑦᐃᓕᓴᐃᔨᓄᐊᖓᔪᐃᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᖏᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ, ᓇᓗᓇᐃᕆᐊᑲᐃᓐᓇᕐᓚᒍ. ᐃᓕᓐᓂᐊᕐᕖᑦ ᐃᓪᓗᕈᓯᖏᑦ 
ᐊᒻᒪᓗ ᐃᓕᓐᓂᖅᑎᑦ ᐃᓕᓴᐃᔨᓄᑦ ᐅᓄᕐᓂᖏᑦ ᐊᔾᔨᒋᖅᖏᑦᑐᒻᒪᕆᐅᕗᐃᑦ ᐅᐱᓐᓇᕋᓂᓕ ᐃᓕᓐᓂᐊᖅᑏᑦ 
ᐃᓕᓴᐅᔨᓄᑦ ᐅᓄᕐᓂᖏᑦ ᐊᑐᖅᑕᐅᓲᖑᒻᒪᑦ ᓇᓗᓇᐃᕆᓂᕐᒥᒃ ᑮᓇᐅᔭᖅᑐᕐᓂᖓᓂᒃ ᐃᓕᓴᐅᔨᐅᓂᐊᖅᑐᓄᑦ, 
ᐅᓕᓐᓂᐊᕐᕕᓕᒫᓄᑦ ᐊᒻᒪᓗ ᐃᓕᓐᓂᐊᕐᕖᑦ ᐃᓪᓗᕈᓯᖏᑦ ᐊᔾᔨᒌᓐᖏᑦᑐᐃᓐᓇᐅᒋᓪᓗᑎᒃ ᓄᓇᓖᑦ ᐃᓗᐊᓂ ᐊᓪᓛᑦ 
ᑕᐃᒪᐃᓕᖓᒻᒥᒻᒪᑦ. 
 
ᐊᒥᓲᓂᖅᓴᐅᒐᔪᒻᒪᑕ ᐊᑉᐸᓯᓐᓂᖅᓴᓂᒃ ᖁᕝᕙᓯᓐᓂᓕᓐᓂ ᑕᐅᑐᒃᑯᒋᑦ ᓯᓚᑦᑐᓴᕐᕖᑦ ᐃᓪᓗᕈᓯᖏᑦ 
ᐅᓄᓐᖏᓂᖅᑕᐅᓲᖑᒻᒪᑕ. ᑕᐃᒪᐃᒻᒪᑦ, ᓇᓗᓇᐃᕆᐊᕐᓗᒍ, ᐅᖃᖅᑏ, ᐃᓕᓐᓂᐊᖅᑏᑦ ᐃᓕᓴᐃᔨᓄᑦ ᐅᓄᕐᓂᖏᑦ 
ᐊᑐᖅᐸᑦᑕᕗᑦ ᑮᓇᐅᔭᖃᖅᑎᑦᓯᓂᒃᑯᑦ ᓇᓚᐅᑕᐅᒪᒋᐊᖅᓯᒪᔪᓂᒃ ᐊᔾᔨᒌᖏᓐᓇᐅᕗᑦ ᐃᓐᓂᐊᕐᕕᓕᒫᓄᑦ ᓄᓇᕘᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎ ᑐᑭᓯᖅᑰᖅᐸᕋ.  ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ 
ᐃᓕᓐᓂᐊᕐᕕᓕᒫᑦ ᓄᓇᕗᒻᒥ ᑮᓇᐅᔭᖅᑖᖅᑎᑕᐅᕙᒻᒪᑕ ᐊᔾᔨᒌᓂᒃ ᐃᓕᓐᓂᐊᖅᑏᑦ ᐊᒻᒪ ᐃᓕᓴᐃᔩᑦ 
ᐊᒥᓲᓂᖏᑦ ᒪᓕᑦᑐᒋᑦ ᐊᒻᒪ ᐃᓚᖏᑦ ᐃᓕᓐᓂᐊᕐᕖᑦ ᑮᓇᐅᔭᖅᑖᖅᑎᑕᐅᓂᖅᓴᐅᕙᑦᑐᑎᒃ.  ᑕᒪᓐᓇ 
ᓇᓗᓇᐃᕈᓐᓇᖅᐱᐅᒃ ᐅᕙᓐᓄᑦ?  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑕᐸᐃᑲᐃᓐᓇᖅᐳᖓ ᑕᒪᑐᒧᖓ.  
ᐃᓕᓐᓂᐊᖅᑏᑦ ᐊᒻᒪ ᐃᓕᓴᐃᔩᑦ ᐊᒥᓲᓂᖏᑦ ᒪᓕᑦᑐᒋᑦ ᐊᑐᖅᑕᕗᑦ ᑮᓇᐅᔭᓕᕆᔾᔪᑎᑦᑎᓐᓂᑦ ᐅᓪᓗᒥ 
ᐊᑐᖅᑕᐅᕗᑦ ᓄᓇᓖᑦ ᐊᕕᑦᑐᖅᓯᒪᔪᓕᒫᓂᒃ ᐊᒻᒪ ᑕᐅᓇᓂᒃᑲᓐᓂᖅ ᐃᓕᓐᓂᐊᕐᕕᓐᓂᑦ.  ᑕᐃᒪᐃᒻᒪᑦ 
ᑭᐅᔾᔪᑎᒐ, ᐄ, ᑕᐃᒪᐃᔅᓴᐃᓐᓇᖅᐳᖅ ᐃᓕᓐᓂᐊᕐᕕᑦᑎᓐᓄᑦ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᓄᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐊᕐᕚᕐᓗᒃ. 
 
ᐊᐱᖅᑯᑦ 143-1(6): ᐊᑭᓕᕆᐊᖃᖅᑎᑕᐅᔪᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂ 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᕆᔪᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᓐᓄᑦ.  ᖁᔭᓐᓇᒦᕈᒪᕙᕋ ᑎᑎᕋᓚᐅᕐᒪᑦ ᐅᕙᓐᓄᑦ ᐊᐱᖅᑯᑎᒋᓚᐅᖅᑕᖓᓄᑦ ᐅᕙᖓ ᐅᐃᓂᐸᒡᒥ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒧ, ᓱᒻᒪᑦ ᐊᑭᓖᑎᑦᑎᕙᒻᒪᖔᑕ $2-ᑕᓚᒥ ᑐᔪᐃᑎᓪᓗᒋᑦ 100-ᓂᒃ. 
 
ᓂᐅᕕᕐᕕᑦ ᐊᒻᒪ ᑯᐊᐸᒃᑯᑦ ᐊᑭᓖᑎᑦᑎᕙᒃᑭᕗᑦ ᑕᒫᓂ 15-ᑖᓚᓂᒃ ᑐᔪᐃᔾᔪᑎᓄᑦ ᐊᒻᒪ ᖁᓛᒍᒃᑲᓐᓂᖅ 
ᐊᑭᓖᑎᑦᑎᑲᓐᓂᖅᐸᖅᑐᑎᒃ 2-ᑖᓚᒥᑦ 100-ᖑᑎᓪᓗᒋᑦ ᐊᒻᒪ ᐅᖓᑖᓃᑉᐸᑕ 100-ᑖᓚ 5-ᑖᓚᐅᕙᑦᑐᑎᒃ 
ᐊᑭᓕᐅᑕᐃᑦ. 
 
ᐅᖃᖅᓯᒪᒻᒪᑦ ᐅᕙᓂ, ᑐᔪᐃᔪᒪᓗᓂ ᓱᒃᑲᔪᒃᑯᑦ ᑎᑎᖅᑲᒥᒃ, 50-ᓴᐅᒐᔭᕐᒪᑦ ᐊᑕᐅᓯᕐᒧᑦ ᒪᑉᐱᖅᑐᒐᕐᒧᑦ 
ᑎᑭᑦᑐᖃᕐᓂᖅᐸᑦ ᑎᑎᖅᑲᒥᒃ ᓱᒃᑲᔪᒃᑯᑦ.  ᐃᓚᖏᑦ ᐊᑭᓖᑎᑦᑎᕙᒻᒪᑕ 5-ᑖᓚᒥᑦ ᓂᕆᔾᔪᑎᓄᑦ.  
ᐅᓯᔭᐅᒋᐊᖃᕐᓂᖅᐸᑕ ᐊᑭᖃᖅᑐᓂ 1-ᑖᓚᒥᑦ.  ᐊᐱᕆᔪᒪᕙᕋ ᒥᓂᔅᑕ ᑕᐃᒪᐃᓕᖓᒻᒪᖔᖅ ᐃᖃᓗᓐᓂ, 
ᐋᑐᕚᒥ, ᔭᓗᓇᐃᒥ ᐊᒻᒪ ᐃᐊᑦᒪᓐᓇᓐᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐊᕐᕚᕐᓗᒃ, ᐅᖃᐅᓯᖃᕋᕕᑦ ᑎᑎᖅᑲᒥᒃ ᒪᓕᒐᓕᐅᖅᑎᓄᑦ ᐱᓯᒪᔭᐅᓐᖏᑦᑐᒥᒃ ᑭᓯᐊᓂ 
ᐱᔾᔪᑎᖃᕐᒪᑦ ᐊᐱᖅᑯᑎᒋᔭᐅᓚᐅᖅᑐᒧᑦ ᐃᑉᐸᔅᓴᖅ ᐅᕝᕙᓘᓐᓃᑦ ᐅᖓᑖᓂ.  ᑕᐃᒪᐃᒻᒪᑦ ᖃᐅᔨᒪᒋᐊᖁᔨᕗᖓ 
ᒪᓕᒐᓕᐅᖅᑏᑦ ᐅᖃᐅᓯᖃᖅᑎᓪᓗᒋᑦ ᑎᑎᖅᑲᓂᒃ ᐱᔭᐅᓯᒪᓐᖏᑦᑐᓂᒃ ᒪᓕᒐᓕᐅᕐᕕᒻᒥ ᐊᐱᖅᑯᑕᐅᔪᖅ 
ᑲᔪᓯᑎᑕᐅᒋᐊᖃᓐᖏᒻᒪᑕ.  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᒃᓯᕚᖅᑐᓂ ᐃᓛᓐᓂᒃᑯᑦ ᖃᐅᒪ ᑕᑯᔅᓴᐅᕙᓐᖏᒻᒪᑦ.  
ᖁᔭᓐᓇᒦᒃ, ᐅᖃᖅᑏ.  ᓯᕗᓪᓕᖅᐹᒥ, ᖁᕕᐊᑦᑐᒻᒪᕆᐳᓚᐅᖅᐳᖓ ᑎᑎᕋᕆᐊᖓ ᒪᓕᒐᓕᐅᖅᑎᒧᑦ ᐊᑭᐅᔪᑦ 
ᒥᔅᓵᓄᑦ.  ᐅᖃᖅᑏ, ᐅᖃᖃᑎᒋᓯᒪᓪᓗᒋᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐅᐃᓂᐸᒡᒥ, ᒪᓕᑦᑐᒋ5 ᓇᒥᒻᒪᖔᑕ 
ᑮᓇᐅᔭᐃᑦ ᐊᐃᔭᐅᓂᐊᖅᑐᑦ, ᐊᑭᖃᓐᖏᓚᑦ. 
 
ᐆᑦᑑᑎᒋᓗᒍ, ᐅᖃᖅᑏ, ᓇᒻᒥᓂᖅ ᑮᓇᐅᔭᐃᓱᕐᓂᕈᒪ, ᐊᑭᓖᒃᑲᓂᖅᑎᑦᑎᓐᖏᓚᑦ ᑕᒪᑐᒧᖓ.  ᑭᓯᐊᓂ 
ᐊᖁᑎᒥᒃ ᓇᒻᒥᓂᖅ ᐋᑦᑎᑦᑎᒍᒪ ᓂᐅᕕᕐᕕᒻᒥᑦ ᐊᐃᔅᓯᖁᓪᓗᒍ, ᐊᑭᓖᑎᑦᑎᓲᖑᕗᓪᓕ, 1-ᑖᓚᐅᖅᑰᖅᑐᖅ 
ᑎᑎᖅᑲᖅ ᐱᓯᒪᓐᖏᓇᒃᑯ ᓵᓐᓂᑦ ᐊᒻᒪ ᖃᑦᑎᕌᓪᓚᑦᑖᕐᒪᖔᖅ ᐃᖅᑲᐅᒪᓇᒍ.  ᑭᓯᐊᓂ ᐊᑭᓕᐅᑕᐅᒋᐊᓕᒃ 
ᐱᔾᔪᑎᖃᖅᐳᖅ ᓴᐳᔾᔨᓂᕐᒥᒃ. 
 
ᐆᑦᑑᑎᒋᓗᒍ, ᐊᐃᔅᓯᕐᓂᕈᒪ $500-ᑖᓚᓂᒃ ᐅᕝᕙᓘᓐᓃᑦ 600-ᑖᓚᓂᒃ ᐋᓐᓂᐊᕕᓕᐊᖅᓯᒪᔪᒧᑦ, ᐊᖁᑎᐅᔪᖅ 
ᑲᒪᒋᔭᖃᖅᐳᖅ ᑮᓇᐅᔭᓂᒃ. ᐅᕙᓂᓐᓂᐊᕐᒪᑦ ᐅᖃᖅᑎ. ᓯᓚᑖᓂ ᑳᓐᑐᕋᖑᔪᑦ ᐋᖅᑭᒃᓯᒪᔭᑦᑕ. ᑳᓐᑐᕋᖑᔪᖅ 
ᐱᓯᒪᔭᕗᑦ ᑕᒪᒃᑯᓄᖓ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᕙᒃᑐᓂᒃ ᐊᐅᓪᓚᕐᓂᕐᒧᓪᓗ ᐊᒻᒪᓗ ᖃᖓᑕᓱᒃᑯᕕᒻᒥᑦ, 
ᐋᓐᓂᐊᕐᕕᒻᒥᑦ ᐋᓐᓂᐊᕐᕕᒻᒧᑦᓄ, ᑐᔪᕐᒥᕕᐅᔪᒧᑦ. 

ᐃᓚᖏᓐᓂ ᐆᒃᑐᑎᒋᓗᒍ, ᐋᑐᕙᒥ, ᐃᖃᓗᓐᓂ ᐊᒻᒪᓗ ᐅᐊᓂᐸᐃᒻᒥ, ᐊᑭᖃᕐᖏᑦᑐᑦ ᑐᔪᕐᒥᕕᐅᔪᑦ 
ᐊᑐᐃᓐᓇᐅᑎᑦᑎᕙᒻᒥᔪᑦ ᓄᓇᓯᐅᑎᐅᔪᓂᒃ ᐋᓐᓂᐊᕐᕕᓕᐊᕐᓯᒪᔪᑦ ᓂᐅᕕᕆᐊᕈᒪᒃᐸᑕ. ᐊᒻᒪᓗ ᑕᐃᒃᑯᐊ 
ᐅᓯᔭᐅᓱᖑᔪᑦ ᐊᑭᖃᓐᖏᑦᑐᒥᒃ. 
 
ᐊᒻᒪᓗ ᑕᐃᒪᓕ ᐊᐃᒃᓯᖅᑐᖃᕆᐊᖃᖅᑎᓪᓗᒍ ᓇᒃᓯᐅᔾᔨᓯᐊᓂᒃ ᑮᓇᐅᔭᓂᒃ, ᐊᑭᓕᑎᑦᑎᕙᒃᑐᑦ 
ᐊᖏᓗᐊᓐᖏᑦᑐᒥᒃ ᐃᒪᐃᑦᑐᒥᖃᐃ $1.00 ᓇᒃᓯᐅᔾᔭᐅᔪᓄᑦ $100.00 ᑕᐃᒪᐃᑦᑐᕈᔪᒻᒥᒃ. ᑕᒪᓐᓇ 
ᐱᔾᔪᑎᒋᔭᖓ ᑕᐃᒃᑯᐊ ᐱᓯᒪᔭᐅᑦᑎᐊᕆᐊᖃᕐᓂᖏᓐᓄᑦ. ᐊᑕᐅᑦᓯᒃᑯᑦᑕᐅᖅ ᑐᑭᓯᐅᒪᔪᖓ ᐅᐊᓂᐸᐃᒻᒥ 
ᐊᑭᓕᒋᐊᖃᓐᖏᑦᑐᑦ ᐃᓄᒃ ᐊᐃᒃᓯᕈᓐᓇᖅᑐᑎᒃ ᓇᒻᒥᓂᒃ, ᑭᓯᐊᓂᓕ ᐊᑭᓕᒋᐊᖃᖅᑎᑦᑎᓱᑦ ᐊᖅᑯᑎᒥᒃ 
ᑎᓕᓯᒍᕕᑦ. ᑕᒪᓐᓇ ᑐᑭᓯᐅᒪᔭᕋ ᐅᖃᖅᑎ, ᑐᓴᖅᑎᑕᐅᔾᔪᑎᒋᖅᑲᐅᔭᕐᓂᒃ ᐊᕐᕚᕐᓗᒃ ᐊᐱᖅᓱᓚᐅᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᒫᒃ ᐊᐱᕆᖅᑲᐅᖏᑦᑐᖓ. ᐅᖃᖅᑎ, ᑕᐃᒪᓕ ᑕᒪᓐᓇ 
ᑎᑎᖅᑲᐅᔪᖅ ᓴᖅᑭᖃᐅᓐᖏᓚᕋ ᓯᕗᓪᓕᕐᒥ ᐱᔾᔪᑎᒋᓪᓗᒍ ᑎᑎᖅᑲᐅᒻᒪᑦ ᒥᓂᔅᑕᒥᒃ ᐊᐱᕐᓱᕐᕕᒋᓂᐊᖅᑕᕋ. 
 
ᐊᐱᕆᑐᐃᓐᓇᖃᐅᔪᖓ ᐅᖃᖅᑎ, ᑕᐃᒪᒃᓴᐃᓐᓇᖅ ᐃᓕᖅᑯᓯᖃᕐᒪᖔᑕ ᑐᔪᕐᒥᕕᐅᕙᒃᑐᓂᒃ ᐃᖃᓗᓐᓂ, 
ᔭᓗᓇᐃᕝᒥ, ᐃᐊᑦᒪᓐᑕᓐᒥ ᐊᒻᒪ ᐊᑐᕙᒥ ᐱᓯᒪᔭᑦᑎᓐᓂᒃ. ᑕᒪᓐᓇ ᐱᔾᔪᑎᑐᐊᕆᓪᓗᒍ ᐊᐱᕆᖅᑲᐅᔪᖓ 
ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᐃᓇᕐᓗᒍ ᑭᒡᒍᑎᒐ ᐅᖃᕆᐊᒃᓴᖅ ᐊᔪᕐᓇᕈᔪᒃᑐᖅ. 
ᐆᒃᑐᑎᒋᓗᒍ ᐅᕙᓂᒃᑯᒪ ᑕᒻᒫᑎᕝᕕᒥᒃᑯᒪ ᐃᖃᓗᓐᓂ ᐆᒃᑐᑎᒋᓗᒍ, ᐊᒻᒪᓗ ᓂᐅᕕᕐᕕᓕᐊᕈᒪᒍᒪ, ᑕᐃᒪᓕ 
ᖃᓄᖅ ᐊᖁᑎᐅᔪᖅ ᖃᐅᔨᒪᒐᔭᖅᐸ ᑮᓇᐅᔭᒥᒃ ᐊᐃᒃᓯᕐᒪᖔᕐᒪ. ᑕᐃᒃᑯᖓᑐᐃᓐᓇᕈᓐᓇᕐᒥᑎᓪᓗᖓ ᓂᕿᒥᒃ 
ᓂᐅᕕᕆᐊᕐᓗᖓ, ᐊᓯᖏᓐᓂᓪᓗ. 
 
ᐊᔾᔨᒋᓐᖏᐊᕐᔪᒃᑕᖓ. ᐋᑐᕙᒥ ᐱᑕᖃᓐᖏᒻᒪᑦ ᓱᕐᓗ, ᓂᐅᕕᖅᑎᒃᑯᑦ ᓂᐅᕕᕐᕕᖁᑎᖓᓂᒃ 
ᐊᐅᓪᓚᑎᑦᑎᕕᒃᓴᐅᔪᓂᒃ ᑮᓇᐅᔭᓂᒃ ᐅᕝᕙᓘᓐᓃᑦ ᑯᐊᐸᒃᑯᓐᓂᑦ. ᑕᐃᒪᓕ ᑕᐃᒪᐃᒃᑲᔭᓐᖏᑦᑐᖅ. ᐅᐊᓂᐸᐃᒻᒥ 
ᑕᐅᕙᓂ ᐃᓚᒋᓴᒃᑯᑦ ᐊᓪᓚᕝᕕᖃᕐᒪᑕ ᐊᒻᒪᓗ ᓂᐅᕕᖅᑎᐅᔪᑦ. ᐱᕕᖃᕈᓐᓇᖅᑐᑦ ᐃᓄᐃᑦ 
ᐊᐅᓪᓚᖅᑎᑦᑎᔪᓐᓇᕐᓗᑎᒃ. ᑕᐃᒪᐃᑎᓪᓗᒍᓕ, ᐊᒻᒪ ᑕᐃᒪᐃᑦᑐᒧᑦ ᑭᐅᖅᑲᐅᔪᖓ ᐅᐱᓐᓇᕋᓂ 
ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑲᐅᒻᒪᑦ ᐅᕙᖓ ᑎᑎᖅᑲᖓᓂᒃ ᐅᐊᓂᐸᐃᒻᒥ ᐊᑭᓕᕋᕐᔪᓱᖑᒻᒪᑕ 
ᐊᐃᒃᓯᖅᑎᓪᓗᒋᑦ ᑮᓇᐅᔭᒥᒃ ᓄᓇᓯᐅᑎᒧᑦ, ᑖᒃᑯᓱᒧᖓ ᐊᖁᑎᒧᑦ, ᑭᓯᐊᓂᓕ ᐊᑭᓕᒋᐊᖃᓐᖏᑦᑐᖅ ᑖᓐᓇ 
ᐋᓐᓂᐊᕐᕕᓕᐊᕐᓯᒪᔪᖅ ᓇᒻᒥᓂᖅ ᐊᐃᒃᓯᖅᐸᑦ. 
 
ᑕᐃᒪᐃᑦᑐᒥᒃ ᑐᓴᖅᑎᑕᐅᓚᐅᖅᑐᒍ ᑕᒪᓐᓇ ᒪᓕᒐᓕᐅᕐᕕᒻᒥ ᐊᐱᖅᑯᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓗᐊᓐᖏᑦᑐᖅ ᑕᐃᒃᑯᐊ ᑲᒻᐸᓂᐅᔪᑦ ᑳᓐᑐᕋᒃᑕᐅᓯᒪᔪᑦ 
ᑲᒪᔭᕆᐊᖃᕐᓂᖏᓐᓄᑦ ᐋᓐᓂᐊᕐᕕᓕᐊᕐᓯᒪᔪᓂᒃ, ᑭᓯᐊᓂᓕ ᒪᓕᒃᑕᐅᔭᕆᐊᖃᕐᓯᒪᔪᒥᒃ ᐱᑕᖃᕐᓯᒪᓐᖏᒻᒪᑦ  

ᒍᓗᐊᕆᐊ ᐱᐊᓄᕐ, ᐅᕝᕙᓘᓐᓃᑦ ᑐᓴᕐᓯᒪᓐᖏᑦᑐᖓ ᐊᓯᖏᓐᓂᒃ ᑐᔪᕐᒥᕕᐅᕙᒃᑐᓂᒃ, ᐊᑐᕙᒥᐅᒐᓗᐊᖅᐸᑦ, 
ᐃᐊᑦᒪᓐᑕᓐᒥ ᐅᕝᕙᓘᓐᓃᑦ ᔭᓗᓇᐃᕝᒥ ᐅᕙᓂᓗᓐᓂ ᐃᖃᓗᓐᓂ. 
 
ᐅᖃᐅᓯᖃᖅᐸᓚᐃᓐᖏᑦᑐᒍᑦ ᓂᐅᕐᕈᓯᒪᑐᐃᓐᓇᖅᑐᓂᒃ ᐅᐊᓂᐸᐃᒻᒧᑦ, ᑲᒪᔪᒍᓪᓕ ᐋᓐᓂᐊᕐᕕᓕᐊᕐᓯᒪᔪᓂᒃ 
ᑕᑯᔭᖅᑐᕐᓯᒪᔪᓂᒃ ᓘᒃᑖᓂᒃ ᐊᒻᒪᓗ ᐃᓚᓐᓂᒃᑯᑦ ᑕᐅᓇᓂᑲᓐᓂᕆᐊᖃᓕᓱᖑᒻᒪᑕ ᐋᓐᓂᐊᕐᓯᐅᕐᕕᐅᒐᐃᒐᒥᒃ. 
ᑕᒪᒃᑯᐊ ᐃᓄᐃᑦ ᖃᓄᓕᒪ ᐊᑲᕐᕆᑎᓐᓇᓱᐊᕆᐊᖃᕋᑦᑎᒍᑦ ᐊᔪᕐᓇᖏᑉᐸᑦ ᐃᓱᒪᖏᑎᒍᑦ, ᑎᒥᖏᑎᒍᑦ ᐊᒻᒪᓗ 
ᑕᐃᒃᑯᐊ ᑲᒪᒋᓂᐊᕈᑦᑎᒍᑦ, ᐊᓪᓚᑦ ᑲᐅᖓ ᐅᐊᓴᒧᑦ, ᐊᕝᕙᕐᒧᑦ ᐸᐃᒃᐸᒧᓪᓗᓐᓂ, 
ᐅᖃᐅᑎᓗᐊᖃᑦᑕᖏᓐᓇᑦᑎᒍᑦ ᑕᐃᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ, ᑳᓐᑐᕋᒃᑕᐅᓯᒪᔪᑦ ᐅᐊᓂᐸᐃᒻᒥ ᑐᔪᕐᒥᕕᐅᔪᒥ. 
 
ᐅᐊᓴᕋᕐᓂᐊᖅᐸᑦ, ᐊᑭᓕᑎᑦᑎᒍᓐᓇᕐᒥᔪᑦ. ᐃᓱᒪᒋᐊᒃᑲᓐᓂᕈᓐᓇᖅᐱᑕ ᑕᐃᒃᑯᐊ ᐊᒥᓱᐊᓗᓐᓂ ᑐᔪᕐᒥᕕᐅᕙᒃᑐ 
ᑮᓇᐅᔭᓂᒃ ᐱᖃᑦᑕᕐᒪᑕ ᖃᐅᔨᒪᓪᓗᓯᐅᓪᓗ, ᐊᑐᓗᐊᕋᕐᔪᒃᑲᔭᖅᑐᒍᖅᑲᐃ 500 ᐊᕐᕋᒍᒧᑦ ᐱᕙᑦᑕᑎᓐᓂᒃ 
ᑕᒪᒃᑯᓂᖓ ᓄᐊᓵᒥᓂᐊᕐᔪᓐᓂᒃ ᐃᑲᔫᑕᐅᔪᑦ ᐋᓐᓂᐊᕕᓕᐊᖅᐸᑦᑐᓄᑦ ᐊᑲᐅᓯᒃᑲᓐᓂᖁᓪᓗᒋᑦ, 
ᖁᕕᐊᓂᖅᓴᐅᖁᓪᓗᒋ5, ᐊᒻᒪ ᑐᓐᖓᓱᑦᑎᑦᑎᖁᓪᓗᒋᑦ ᓂᐅᕕᕐᕕᐅᔪᓂᒃ. 
 
ᒥᓂᔅᑕ ᐅᖃᖃᑎᖃᕈᓐᓇᖅᐹ ᑳᓐᑐᕌᖃᖅᐸᑦᑐᓄᑦ ᐅᖃᕐᓗᓂ, ᐃᓱᒪᒋᒐᓱᐊᕋᑦᑎᒍ ᐋᓐᓂᐊᕕᓕᐊᖅᐸᑦᑐᑦ, 
ᐋᓐᓂᐊᕕᓕᐊᖅᐸᑦᑐᑦ ᖃᓄᐃᖁᓇᒋᑦ.  ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑎ ᐊᐱᕆᓯᒪᒻᒪᑦ ᑎᑎᖅᑲᒥᒃ 
ᑐᓂᔭᐅᔪᒪᓪᓗᓂ ᓇᓗᓇᐃᕈᑎᓂᒃ ᖃᓄᐃᑦᑑᒻᒪᖔᖅ ᒪᓕᒐᖅ ᑕᐃᒪᐃᔅᓯᒪᕗᖓᓗ. 
 
ᑕᕝᕙᓂᔅᓴᐃᓐᓇᖅ ᐅᖃᖅᑏ, ᐊᖏᖃᑎᒋᕙᕋ ᒪᓕᒐᓕᐅᖅᑎ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᐸᑦᑐᑦ 
ᐊᑭᑭᑦᑐᒻᒪᕆᐅᒐᓗᐊᖅᑎᓪᓗᒍ ᐅᕝᕙᓘᓐᓃᑦ ᐱᑕᖃᖅᑐᓂᒃ, ᒪᓕᒐᓕᐅᖅᑎ ᓱᓕᕗᖅ, 12-ᓂᒃ ᑕᖅᑭᓂᒃ 3-4-
ᕼᐋᓐᓇᓚ ᑖᓚᐅᑐᐃᓐᓇᕆᐊᖃᖅᐳᑦ ᓄᐊᑦᑕᖏᑦ ᐊᑭᓕᐅᑏᑦ. 
 
ᐊᑲᐅᒋᔭᐅᓐᖏᒻᒪᑦ ᐋᓐᓂᐊᕕᓕᐊᖃᑦᑕᖅᑐᓄᑦ, ᐱᓗᐊᖅᑐᒥ ᑕᐃᒃᑯᐊ ᑮᓇᐅᔭᒃᑯᕕᖃᓐᖏᑦᑐᑦ ᓄᓇᓖᑦ 
ᐊᓯᖏᓐᓂᓪᓗ.  ᑕᐃᒪᐃᒻᒪᑦ, ᐅᖃᖅᑏ, ᐅᖃᐅᓯᕆᕋᑖᖅᑕᖓ ᒪᓕᓐᓂᐊᖅᐸᕋ ᐅᖃᖃᑎᒋᓗᒋᑦ ᐊᐅᓚᑦᑎᔩᑦ 
ᐅᐃᓂᐸᒡᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᐅᑦ ᓄᖅᑲᖅᑎᖁᓗᒍ ᐊᑭᓕᐅᑕᐅᒃᑲᓐᓂᖅᐸᑦᑐᑦ 
ᖃᑦᑏᓐᓇᐅᒐᓗᐊᖅᑎᓪᓗᒍ ᐱᐅᓂᖅᓴᐅᒻᒪᑦ ᐋᓐᓂᐊᕕᓕᐊᖃᑦᑕᖅᑐᓄᑦ, ᐃᑲᔪᖁᓪᓗᒋᑦ ᑐᔪᐃᖃᑦᑕᖅᑐᓂᒃ 
ᑮᓇᐅᔭᓂᒃ ᑯᐊᐸᒃᑯᑎᒍᑦ ᐅᕝᕙᓘᓐᓃᑦ ᓂᐅᕕᕐᕕᒃᑯᑎᒍᑦ ᐊᓪᓚᕝᕕᒻᒪᕆᖓᒍᑦ 77 ᐊᖅᑯᑎᖓᓂ ᐅᐃᓂᐸᒡᒥ 
ᑕᒪᓐᓇ ᐊᖏᖅᑕᐅᔪᓐᓇᕐᒪᖔᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᖅᑭᑦᑐᖅ. 
 
ᐊᐱᖅᑯᑦ 144-1(6): ᖁᑦᑎᓂᖅᓴᐃᑦ ᓄᓇᕗᑦ ᒐᕙᒪᒃᑯᑦ ᓄᖅᑲᕐᓂᖏᓐᓄᑦ ᐊᑭᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑎᖃᕐᓂᐊᕋᒪ ᑐᓴᓕᒪᓇᓐᖏᑦᑐᒥᒃ.  ᒐᕙᓚᕈᓚᐅᕋᑦᑕ 
ᐊᐃᐳᕈ 1, 1999-ᒥ ᐊᒻᒪ ᑭᓱᓕᒫᑦ ᑕᐃᑲᓐᖓᑦ ᐱᒋᐊᓚᐅᕐᒪᑕ, ᐱᒋᐊᕐᓂᖓᓂ, ᐊᐅᓚᑦᑎᓂᐅᔪᑦ. 
 
ᐊᒥᓱᑲᓪᓚᐃᑦ ᐊᓯᔾᔨᖅᓯᒪᓕᕐᒪᑕ ᐱᔾᔪᑎᒋᓪᓗᒋᑦ ᐃᖅᑲᓇᐃᔮᔅᓴᐃᑦ ᐊᖏᔪᖅᑲᐅᑎᓄᑦ; ᒥᓂᔅᑕᐃᑦ ᑐᖏᓕᖏᑦ, ᐊᒻᒪ 
ᑐᖏᓕᖏᑕ ᐃᑲᔪᖅᑎᖏᑦ ᓄᖅᑲᖅᓯᒪᓕᖅᑐᑦ ᐃᖅᑲᓇᐃᔮᒥᓂᒃ ᐅᕝᕙᓘᓐᓃᑦ ᑕᐃᒃᑯᐊ ᓄᖅᑲᖁᔭᐅᓯᒪᔪᑦ.  ᐊᓯᖏᑦ 
ᐅᑭᐅᖏᑦ ᒪᓕᑦᑐᒋᑦ ᓄᖅᑲᕆᐊᖃᖅᓯᒪᔪᑦ ᐲᖅᑎᑕᐅᓯᒪᓪᓗᑎᓪᓗ. 

ᖃᐅᔨᒋᐊᒃᑲᔪᒃᑲᑦᑕ ᐱᔾᔪᑎᐅᔪᓂᒃ ᑕᒫᓂ ᐱᔾᔪᑎᒋᓪᓗᒋᑦ ᐃᓄᒋᐊᓐᖏᓐᓂᕗᑦ ᐊᒻᒪ ᑭᓇᑐᐃᓐᓇᖅ ᓄᖅᑲᕋᐃᒻᒪᑦ 
ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᓄᑦ ᐃᖅᑲᓇᐃᔮᒥᒃ, ᐱᓗᐊᖅᑐᒥ ᑕᐃᒪᓐᓇᑎᒋ ᖁᑦᑎᑦᑐᒥᒃ ᐃᖅᑲᓇᐃᔮᒥᒃ, 
ᐊᐱᖅᑯᑎᐅᒃᑲᔪᒻᒪᑦ ᐱᔾᔪᑎᒋᓪᓗᒍ ᓱᒻᒪᑦ ᓄᖅᑲᕐᓂᕐᒪᖔᖅ ᐃᖅᑲᓇᐃᔮᒥᑦ, ᐊᒻᒪ ᐊᒥᓱᐊᖅᑎᖅ, ᐊᔭᐅᖅᑕᐅᓚᐅᕐᒪᑦ 
ᑕᐃᓐᓇ ᐃᓅᑉᐸᑕ ᖃᓪᓗᓈᖑᒐᓗᐊᖅᐸᑕ.  ᐱᔾᔪᑎᒋᔭᖏᑦ ᓱᒻᒪᑦ ᓄᖅᑲᕐᒪᖔᑕ ᖃᐅᔨᒡᒐᓇᓐᖏᒃᑲᔪᑉᐳᑦ, 
ᐃᒻᒥᓐᓅᖓᓐᓂᕐᒪᖔᑕ ᐅᕝᕙᓘᓐᓃᑦ ᐃᖅᑲᓇᐃᔮᒥᓂᒃ ᐅᓂᒍᑎᖃᖅᑐᑎᒃ ᐊᓯᖏᓐᓂᓪᓘᓐᓃᑦ. 
 
ᐅᖃᖅᑏ, ᐊᐱᕆᔪᒪᕙᕋ ᓯᕗᓕᐅᖅᑎ ᓄᖅᑲᖅᑐᓄᑦ ᐊᑭᓕᐅᑕᐃᑦ ᒥᔅᓵᓄᑦ ᐊᑭᓕᐅᑕᐅᕙᑦᑐᓄᑦ ᒥᓂᔅᑕ ᑐᖏᓕᖏᑕ 
ᐃᑲᔪᖅᑎᖏᓐᓄᑦ ᓄᖅᑲᖅᑎᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᔾᔨᒌᓐᖏᑦᑑᑎᐅᕗᑦ ᒪᓕᑉᐸᑦᑕᕗᑦ.  
ᐊᑐᐊᒐᖃᖅᐳᒍᑦ ᒪᓕᑉᐸᑦᑕᑎᓐᓄᑦ ᐋᖅᑭᑦᑕᐅᓯᒪᔪᑦ ᒪᓕᒐᖅᑎᒍᑦ.  ᐊᑭᓕᐅᑎᑕᖃᖅᐳᖅ ᓄᖅᑲᖅᑐᓄᑦ ᒪᓕᑦᑐᒋᑦ 
ᐊᒥᓲᓂᖏᑦ ᐊᕐᕌᒍᐃᑦ ᐃᖅᑲᓇᐃᔭᖅᓯᒪᓂᖏᑦ.  ᐊᒥᓲᕗᑦ ᐱᔾᔪᑎᐅᔪᑦ ᐱᒋᐊᖅᑐᒋᑦ ᐊᑐᕐᓂᓗᓐᓂᕐᒥᒃ 
ᐊᑐᐊᒐᖅᑎᓐᓂᒃ ᒪᓕᒐᖅᑎᓐᓂᓪᓗ.  ᓄᖅᑲᖅᑎᑦᑎᒍᓐᓇᕆᕗᒍᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᓗᑕ, ᒪᓕᑦᑐᒋᑦ 
ᖃᓄᐃᓐᓂᐅᔪᑦ. 
 
ᐃᒪᐃᒃᑲᔪᑉᐳᒍᑦ, ᒐᕙᒪᒃᑯᑦ ᐃᖅᑲᓇᐃᔮᓂᑦ ᓄᑦᑎᕐᕕᐅᓯᒪᔪᑦ ᓅᒍᒪᔪᖃᕐᓂᖏᑉᐸᑦ ᓇᓕᐊᓐᓂᑐᐃᓐᓇᖅ ᓄᓇᓕᒻᒥᑦ 
ᐅᕝᕙᓘᓐᓃᑦ ᐃᓕᓐᓂᐊᕆᐊᖅᑐᑎᒃ ᐊᐅᓪᓚᕆᐊᖃᕐᓂᖅᐸᑕ.  ᑕᐃᒪᐃᒻᒪᑦ ᐊᔾᔨᒌᓐᖏᑦᑑᑎᐅᕗᑦ ᐱᔾᔪᑎᐅᔪᑦ 
ᒪᓕᒐᐃᑦ ᐊᒻᒪ ᐊᑐᖅᑕᐅᕙᑦᑐᑦ ᒪᓕᑉᐸᑦᑕᕗᑦ ᑕᐃᒪᐃᒻᒪᑦ ᖃᓄᓪᓚᑦᑖᖅ ᑭᐅᒋᐊᖓ ᓇᓗᕗᖓ ᐊᐱᖅᑯᑎᒋᔭᕐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᖅᑭᑦᑐᖅ. . .  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐅᖃᐅᓯᖃᖅᑎᓪᓗᑕ ᓄᖅᑲᖅᑐᕐᓯᐅᑎᒃᓴᓂᒃ, 
ᐱᑕᖃᓚᐅᕐᒪᑦ ᐃᓚᖏᓐᓂᒃ ᑕᑯᓚᐅᓐᖏᓐᓇᑦᑎᒍᑦ ᑕᑯᒃᓴᐅᓚᐅᖅᑐᒐᓗᐊᑦ. ᖃᓄᑎᒋ ᐊᑭᖃᕋᔭᖅᐸ 
ᐃᖅᑲᓇᐃᔭᖅᑎᑦᑎᓂᐊᕐᓗᑕ ᐃᓄᒻᒥ, ᖃᓄᑎᒋ ᐊᑭᖃᖅᐸ ᐃᖅᑲᓇᐃᔭᖅᑎᐅᔪᖅ ᓄᖅᑲᖅᐸᑦ. ᑕᒪᒃᑯᐊᕈᔪᐃᑦ 
ᑕᒪᔾᔭ ᑐᓴᐅᒪᑎᑕᐅᔾᔪᑎᒋᓐᖏᑕᕗᑦ ᐊᒻᒪᓗ ᐃᓚᓐᓂᒃᑯᑦ ᑭᓇᑐᐃᓐᓇᖅ ᓄᖅᑲᖅᑎᑦᑎᔪᖃᕋᐃᒻᒪᑦ ᑕᐃᒃᑯᐊ 
ᐊᑭᓕᖅᑕᐅᓱᖑᒻᒥᒻᒪᑕ ᐊᕐᕋᒍᒧᑦ ᑮᓇᐅᑦᔭᒃᓴᓂᒃ. 
 
ᐱᓇᓱᒃᑲᓗᐊᖅᑐᖓᓕ ᒥᓂᔅᑕᐅᔪᒥᒃ ᖃᓄᑎᒋ ᐊᑭᖃᕐᒪᖔᑕ, ᐊᒻᒪᓗ ᐊᐱᖅᑯᑎᒐ ᑕᕝᕗᖓ ᑐᕌᖓᔪᖅ. 
ᐃᖅᑲᓇᐃᔭᖅᑎᐅᔪᖅ ᓄᖅᑲᖅᑎᑕᐅᑉᐸ ᐊᒻᒪᓗ ᐃᖅᑲᓇᐃᔭᖑᔪᖅ ᓴᖅᑭᔭᖅᑎᑕᐅᑉᐸᑦ, ᖃᓄᑎᒋᑦ ᐊᑭᖃᖅᐸ 
ᐃᖅᑲᓇᐃᔭᖅᑎᑕᕐᓗᓂ ᐊᒻᒪᓗ ᖃᓄᑎᒋ ᐊᑭᖃᖅᐸ ᐃᖅᑲᓇᐃᔭᖅᑎᒥᒃ ᓄᖅᑲᖅᑎᑦᑎᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒋᐊᖃᕐᒥᒐᑦᑕ ᐊᔾᔨᒋᓐᖏᑦᑐᓂᒃ 
ᐃᖅᑲᓇᐃᔭᕐᓂᕐᒧᑦ ᐊᖏᖃᑎᒋᒍᑕᐅᓯᒪᔪᓂᒃ ᐊᒻᒪᓗ ᐊᔾᔨᒋᓐᖏᓐᓇᐅᖏᒻᒥᒪᑕ. ᓯᕗᓕᖅᑎᐅᓚᐅᖅᑎᓪᓗᖓ,  

ᑕᒪᒃᑯᐊ ᖃᑦᓯᓐᓇᕈᕆᐊᕋᓱᐊᕐᓯᒪᔭᕋᓗᐊᕗᑦ ᑮᓇᐅᑦᔭᒃᓴᖏᑦ ᐊᒻᒪᓗ ᐊᖅᑭᒋᐊᖅᑐᒋᑦ ᐃᓚᖏᑦ 
ᐊᖏᖃᑎᒋᒍᑕᐅᔪᑦ. ᑕᒪᓐᓇ ᑕᐃᒪᓕᖓᔪᖅ ᓄᑖᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᒪᓐᓇ 
ᐃᓕᖅᑯᓯᕆᓂᐊᖅᑕᕗᑦ. ᐊᔾᔨᒋᓐᖏᒻᒪᑕ ᐊᖏᖃᑎᒋᒍᑕᐅᔪᑦ ᐊᑐᓕᖅᑎᒋᐊᖃᖅᑕᕗᑦ ᒪᓕᓪᓗᑕ ᐊᑐᖅᑐᓂᒃ 
ᒪᓕᒐᐅᔪᓂᒃ ᐊᒻᒪᓗ ᑕᒪᒃᑯᐊ ᒐᕙᒪᒃᑯᓐᓂᑦ ᐊᑭᓕᐅᑦᔭᐅᔭᕆᐊᖃᖅᑐ ᖃᑦᑎᓐᓇᐅᑎᓐᓇᓱᐊᖅᑐᒋᑦ 
ᐊᔪᕐᓇᖏᒐᐃᑉᐸᑦ. ᑭᐅᓪᓚᕆᒍᓐᓇᖏᑕᕋ ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ, ᐃᖅᑲᓇᐃᔭᖅᑎᐅᔪᑦ ᐱᔾᔪᑎᒋᔭᖏᑦ 
ᑕᑯᔭᐅᔭᕆᐊᖃᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ) ᖁᔭᓐᓇᒥᒃ, ᐅᖃᖅᑎ. ᑐᑭᓯᐅᒪᔪᖓ ᑕᑯᔭᐅᔭᕆᐊᖃᓐᖏᓐᓂᖏᓐᓂᒃ, ᑭᓯᐊᓂᓕ 
ᐊᐱᖅᓱᖅᑲᐅᔪᖓ ᐃᖅᑲᓇᐃᔭᖅᐅᔪᓂᒃ ᐊᕐᕋᒍᖏᑦ ᓇᒻᓴᒃᓯᑉᐸᑕ ᐊᒻᒪᓗ ᓄᖅᑲᖅᐸᑦ. ᖃᐅᔨᒪᔪᒍ 
ᐃᖅᑲᓇᐃᔭᖓ ᐃᓐᓄᒃᑕᐅᔭᕆᐊᖃᕋᔭᖅᑐᖅ. ᖃᓄᑎᒋ ᐊᑭᖃᖅᐸ ᐃᓐᓄᒐᓱᐊᕐᓗᒍ ᐃᖅᑲᓇᐃᔭᖑᔪᖅ 
ᓴᖅᑭᔭᖅᑎᑕᐅᓂᖓᓐᓄᑦ, ᐊᐱᖅᓱᖅᑕᐅᓂᖏᓐᓄᑦ ᐊᒻᒪᓗ ᐊᓯᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. ᖁᔭᓐᓇᒦᒃ, ᐅᖃᖅᑏ. ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒋᐊᖃᕐᒥᒐᑦᑕ ᒪᓕᒃᐸᑦᑕᑎᓐᓂᒃ 
ᑭᓯᐊᓂ ᑕᒪᒃᑯᐊ ᐊᑭᑐᓗᐊᖅᑎᑕᐃᓕᒪᕙᒃᑕᕗᑦ. ᕿᓂᖅᑐᑕ ᒥᓂᔅᑕᐅᑉ ᑐᖏᓕᖓᓄᑦ ᐱᓇᓱᐊᖁᔨᓚᐅᕋᑦᑕ 
ᐊᒻᒪ ᑕᒪᒃᑯᐊ ᑲᓇᑕᒥ ᑕᑯᒃᓴᐅᑎᑕᐅᓚᐅᖅᑐᑦ ᕿᓂᖅᑎᓪᓗᑕ ᑕᒪᒃᑯᓄᖓ ᐃᖅᑲᓇᐃᔭᒃᓴᐅᔪᓄᑦ. 
 
ᑐᓂᓯᔭᐅᖃᑦᑕᓚᐅᖅᑐᒍᑦ ᐱᔪᒪᔾᔪᑎᓂᒃ ᑕᒪᐅᓇ ᐊᖅᑯᑎᖃᖅᑐᑕ ᓇᓂᓯᔪᓐᓇᓚᐅᖅᑐᒍᑦ ᑐᖏᓕᒃᓴᐅᔪᓂᒃ 
ᒥᓂᔅᑕᓄᑦ ᑕᒪᓐᓇ ᐃᓕᖅᑯᓯᕆᔭᐅᖃᑦᑕᕐᓂᐊᖅᑐᑦ ᒐᕙᒪᒃᑯᓐᓄᑦ, ᖃᐅᑕᒫᑦ ᐃᖅᑲᓇᐃᔭᖅᑎᒃᓴᓂ ᕿᓂᕋᑦᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᔪᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᐅᔪᖅ ᐃᑲᕐᕋᖅ ᐃᓱᓕᒻᒥᒻᒪᑦ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑕᐅᔪᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒻᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒻᒪᔾᔪᑎᒃᓴᖅ 10. ᐊᑎᓕᐅᖅᑕᐅᓯᒪᔪᑦ. ᑲᑎᒻᒪᔾᔪᑎᒃᓴᖅ 
11. ᐅᓂᒃᑳᖏᑦ ᑲᑎᒪᓕᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ. 
 
ᑲᑎᒻᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᓛᑦ ᕿᒥᕐᓂᕐᒥᒃ ᒪᓕᒐᒃᓴᕐᓂ. ᑲᑎᒻᒪᔾᔪᑎᒃᓴᖅ 13. ᓴᖅᑭᑕᐅᔪᑦ 
ᑎᑎᖅᑲᑦ. ᒪᒃᓚᐃᓐ. 
 

ᑲᑎᒻᒪᔾᔪᑎᒃᓴᖅ 13. ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᖅ ᑎᑎᖅᑲᒃ 16-1(6): ᐅᖅᓱᖅᑑᕐᒥᒃ ᒑᓴᓖ ᖃᐅᔨᓴᖅᑕᐅᓂᖓ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᓯᔪᒪᕗᖓ ᑎᑎᖅᑲᒥᒃ ᓴᖅᑭᑕᐅᒋᐊᓐᖓᓚᐅᖅᓯᒪᔪᒥᒃ 
ᒪᓕᒐᓕᐅᕐᕕᒻᒥ ᐋᒃᑐᕝᕙ 26, 1999ᒥᒃ. ᓴᖅᑭᑦᑎᔪᒪᕙᕋ ᐅᖅᓱᖅᑑᕐᒥ ᒑᓴᓖᒥᒃ ᖃᐅᔨᓴᐅᑎᒥᓂᖅ, 1999ᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓚᐃᓐ. ᓴᖅᑭᑎᑦᓯᓂᖅ ᑎᑎᖅᑲᓂᒃ. ᑲᑦᑐᒃ. 
 
ᓴᖅᑭᑦᑎᑕᖅ ᑎᑎᖅᑲᖅ 17 -1(6): ᒑᓴᓖ ᐃᓚᑦᓴᔭᕆᒋᐊᓕᖏᑦ ᒪᓕᑦᑕᕆᐊᓖᑦ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐃᓄᑦᑎᑑᓕᖅᑎᑕᐅᒍᓐᓇᕐᒪᖔᖅ ᕿᓂᕋᓗᐊᖅᑐᒍᑦ ᑕᒪᒃᑯᐊ 
ᐅᖃᐅᓯᖏᑦ ᐱᔭᕆᐊᑐᒻᒪᑕ. ᐅᖃᖅᑏ, ᒪᓕᒐᓕᐅᖅᑎᑦ ᒪᓕᒐᓕᐅᕐᕕᒻᒥ, ᓴᖅᑭᑦᑎᔪᒪᕙᕋ ᑎᑎᖅᑲᖅ ᒪᒃᓚᐃᓐ 
ᑐᒃᓯᖃᐅᑎᒋᓯᒪᔭᖓ ᒪᐃ 7, 2002ᒥᒃ, ᒑᓴᓖ ᐃᓚᑦᓴᔭᕆᒋᐊᓕᖏᓐᓂᒃ ᒪᓕᑦᑕᕆᐊᓕᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑎᑦᑦᓯᓂᖅ ᑎᑎᖅᑲᓂᒃ. ᓯᕗᓕᖅᑎ. 
 
ᓴᖅᑭᑦᑎᑕᖅ ᑎᑎᖅᑲᖅ 18 -1(6): ᓴᓇᓂᖅ ᓄᓇᕘᒥᒃ ᓄᓇᓕᓐᓄᐊᖅᑎᑦᓯᕙᓪᓕᐊᓂᒃᑯᑦ - 
ᖃᐅᔨᓴᐅᑎᖓᑕ ᐅᓂᒃᑲᐅᓯᐊ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᑦᓯᔪᒪᕗᖓ ᑎᑎᖅᑲᒥᒃ ᐆᒥᖓ, ᓴᓇᓂᖅ ᓄᓇᕘᒥᒃ 
ᓄᓇᓕᓐᓄᐊᖅᑎᑦᓯᕙᓪᓕᐊᓂᒃᑯᑦ - ᐅᖃᔨᓴᐅᑎᖓᑕ ᐅᓂᒃᑲᐅᓯᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓴᖅᑭᑎᑦᓯᓂᖅ ᑎᑎᖅᑲᓂᒃ. ᒪᒃᓚᐃᓐ. 
 
ᓴᖅᑭᑦᑎᑕᖅ ᑎᑎᖅᑲᖅ 19 -1(6): ᑭᕙᓪᓕᕐᒥᒃ ᓇᒻᒥᓂᖁᑎᓖᑦ ᑲᑐᔾᔨᖃᑎᒌᖏᑦ 
ᐊᕐᕌᒍᑕᒫᖅᓯᐅᑎᖏᓐᓂᒃ ᑲᑎᒪᓂᕐᒃᑯᑦ ᐱᖁᔨᕗᖔᓕᐅᕈᑎᖏᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᐱᒍᓱᒻᒪᕆᒃᐳᖓ ᑕᖅᑭᑎᑦᓯᒋᐊᖅ 21ᓂᒃ 
ᐱᖁᔨᕗᖔᕈᑎᓕᐊᖑᓯᒪᔪᓂᒃ ᒪᑭᒪᑦᓯᐊᖅᑐᒥᒃ ᓇᓐᒥᓂᖁᑎᓕᓐᓂᑦ ᑲᑐᔾᔨᖃᑎᒌᖏᑦ ᑭᕙᓪᓕᕐᒥ. 
ᐃᒪᓯᒍᒪᕗᖓ, ᖁᔭᓐᓇᒦᕈᒪᕙᕋ ᒥᓂᔅᑕ ᐅᓛᔪᒃ ᐊᑭᓱᒃ, ᑮᓇᐅᔭᖃᖅᑎᓂᖃᕈᓐᓚᓚᐅᕐᒪᑦ ᐱᒋᐊᕈᑎᓂᒃ 
ᑲᑎᒪᓂᖃᕈᓐᓇᖁᓪᓗᒋᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐊᕐᕌᒍᑕᒫᖅ. ᖁᔭᓐᓇᒦᒃ, ᐅᖃᖅᑏ. 
 
ᓴᖅᑭᑦᑎᑕᖅ ᑎᑎᖅᑲᖅ 20 -1(6): ᐊᕐᕌᒍᑕᒫᖅᓯᐅᑎ ᐅᓂᒃᑲᐅᓯᖓ ᓱᓕᑦᓴᐃᓐᓇᕐᓂᕐᒧᑦ ᑲᒥᓯᓇᐅᑉ - 
ᐄᐳᕈ 2001ᒥᒃ ᒫᑦᓯ 31, 2002ᒧᑦ 
 
ᐅᖃᖅᑎ: ᓴᖅᑭᑎᑦᓯᓂᖅ ᑎᑎᖅᑲᓂᒃ. ᓴᖅᑭᑎᑦᓯᔪᒪᒐᓗᐊᖅᐳᖓ. ᐊᕐᕌᒍᑕᒫᖅᓯᐅᑦ ᐅᓂᒃᑲᐅᓯᖓ 
ᓱᓕᑦᓴᐃᓐᓇᕐᓂᕐᒧᑦ ᑲᒥᓯᓇ - ᐄᐳᕈ 2001ᒥᒃ ᒫᑦᓯ 31, 2002ᒧᑦ. 
 
ᓴᖅᑭᑎᑦᓯᓂᖅ ᑎᑎᖅᑲᓂᒃ. ᑲᑎᒻᒪᔾᔪᑎᒃᓴᖅ 14. ᖃᐅᔨᒃᑲᐅᔾᔪᑏᑦ ᐱᒋᐊᖅᑎᑕᓄᑦ. ᑲᑎᒻᒪᔾᔪᑎᒃᓴᖅ 15. 
ᖃᐅᓕᒃᑲᐃᔾᔪᑏᑦ ᐱᒋᐊᖅᑎᑕᓄᑦ ᓯᕗᓪᓕᕐᒥᒃ ᐅᖃᓕᒫᖅᑕᐅᓂᖏᓐᓂᑦ ᒪᓕᒐᒃᓴᐃᑦ. ᐃᖕ. 
 

ᑲᑎᒻᒪᔾᔪᑎᒃᓴᖅ 15: ᖃᐅᔨᒃᑲᐃᔾᔪᑎ ᐱᒋᐊᖅᑎᑕᓄᑦ ᓯᕗᓪᓕᕐᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᑦᓴᑦ 
 
ᒪᓕᒐᑦᓴᖅ 11, ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᕐᕕᐅᑉ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑕ ᒪᓕᒐᖓᓂᒃ - 
ᖃᐅᔨᒃᑲᐅᑎ 
 
ᒥᓂᔅᑕ ᑭᐅᔾᕕᓐ ᐃᖕ: ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒪᐃ 13ᒥᒃ, ᐱᒋᐊᖅᑎᑦᓯᓛᕋᒪ ᒪᓕᒐᑦᓴᖅ 11, 
ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑕ ᒪᓕᒐᖓ ᓯᕗᓪᓕᕐᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐅᑏᑦ ᐱᒋᐊᖅᑎᑕᓄᑦ ᓯᕗᓕᕐᒥᒃ ᐅᖃᓕᒫᕐᓂᕐᒥᑦ ᒪᓕᒐᒃᓴᓂᒃ. ᑲᑎᒻᒪᔾᔪᑎᒃᓴᖅ 
16. ᐱᒋᐊᖅᑎᑕᑦ. ᑲᑎᒻᒪᔾᔪᑎᒃᓴᖅ 17. ᓯᕗᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ. ᐃᖕ. 
 

ᑲᑎᒻᒪᔾᔪᑎᒃᓴᖅ 17: ᓯᕗᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑕᒪᐃᓐᓄᑦ ᐊᖏᖅᑕᐅᒍᒪᕗᖓ ᖄᖏᐅᑎᓗᒍ ᒪᓕᑦᑕᕆᐊᓕᒃ 
45 (1) ᒪᓕᒐᒃᓴᖅ 11 ᓯᕗᓪᓕᕐᒥ ᐅᖃᓕᒫᖅᑕᐅᒍᓐᓇᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

628 

ᐅᖃᖅᑎ:  ᒥᓂᔅᑕ ᑕᒪᐃᓐᓄᑦ ᐊᖏᖅᑕᐅᒍᒪᕗᖅ ᖄᖏᐅᑎᑲᐃᓐᓇᕐᓗᒍ ᒪᓕᑦᑕᕆᐊᓕᒃ 45 (1) ᒪᓕᒐᑦᓴᖅ 
11 ᐅᓪᓗᒥ ᓯᕗᓪᓕᕐᒥ ᐅᖃᓕᒫᖅᑕᐅᓂᖓᕐᒪᑦ. ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᓐᖏᑦᑐᖅ. ᑲᔪᓯᒋᑦ 
ᒥᓂᔅᑕ. 
 
ᒪᓕᒐᑦᓴᖅ 11, ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑕ ᒪᓕᒐᖓᓂᒃ 
- ᓯᕗᓪᓕᕐᒥ ᐅᖃᓕᒫᖅᑕᐅᓂᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ. ᐅᖃᖅᑏ, ᐱᒋᐊᖅᑎᑦᓯᕗᖓ, 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᑕ ᖃᒪᓂᑦᑐᐊᑉ, ᒪᓕᒐᑦᓴᖅ 11, ᒪᓕᒐᖅ ᐋᖅᑭᒋᐊᕆᔪᖅ 
ᒪᓕᒐᓕᐅᕐᕕᐅᕐ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑕ ᒪᓕᒐᖓᓂᒃ, ᓯᕗᓕᓪᒥᕐ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᖅ ᓈᒻᒪᑦᑐᖅ. ᐊᖏᖅᑐᑦ. ᐊᖏᓐᖏᑦᑐᑦ. ᑲᔪᓯᔪᖅ ᐊᒻᒪᓗ ᒪᓕᒐᑦᓴᖅ 1 ᓯᕗᓪᓕᕐᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  ᑲᑎᒻᒪᔾᔪᑎᒃᓴᖅ 18. ᑐᖏᓕᐊ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ. ᐃᖕ. 
 

ᑲᑎᒻᒪᔾᔪᑎᒃᓴᖅ 18: ᑐᖏᓕᐊᓂ ᐅᖃᓕᒫᕐᓂᑦ ᒪᓕᒐᑦᓴᕐᓂ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑕᒪᐃᓐᓄᑦ ᐊᖏᖅᑕᐅᒍᒪᕗᖓ ᐅᖃᓕᒫᖅᑕᐅᒍᓐᓇᖁᓪᓗᒍ 
ᖁᖏᓕᐊᓂ ᒪᓕᒐᒃᓴᖅ 11. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑕᒪᐃᓐᓄᑦ ᐊᖏᖅᑕᐅᒍᒪᕗᖅ ᖄᖏᐅᑎᑲᐃᓐᓇᕐᓗᓂ ᒪᓕᑦᑕᕆᐊᓕᒻᒥᒃ 62 (1), 
ᒪᓕᒐᑦᓴᖅ 11 ᑐᖏᓕᐊᓂ ᐅᖃᓕᒫᖅᑕᐅᒍᓐᓇᕐᓂᐊᕐᒪᑦ ᐅᓪᓗᒥ. ᐊᖏᓐᖏᑦᑐᖃᖅᐹ? 
ᐊᖏᓐᖏᑦᑐᖃᓐᖏᑦᑐᖅ. ᑲᔪᓯᒋ ᐃᖕ. 
 
ᒪᓕᒐᑦᓴᖅ 11, ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑕ ᒪᓕᒐᖓᓂᒃ 
- ᐊᐃᑉᐹᓂᒃ ᐅᖃᓕᒫᖅᑕᐅᓂᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᑕ ᑲᒪᓂᑦᑐᐊᑉ ᒪᓕᒐᑦᓴᖅ 11, ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᐅᑉ ᐊᒻᒪᓗ ᓯᕗᓕᖅᑏᑦ 
ᑲᑎᒪᔨᖏᑕ ᒪᓕᒐᖓᓂᒃ ᐅᖃᓕᒫᖅᑕᐅᖁᓪᓗᒍ ᑐᖏᓕᐊᓂ. 
 
ᑖᓐᓇ ᒪᓕᒐᔅᓴᖅ ᐊᓯᔾᔩᒻᒪᑦ ᒪᓕᒐᕐᒥᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑕ ᒪᓕᒐᖓᑦ ᐃᓚᖏᑦ ᒪᓕᒐᐃᑦ 
ᐊᑐᓕᖅᑎᓚᐅᖅᑐᑦ ᒫᔅᓯ 6, 2002-ᒥ, ᐊᒻᒪ ᒥᑭᔫᑏᑦ ᐊᓯᔾᔨᕐᓂᐅᔪᑦ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᒨᓴᓕᐅᖅᑐᖃᕐᒪᑦ.  ᒪᓕᒐᔅᓴᕐᒧᑦ.  ᐊᐱᖅᑯᑎᑕᖃᕐᒪᑦ.  ᐊᖏᖅᑐᓕᒫᑦ.  ᐊᖏᓐᖏᑦᑐᑦ.  ᑲᔪᓯᕗᖅ.  
ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐊᖏᕈᑕᐅᔪᒪᕗᖓ ᓄᖅᑲᖅᑎᖁᓪᓗᒍ ᒪᓕᒐᖅ 67920 ᐊᒻᒪ 
ᐊᐱᕆᔪᒪᓪᓗᖓ ᒪᓕᒐᔅᓴᖅ 11 ᑐᓂᔭᐅᖁᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ.  ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᒥᓂᔅᑕ ᐊᖏᖅᑕᐅᔪᒪᕗᖅ ᐲᖅᓯᔪᒪᓪᓗᓂ ᒪᓕᒐᖅ 67(2)-ᒥᑦ ᒪᓕᒐᔅᓴᖅ 11 
ᑐᓂᔭᐅᖁᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ.  ᐋᒡᒑᖅᑐᖃᖅᐹ?  ᐋᒡᒑᖅᑐᖃᓐᖏᓚᖅ ᒪᓕᒐᔅᓴᖅ 11-ᒧᑦ 
ᑐᓂᔭᐅᓂᐊᕐᓗᓂ ᑲᑎᒪᔨᕋᓛᑐᐃᓐᓇᕐᓄᑦ. 

ᑲᑎᒪᔾᔪᑎᔅᓴᖅ 18.  ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  ᑲᑎᒪᔾᔪᑎᔅᓴᖅ 19.  ᐃᓱᒪᔅᓴᖅᓯᐅᕐᓂᖏᑦ 
ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ ᐊᓯᖏᓐᓄᓐᓗ;  ᒪᓕᒐᔅᓴᐃᑦ 2, 3, 4, 5, 6 ᐊᒻᒪ ᒪᓕᒐᔅᓴᖅ 11, ᒥᓂᔅᑕᐃᑦ 
ᐅᖃᐅᓯᔅᓴᖏᑦ 20 - 1(6). 
 
ᒪᓕᑦᑐᒋᑦ ᐱᔪᓐᓇᖅᑎᑕᐅᓂᒃᑲ ᒨᓴᓐ 02 - 1(6) ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᐊᖅᐳᑦ ᐅᓂᒃᑳᕋᓱᐊᕐᓂᖏᓐᓂᑦ 
ᐃᖅᑭᑦᑐᖅ ᐃᒃᓯᕙᐅᑕᐅᓗᓂ. 
 
ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᔨᕋᓛᑐᐃᓐᓇᕐᓄᑦ, ᓄᖅᑲᖓᑲᐃᓐᓈᕐᔪᒍᒪᕗᖓ.  ᐊᔾᔭᖅᓯᔨ. 
 
>>ᓄᖅᑲᖓᑲᐃᓐᓇᖅᑐᑦ 2:56 ᑲᔪᓯᓪᓗᑎᒃ 3:24 ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᐃᖅᑭᑦᑐᖅ) (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᔅᓯ.  ᑲᑎᒪᔨᕋᓛᑦ ᑲᑎᒪᓂᖓᑦ ᐱᒋᐊᖅᑎᒍᒪᕙᕋ.  
ᑲᑎᒪᔨᕋᓛᑐᐃᓐᓇᐃᑦ ᒪᓕᒋᐊᖃᖅᐳᒍᑦ ᐱᓕᕆᐊᔅᓴᓂᒃ; ᒪᓕᒐᔅᓴᐃᑦ 2, 3, 4, 5, 6 ᐊᒻᒪ 11 ᒥᓂᔅᑕᐃᑦ 
ᐅᖃᐅᓯᔅᓴᖏᑦ 20 - 1(6). 
 
ᖃᓄᐃᒍᒪᕙᑦ ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨ ᐱᓕᕆᐊᖃᕈᒪᔪᑦ ᒪᓕᒐᒃᓴᒥᒃ 6, ᐊᒻᒪᓗ 
ᕿᒥᕐᕈᔭᐅᓂᕆᔭᖏᓐᓄᑦ ᑮᓇᐅᔭᖁᑎᒃᓴᐅᔪᓄᑦ ᐊᕐᕌᒍᒧᑦ 2002 /2003, ᑲᔪᓯᒃᑲᓐᓂᕐᓗᑕ 
ᐋᓐᓂᐊᖃᖅᑕᐃᓕᔪᓕᕆᔨᑦ ᐃᓄᓕᕆᔨᒃᑯᓪᓗ ᑭᖑᓂᑦᑎᐊᖓᒍᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᒋᐊᕈᒪᔭᕗᑦ 
ᐱᔭᕇᕈᑦᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᑦ ᐊᖏᖅᐹᑦ ᑕᔅᓱᒥᖓ? ᖁᔭᓐᓇᒥᒃ ᑕᒪᓐᓇ ᐱᓕᕆᔪᓐᓇᖅᓯᒐᑦᑎᒍᑦ. 
ᓄᖅᑲᖅᕕᒋᓇᐅᖅᑕᕗᑦ ᐱᒋᐊᕈᑎᒋᓗᒍ ᒥᓂᔅᑕᖃᐃ ᐊᓐᓂᐊᖃᕐᓇᖏᑦᑕᓕᕆᔨᒃᑯᓐᓂᑦ ᐃᑲᔪᖅᑎᒋᓂᐊᖅᑕᒥᓂᒃ 
ᓇᓗᓇᕆᔪᓐᓇᐸ? ᒥᓂᔅᑕ ᐲᑯ. 
 
ᖁᔭᓐᓇᒦᒃ ᑕᐅᓄᓐᖓᕋᕕᑦ, ᐃᖅᓱᒃᑏ ᑕᐃᒃᑯᐊ ᐱᖃᑎᒋᓂᐊᖅᑕᖏᑦ ᑕᒪᐅᓐᖓᐅᑎᑲᐃᓐᓇᒃᑭᑦ. ᖁᔭᓐᓇᒦᒃ 
ᑕᒪᐅᓐᖓᕈᓐᓇᕋᔅᓯ. ᑕᒃᑯᐊ ᐃᑲᔪᖅᑎᒋᓂᐊᖅᑖᒃᑭᒃ ᐱᑯ, ᑭᓇᒃᑰᒪᖔᑎᒃ ᓇᓗᓇᐃᕐᓗᒋᒃ. 
 
ᒪᓕᒐᔅᓴᖅ 6, ᑮᓇᐅᔭᖃᕈᑎᓄᑦ ᒪᓕᒐᕐᔪᐊᖅ 2, 2002-2003 - ᑲᑎᒪᔨᕋᓛᓄᑦ ᑕᑯᓇᒃᑕᐅᓂᖓ 
 
ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒫᓃᖃᑎᒋᔭᒃᑲ ᐅᓪᓗᒥ ᐅᑯᐊᖑᕗᑦ 
ᑐᖏᓕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓗ, ᐋᓐᑐᕈ ᔮᒃᓴᓐ. ᐅᓇᑦᑕᐅᖅ ᐃᓚᐅᓯᒪᔪᖅ 
ᑲᒪᔨᐅᔪᖅ ᑮᓇᐅᔭᓕᕆᓂᖅ ᑖᓄᓪᑦ ᒪᐃᑦᓱᕈᒃ ᐊᒻᒪᓗ ᐱᒋᐊᕈᑎᖃᕈᒪᔪᖓ ᐃᒃᓯᕙᐅᑖᖅ, ᒪᓂᒻᒦᓗᖓ 
ᑐᑭᓯᔾᔪᑎᐅᔪᓂᒃ ᐅᕝᕙᓗ ᑐᓂᓯᓗᖓ ᑐᑭᓯᓇᕈᑕᐅᔪᓂᒃ ᐱᔪᒪᔭᐅᓚᐅᖅᑐᒧᑦ ᐃᑉᐸᒃᓴᖅ ᑲᑎᒪᔨᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑕᐅᓄᓐᖓᕋᔅᓯ. ᑕᐃᒪ ᐃᑉᐸᒃᓴᖅ ᑕᕝᕗᖓ ᓄᖅᑲᓚᐅᕋᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔩᓪᓗ ᐱᓕᕆᕝᕕᖏᓐᓄᑦ ᓇᐃᓈᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᓂᖅ 
ᓱᕈᓯᓂᒃ, ᐃᓚᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ, ᓄᓇᓕᓪᓗ. ᑖᓐᓇ 10-8, ᑲᑎᓪᓗᒍ ᐊᐅᓚᑦᑎᓂᑦ 
ᐋᖅᑭᐅᒪᔾᔪᑏᓪᓗ, 31 ᒥᓕᐊᓐ, 382 ᑕᐅᓴᓐ ᓱᓕ ᐊᐱᖅᑯᑎᒃᓴᖃᕐᕕᐅᕚ? ᐅᖃᐅᓯᒃᓴᐃᑦ? ᐱᑯ. 

ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑐᐊᕕᕐᓗᖓ. ᐃᑉᐸᒃᓴᖅ ᐊᐱᕆᔭᐅᓚᐅᕋᒪ 
ᒪᓕᒐᓕᐅᖅᑎᓄᑦ ᖁᑦᑎᒃᑐᒧᑦ ᑭᒍᓯᕆᓂᐅᔪᓄᑦ ᐊᑐᖅᐸᒃᑐᑦ ᐱᔨᑦᑎᐅᑎᓄᑦ ᖁᑦᑎᒃᑐᒧᑦ ᐊᒃᑎᒋᓂᖏᓪᓗ 
ᑮᓇᐅᔭᖃᐅᑎᒃᓴᑦᑎᓐᓂᑦ ᐊᒻᒪᓗ ᐊᒡᒍᖅᓯᒪᓂᕆᔭᖏᑦ ᑮᓇᐅᔭᐃᑦ ᐊᑐᖅᓯᒪᔪᑦ. ᐱᔪᓐᓇᖅᑐᖓ, 
ᐊᔪᓐᖏᑎᒃᑯᕕᖓ ᐃᒃᓯᕙᐅᑖᖅ ᑕᒪᓐᓇ ᐅᖃᐅᓯᒃᑯᑦ ᑐᓐᓂᕆᓚᐅᑲᒡᓗᒍ ᒪᓕᒐᓕᐅᖅᑎᓄᑦ ᒫᓐᓇᖦᖤᐅᑎᒋ. 
 
ᐃᒃᓯᕙᐅᑖᖅ, ᐊᑖᒍᑦ  ᓄᓇᕘᑉ ᐊᖏᕈᑎᐊᑕ ᓇᓪᓕᐅᒃᑯᒫᖃᖏᑦᑐᓄᑦ ᐋᓐᓂᐊᖃᖅᑕᐃᓕᑎᑦᑎᓂᖅ 
ᐃᑲᔪᑎᖏᑦ, ᑕᕝᕙᓂ ᐃᓗᐊᓂᑦ ᐱᑕᖃᖅᑐᖅ 694 ᑕᐅᓴᓐ 300 ᑖᓚᑦ ᐊᑐᕈᓐᓇᖅᖢᑎᒃ ᐊᑭᓕᐅᑎᓄᑦ 
ᑭᒍᓯᕆᓂᐅᔪᓄᑦ. ᐃᓚᖃᖅᑐᖅ ᐃᒃᓯᕙᐅᑖᖅ ᐃᖏᕐᕋᓂᖏᓂᑦ, ᑐᔪᕐᒥᕕᖏᓂᑦ, ᓂᕆᔭᒃᓴᖏᓐᓂᑦ, 
ᖃᖓᑕᓲᒃᑰᕈᑎᖏᑦ ᐊᑭᐅᔪᑦ ᑭᒍᓯᕆᔨᑦ ᐱᖁᑎᖏᓐᓄᑦ, ᐃᒡᓗᖁᑎᐅᔪᓄᑦ ᐊᒻᒪᓗ ᐱᓕᕆᓂᖏᓐᓄᑦ 
ᐊᑭᓕᐊᕐᔪᒃᑕᐅᓂᖏᓐᓄᑦ ᐊᑐᕆᐊᖃᖅᑐᖅ. 
 
ᑕᒪᒃᑯᐊ ᐊᑭᓕᖅᑕᐅᓪᓚᕆᒃᑐᑦ ᑭᒍᓯᕆᔨᓄᑦ ᓇᒃᓯᐅᔾᔭᐅᑲᐅᑎᒋᕙᒻᒪᑕ ᑲᓇᑕᐅᑉ ᐋᓐᓂᐊᖃᖅᑕᐃᓕᒪᔨᖏᓐᓄᑦ 
ᑭᒍᓯᕆᔨᒧᑦ ᐊᒻᒪᓗ ᐊᑭᓕᖅᓱᖅᖢᓂ ᑕᕝᕙᓐᖓᑦ ᓇᓪᓕᐅᒃᑯᒫᖑᔪᓂᒃ, ᐲᓚᐅᖅᖢᒋᑦ ᑲᓇᑕᐅᑉ 
ᐊᑭᓕᖅᓱᖅᑕᖏᑦ. ᑕᒪᒃᑯᐊ ᐃᓚᖃᓯᐅᑎᖃᑦᑕᖏᒻᒪᑕ ᐊᑭᓕᐅᑎᔭᑦᑎᓐᓄᑦ ᒐᕙᒪᐅᓪᓗᑕ ᓄᓇᕘᒥᑦ 
ᑕᐅᓄᖓᓕ ᓇᒃᓯᐅᔾᔭᐅᑲᐅᑎᒋᒻᒪᑕ. 
 
ᑕᒪᒃᑭᖅᖢᒍ ᐊᑭᓕᐅᑎᐅᔪᑦ ᐃᖏᕐᕋᔭᖕᓂᕐᒧᑦ ᐊᔪᖅᑎᑕᐅᖏᑦᑐᓄᑦ ᑭᒍᓯᕆᓂᕐᒧᑦ ᓇᓪᓕᐅᒃᑲᒫᑎᒍᑦ 
ᑲᒪᒋᔭᐅᒻᒥᔪᑦ ᐊᑖᒍᑦ ᐊᖏᖃᑎᒌᒍᑎᐅᔪᑦ ᑕᒪᒃᑯᓄᖓ. ᑕᒪᓐᓇ ᕿᑭᖅᑖᓗᒻᒥᑦ, ᓇᐃᓐᓂᒃ ᑭᒍᓯᕆᔨᖃᖅᑐᒍᑦ 
ᑲᒪᔪᓂᑦ ᐊᑭᖃᖅᖢᑎᒃ 796 ᑕᐅᓴᓐ ᑖᓚᑦ; ᕿᑎᕐᒥᐅᓂᑦ, 432 ᑕᐅᓴᓐ ᑖᓚᑦ, ᐊᒻᒪᓗ ᑭᕙᓪᓕᕐᒥᑦ, 688 
ᑕᐅᓴᓐ ᑖᓚᑦ ᐊᑐᖅᐸᒃᑐᑦ ᑲᑎᓕᒫᖅᖢᒋᑦ 23-ᖑᔪᑦ ᑭᒍᓯᕆᔨᐅᔪᑦ ᓄᓇᓕᓐᓂᑦ ᓄᓇᕘᒥᑦ. 
 
ᑭᖑᓪᓕᖅᐹᒥᑦ ᐃᒃᓯᕙᐅᑖᖅ, ᑕᒪᒃᑯᐊ ᑲᑎᓕᒫᖅᖢᒋᑦ ᐊᑭᓕᖅᐸᒃᑕᕗᑦ ᑭᒍᓯᕆᔨᐅᔪᓄᑦ ᐱᔨᑦᑎᕐᓂᖏᓐᓄᓪᓗ 
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᖃᐅᑎᒃᓴᑦᑎᓐᓂᑦ ᐊᒃᑎᒋᓂᖃᖅᑐᑦ 1 ᒥᓕᐊᓐ, 916 ᑕᐅᓴᓐ ᑖᓚᓂᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑕᕝᕗᖓ ᐅᑎᕐᓗᑕ, ᒪᒃᐱᒐᖅ 10-8 ᐊᐱᖅᑯᓯᒃᓴᑦ? ᓄᑕᕋᖅ. 
 
ᓄᑕᕋᖅ: ᐃᒃᓯᕙᐅᑖᖅ ᖁᔭᓐᓇᒦᒃ. ᑕᐃᓐᓇ ᑭᐅᔾᔪᑕᐅᓂᐊᖅᑐᖅ ᑭᐅᔭᕆᐊᖃᓚᐅᕐᒪᑦ ᒥᓂᔅᑕ 
ᑭᐅᔭᕇᖅᓯᒪᑎᓪᓗᒍ ᑕᔅᓱᒧᖓ ᐃᓵᒍᑎᖃᖅᑲᐅᒍᓗᐊᖅᑐᖓ. ᑖᓐᓇ ᐊᓂᒍᖅᑎᓐᓂᐊᕋᓱᒋᓕᖅᑲᐅᒍᓗᐊᕋᒃᑯ 
10-8 ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓄᑕᕋᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᑮᓇᐅᔭᖃᐅᑎᒃᓴᑦᑎᓐᓄᑦ ᓇᓗᓇᕈᑕᐅᓯᒪᔪᖅ 1.7 ᒥᓕᐊᓐ ᑖᓚᑦ 
ᓄᑖᓂᒃ ᑮᓇᐅᔭᓂᒃ ᓄᓇᓕᐅᔪᓄᑦ ᐱᔪᓐᓃᕈᓐᓇᐅᑎᓄᑦ ᐱᓕᕆᐊᖑᔪᓄᑦ, 1 ᒥᓕᐊᓐ ᐊᑐᖅᑐᒃᓴᒫᖑᓪᓗᓂ 
ᓄᓇᓕᓐᓂᑦ ᐃᒥᐊᓗᖕᒧᑦ ᐊᒻᒪᓗ ᓱᐳᖅᑐᕐᓗᒐᓄᑦ ᐊᑐᕐᓂᕐᓗᒃᐸᒃᑐᓄᑦ ᐅᖃᐅᔾᔨᒋᐊᕈᑕᐅᔪᓂᒃ ᐱᓕᕆᐊᖑᔪᓄᑦ, 
2.2 ᒥᓕᐊᓐ ᐊᑐᖅᑐᒃᓴᐃᑦ ᐃᓱᒪᖃᑦᑎᐊᖏᑦᑐᓄᑦ ᐊᒻᒪᓗ ᐊᑐᓂᕐᓗᔭᑦᑐᓄᑦ ᐸᕐᓇᐅᑎᒋᔭᐅᔪᖅ. 
 
ᐊᐱᖅᑯᑎᒋᔭᕋ ᒥᓂᔅᑕᒧᑦ ᐅᓇᐅᕗᖅ, ᖃᓄᑎᒋ ᐱᓕᕆᕝᕕᐊᑕ ᑮᓇᐅᔭᖁᑎᖓᓂᒃ ᑲᑎᓪᓗᒋ ᐱᕙᒃᑕᖏᑦ 
ᓴᓂᕐᕙᒃᑕᐅᓯᒪᕙᑦ ᓴᓐᖓᒃᖠᓂᕐᒧᑦ ᐊᑐᓂᕐᓗᒃᐸᒃᑐᓄᑦ ᑭᓱᕈᓘᔭᓂᒃ ᐃᓚᖃᕐᓗᑎᒃ ᐱᓕᕆᓂᐅᔪᓂᑦ ᑎᕌᖓᔪᓄᑦ 
ᓯᒡᒐᓕᐊᓄᑦ, ᐃᒥᐊᓗᓐᓄᑦ ᐊᒻᒪᓗ ᓱᐳᖅᑐᕐᓗᒐᓄᑦ. 
 
ᐊᐃᑉᐸᖓ ᐊᐱᖅᑯᑎᒪ ᐃᒪᑦᑐᖅ, ᖃᔅᓯᑦ ᐃᖅᑲᓇᐃᔮᒃᓴᑦ ᑐᕌᖓᑎᓯᒪᕕᒋᑦ ᑕᒪᒃᑯᓄᖓ ᐅᖃᐅᓯᕆᖅᑲᐅᔭᓐᓄᑦ 
ᐃᓗᐊᓐᖏᓕᐅᕈᑎᐅᔪᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᒥᓂᔅᑕ ᐲᑯ. 

ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᖃᓂᒪᖃᕐᓇᖏᑦᑐᓕᕆᓂᖅ ᐊᒻᒪᓗ 
ᐃᓅᓯᑦᑎᐊᖃᕐᓂᓕᕆᓂᕐᒧᑦ ᑮᓇᐅᔭᖁᑎᐅᔪᑦ  ᐊᒻᒪᓗ ᐃᓱᒪᖏᑦ ᐃᓕᖅᑯᓯᖅᓱᖏᑦᑐᓄᑦ ᐊᒻᒪᓗ 
ᐊᔫᖅᑭᓯᒪᔪᓄᑦ ᐱᓕᕆᔨᐅᔪᑦ, ᐊᑖᓄᑦ ᐳᓚᕙᒻᒪᑕ ᒪᕐᕈᐃᑦ ᐱᖓᓱᓪᓗᑭᐊᖅ ᐃᓂᖏᓐᓄᑦ 
ᑮᓇᐅᔭᒃᓴᐅᑎᑦᑎᓐᓂᑦ. 
 
ᐃᒻᒪᖄ, ᐱᕕᖃᖅᑎᑕᐅᔭᕆᐊᖃᕐᓂᐊᖅᑐᖓ ᑕᒪᒃᑯᐊ ᓈᓴᐅᑏᑦ ᑲᑎᖅᓱᕋᓱᐊᕐᓗᒋᑦ ᐊᒻᒪᓗ ᑐᓂᓗᒍ 
ᑐᑭᓯᓐᓇᐅᑎᔪᖅ ᐃᓕᔅᓯᓐᓄᑦ. ᑕᐃᒪᓕ ᐱᓕᕆᔪᓐᓇᕈᑦᑎᒍᑦ ᐅᓪᓗᒥ, ᐃᒻᒪᖄ ᑭᐅᔪᓐᓇᖅᓯᓂᐊᖅᑕᒋᑦ 
ᐃᓱᓕᓚᐅᖅᑎᓐᓇᑕ ᐊᓯᖏᓂᑦ ᑭᐅᓯᑲᐃᓐᓇᖅᑎᓪᓗᖓ, ᐃᒻᒪᖄ ᓈᓴᐅᑎᓪᓚᕆᖏᑦ ᓇᓗᓇᕈᓐᓃᕐᓂᐊᖅᑐᑦ 
ᑕᒪᓐᓇ ᖃᓄᐃᖏᒃᑯᓂ. ᖁᔭᓐᓇᓃᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᓱᓖ, ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑕᕝᕗᖓ. ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ 
ᐱᓕᕆᕝᕕᖏᓐᓄᑦ ᓇᐃᓈᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᓂᖅ ᓱᕈᓯᓛᓂᒃ, ᐃᓚᖏᓐᓂᒃ ᐊᒻᒪᓗ 
ᓄᓇᓕᖏᓐᓂᒃ, ᓄᓇᓕᓪᓗ. ᑖᓐᓇ 10-8, ᑲᑎᓪᓗᒍ ᐊᐅᓚᑦᑎᓂᑦ ᐋᖅᑭᐅᒪᔾᔪᑏᓪᓗ, 31 ᒥᓕᐊᓐ, 382 
ᑕᐅᓴᓐ, ᐊᖏᖅᐱᓯᐅᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑖᖅ: ᑲᔪᓯᔪᖅ. ᒪᒃᐱᕐᓗᒍ 10-10-ᒧᑦ, ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᐱᓕᕆᕝᕕᖏᓐᓄᑦ 
ᓇᐃᓈᖅᓯᒪᔪᑦ, ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᑦ ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ, 28 
ᒥᓕᐊᓐ 226 ᑕᐅᓴᓐ. ᐊᐱᖅᑯᑎᒃᓴᑦ. ᒪᒃᓚᐃᓐ. 
 
ᒪᒃᓚᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒐ ᒥᓂᔅᑕᒧᑦ, ᑕᒪᒃᑯᐊ ᑕᒪᕐᒥᒃ ᑳᓐᑐᕌᒃᒍᑕᐅᓯᒪᖕᒪᑕ 
ᐱᔨᑦᑎᕋᐅᑏᑦ ᐊᒻᒪᓗ ᐅᖃᖅᓯᒪᓪᓗᓂ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᑦ ᓱᕐᓗ ᐋᓐᓂᐊᕕᑦ 
ᐱᔨᑦᑎᐅᑎᖏᑦ ᐃᓗᐊᓄᑦ ᓄᓇᕘᒧᑦ ᐊᒻᒪᓗ ᐊᓯᖏᓐᓄᑦ ᐱᓕᕆᐊᖃᖅᑐᓄᑦ ᐊᒡᒍᓯᒪᔪᓂᑦ ᑲᓇᑕᒥᑦ. ᐃᓚᐅᕚᑦ 
ᓄᓇᓕᕐᔪᐊᖑᔪᑦ ᐊᑐᕚ, ᒧᕆᐊᓪ, ᐃᑦᒥᑕᓐ ᐊᒻᒪᓗ ᕕᓂᐸᒡ? ᖁᔭᓐᓇᓃᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᓱᓕᔪᖅ, ᐃᓚᖃᖅᑐᑦ ᑖᒃᑯᓇᓂ 
ᓄᓇᓕᕐᔪᐊᖑᔪᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᒃᓚᐃᓐ. 
 
ᒪᒃᓚᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᐊᑐᖅᐸᑐᒎᑦ 28 ᒥᓕᐊᓐᓂᒃ ᐱᔨᑦᑎᕋᐅᑎᐅᔪᓄᑦ, 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ ᑕᒪᒃᑯᐊᓗ 20% ᐃᓂᓪᓗᐊᕆᓪᓗᓂᒋᑦ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᔭᖃᐅᑎᒃᓴᖏᓐᓂᒃ. ᑕᒪᓐᓇ ᐃᓚᖃᖃᑕᐅᒋᕚ ᑐᔪᕐᒥᕕᐅᕙᒃᑐᓄᑦ ᐃᒡᓗᖁᑎᓄᑦ ᐅᕝᕙᓗ ᑕᒪᓐᓇ ᐊᓯᐊᒍᑦ 
ᐃᓂᖃᖅᑎᑕᐅᓯᒪᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᓱᓕᔪᖅ, ᐃᓚᖃᖅᑐᑦ ᑖᒃᑯᓇᓂ 
ᓄᓇᓕᕐᔪᐊᖑᔪᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᒃᓚᐃᓐ. 
 
ᒪᒃᓚᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕ ᑐᑭᓯᒋᐊᕈᑎᒃᓴᓂ ᐱᓯᒪᑦᑎᕚ ᖃᓄᑎᒋ 
ᑕᒪᒃᑯᐊ ᐊᐅᓚᑕᐅᓂᖏᓐᓄᑦ ᐊᑐᖅᐸᖕᒪᖔᑕ, ᑐᓴᓗᐊᖏᒃᑲᓗᐊᕈᒪ 1 ᑖᓚᖏᓐᓄᑦ ᓱᖁᑕᐅᓇᓂ  

ᓇᓗᓇᐃᐸᓗᓱᖓᕈᓂᐅᒃ. ᖃᓄᑎᒋ ᑮᓇᐅᔭᒥᒃ ᐊᑐᖅᐸᒃᐱᑕ ᐊᐅᓚᓐᓇᓱᒃᖢᑎᒍ ᐊᕐᕌᒍᒧᑦ ᐊᑕᐅᓯᕐᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᑳᓐᑐᕌᒃᖑᔪᑦ ᑎᑭᐅᑎᒋᖃᑦᑕᕋᑦᑎᒍᑦ 
ᐊᑐᓂᑦ ᐊᑎᖅᖢᒋᑦ ᓇᖕᒥᓂᖃᖅᑎᐅᔪᑦ ᐊᐅᓚᑦᑎᔨᑦ ᑲᒪᕙᒃᑐᑦ ᐃᒡᓗᖁᑎᑦᑎᓐᓂᑦ ᐊᒻᒪᓗ ᑕᒪᓐᓇ 
ᓇᓪᓕᐅᒃᑯᒫᑎᒍᑦ ᐊᑖᓃᖃᑕᐅᓪᓗᓂ ᐃᑲᔫᓯᐊᕆᔭᐅᕙᒃᑐᓄᑦ ᐃᓗᐊᓂᑦ. ᑕᒪᓐᓇ ᐊᑐᖅᑕᕗᑦ ᐅᓪᓗᒥ ᑕᒪᒃᑯᐊ 
ᐊᑭᓕᐅᑎᐅᔪᑦ ᓇᒃᓯᐅᔾᔭᐅᕙᒃᑐᑦ ᑕᐃᒃᑯᓄᖓ ᐊᒻᒪᓗ ᑕᒪᓐᓇ ᖃᐅᔨᓇᓱᒃᑕᐅᑎᑕᕋ ᒪᓕᒐᓕᐅᖅᑎ 
ᑐᑭᓯᑎᑕᐅᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒃᓚᐃᓐ. 
 
ᒪᒃᓚᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᓈᓴᐅᓯᕆᔨᖏᑦ ᕿᓂᖅᓴᕐᓂᖏᓐᓂᑦ, ᐱᑕᖃᖅᐹ, ᐊᒻᒪᓗ 
ᐱᑕᖃᕋᓱᒋᓪᓗᒍ, ᖃᓄᓪᓕ ᐱᓕᕆᕝᕕᒋᔭᐃᑦ ᖃᐅᔨᓴᐃᓂᖃᖃᑦᑕᖅᐸ ᖃᓄᑎᒋ ᑕᒪᒃᑯᐊ ᐃᖏᕐᕋᓂᖃᑦᑎᐊᕐᒪᖔᑕ 
ᓱᕐᓗ ᑐᑭᓕᐅᑎᓗᒍ, ᑮᓇᐅᔭᕗᑦ ᐊᑐᖅᑕᕗᑦ ᐱᔨᑦᑎᐅᑎᒃᑯᑦ ᐅᑎᑦᑎᐊᖅᓯᒪᕚ? ᑲᒪᒋᔭᐅᖃᑦᑕᖅᐸᑦ, ᖃᐅᔨᒪᔪᖓ 
ᑳᓐᑐᕋᒃᑕᕈᑕᐅᓇᓱᐊᖅᑐᑦ ᓴᖅᑭᑕᐅᕙᒃᑐᑦ ᐊᒻᒪᓗ ᓇᓗᓇᐃᕐᓯᒪᕗᑦᑎ ᐱᓕᕆᐊᖑᖁᔭᐅᔪᓂᒃ ᑐᓂᓯᓂᐊᕐᓗᑎᒃ 
ᑳᓐᑐᕋᖑᔪᓂᒃ ᑕᒪᒃᑯᓄᖓ ᐱᓇᓱᐊᖅᑐᓄᑦ ᐱᐅᓂᖅᐸᐅᔪᓄᑦ ᐱᓇᓱᐊᖅᑐᓄᑦ ᑳᓐᑐᕌᒃᑕᓂᕐᒧᑦ, 
ᐱᔭᕆᐊᓕᒻᒥᓂᒃ ᐱᓕᕆᓪᓗᑎᒃ ᐊᐅᓚᑦᑎᓂᕐᒧᑦ ᑕᒪᒃᑯᓄᖓ ᑐᔪᕐᒥᕕᐅᔪᓂᒃ. 
 
ᑕᐃᒪᓕ ᐱᓕᕆᕕᒻᒥᑐᖃᖅᐸ ᖃᐅᔨᓴᓪᓗᐊᐸᒃᑐᒥᒃ ᑕᐃᒃᑯᓄᖓ ᑕᖅᑭ 6 ᐊᓂᒍᕋᐃᒻᒪᑕ ᐊᕐᕋᒍᑕᒫᓪᓗᓐᓂᑦ. 
ᐃᒪᐃᓕᐅᕋᓱᐊᖅᑐᖓ ᐊᓯᖏᓐᓂᒃ ᑳᓐᑐᕋᖑᔪᓂᒃ ᒐᕙᒪᒃᑯᓐᓂᑦ ᐃᓪᓗᓕᐅᕐᓂᒧᑉᐸᑦ ᐅᕝᕙᓘᓐᓃᑦ 
ᖃᕋᓴᐅᔭᖃᖅᑎᑦᑎᓂᕐᒧᑦ, ᑕᒪᒃᑯᐊ ᐃᓄᐃᑦ ᐃᓚᐅᖃᑕᐅᔪᑦ ᕿᒥᕐᕈᓗᑎᒃ ᒐᕙᒪᒃᑯᑦ ᓴᐳᑎᔭᐅᓯᒪᒐᓗᐊᕐᒪᖓᑕ 
ᐊᒻᒪᓗ ᑮᓇᐅᔭᐃᕈᑎᑦᑎᓐᓄᑦ ᐱᑦᑎᐊᖃᑦᑕᕋᓗᐊᕐᒪᖔᑕ. 
 
ᑕᒪᒃᑯᐊ ᖃᐅᔨᓴᖅᑕᐅᕙᒃᐸᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᖃᐅᔨᓴᖅᑕᐅᕙᒃᑐᑎᑦ ᑕᖅᑭᑦ 6 
ᐊᓂᒍᖅᑎᓪᓗᒋ ᐊᕐᕋᒍᑕᒫᓪᓗᓐᓂᑦ. ᖁᔭᓐᓇᒦ,ᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᓯᕗᓪᓕᖅᐹᒥᒃ ᒪᒃᓖᓐ ᐊᐱᖅᑯᑎᒋᖃᐅᔭᖓᓂ. 
ᑲᑎᑦᑐᒋᑦ ᑕᒪᒃᑯᐊ ᑐᔪᕐᒥᕕᐅᕙᒃᑐᑦ ᐊᓐᓂᐊᕐᕕᓕᐊᕐᓯᒪᔪᓄᑦ, ᐊᒻᒪᓗ ᐱᖃᓯᐅᔾᔨᔪᑦ ᐅᑭᐅᖅᑕᖅᑐᒥ ᐊᒻᒪᓗ 
ᖃᓪᓗᓈᑦ ᓄᓇᖓᓐᓂ, ᓇᓗᓇᐃᖅᑕᐅᓯᒪᓂᐊᕐᒪᑦ ᑕᐃᓐᓇ ᑐᔪᕐᒥᕕᐅᕙᒃᑐᑦ ᐃᖃᓗᓐᓂ, ᑐᔪᕐᒥᕕᐅᕙᒃᑐᖅ 
ᔭᓗᓇᐃᕝᒥ, ᑐᔪᕐᒥᕕᐅᕙᒃᑐᖅ ᐃᐊᑦᒪᓐᑕᓐᒥ, ᑐᔪᕐᒥᕕᐅᕙᒃᑐᖅ ᐅᐊᓂᐸᐃᒻᒥ, ᑐᔪᕐᒥᕕᐅᕙᒃᑐᖅ ᑯᔾᔪᐊᕋᓗᒻᒥ, 
ᐊᒻᒪ ᑐᔪᕐᒥᕕᐅᕙᒃᑐᖅ ᐊᑐᕙᒥ. 
 
ᐃᒃᓯᕙᐅᑖᖅ, ᑲᑎᑦᑎᒍ ᐊᒥᓱᓂᖓ 8 ᒥᓕᐊᓐ 897 ᑕᐅᓴᓐ ᐊᒻᒪ 973 ᑕᓚ ᑐᔪᕐᔪᕕᐅᕙᒃᑐᓂᒃ 
ᐋᓐᓂᐊᕐᕕᓕᐊᕐᓯᒪᔪᓂᒃ. ᑕᐃᒪᓐᓇᓂᒃ ᐊᑭᓕᑦ ᒪᓐᓇᒧᑦ. 
 
ᐃᒃᓯᕙᐅᑖᖅ. ᐊᐃᒃᐸᖓ ᐊᐱᖅᑯᑎᒋᔭᖓ ᒪᒃᓖᓐᒥᑦ, ᐱᔾᔪᑎᖃᖅᑐᓂ ᑐᔪᕐᒥᕕᒻᒧᑦ ᐊᑐᐊᒐᐅᔪᓂᒃ ᐊᒻᒪ 
ᐃᓕᖅᑯᓯᐅᕙᒃᑐᓂᒃ, ᒫᓐᓇᐅᔪᖅ ᐃᒃᓯᕙᐅᑖᖅ, ᕿᒥᕐᕈᔪᒍ ᒪᓕᒐᐅᔪᓂᒃ ᐊᒻᒪᓗ ᐊᑐᐊᒐᐅᔪᓂ ᑐᔪᕐᒥᕕᐅᔪᓂ. 
ᒪᓕᒐᓕᐅᖅᑎᐅᔪᖅ ᓱᓕᔪᖅ; ᓄᑖᖑᔪᓂ ᑳᓐᑐᕋᒃᑕᕋᓱᐊᓂᕐᒧᑦ ᓴᖅᑭᓯᒪᔪᑦ ᐱᑐᐃᓐᓇᐅᖏᓐᓂᕐᓴᓂᒃ 
ᐊᑐᐊᒐᕐᓂᒃ ᐊᒻᒪᓗ ᐊᑐᖅᑕᐅᕙᒃᑐᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᐊᐅᓚᓂᖏᓐᓄᑦ ᑐᔪᕐᒥᕕᐅᔪᑦ 
ᑳᓐᑐᕋᒃᑕᐅᓯᒪᔪᓂᒃ. 

ᐊᕕᒃᑐᕐᓯᒪᔪᓂ ᒪᓕᓪᓗᒋᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂᒃ, ᖃᐅᔨᒋᐊᒃᑲᓐᓂᖅᐸᒃᑐᑦ ᐊᒻᒪᓗ ᐅᖃᐅᑦᔨᕙᒃᑐᑎᒃ 
ᕿᒥᕐᕈᔭᐅᓂᖏᓐᓄᑦ ᐊᑐᐊᒐᐅᔪᑦ, ᐃᓕᖅᑯᓯᐅᕙᒃᑐᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ. ᐃᓚᖓᑦ ᒫᓐᓇᐅᔪᖅ 
ᐱᓕᕆᐊᕆᓇᓱᐊᖅᑕᕗᑦ ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᒃᑯᐊ ᕿᒥᕐᕈᔭᐃᓐᓇᕆᓗᒋᑦ ᐊᑐᐊᒐᐅᔪᑦ ᐊᒻᒪ 
ᐃᓕᖅᑯᓯᐅᕙᒃᑐᑯᑦ ᑕᒪᒃᑯᓇᓂ ᑐᔪᕐᒥᕕᐅᔪᓂ. 
 
ᐅᒃᑐᑎᒋᓗᒍᓗ ᑕᒪᒃᑯᐊ ᑮᓇᐅᔭᐃᔭᖃᑦᑕᖅᑐᑦ ᑕᒪᓐᓇ ᐅᖃᐅᓯᐅᖃᑦᑕᕐᓯᒪᓪᓗᓂ ᒪᓕᒐᓕᐅᕐᕕᒻᒥ ᐊᒻᒪᓗ 
ᑕᒪᓐᓇ ᐃᓗᐊᓂᓐᖏᒻᒪᑦ ᐊᑐᐊᒐᐅᔪᓂᒃ ᒪᓕᒃᑕᐅᔭᕆᐊᖃᖅᑐᓂ ᑐᔪᕐᒥᕕᐅᔪᓂ ᑭᓯᐊᓂᓕ 
ᕿᒥᕐᕈᔭᐅᖃᓯᐅᔾᔭᐅᓚᖅᑐᖅ ᐱᒋᐊᓚᖅᑐᓂ ᐱᓇᓱᐊᕈᓯᕐᓂ ᒪᕐᕈᔪᓐᓂ. ᖁᔭᓐᓇᒦ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒪᒃᓖᒃ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᑎᓪᓗᑕ ᐊᒻᒪᓗ ᖃᐅᔨᒪᓪᓗᑕ ᑕᒪᒃᑯᐊ ᐃᓄᒋᐊᓐᓂᖏᑦ ᓄᓇᕗᒻᒥ, 
ᐊᕝᕙᓪᓗᐊᖏᑦ ᐅᑭᐅᖏᑦ 21 ᐊᑕᓂᒻᒪᑕ. ᐊᒃᓱᐊᓗᒃ ᐱᕙᓪᓕᐊᓂᖅᑕᖃᕐᓂᐊᕐᒪᑦ, ᐊᒥᓱᕐᓴᐅᓗᑎᒃ 
ᐱᕙᓪᓕᐊᓂᖃᕐᓂᐊᖅᑐᑦ ᖃᓪᓗᓈᓄᑦ ᐊᐅᓪᓚᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᓂᒃ. 
 
9 ᒥᓕᐊᓐ ᑐᔪᕐᒥᕕᐅᔪᓄᑦ ᐊᑭᖃᕐᒪᑕ 28 ᒥᓕᐊᓐ ᑖᒃᑯᐊ 25%-ᒋᓪᓗᒋᑦ ᐊᑭᓕᒪᖏᓐᓄᑦ ᑕᐃᒪᓕ 
ᐊᑭᓕᕐᓱᐃᕗᒍᑦ 20 ᒥᐊᓕᓐ ᐋᓐᓂᐊᕐᕕᐅᔪᓄᑦ ᖃᓪᓗᓈᓄᑦ ᑲᒪᒋᔭᐅᓂᖏᓐᓄᑦ. ᑕᒪᓐᓇ 
ᖃᕿᐊᓐᖏᑦᑎᐊᖅᑕᕋ ᐊᒻᒪ ᐊᒃᓱᐊᓗᒃ ᑲᒪᒋᔭᐅᑦᑎᐊᕐᒪᑕ ᑕᐅᓇᓂ ᐋᓐᓂᐊᕐᕕᒻᒥ. ᑲᓇᑕᓕᒫᒥ 
ᑲᒪᒋᔭᐅᑦᑎᐊᓂᖅᐸᐅᔪᒃᓴᐅᔪᑦ. 
 
ᐅᑎᒃᑲᓐᓂᕐᓗᖓ ᑐᔪᕐᒥᕕᐅᔪᓄᑦ. ᑕᒪᓐᓇ ᖃᐅᔨᓚᐅᕐᒥᒐᒃᑯᑦ ᐊᕐᕋᓂ ᖃᐅᔨᒪᓪᓗᖓ ᐋᓐᓂᐊᕐᕕᓕᐊᖅᑐᓂᒃ. 
ᐊᒻᒪᓗ ᑕᒪᓐᓇ ᐊᐱᖅᓱᕈᑎᒋᕙᕋ ᖃᐅᔨᓴᖅᑕᐅᓂᖏᓐᓄᑦ, $150. ᐅᓪᓗᖅ ᐊᑕᐅᓯᖅ ᐊᑭᓕᖃᑦᑕᐸᓪᓚᐃᒐᑦᑕ 
ᑕᒪᒃᑯᓄᖓ ᑐᔪᕐᒥᕙᒃᑐᓄᑦ ᐊᒻᒪ ᑕᒪᒃᑯᐊ ᑐᔪᕐᒥᕕᓪᓚᓐᓄᑦ ᐊᔾᔨᑐᐃᓐᓇᕆᒻᒪᒍ. 
 
ᑕᐃᒪᓕ ᐅᖃᐅᓯᕆᓇᓱᐊᖅᑕᕋ ᐅᕙᓂ, ᐋᓐᓂᐊᕐᕕᓕᐊᖅᑐᑦ “ᐃ” ᐅᐊᓂᐸᐃᒻᒧᕈᓂ ᐊᒻᒪᓗ ᑕᐅᓇᓂᓪᓗᓂ 
ᐱᓇᓱᐊᕈᓯᕐᓂᒃ ᐱᖓᓱᓂᒃ, ᐊᒻᒪ ᑕᐃᓐᓇ ᐋᓐᓂᐊᕕᒻᒥᓪᓗᓂ ᐅᓪᓗᓂ 14-ᓂᒃ ᐅᓪᓗᓂᓪᓗᓐᓂ 7-ᓂᒃ. 
ᐃᑦᑎᕐᕕᒥᓂᒃ ᕿᒪᐃᓯᒪᒃᐸᑕ ᑐᔪᕐᒥᕕᒻᒥ. ᐅᖃᖅᑲᐅᒐᒪ ᖃᐅᔨᖃᑦᑕᕐᓯᒪᒐᒪ ᐊᕐᕋᓂ ᑕᐃᒪᐃᑦᑐᓂᒃ ᐃᓄᓐᓂᒃ. 
 
ᐊᑭᓕᕙᒃᐱᑕ ᐊᑭᓪᓚᕆᖏᓐᓂᒃ ᑐᔪᕐᒥᕕᒻᒧᑦ ᓇᔪᖅᑕᐅᔪᑎᑐ ᑕᐃᒃᑯᐊ ᐋᓐᓂᐊᕐᕕᒻᒥᑎᓪᓗᒋᑦ. ᐅᕝᕙᓘᓐᓃᑦ 
ᑕᐃᒃᑯᐊ ᑐᔪᕐᒥᕕᐅᔪᑦ ᒐᕙᒪᒃᑯᓐᓂᑦ  ᑮᓇᐅᔭᓂᒃ ᐅᑎᖅᑎᑦᑎᕙᒃᐸᑦ. ᐅᕝᕙᓘᓐᓃᑦ ᑐᔪᕐᒥᕕᐅᔪᑦ ᓱᓕ 
ᐊᑭᓕᑎᑦᑎᕙᒃᐸᑦ $150 ᐅᓪᓗᖅ ᐊᑕᐅᓯᖅ ᑕᐃᓐᓇ ᐋᓐᓂᐊᕕᓕᐊᕐᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖ (ᑐᓴᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᑐᑭᓯᒋᐊᒃᑲᓐᓂᑐᐃᓐᓇᕐᓗᖓ, ᐃᒃᓯᕙᐅᑖᖅ 
ᐊᑭᖓ $150 ᓱᓕᓐᖏᒻᒪᑦ. ᑐᔪᕐᒥᕕᐅᔪᒥᒃ ᐊᐅᓚᑕᐅᔪᖃᓐᖏᑦᑐᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑭᖃᖅᑐᒥ 
$150 ᐅᓪᓗᖅ ᑳᓐᑐᕋᒃᑕᐅᓯᒪᔪᓄᑦ. ᐊᖏᓂᖅᐸᐅᔪᓐᓇᖅᑐᑦ ᐊᑭᓕᐅᑎᒋᕙᑦᑕᕗᑦ 144-ᑖᓚ ᐊᒻᒪ 102-
ᑖᓚᐅᓕᖅᑐᑎᒃ ᐃᓚᖏᓐᓄᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓄᑦ. 
 
ᐃᒃᓯᕙᐅᑖᖅ, ᑕᒪᔾᔭ ᐊᑭᐅᕗᑦ ᐊᑐᖅᑕᕗᑦ ᐅᓪᓗᒥ.  ᓱᓕᒃᑲᓐᓂᖅ, ᐊᐃᑉᐸᖓ ᐊᐱᖅᑯᑎᒋᖅᑲᐅᔭᖓ ᑲᑎᒪᔨᕋᓛᑉ, 
ᐊᑭᓕᒫᖏᑦ ᐋᓐᓂᐊᕕᒻᒥᑦ ᑐᔪᕐᒥᓂᕐᒧᑦ, ᐅᓐᓄᐊᖏᓐᓇᐅᒐᓗᐊᖅᐸᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓄᑦ  

ᑐᔪᕐᒥᕕᓐᓂᑦ ᐊᑭᐅᔪᑦ ᐊᒻᒪ ᑕᐃᒃᑯᐊ ᐊᑭᓕᕋᔅᓴᓕᐊᖑᕙᑉᐳᑦ ᒪᓕᑦᑐᒋᑦ ᖃᓄᑎᒋ ᐃᓪᓗᐃᑦ ᐊᑭᖃᕐᒪᖔᑕ.  
ᐆᑦᑑᑎᒋᓗᒍ, ᐋᓐᓂᐊᕕᒻᒥᑦ ᐅᓂᔅᓯᒪᓪᓗᓂ ᐅᐃᓂᐸᒡᒥ ᐊᑭᑐᓂᖅᓴᐅᑐᐃᓐᓇᕆᐊᖃᖅᐳᖅ ᐃᐊᑦᒪᓐᑕᓐᒥᓂᑦ 
ᐅᕝᕙᓘᓐᓃᑦ  ᐃᐊᑦᒪᓐᑕᓐᒥ ᐊᑭᑭᓐᓂᖅᓴᐅᑐᐃᓐᓇᕆᐊᖃᖅᐳᖅ ᔭᓗᓇᐃᒥᓂᑦ. 
 
ᑕᐃᒪᐃᒻᒪᑦ ᒪᓕᑉᐳᖅ ᓇᒦᒻᒪᖔᑕ ᐊᑭᐅᔪᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒻᒪᕋᑖᕋᒪ.  ᖁᔭᓐᓇᒦᒃ, ᐋᖅᑭᒋᐊᕋᕕᐅᒃ ᑕᒻᒪᖅᑕᕋ ᖃᑦᑎᕌᕐᒪᖔᑕ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᐊᑐᐅᓯᕐᒧᑦ ᐅᓪᓗᕐᒧᑦ.  ᓇᓗᓇᓐᖏᑦᑐᖅ ᒥᓂᔅᑕ, ᐱᕕᔅᓴᖃᓕᖅᐸᑦ 
ᐊᑐᐃᓐᓇᕈᐃᓛᕐᒪᑦ ᑲᑎᒪᔨᕋᓛᓄᑦ, ᐊᔾᔨᒌᓐᖏᓐᓂᖏᓐᓄᑦ ᐊᑭᐅᔪᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓄᑦ 
ᐊᑭᒋᔭᖏᓐᓄᑦ ᖃᓪᓗᓈᓂᑦ.  ᐅᐃᓂᐸᒡᒋ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ, ᐃᐊᑦᒪᓐᑕᓐᒥ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᒃ, ᐋᑕᕚᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ, ᖃᐅᔨᔪᒪᑐᐃᓐᓇᖅᑐᖓ ᐊᑭᐅᔪᑦ ᐊᑭᑦᑑᑕᐅᒻᒪᖔᑕ ᐊᒻᒪ  
ᐊᔾᔨᒌᑦᑎᐊᕋᓗᐊᕐᒪᖔᑕ. 
 
ᑭᓯᐊᓂ ᐅᑎᕐᓗᖓ ᐊᐃᑉᐸᖓᓄᑦ ᐊᐱᖅᑯᑎᒋᖅᑲᐅᔭᖓᓄᑦ ᐅᕙᖓ.  ᑕᐅᓄᓐᖓᖅᑐᖃᕐᓂᖅᐸᑦ ᒪᕐᕉᓐᓄᑦ 
ᐱᓇᓱᐊᕈᓰᓐᓄᒃ ᐊᑕᐅᓯᕐᒥᓪᓗ ᐱᓇᓱᐊᕈᓯᕐᒥᒃ ᐋᓐᓂᐊᕕᒻᒦᓪᓗᓂ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ 
ᐊᑭᓕᖅᓱᖅᑕᐅᕚ ᒪᕐᕉᓐᓄᒃ ᐱᓇᓱᐊᕈᓰᓐᓄᒃ, ᐊᑭᓕᕋᔅᓴᒥᒃ ᑐᓂᓯᕙᕐᐹᑦ ᒐᕙᒪᒃᑯᓐᓄᑦ ᒪᕐᕉᓐᓄᒃ ᐱᓇᓱᐊᕈᓰᓐᓄᒃ 
ᐅᕝᕙᓘᓐᓃᑦ ᐊᑕᐅᓯᕐᒧᑦ ᐱᓇᓱᐊᕈᓯᕐᒧᑦ ᐊᑭᓖᑎᑕᐅᕙᑉᐸᑦ ᒐᕙᒪᒃᑯᑦ ᐲᖅᑕᐅᓗᓂ ᐱᓇᓱᐊᕈᓯᐅᔪᖅ. 
 
ᐅᖃᕋᓱᐊᖅᐳᖓᓕ ᑕᐃᓐᓇ ᑳᓐᑐᕌᖃᖅᑎᑕᐅᔪᖅ ᐊᑭᓖᑎᑦᑎᒻᒪᖔᖅ ᐊᑭᓕᒫᖓᓂᑦ ᑕᐃᑲᓃᓐᖏᒃᑲᓗᐊᖅᑎᓪᓗᒍ 
ᐋᓐᓂᐊᕕᓕᐊᖅᑐᖅ, ᐋᓐᓂᐊᕕᒻᒥᑦ ᐅᓂᔅᓯᒪᑎᓪᓗᒍ.  ᑕᒪᓐᓇ ᓇᓗᓇᐃᑦᑎᐊᖅᑕᔅᓴᕆᕙᕋ.   ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑐᑭᓯᐅᒪᔭᒃᑯᓪᓕ ᐋᓐᓂᐊᕕᓕᐊᖅᑐᖅ 
ᐋᓐᓂᐊᕕᒻᒦᑎᓪᓗᒍ, ᐅᓐᓄᐊᒃᑯᑦ ᐋᓐᓂᐊᕕᒻᒦᑎᓪᓗᒍ, ᐊᑭᓕᖅᑕᐅᓐᖏᓚᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ.  
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐊᑭᓖᑎᑦᑎᓕᖅᑭᒍᓐᓇᓐᖏᓚᖅ.  ᐊᑭᓖᑎᑦᑎᔪᓐᓇᓐᖏᓚᑦ ᐅᕙᑦᑎᓐᓂᒃ 
ᒐᕙᒪᐅᑎᓪᓗᑕ ᐋᓐᓂᐊᕕᓕᐊᖅᓯᒪᔪᖅ ᐋᓐᓂᐊᕕᒻᒦᑎᓪᓗᒍ.  ᑕᐃᒪᐃᒻᒪᑦ ᐊᑭᓖᑎᑦᑎᔪᓐᓇᖅᐳᑦ ᐅᕝᕙᓘᓐᓃᑦ  
ᐊᑕᐅᓰᓐᓇᕐᒥᑦ ᓇᓕᖅᑲᓕᐅᕈᓐᓇᖅᐳᑦ, ᐊᑭᓕᕋᔅᓴᓕᐅᓲᖑᕗᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᑭᓯᐊᓂ 
ᐋᓐᓂᐊᕕᓕᐊᖅᓯᒪᔪᖅ ᑐᔪᕐᒥᔪᒥᓂᐅᑎᓪᓗᒍ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᔾᔪᑎᒋᓪᓗᒍ ᐅᖃᐅᓯᕆᕋᑖᕋᒃᑯᑦ ᑕᐃᓐᓇ 150-ᑖᓚ ᐊᑭᖓ ᑮᓐᕌᖃᖅᑐᖅ 
ᐊᐅᓚᑦᑎᔪᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ ᐅᖃᐅᔾᔨᓐᓂᕐᒪᑦ ᐅᕙᖓ ᓂᕈᐊᖅᑎᒋᖓᔭᓐᓂᑦ ᐊᑭᓕᖅᑕᐅᕙᒻᒪᑕ 
150-ᑖᓚᓂᒃ ᑕᑕᒐᐃᒻᒪᑦ ᐃᓚᖏᓪᓗ ᑐᔪᕐᒥᕕᓐᓅᖅᑕᐅᖃᑦᑕᕆᐊᖃᖅᐳᑦ ᐊᒻᒪ ᐱᔾᔪᑎᖃᓗᐊᓐᖏᓚᖅ ᐅᖃᐅᓯᕆᔭᕋ  
150-ᑖᓚᓂᒃ ᐱᓪᓗᒍ ᑐᔪᕐᒥᕕᐅᔪᖅ ᐅᐃᓂᐸᒡᒥ 160-ᑖᓚ ᐅᕝᕙᓘᓐᓃᑦ 175-ᑖᓚᑐᕐᒪᑦ. 
 
ᑕᐃᒪᐃᒻᒪᑦ ᐊᑭᓕᖅᓱᐃᒍᑦᑕ 102-ᑖᓚᓂᒃ ᐅᓪᓗᕐᒧᑦ ᐱᖓᓱᓄᑦᓂᕆᔾᔪᑎᓄᑦ, ᑖᒃᓯᓄᑦ, ᐊᒻᒪ ᓯᓂᕝᕕᒻᒧᑦ, ᒐᕙᒪᒃᑯᑦ 
ᐊᑭᓕᖅᓱᖅᑕᖓ ᓈᒻᒪᑦᑐᒋᕙᕋ ᑕᒪᑐᒧᖓ ᑕᒪᓐᓇᓗ ᐊᐱᖅᑯᑎᒋᒐᔭᓐᖏᓚᕋ.  ᑭᓯᐊᓂ 
ᓇᓗᓇᐃᖅᓯᕕᒋᒃᑲᓐᓂᕈᓐᓇᖅᐱᓐᖔᖑ ᑕᒪᒃᑯᓄᖓ ᓯᓂᕝᕕᒋᔭᐅᕙᓐᖏᑦᑐᓄᑦ  

ᐊᑭᓖᓕᖅᑎᑦᑎᑕᐅᕙᓐᖏᒃᑲᓗᐊᕐᒪᖔᖅᑕ ᐊᒻᒪ ᖃᓄᖅ ᑕᒪᓐᓇ ᖃᐅᔨᒋᐊᕋᔅᓴᐅᒻᒪᖔᖅ.   ᑳᓐᑐᕌᖃᖅᑎᑕᐅᔪᖅ 
ᓇᒻᒥᓂᖅᓱᕐᒪᖔᖅ ᑕᐃᒪᐃᓐᖏᓐᓂᕋᐃᓪᓗᓂ ᐅᕝᕙᓘᓐᓃᑦ ᖃᓄᖅᑑᕐᕕᔅᓴᐅᕙ ᑕᒪᓐᓇ ᖃᐅᔨᓴᖅᑕᐅᖁᓪᓗᒍ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑲᖏᖅᖠᓂᕐᒥ ᐊᐅᓚᑦᑎᔨᖃᖅᐳᒍᑦ ᐊᑖᓂ 
ᓇᓪᓕᐅᒃᑯᒫᖃᓐᖏᑦᑐᑦ ᐋᓐᓂᐊᖅᑐᓕᕆᔾᔪᑎᓄᑦ.  ᑕᐃᓐᓇ ᐊᓪᓚᕝᕕᒃ ᐅᓂᒃᑳᓕᐅᖅᐸᑉᐳᖅ, ᑐᓂᔭᐅᕙᑉᐳᖅ 
ᐅᓂᒃᑳᓂᒃ ᖃᐅᔨᓴᖅᑕᐅᕙᑦᑐᑎᒃ ᐋᓐᓂᐊᕕᓕᐊᖅᐸᑉᑐᑦ ᖃᖓᑦᑕᐅᑎᖏᓐᓂᑦ ᐊᓯᖏᓐᓂᓪᓗ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᓐᓄᑦ.   ᑕᐃᒫᒃ ᖃᐅᔨᓴᖃᖅᐸᑉᐳᒍᑦ. 
 
ᑲᑎᒪᔨᕋᓛᖅ ᓱᓕᕗᖅ.  ᐊᑭᓖᓕᖅᑭᑉᐸᓐᖏᓚᒍᑦ ᑕᒪᒃᑯᓄᖓ.  ᑕᒪᑐᒧᖓᓕ, ᑕᐃᒪᐃᑦᑐᖃᕐᓂᖅᐸᑦ, ᑕᒪᓐᓇ 
ᐱᓂᕐᓗᓐᓂᐅᒐᔭᖅᐳᖅ ᐊᒻᒪ ᑕᒪᑐᒧᖓ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐊᑭᓕᖅᑎᑲᓐᓂᖅᐸᑦᑕᑎᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪ ᒐᕙᒪᑐᖃᒃᑯᑦ ᓲᖃᐃᒻᒪ ᑮᓇᐅᔭᓂᒃ ᓈᓴᐃᔨᕐᔪᐊᓂᒃ 
ᐊᑐᖅᐸᒻᒪᑕ ᐊᑭᓕᕆᐊᓕᓐᓄᑦ ᑕᐃᒪᐃᑉᐸᒃᑭᕗᑦ.  ᑕᐃᒪᐃᒻᒪᑦ ᐊᒥᓱᑲᓪᓚᐅᕗᑦ ᐱᔾᔪᑎᔅᓴᐃᑦ ᖃᐅᔨᓴᕐᓂᕐᒧᑦ. 
 
ᐊᑭᐅᔪᓄᓪᓕ ᓇᒻᒥᓄᖅ, ᐊᑭᖏᓐᓂᑦ ᑐᓂᓯᔪᓐᓇᖅᐸᕋ ᑲᑎᒪᔨᕋᓛᑦ ᑕᐃᒫᒃ ᐱᔪᒪᕋᑖᖅᐸᑦ ᑲᑎᒪᔨᕋᓛᒃᑯᑦ 
ᐅᕝᕙᓘᓐᓃᑦ ᓯᓚᑖᒍᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᓄᐃᔅᓴᕋᔭᓐᖏᓚᖓ ᓯᓚᑖᒍᑦ ᖃᐃᑦᑎᒐᓗᐊᖅᐸᑦ ᑲᑎᒪᔨᕋᓛᑦ 
ᑎᑎᖅᑲᑎᒍᑦ ᖃᐃᑦᑎᔪᓐᓇᖅᐸᑦ.  ᑕᑯᒍᒪᑐᐃᓐᓇᖅᐳᖓ ᐅᑉᐱᕆᔪᒪᓪᓗᒍ. 
 
ᐅᖃᐅᓯᕆᓐᖏᑕᑦᑎᓐᓃᓕᕋᒪ, ᑭᓯᐊᓂ ᐃᓕᔅᓯ, ᒐᕙᒪᐅᓪᓗᓯ ᐊᕕᑦᑐᕋᔅᓯ ᐲᖅᓯᒐᔅᓯ ᐱᖓᓱᓂᒃ ᐋᓐᓂᐊᕕᓐᓄᑦ 
ᑲᑎᒪᔨᓂᒃ, ᐊᒻᒪᓗ ᐅᕙᒍᑦ ᐊᖏᓚᐅᖅᓯᒪᓪᓗᑕ, ᐋᖅᑭᔅᓱᐃᓚᐅᖅᓯᒪᒐᑦᑕ, ᐅᕝᕙᓘᓐᓃᑦ ᒐᕙᒪᒃᑯᑦ ᐋᖅᑭᔅᓯᒻᒪᑕ 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᒃ ᐊᒻᒪᓗ ᓄᓇᑦᑎᓐᓂ ᐱᑕᖃᖅᑐᓂ ᑕᐃᓐᓇᓗ ᐊᑐᕐᓂᖃᕕᐅᑎᑦᑐᓂ. 
 
ᐅᖄᓚᕕᐅᖃᑦᑕᖅᑐᖓ ᐱᓇᓱᐊᕈᓯᖅᑕᒫᑦ ᐱᔾᔪᑎᒋᓪᓗᒋᑦ ᖃᓄᐃᓕᐅᕈᑕᐅᔪᑦ ᐋᓐᓂᐊᖅᑐᓕᕆᓂᕐᒧᑦ. ᑖᒃᑯᐊ 
ᑎᒥᐅᔪᑦ ᐊᑐᕐᓂᖃᓪᓚᕆᑦᑐᑦ ᐊᒻᒪᓗ ᓇᓗᓐᖏᑦᑐᖓ ᐊᓯᖏᑦ ᓄᓇᓕᐅᔪᑦ ᑲᑎᒪᔨᕋᓛᖅᑕᖃᖅᑐᐃᓐᓇᐅᔪᔅᓴᐅᒻᒥᔪᑦ 
ᑕᐃᒪᐃᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᒃ, ᑲᑎᒪᔨᕋᓛᕐᓂᒃ ᑲᑎᒪᔨᓄᑦ. 
 
ᐅᓇ ᑕᕝᕙ, ᐱᔭᔅᓴᖃᖅᑎᒍᒪᓐᖏᒃᑲᓗᐊᕆᒃᑭᑦ ᖃᐅᔨᒪᒐᒪ ᐱᓕᕆᐊᔅᓴᓕᒻᒪᕆᐊᓘᕙᑦᑐᑎᑦ 
ᑭᓱᑐᐃᓐᓇᓕᒫᑦᑎᐅᑯᓗᓐᓂᒃ ᓲᕐᓗ ᒪᑯᓂᖓ ᐄᔭᒐᖃᕈᓐᓃᕐᓂᖅ ᓂᐊᖁᓐᖑᓇᓐᖏᑦᑐᓂᒃ ᐊᒻᒪᓗ ᐊᓯᖏᓐᓂᒃ 
ᑕᒪᒃᑯᓂᖓᕈᓘᔭᖅ. ᐃᓱᒪᑐᐃᓐᓇᖅᑐᖓ ᐅᓇ ᐅᖃᐅᓯᕆᒋᐊᖃᓐᖏᒻᒪᖔᒃᑯ ᑕᕝᕙᓂ ᑲᑎᒪᕕᒻᒥ. ᐃᓄᓐᓂᒃ 
ᓇᓗᓇᐃᖅᑕᐅᓯᒪᔪᖃᖅᑲ ᐊᑐᓂᑦ ᐊᕕᑦᑐᖅᓯᒪᕕᓐᓃᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓄᑦ 
ᐅᖃᖃᑎᒋᔭᐅᖃᑦᑕᕈᓐᓇᖅᑐᓂᒃ ᐱᔾᔪᑎᒋᓪᓗᒋᑦ ᐃᓱᒫᓘᑕᐅᕙᑦᑐᑦ ᐊᒻᒪᓗ ᐊᐱᖅᑯᑕᐅᕙᑦᑐᑦ. 
 
ᖁᓕᓂᒃ ᐊᒥᓲᓂᓕᓐᓂᒃ ᑎᑎᕋᖅᓯᒪᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᒍᑕᐅᕙᑦᑐᓂᒃ ᐱᓯᒪᑦᑎᒐᒪ 
ᖃᐅᑉᐸᑦ ᓴᖅᑭᕐᓂᐊᓚᐅᖅᑕᒃᑲ ᐃᓕᓐᓄᑦ ᐊᒻᒪᓗ ᐊᐱᖅᓱᕈᑎᒋᓗᒋᑦ ᐱᓇᓱᐊᕈᓯᐅᓛᖅᑐᒥ. ᖃᐅᔨᒪᒐᕕᑦ, 
ᐅᓂᒃᑳᕐᕕᒋᑐᐃᓐᓇᖏᓪᓗᑎᑦ ᑖᒃᑯᓂᖓᓕᒫᑦᑎᐊᑯᓗᒃ ᐃᓱᒫᓘᑎᐅᕙᑦᑐᓂᒃ ᓄᓇᓕᖁᑎᑦᑎᓐᓄᑦ, ᐅᕙᓐᓄᑦ 
ᓇᓗᓇᐃᖅᓯᔪᓐᓇᖅᑮᑦ ᑭᓇ ᐅᕙᒍᑦ ᐊᕕᑦᑐᖅᓯᒪᕕᖓᓃᑦᑐᖅ, ᑲᒪᔪᓐᓇᖅᑐᖅ ᑕᒪᒃᑯᓂᖓ ᐊᒻᒪᓗ 
ᓇᓗᓇᐃᖅᑕᐅᓯᒪᔪᖃᑐᐊᖅᑲᑦ ᐃᓄᒻᒥᒃ, ᖃᐅᔨᑎᒍᓐᓇᖅᑭᓐᖔ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᐱᑕᖃᖅᑐᒍᑦ 
ᐱᖓᓱᓂᒃ ᐊᕕᑦᑐᖅᓯᒪᕕᓐᓂᑦ, ᑭᕙᓪᓕᖅ, ᕿᑎᕐᒥᐅᑦ ᐊᒻᒪᓗᑦᑕᐅᖅ ᑕᒫᓂ ᕿᑭᖅᑖᓗᒻᒥ, ᒪᓕᑦᑐᒋᑦ ᐊᔾᔨᒌᑦ 
ᐊᓪᓚᕝᕕᖏᑦ ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓂᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᒃ, ᐊᒻᒪᓗ 
ᖃᓄᐃᑦᑐᑐᐃᓐᓇᕐᓂᒃ ᐃᓱᒫᓘᑕᐅᕙᑦᑐᓂᒃ ᐃᖅᑯᓪᓕᐅᑕᐅᕙᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᒃ 
ᑲᒪᒋᔭᐅᔪᓐᓇᑦᑎᐊᖃᑦᑕᖅᑐᑦ ᖃᓄᑐᐃᓐᓇᑦᑎᐊᖅ. 
 
ᐃᒪᐃᒍᓐᓇᖅᑐᑦ ᐆᑦᑑᑎᒋᓗᒍ, ᐃᓱᒫᓘᑎᒥᓐᓂᒃ ᒪᓕᒐᓕᐅᖅᑎᓄᑦ ᑐᓂᓯᔪᓐᓇᑦᑎᐊᖃᑦᑕᕐᖓᑕ ᐅᕙᑦᑎᓄᓪᓗ 
ᑐᓂᑦᑕᐅᑎᒋᔪᓐᓇᖅᑐᓂᒋᑦ ᑎᑎᖅᑲᐅᑉᐸᑕ ᐊᒻᒪᓗ ᑕᐃᒪᐃᖃᑦᑕᖅᓯᒪᔅᓴᓪᓗᑎᒃ ᐊᒥᓱᑲᓪᓚᐅᓪᓗᑎᓪᓗ 
ᒪᓕᒐᓕᐅᖅᑏᑦ ᑕᐃᒪᐃᖃᑦᑕᖅᓯᒪᔪᑦ. ᐃᒪᐃᒍᓐᓇᕐᒥᔪᑦᑕᐅᖅ ᑐᓂᓯᖃᑦᑕᕐᓗᑎᒃ ᐊᕕᑦᑐᖅᓯᒪᕕᔅᓯᓐᓂᒃ, ᓄᓇᓕᓐᓄᑦ 
ᐱᕙᓪᓕᐊᔪᓕᕆᔨᑦᑕᖃᕐᖓᑦ ᑐᓂᓯᔭᐅᖃᑦᑕᕈᓐᓇᕐᒥᔪᖅ, ᑕᐃᓐᓇ ᔮᓐ ᐸᑯᑦ, ᑲᖏᖅᖠᓂᕐᒦᑦᑐᖅ. ᐊᒻᒪ ᓱᓕ, 
ᑐᓂᖃᑦᑕᕈᓐᓇᕐᒥᔭᓯ ᐊᕕᑦᑐᖅᓯᒪᔪᓂᑦ ᑐᑭᒧᐊᑦᑎᑦᑎᔨᒧᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᓂᑦ ᐊᕕᑦᑐᖅᓯᒪᕕᓐᓂᑦ.  
 
ᕿᑭᖅᑖᓗᒻᒥ ᓲᕐᓗ ᐆᑦᑑᑎᒋᓗᒍ, ᒪᕐᕉᓐᓂᒃ ᑕᐃᒪᐃᑦᑐᖁᑎᖃᕐᒥᔪᒍᑦ, ᐊᑕᐅᓯᖅ ᕿᑭᖅᑖᓘᑉ ᐅᐊᓐᓇᖓᓂ ᐊᒻᒪᓗ 
ᐊᐃᑉᐹ ᕿᑭᖅᑖᓘᑉ ᓂᒋᐊᓂ, ᑕᒪᒃᑭᖅᑐᑎᒃ ᐸᓐᓂᖅᑑᒥ ᐃᓂᓖᒃ. ᓇᐅᒃᑯᑐᐃᓐᓇᖅ ᐊᖅᑯᑎᖃᕈᓐᓇᑎᐊᖅᑐᓯ 
ᑐᓂᓯᔪᒪᓐᓂᕈᔅᓯ ᐃᓱᒫᓘᑎᔅᓯᓐᓂᒃ ᒥᓂᔅᑕᒧᑦ ᐊᒻᒪᓗ ᒥᓂᔅᑕᐅᑉ ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᓂᒃ ᐊᐱᖅᑯᑎᔅᓴᖃᖅᑐᖓ ᐱᔾᔪᑎᒋᓪᓗᒋᑦ 
ᑐᑭᓯᒋᐊᕐᕕᔅᓴᐅᔪᓐᓇᖅᑐᑦ.  
 
ᐅᑉᐱᕈᓱᒃᑲᒪ ᓄᓇᓕᓕᒫᓄᑦ ᓄᓇᕗᒥ ᑐᑭᓯᒋᐊᕐᕕᔅᓴᐅᔪᑦ ᓂᒋᐊᓂ 28 ᒥᓕᐊᓐ 226 ᑕᐅᓴᓐᖑᒻᒪᑦ. ᐊᐱᖅᑯᑎᒐ 
ᐱᔾᔪᑎᓕᒃ, ᐱᓗᐊᖅᑐᒥᑦ ᑕᒫᓂ ᐃᖃᓗᓐᓂ, ᐱᔾᔪᑎᓕᒃ ᐋᓐᓂᐊᕕᒻᒧᑦ ᑐᔪᕐᒥᕕᐅᕙᑦᑐᒥᒃ ᐋᓐᓂᐊᕕᓕᐊᖅᐸᑦᑐᓄᑦ. 
 
ᐋᓐᓂᐊᕕᓕᐊᖅᐸᑦᑐᑦ ᑕᒻᒫᑎᕐᕕᓕᐊᖅᐸᒻᒪᑕ ᑕᒪᐅᖓ. ᐊᕐᓇᐃᑦ ᓇᔾᔨᔪᑦ; ᑭᒃᑯᑐᐃᓐᓇᐃᓪᓗ ᓘᑦᑖᒥᒃ 
ᑕᑯᔭᖅᑐᐸᑦᑐᑦ ᐅᕝᕙᓘᓐᓃᑦ ᑕᑯᔭᖅᑐᐸᑦᑐᑦ ᖃᐅᔨᓴᖅᑎᒻᒪᕆᓐᓂᒃ ᐊᒻᒪᓗ ᐃᓱᒪᓕᕆᔨᓂᒃ. ᖃᓄᖅ ᑲᒪᕙᒃᑲᔅᓯ 
ᐋᓐᓂᐊᕕᓕᐊᖅᐸᑦᑐᓂᒃ ᑕᒫᓃᑎᓪᓗᒋᑦ ᑕᒻᒫᑎᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 
ᐋᓐᓂᐊᕕᓕᐊᖅᐸᑦᑐᑦ ᐃᖃᓗᓐᓅᖅᑎᑕᐅᒐᐃᒻᒪᑕ ᐱᖓᓱᓂᒃ ᖃᓄᐃᓕᐅᕈᑎᖃᕈᓐᓇᐸᒻᒪᑕ ᐋᓐᓂᐊᕕᓕᐊᖅᐸᑦᑐᓂᒃ 
ᓯᕗᓪᓕᖅᐹᒥᒃ ᑐᔪᕐᒥᔭᕆᐊᖃᖅᐸᑦᑐᓄᒃ. 
 
ᐃᓚᖓᑦ ᑕᒫᑎᕐᕕᒃ, ᒪᕐᕉᒃ ᓇᒥᓂᖁᑎᒋᔭᐅᔫᒃ ᐊᒻᒪᓗ ᐱᖓᓱᑦ ᓯᓂᑦᑕᕐᕖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑉᐸᑕ, 
ᓇᓪᓕᐊᓐᓄᑐᐃᓐᓇᖅ ᓂᕈᐊᕈᓐᓇᕐᖓᑕ. ᐋᓐᓂᐊᕕᐊᓕᖅᑐᖅ ᑕᒻᒫᑎᕐᕕᒻᒦᓐᓂᐊᖅᑲᑦ, ᐊᐃᔭᐅᓯᒪᑎᓲᕗᑦ 
ᖃᖓᑕᓲᒃᑯᕕᒻᒧᑦ. ᐃᓂᔅᓴᓕᐅᖅᑕᐅᓲᖑᓪᓗᑎᒃ ᑕᒻᒫᑎᕐᕕᒻᒧᑦ ᐊᒻᒪᓗ ᑕᐃᒪ, ᓄᓇᓯᐅᒻᒧᑦ ᐅᑎᖅᑕᕈᔾᔭᐅᓲᖑᓪᓗᑎᒃ 
ᑕᑯᔭᕕᔅᓴᖃᖅᑎᓪᓗᒋᑦ. 
 
ᓇᒻᒥᓂᕆᔭᐅᔪᒦᓐᓂᐊᖅᑲᑕ ᓲᕐᓗ ᐆᑦᑑᑎᒋᓗᒍ, ᐃᔅᓯᕙᐅᑖᖅ, ᐅᕙᑦᑎᓃᓐᓂᐊᑕᕐᓂᖅᑲᑦ, ᓄᓇᓯᐅᕐᒧᑦ 
ᐊᐃᔭᐅᔪᓐᓇᕋᔭᖅᑐᖅ ᐅᖄᓚᑐᐊᕈᓂ ᑕᒻᒫᑎᕐᕕᒻᒧᑦ ᐅᖃᕐᓗᑎᒃ ᐊᐃᔭᐅᔪᒪᓂᕋᕐᓗᑎᒃ ᖃᖓᑕᓲᒃᑯᕕᒻᒨᕈᔾᔭᐅᓗᑎᒃ  

ᓲᕐᓗ ᐆᑦᑑᑎᒋᓗᒍ ᐋᓐᓂᐊᕕᒻᒧᑦ  ᐋᑕᐅᔭᕆᐊᖃᖅᑲᑕ. 
 
ᑕᐃᒪ, ᐃᓱᒪᔪᖓᓕ ᐋᓐᓂᐊᕕᓕᐊᖅᐸᑦᑐᑦ ᑲᒪᒋᔭᐅᑦᑎᐊᖃᑦᑕᖅᑐᑦ ᐃᖃᓗᓐᓅᕋᐃᒻᒪᑕ ᐊᒻᒪᓗ ᐃᓄᑐᖃᐃᑦ 
ᑲᑎᒪᔨᖏᑦ ᐃᖃᓗᓐᓂ ᐊᐅᓚᑦᑎᔨᐅᒻᒪᑕ ᑕᒻᒫᑎᕐᕕᒻᒥᒃ ᐊᒻᒪᓗ ᐅᑉᐱᕈᓱᑦᑐᖓ ᐱᓕᕆᑦᑎᐊᖅᓯᒪᓪᓚᕆᓐᓂᖏᓐᓂᒃ 
ᐱᔨᑦᑎᕋᕐᓂᕐᒥᒃ ᐊᕐᕌᒍᓕᒃ ᐊᒥᓱᑲᓪᓚᓐᓂᒃ ᑳᓐᑐᕌᒃᓯᓯᒪᑎᓪᓗᒋᑦ ᑕᒻᒫᑎᕐᕕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᓂᐊᓕᕐᒥᔭᕋᓕ 
ᓇᓚᐅᑦᑖᖅᑕᐅᓯᒪᔪᓅᓚᐅᓐᖏᓂᕐᓂ, ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖃᕐᓂᐅᕙᑦᑐᓄᑦ ᐅᖃᖅᑲᐅᒐᕕᑦ 
ᐱᖓᓱᓂᒃ ᓇᓖᕌᕋᔅᓴᖃᖅᐸᒻᒪᑕ ᑕᒪᐅᖓ ᐃᖃᓗᓐᓅᕋᐃᒻᒪᑕ. 
 
ᑕᒫᓃᑦᑕᓂᖅᑲᑕ ᐃᓱᒪᓕᕆᔭᐅᔭᖅᑐᖅᓯᒪᓗᑎᒃ ᐱᓕᐅᒥᓯᒪᓲᖑᒻᒪᑕ ᑕᖅᑭᖅ ᐃᓗᐃᑦᑑᑎᓪᓗᒍ. ᖃᓄᕐᓕ ᑲᒪᓲᖑᕕᓯ 
ᐃᓱᒪᓕᕆᔭᐅᔭᖅᑐᖅᓯᒪᔪᓂᒃ ᐅᕝᕙᓘᓐᓃᑦ ᐃᓱᒪᓕᕆᔨᒥᒃ ᑕᑯᔭᖅᑐᖅᓯᒪᔪᓂᒃ ᐅᓚᕕᓴᕐᓂᐊᖏᒻᒪᑕ 
ᐋᓐᓂᐊᕕᓕᐊᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ ᑕᒻᒫᑎᕐᕕᒻᒦᑦᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᐱᖅᑯᑎᑦᑎᐊᕙᒻᒪᕆᐊᓗᒃ ᑖᓐᓇ. ᐃᒃᓯᕙᐅᑕᖅ, 
ᐃᓱᒪᓕᕆᔭᐅᔭᖅᑐᖅᓯᒪᔪᑦ, ᒪᓕᑦᑐᒋᑦ ᖃᓄᐃᓐᓂᖏᑦ ᐅᕝᕙᓘᓐᓃᑦ ᐋᓐᓂᐊᓗᐊᕐᓂᖏᑦ, ᐋᖅᑭᔅᓯᓯᒪᔪᒍᑦ 
ᐅᐊᑦᑎᔨᖃᖅᑎᑦᑎᕙᑦᑐᑕ ᐋᓐᓂᐊᕕᒻᒥ ᐊᒻᒪᓗᑦᑕᐅᖅ ᐃᓪᓗᕈᓯᕐᒥᒃ ᐃᓂᑕᖃᖅᑐᓂ ᐃᓱᒪᓕᕆᔭᐅᔭᕆᐊᓕᓐᓄᑦ 
ᐊᑐᖅᑕᐅᔪᓐᓇᖅᑐᒥᒃ. ᐃᒪᐃᑦᑑᑕᕐᓂᖅᑲᑕ, ᐃᒻᒥᓐᓄᑦ ᐊᑦᑕᓇᕐᓂᖅᑲᑕ ᐅᕝᕙᓘᓐᓃᑦ ᐊᓯᒥᓐᓄᑦ ᑕᒪᓐᓇ ᑕᐃᒫᒃ 
ᐋᖅᑮᓯᒪᔾᔪᑎᒋᔭᕗᑦ. 
 
ᐃᓄᒃ ᑕᒪᐅᓐᖓᓂᐊᖅᑐᓪᓗᒍ ᐆᑦᑑᑎᒋᓗᒍ, ᐃᓱᒪᓕᕆᔭᐅᔭᖅᑐᕐᓗᓂ ᐅᕝᕙᓘᓐᓃᑦ ᐊᓯᐊᓄᑦ ᑕᑯᔭᐅᔾᔪᑎᔅᓴᖃᖅᑲᑦ 
ᐃᓱᒪᖓ ᐱᓪᓗᒍ ᖃᓄᐃᓐᓂᕆᔭᖏᑦ ᐊᒻᒪᓗ ᓱᓕ ᐱᔾᔪᑎᒋᓪᓗᒋᑦ ᑲᓐᖑᓇᖅᑑᓂᕆᔭᖏᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓘᑕᐅᕙᑦᑐᑦ ᐊᒻᒪᓗ ᑕᐃᒫᒐᓚᒃ, ᖃᐅᔨᓴᑦᑎᐊᖃᑦᑕᕆᐊᖃᕋᑦᑕ ᑕᒪᒃᑯᐊᓗ ᖃᐅᔨᒪᔭᐅᔭᕆᐊᓖᑦ ᑕᒻᒫᑎᕐᕕᒻᒧᑦ 
ᐃᖅᑲᓇᐃᔭᖅᑎᓄᑦ ᑭᓯᐊᓂ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ. 
 
ᑕᐃᒪ, ᐊᑐᐊᒐᐃᑦ ᐊᐅᓚᔾᔪᓰᓪᓗ ᐋᖅᑭᓯᒪᔪᑦ ᐱᔾᔪᑎᒋᓪᓗᒋᑦ ᐃᓱᒪᓕᕆᔭᐅᔭᖅᑐᐸᑦᑐᑦ ᐃᓅᓯᓕᕆᔭᐅᔭᕆᐊᖃᓲᑦ 
ᐊᒻᒪᓗᑦᑕᐅᖅ ᑕᑯᔭᐅᔭᕆᐊᖃᖅᐸᑦᑐᑦ ᓘᑦᑖᓄᑦ ᐃᖃᓗᓐᓂ, ᐋᓐᓂᐊᕕᒻᒥ ᐅᕝᕙᓘᓐᓃᑦ ᐃᓚᖏᓐᓄᑦ ᓇᒻᒥᓂᓕᓐᓄᑦ 
ᓘᑦᑖᓄᑦ ᑕᐃᒪᐃᑦᑐᒥᒃ ᑐᔅᓯᕋᐅᑎᖃᖅᓯᒪᑉᐸᑕᐃᓛᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᒃᑲᓐᓂᐊᓃᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᓂᐊᓕᕐᒥᔭᕋᓕ. ᐅᖃᖅᑲᐅᒐᕕᑦ ᐱᖓᓱᓂᒃ 
ᓇᓖᕌᕋᔅᓴᖃᕐᓂᕋᖅᑐᒋᑦ ᐋᓐᓂᐊᕕᓕᐊᖅᐸᑦᑐᑦ. ᑕᒻᒫᑎᕐᕕᒻᒦᒍᓐᓇᑕᖅᑯᑦ ᐅᕝᕙᓘᓐᓃᑦ ᑐᔪᕐᒥᕕᒋᔪᒪᔭᒥᓂᒃ 
ᑐᔪᕐᒥᓗᑎᒃ , ᐅᕝᕙᓘᓐᓃᑦ ᓯᓂᑦᑕᕐᕕᓐᓂᑦ ᐊᒻᒪᓗ ᑭᖑᓂᐊᒍᑦ ᒪᒃᓚᐃᓐ ᐊᐱᖅᑯᑎᒋᖅᑲᐅᔭᖓᓄᑦ, ᐊᑭᓖᖃᑦᑕᕋᑦᑕ 
150-ᓂᒃ ᖃᐅᑕᒫᑦ, ᐊᒻᒪᓗ ᑕᑕᑦᑎᓪᓗᒍ ᑕᒻᒫᑎᕐᕕᒃ, ᑐᔪᕐᒥᑎᑕᐅᓲᖑᒻᒪᑕ ᓄᓇᓕᓐᓂᑦ ᐊᒻᒪᓗ ᐃᓱᒪᒐᒪ, 
ᐊᑭᓕᖅᑕᐅᕌᕐᔪᑐᐃᓐᓇᖃᑦᑕᕐᓂᖏᓐᓂᒃ. 150-ᓂᒃ ᖃᑦᑏᓐᓇᐅᓂᖅᓴᓂᒃ. ᕿᑐᕐᖓᕇᑦ ᐃᓄᒋᐊᑉᐸᑕ 
ᓂᕆᑎᑦᑎᒋᐊᖃᒃᑲᓂᕐᓗᑎᓪᓗ ᐊᒻᒪᓗ ᐊᓯᖏᑦ. 
 

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

638 

ᖃᑦᑎᐅᕙᑦ ᐅᕝᕙᓘᓐᓃᑦ ᖃᑦᑎᓂᒃ ᐊᑭᓕᖅᑕᐅᓲᖑᕙᑦ ᑐᔪᕐᒥᐊᖃᖅᐸᑦᑐᑦ ᐱᔾᔪᑎᒋᓪᓗᒍ ᐅᑉᐱᕈᓱᓐᖏᓐᓇᒪ 150-
ᑎᐅᖃᑦᑕᖏᒻᒪᑦ ᖃᐅᑕᒫᑦ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᑲᑦ ᑕᒪᑐᒥᖓ, ᖁᕕᐊᒋᒐᔭᖅᑐᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎ ᓱᓕᔪᖅ. ᐊᒥᓲᓂᕆᕙᑦᑕᖓ 
ᑐᔪᕐᒥᐊᖃᖅᐸᑦᑑᑉ ᑕᒫᓂ 50-ᑖᓚᐅᕙᒻᒪᑦ ᖃᐅᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᑦᓯᐅᕙᑦ ᓯᓂᑦᑕᕐᕕᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐊᑭᓕᐅᑎᐅᕙᑦᑐᑦ ᓯᓂᑦᑕᕐᕕᓄᑦ ᐊᑐᐃᓐᓴᐅᕗᑦ 
ᒐᕙᒪᐅᑉ ᐃᖅᑲᓇᐃᔭᖅᑎᓕᒫᖏᓐᓄᑦ, ᖃᓄᐃᓐᓂᕆᒪᐅᖅᑕᖓᓂᓪᓕ, ᐋᓐᓂᐊᕐᕕᓕᐊᖅᓯᒪᔪᖅ 
ᐃᖅᑲᓇᐃᔭᖅᑎᐅᓐᓂᖅᐸᑦ ᒐᕙᒪᒃᑯᓐᓄᑦ, ᑭᓪᓕᒋᔮᓄᐊᕈᓐᓇᖅᐳᑦ ᐊᑐᐃᓐᓇᐅᔪᓂᒃ ᐊᐅᓪᓚᕐᓂᕐᒥᒃ 
ᐃᖅᑲᓇᐃᔭᖅᑎᐅᓗᓂ ᒐᕙᒪᒃᑯᓐᓄᑦ. 
 
ᓇᒻᒥᓂᕐᓕ ᓯᓂᑦᑕᕐᕕᓃᑦᑐᓂ, ᐊᑭᖓᓕ 50ᑖᓚᖏᓐᓃᑦᑐᖅ. ᑕᐃᑲᓂᑦᓴᐃᓐᓇᖅ, ᐃᓪᓗᖁᑎᒋᔭᒦᑦᑐᖃᕋᐃᒻᒪᑦ 
ᐃᓚᖏᑦ ᐱᔨᑦᓯᕋᐅᑎᐅᕙᑦᑐᑦ ᓯᓂᑦᑕᕐᕕᓂᒃ ᐱᔨᑦᓯᖃᐅᑕᐅᕙᓐᖏᓚᑦ ᐆᑦᑐᑎᒋᓗᒍ, ᐃᖏᕐᕋᔪᓕᕆᓂᖅ ᐊᓯᖏᓪᓗ. 
ᐊᓪᔨᒋᔮᓂ ᐊᑭᓕᖅᓱᐃᕙᑉᐳᒍᑦ ᐃᓪᓗᖁᑎᒋᔭᓂᒃ ᓯᓂᑦᑕᕐᕕᐅᔪᓂᒃ, ᐊᖏᖃᑎᒌᒍᑕᐅᓯᒪᔪᓂᒃ ᒪᓕᑦᓱᑕ 
ᓯᓂᑦᑕᕐᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒪᑯᐊᓕ ᓯᓂᑦᑕᕐᕕᒻᒦᑉᐸᑦᑐᐃ ᖃᓄᐃᓕᖓᕙᑉᐸᑦ. 
ᖃᓄᑎᒋᓕ ᑕᒪᒃᑯᐊ ᐊᑭᓕᖅᓱᖅᑕᐅᕙᑉᐸᑦ ᐅᓪᓗᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑯ. 
 
ᒥᓂᖦᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐊᔾᔨᒋᔮᖅᐸᐅᒃ ᐃᖅᑲᓇᐃᔮᓄᑦ ᐊᐅᓪᓚᕐᓂᐅᕙᑦᑐᓄᑦ. 
ᒪᓕᒐᓕᐅᖅᑏᑦ ᐆᑦᑐᑎᒋᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒦᑐᐃᑦ, ᐱᕕᖃᖅᑎᑕᐅᕙᑉᐳᑦ ᐃᒪᓐᓇᓪᓗᐊᓂ ᑮᓇᐅᔭᓂᒃ 
ᒪᓕᑦᑐᑎᒋᑦ ᐃᖅᑲᓇᐃᔮᓄᑦ ᐊᐅᓪᓚᕐᓯᒪᓂᒃᑯᑦ ᓯᓂᑦᑕᕐᕕᒋᔭᖏᓐᓄᑦ. 
 
ᒪᓕᒐᓕᐅᖅᑎ ᐃᓪᓗᖁᑎᒋᔭᒦᓐᓂᖅᐸᑦ, ᐃᒪᓐᓇᓪᓗᐊᓂ ᑮᓴᐅᔭᖃᖅᑎᑕᐅᕙᑉᐳᑦ. ᐊᔾᔨᑐᐃᓐᓇᖓ 
ᐋᓐᓂᐊᕕᓕᐊᖃᑦᑕᖅᑐᐃᑦ. ᒐᕙᒪᒧᑦ ᐃᖅᑲᓇᐃᔭᖅᑎᐅᒍᕕᑦ, ᑭᓪᓕᐊᓃᑦᑐᓂᑦ ᑮᓇᐅᔭᖃᖅᑎᑕᐅᒍᓐᓇᓂᕐᒥᒃ 
ᐱᒍᓐᓇᓯᐊᖅᑐᑎᑦ ᐃᖅᑕᓇᐃᔮᑎᒍᑦ ᐊᐅᓪᓚᖅᓯᒪᓂᐊᕈᕕᑦ ᓯᓂᑦᑕᕐᕕᒻᒦᒍᓐᓇᓂᕐᒥᒃ ᕗᕉᐱᓱᒥᒃ ᓈᕕᒐᐃᑐᒥᓪᓘᓐᓃᑦ, 
ᐊᓯᖏᓐᓂᓪᓘᓐᓃᑦ. 

ᐃᓪᓗᖁᑎᒋᔭᒦᒃᑯᕕᑦ, ᑭᓪᓕᖃᖅᑎᑕᐅᕙᑉᐳᑦ 50ᑖᓚᓂᒃ, ᐊᔾᔨᑐᐃᓐᓇᖓ ᒪᓕᒐᓕᐅᖅᑎᑦ ᐅᕝᕙᓘᓐᓃᑦ ᒐᕙᒪᐅᑦ 
ᐃᖅᑲᓇᐃᔭᖅᑎᖏᑦ ᐊᐅᓪᓚᖅᓯᒪᒐᔭᖅᑐᐃᑦ ᐃᖅᑲᓇᐃᔮᖓ ᐱᓪᓗᒍ. ᑕᒪᓐᓇ ᑐᑭᓯᐅᒪᓂᕆᕙᕋ ᐊᑐᐊᒐᐅᔪᒥᒃ 
ᐊᑐᖅᑕᑎᓐᓂ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᐅᓯᖃᖅᐳᖓᓕ ᐋᓐᓂᐊᕐᕕᓕᐊᖅᓯᒪᔪᓂᒃ 
ᐃᖅᑲᓇᐃᔭᖅᑎᐅᓐᖏᑦᑐᓂᒃ ᒐᕙᒪᒃᑯᓐᓄᑦ. ᒐᕙᒪᐅᑦ ᐃᖅᑲᓇᐃᔭᖅᑎᖏᑦ ᐊᐅᓪᓚᖅᓯᒪᔭᕆᐊᖃᖅᐸᑕ ᐱᓪᓗᒍ 
ᐃᖅᑲᓇᐃᔮᖓ ᒪᐅᓐᖓᕐᓗᑎᒃ, ᐃᓂᓕᐅᖅᓯᒪᔭᐅᔫᖑᔪᑦᓴᐅᔫᒐᓗᐊ ᑭᓪᓕᖃᖅᑎᑕᐅᓲᖑᔪᑦᓴᐅᔫᒐᓗᐊᓪᓗ. 
 
ᐅᖃᖅᑲᐅᒐᕕᑦ ᒐᕙᒪᐅᑉ ᐃᖅᑲᓇᐃᔭᖅᑎᖏᑦ, ᑕᒪᐅᓐᖓᐸᑦᑐᐃᑦ ᐋᓐᓂᐊᕐᕕᓕᐊᖅᓯᒪᓪᓗᑎᒃ, ᐃᓱᒪᖅᓱᖅᐳᐃᑦ 
ᓯᓂᑦᑕᕐᕕᒻᒦᒍᓐᓇᕆᐊᖅ ᐊᒻᒪᓗ ᐊᑭᓖᓂᖅᓴᐅᕙᑉᐳᒍᑦ ᐃᓪᓗᖁᑎᒋᔭᒦᓐᖏᑉᐸᑦ. 
ᐊᔾᔨᒌᓕᖅᑎᑕᐅᓂᖅᓴᐅᒋᐊᓕᐅᒐᓗᐊᖃᐃ ᐊᑭᓕᐅᑎᐅᕙᑦᑐᐃᑦ ᐋᓐᓂᐊᕐᕕᓕᐊᖅᓯᒪᔪᓄᑦ. ᑕᒪᓐᓇᖃᐃ 
ᓇᓗᓇᐃᕆᐊᕈᓐᓇᕈᕕᐅᒃ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᓯᕗᓪᓕᕐᒥ, ᐊᓯᖏᐅᒋᕗᑦᑕᐅᖅ ᐃᓱᒪᖅᓲᑕᑦᓴᐃᑦ. 
ᐆᑦᑐᑎᒋᓗᒍ, ᐃᑦᓯᕙᐅᑕᖅ, ᐊᑖᓂᓕ ᒍᕇᓐ ᓯᐅᑦ ᐱᓕᕆᐊᖑᔪᒥᒃ ᐃᓕᖓᑎᑕᐅᔪᖅ ᒐᕙᒪᐅᑉ 
ᐃᖅᑲᓇᐃᔭᖅᑎᖏᓐᓄᑦ, ᐋᓐᓂᐊᕐᓇᖃᓐᖏᑦᑐᓕᕆᓂᖃᖅᐳᑦ ᐃᑲᔫᑎᓂᒃ ᖁᓛᓂᒃᑲᓐᓂᖅ ᐱᔭᐅᕙᑦᑐᓂᒃ 
ᓄᓇᕗᒻᒥᐅᓄᑦ ᐋᓐᓂᐊᕐᕕᓕᐊᖅᑐᖅᓯᐅᑎᖏᓐᓄᑦ. 
 
ᓄᓇᕘᒥᐅᑕᐅᔪᖅ, ᒐᕙᒪᒧᑦ ᐃᖅᑲᓇᐃᔭᖅᑎᐅᑉᐸᑦ, ᐊᐅᓪᓚᖅᓯᒪᑉᐸᑦ, ᐃᓱᒪᖅᓱᖅᐳᐃᑦ ᓯᓂᑦᑕᕐᕕᒻᒦᒍᓐᓇᕆᐊᖅ 
ᐊᒻᒪᓗ ᑮᓇᐅᔭᕐᑐᕐᓂᖏᑦ ᐊᑭᓕᐅᑎᐅᖑᒍᓐᓇᖅᐳᑦ. ᐊᐅᓪᓚᖅᓯᒪᔪᖃᖅᐸᑦ ᐋᓐᓂᐊᕐᕕᓕᐊᖅᑐᖅᓯᐅᑎᖃᓐᖏᑉᐸᑦ 
ᐃᑲᔫᑎᒃᑲᓂᕐᓂᒃ, ᒐᕙᒪᑦᑎᒍᑦ ᐆᑦᑐᑎᒋᓗᒍ ᒐᕙᒪᒃᑯᓐᓄᑦ ᐃᖅᑲᓇᐃ.ᖅᑎᐅᓐᖏᑉᐸᑦ, ᓯᓂᑦᑕᕐᕕᒻᒦᒍᓐᓇᖅᐳᑦ ᑕᒫᓂ 
ᐃᖃᓗᓐᓂ, ᐅᕝᕙᓘᓐᓃᑦ ᐋᑐᕚᒥ, ᐃᑦᓯᓐᑕᓐᒥ ᕕᓂᐸᒡᒥᓪᓘᓐᓃᑦ. ᑕᒪᒃᑯᐊ ᐊᑖᓂᖃᑕᐅᕗᐃᑦ NIHBᒃᑯᑦ, 
ᓇᓪᓕᐅᒃᑯᒫᖃᕐᓇᖏᑦᑑᑉ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ ᐃᑲᔫᑎᓄᑦ. 
 
ᑕᒪᓐᓇ ᒥᑦᓯᖃᖅᐳᖅ ᐋᓐᓂᐊᕐᓇᖃᓐᖏᑦᑐᓕᕿᓂᕐᒧᑦ ᐃᑲᔫᑎᖃᒃᑲᓐᓂᖏᑉᐸᑕ, ᓇᓪᓕᐅᒃᑯᒫᖃᓪᖏᓚᑦ. 
ᑖᒃᑯᐊᖑᖅᑕᖅᐳᒃ. ᐱᖓᔪᐊᓪᓕ ᐃᓱᒪᖅᓲᑕ ᐃᓪᓗᖁᑎᒋᔭᒦᓐᓂᖅ. ᐃᓛᓐᓂᒃᑯᑦ ᑕᒻᒫᑎᕐᕕᒃ ᑕᑕᑦᑐᐊᓘᕙᒻᒪᑦ ᐊᒻᒪᓗ 
ᐊᓯᐊᒍᑦ ᐱᒋᐊᕈᑕᒃᓴᖃᕋᓂ ᑭᓯᐊᓂᓕ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ ᐃᑲᔫᑎᒃᑲᓂᕐᓄᑦ 
ᑕᒪᒃᑯᓂᖓ ᐊᑐᖅᐊᑦᑐᓂᒃ, ᐃᓪᓗᖁᑎᒋᔭᒦᒍᓐᓇᖅᓯᒐᔭᖅᐳᐃᑦ. 
 
ᑕᐃᒪᐃᑦᑎᓪᓗᒋᑦ, ᐃᓄᐃᑦ ᑐᔪᕐᒥᐊᖃᖅᐸᑦᑐᐃᑦ 50ᑖᓚᑖᖅᐸᑦᑐᐃᑦ. ᑕᒪᓐᓇ ᑭᓪᓕᖃᖅᑎᑕᐅᕗᖅ ᐃᖅᑲᓇᐃᔮᒧᑦ 
ᐊᐅᓪᓚᕐᓂᕐᒧᑦ ᐊᑭᒋᒍᓐᓇᖅᑕᖓᓂᒃ. ᐊᒻᒪᓗ ᑕᒪᓐᓇ ᐅᑎᖅᑎᑕᐅᓲᖑᒋᓪᓗᓂ ᒐᕙᒪᑐᖃᒃᑯᓐᓄ, ᑕᒪᓐᓇ 
ᐊᑭᓕᒃᓴᓕᐅᑎᒋᒍᓐᓇᖅᑎᑕᐅᓲᖅ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᒐᕙᒪᐅᑉ ᐃᖅᑲᓇᐃᔭᖅᑎᖏ, ᐋᓐᓂᐊᕐᕕᓕᐊᕆᐊᖃᖅᐸᑕ, 
ᐊᑭᓕᐅᑎᒋᒋᐊᓕᖏᑦ ᐱᖃᑕᐅᕙᑦ ᐆᒪ ᐊᑖᓂ 28 ᒥᓕᐊᓐ 226ᑕᐅᓴᓐ. ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐋᒡᒐ, ᐃᒃᓯᕙᐅᑕᖅ, ᑮᓇᐅᔭᐃᑦ ᐃᓗᐊᓃᒃᑲᔭᖅᑐᑦ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ 
ᐊᑐᖅᑐᔅᓴᖁᑎᖏᓐᓂᒃ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᓇᓪᓕᐅᒃᑯᒫᖃᖅᑎᑦᑎᓂᕐᒧᑦ 
ᐱᓕᕆᐊᕐᒥ. ᐋᓐᓂᐊᖅᑐᓕᕆᔨᒃᑯᑦ ᐊᑐᖅᑐᔅᓴᖁᑎᖏᓐᓃᒃᑲᔭᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᕕᓕᐊᕋᓗᐊᖅᑲᑖ ᖃᐅᔨᓴᖅᑕᐅᔭᖅᑐᕐᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐄ, ᐃᒃᓯᕙᐅᑕᖅ, ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖃᕐᓂᕐᒧᑦ 
ᐸᕐᓇᐅᑎᓕᐊᖑᓯᒪᔪᖅ ᐊᑖᓃᒻᒪᑦ ᑮᓇᐅᔭᓕᕆᔨᒃᑯᑦ ᑕᐃᒪᐃᓕᖓᕙᓪᓚᐃᔪᖏᓛᒃ, ᑕᐃᑲᓂ ᐊᑭᓕᖅᑕᐅᓯᒪᒌᖅᑐᖅ. 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᓄᑦ ᐃᑲᔫᑎᓄᓪᓕ, ᐃᓄᐃᑦ ᓇᓪᓕᐅᒃᑯᒫᖃᓐᖏᑦᑐᑦ, ᑕᐃᒃᑯᐊ ᑮᓇᐅᔭᐃᑦ ᑕᕝᕙᓃᑦᑐᑦ, 
ᐊᒻᒪᓗ ᑕᕝᕙ ᑖᒃᑯᐊ ᐊᑭᓕᖅᑕᐅᓯᒪᒌᖅᑐᑦ. 
 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒍᕕᑦ, ᒪᓕᖓᓕᐅᖅᑏᑦ ᑕᕝᕙᓂ ᑲᑎᒪᕕᒻᒥ, ᓇᓪᓕᒃᑯᒫᖃᕋᔅᓯ ᒍᕇᓐ ᓯᔪᑦᑯᑎᒍᑦ, 
ᐋᓐᓂᐊᕕᓕᐊᕐᓗᓯ ᐊᐅᓪᓚᕋᐃᒍᔅᓯ, ᓯᓂᑦᑕᕐᕕᒻᒦᒍᓐᓇᑎᐊᖅᑐᓯ. ᐊᒻᒪᓗ ᐊᑭᖏᑦ, ᐊᑭᓕᕆᐊᓖᑦ, ᐊᒻᒪᓗ 
ᑕᒪᒃᑯᐊᒐᓚᐃᑦ, ᐊᒻᒪᓗ ᐊᑭᓕᕆᐊᖃᒃᑲᓐᓂᓲᑦ ᒐᕙᒪᒃᑯᓐᓄᑦ ᑕᐃᑲᓂ ᐊᐃᑉᐸᖏᓐᓂ ᓇᓂᔭᐅᒐᔭᖅᑐᑦ. 
ᐅᕙᓃᒃᑲᔭᓐᖏᑐᓪᓕ ᐱᔾᔪᑎᒋᓪᓗᒍ ᐊᑭᓖᖃᑦᑕᖏᓐᓇᑦᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒪ ᐊᐃᑉᐹ ᐱᔾᔪᑎᓕᒃ ᐊᑭᑦᑐᐸᓪᓕᐊᓂᖏᓐᓂᒃ 
ᐃᓅᔾᔪᑎᒋᔭᕆᐊᖃᖅᐸᑕᑦᑕ. ᓄᓇᓯᐅᑎᓄᑦ, ᓂᕿᓄᓪᓗ ᐊᒻᒪᓗ ᐊᓯᖏᓐᓄᑦ, 50 ᑖᓚ ᑭᓲᔪᓐᓃᕐᖓᑦ 
ᐅᓪᓗᒥᐅᓕᖅᑐᖅ. ᑕᒪᓐᓇ ᐅᖃᐅᓯᐅᓯᒪᕙ ᐃᓱᒫᓘᑕᐅᓗᓂ ᐅᕝᕙᓘᓐᓃᑦ ᐃᓱᒪᒋᒋᐊᕐᓂᐊᖅᑭᐅᒃ 
ᐊᒥᓱᕈᕆᐊᕋᔭᕐᒪᖔᕐᐱᐅᒃ 50 ᑖᓚ ᐊᑭᓕᐅᑕᐅᖃᑦᑕᖅᑐᖅ ᓯᕗᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᒥᓱᕈᖅᐸᓪᓕᐊᖏᓐᓇᖅᑑᒐᓗᐊᖅ ᑖᓐᓇ. 30 
ᑖᓚᐅᓚᐅᖅᓯᒪᒻᒥᒻᒪᑦ, 35-ᕈᖅᑕᖅᑯᖅ, 38, ᐊᒻᒪᓗ ᒫᓐᓇ ᐊᒥᓱᕈᕆᐊᖅᑕᐅᓯᒪᓕᖅᑐᓂ, ᐋᔩᕈᑎᒋᓚᐅᖅᓯᒪᒐᑦᑎᒍ 
ᐊᒻᒪᓗ 50-ᒧᑦ ᐊᑭᑦᑐᕆᐊᖅᑕᐅᓚᐅᖅᓯᒪᓪᓗᓂ. 
 
ᐊᒻᒪᓗ ᐊᖏᖃᑎᒋᓪᓗᒍ ᒪᓕᒐᓕᐅᖅᑎ, ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᑐᔪᕐᒥᐊᖃᕈᕕᑦ, 50 ᐊᒥᓲᓗᐊᓐᖏᒻᒪᑦ, 
ᐱᓗᐊᖅᑐᒥᑦ ᓂᕿᒧᑦ ᐊᓯᖏᓐᓄᓪᓗ. 
 
ᑕᒪᓐᓇ ᐃᓚᒋᒻᒪᒍ ᐋᔩᖃᑎᒌᒐᓱᐊᕐᓂᕆᕙᑦᑕᑦᑕ ᒐᕙᒪᑐᖃᒃᑯᓐᓄᑦ. ᑕᕝᕙ ᑕᐃᒪᐃᓐᓇᓂᒃ ᑭᓯᐊᓂ ᐅᕙᑦᑎᓐᓄᑦ 
ᑐᓂᓯᔪᓐᓇᖃᑦᑕᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑎᑕᐅᒋᐊᕈᒪᔪᖓ ᐱᔾᔪᑎᒋᓪᓗᒍ ᐅᖃᐅᓯᕆᕋᑖᖅᑕᖓ. 
ᐱᔾᔪᑎᒋᓪᓗᒍ 8 ᒥᓕᐊᓐ ᕕᓂᐸᐃᒻᒧᑦ, ᐋᑦᑐᕚᒧᖅ, ᐊᒻᒪᓗ ᐊᓯᖏᓐᓄᑦ ᖃᓪᓗᓈᑦ ᓄᓇᖃᕐᕕᖏᓐᓄᑦ 
ᐊᑐᕈᓐᓇᖃᑦᑕᖅᑕᖏᓐᓄᑦ. ᑐᑭᓯᓂᕐᓗᓪᓚᕆᑉᐸᓪᓚᐃᒐᒃᑯᑦ. ᖃᐅᔨᒪᓐᖏᑦᑐᖓ ᑐᑭᓯᓂᕐᓗᒻᒪᖔᕐᒪ 
ᑐᑭᓯᑦᑎᐊᕐᒪᖔᕐᒪᓘᓐᓃᑦ, ᐱᔾᔪᑎᒋᓪᓗᒍ 8 ᒥᓕᐊᓐ, ᐱᔾᔪᑎᒋᓪᓗᒍ ᐃᓱᐊᓃᒻᒪᑦ 20 ᒥᓕᐊᓐ ᑳᓐᑐᕌᒃᓯᔩᑦ ᐊᑖᓂ. 
 
ᐃᓱᒪᕋᑖᕋᒪ ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᒪᒻᒪᖔᖅ ᐅᕙᓐᓂᒃ ᐊᑐᖅᑕᐅᕙᒻᒪᖔᖅ ᐋᑐᕚᒧᑦ, ᕕᓂᐸᐃᒻᒧᑦ, 
ᐄᒻᒪᑕᓐᒧᓪᓘᓐᓃᑦ, ᖃᑦᑎᓂᒃ ᑮᓇᐅᔭᓂᒃ ᐊᑐᖃᑦᑕᖅᑲᑦ ᑖᒃᑯᓄᖓ ᑳᓐᑐᕌᒃᓯᓂᕐᒨᖓᔪᓄᑦ? ᐃᓱᒪᕋᑖᕋᒪ ᒥᓂᔅᑕ 
ᐅᕙᓐᓄᑦ ᑕᒪᑐᒥᖓ ᓇᓗᓇᐃᖅᓯᒋᐊᕈᒪᑦᑕᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑲᑎᑦᑐᒋᑦ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ ᐅᖃᐅᓯᕆᖅᑲᐅᔭᒃᑲ ᓯᕗᓪᓕᕐᒥ 8 ᒥᓕᐊᓐ 897 ᑕᐅᓴᓐ ᐊᒻᒪᓗ 973 ᑖᓚᔅ. 
ᑕᒪᓐᓇ ᐱᖃᓯᐅᔾᔨᔪᖅ ᐋᓐᓂᐊᕕᒻᒧᑦ ᐃᖏᕐᕋᔾᔪᐅᕙᑦᑐᓂᒃ, ᓲᕐᓗ ᐆᑦᑑᑎᒋᓗᒍ, ᐊᑖᓂ 
ᓇᓪᓕᒃᑯᒫᖃᖅᑎᑕᐅᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ ᒪᓕᑦᑕᐅᔭᕆᐊᖃᖅᑲᑕ, ᐊᐅᓪᓚᕆᐊᓕᓐᓄᑦ 
ᖃᐅᔨᓴᖅᑕᐅᔭᕆᐊᓕᓐᓄᑦ, ᐊᒻᒪᓗᑦᑕᐅᖅ ᑲᑐᔾᔨᓪᓗᑎᒃ ᐊᑭᓕᐅᑎᒥᓃᑦ ᐊᒻᒪᓗ ᑐᔪᕐᒥᔾᔪᑎᓄᑦ. 
 
ᐊᒥᓲᓂᖓ ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ ᐃᒃᓯᕙᐅᑕᖅ, ᐋᓐᓂᐊᕕᐅᑉ ᑐᔪᕐᒥᕕᖏᓐᓄᑦ ᐊᐅᓚᑉᐸᑕᑦᑎᓐᓄᑦ, 
ᑕᕝᕙᓐᖔᖅᓯᒪᒐᔭᖅᑐᖅ 5 ᒥᓕᐊᓐ, 308 ᑕᐅᓴᓐ, 900. ᑲᑎᑦᑐᒋᑦ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ ᐃᖏᕐᕋᔾᔪᑎᓄᑦ ᐃᒪᓐᓇᐅᕗᑦ 8 ᒥᓕᐊ, 897 ᑕᐅᓴᓐ, ᐊᒻᒪᓗ 973. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 8 ᒥᓕᐊ ᐊᒻᒪᓗ 5 ᒥᓕᐊᓐ, ᐊᒥᐊᒃᑯᖃᕐᓂᕈᔅᓯ, ᓱᒐᔭᖅᑭᓯᐅᓪᓕ 
ᐊᒻᒪᓗ ᑭᓱᒧᑦ ᐊᕝᕙᖏᑦ ᐊᑐᖅᑕᐅᒐᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔫᓯᐊᑦ ᐱᕙᑦᑐᒍᑦ ᑭᓯᐊᓂ ᐅᕙᒍᑦ ᐊᑭᓕᖅᑕᐅᖁᓯᒪᔭᖏᓐᓂᒃ ᐅᕝᕙᓘᓐᓃᑦ ᐊᑭᓕᐅᑎᒋᓯᒪᔭᑦᑎᓐᓄᑦ. ᑕᐃᒪ 
ᑕᕝᕙᓂ ᐊᒥᐊᒃᑯᑕᖃᕋᔭᓐᖏᑦᑐᖅ. ᐊᑭᓕᔅᓴᖃᖃᑦᑕᖅᓯᒪᒐᑦᑕ ᑕᕝᕙᓂ ᑭᓯᐊᓂ ᐊᒥᐊᒃᑯᖃᖅᓯᒪᓐᖏᑦᑐᒍᑦ 
ᐱᔾᔪᑎᒋᓪᓗᒍ ᐊᑭᓖᖁᔨᔪᓐᓇᖅᑐᒍᑦ ᐊᑐᖅᓯᒪᔭᑦᑎᓐᓄᑦ ᑭᓯᐊᓂ. ᐊᒻᒪᓗ ᐃᓕᓯᓯᒪᓪᓗᑎᓪᓗ ᒐᕙᒪᑐᖃᒃᑯᑦ, 
ᐊᒥᓲᓂᖓ ᒐᕙᒪᒃᑰᓪᓗᑕ ᐊᑭᓖᖁᔨᔾᔪᑎᒋᔪᓐᓇᖅᑕᕗᑦ ᐊᑖᓂ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ. 
 
ᑕᒪᓐᓇ ᐃᓚᖓ ᐋᔩᖃᑎᒌᒎᑎᒋᓚᐅᖅᓯᔭᑦᑕ ᐊᒻᒪᓗ ᓱᓕ ᑲᔪᓯᓂᖃᖅᑐᓂ ᒐᕙᒪᑐᖃᒃᑯᓐᓂᒃ ᐱᖃᑎᖃᖅᑐᑕ 
ᐊᒥᓱᕈᕆᐊᖅᑎᑕᐅᒃᑲᕋᓱᐊᖅᑐᒋᑦ ᑕᕝᕙᓂ ᑖᒃᑯᓄᖓ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔫᓯᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᒃᐱᕈᓱᒃᑐᖓ ᐱᓕᕆᕕᒋᔭᓯ 
ᐊᒥᒐᕐᓯᒪᖃᑦᑕᕐᒪᑕ ᑮᓇᐅᔭᓂᒃ ᐊᕐᕋᒍᑕᒫᑦ ᑭᓯᐊᓂᓕ ᑕᐃᒪᓐᖓᑦ ᓄᓇᕗᑦ ᐃᓄᒋᐊᒃᓯᕙᓪᓕᐊᓯᒪᓕᖅᑎᓪᓗᒋᑦ  

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

642 

ᐊᒻᒪᓗ ᑕᒪᒃᑯᐊ ᑎᑭᑉᐸᓪᓕᐊᑐᐃᓐᓇᖃᑦᑕᑎᓪᓗᒋᑦ ᐃᖅᑲᓇᐃᔭᕆᐊᖅᑐᑎᒃ ᓄᓇᕗᑦ ᓯᓚᑖᓂᑦ ᐊᒻᒪᓗ ᑕᒪᓐᓇ 
ᐃᒃᐱᓐᓇᖅᑐᒃᓴᐅᒻᒪᑦ ᐱᓕᕆᕕᐅᔪᒧᑦ, ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᑎᒋ ᓱᑲᑦᑐᒥᒃ 
ᐃᒃᐱᓐᓇᕐᓂᖃᕐᒪᖔᖅ ᑳᓐᑐᕋᒃᑕᐅᓯᒪᔪᑎᒍᑦ. ᑕᐃᒪᓕ ᑐᑭᓯᒋᐊᖅᑎᑕᐅᑲᓐᓂᕈᒪᒐᓗᐊᖅᑐᖓ 
ᐃᒃᐱᓐᓇᑐᐃᓐᓇᕆᐊᖃᕐᓂᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 85%-ᖏᑦ ᐃᓄᒋᐊᓐᓂᖏᑦ ᓄᓇᕗᒻᒥ 
ᐃᓄᒻᒪᑕ ᐊᒻᒪᓗ ᑕᒪᒃᑯᓇᓂ ᓇᓪᓕᐅᒃᑯᒪᖃᓐᖏᑦᑐᓄᑦ ᐃᑲᔪᕈᑕᐅᕙᒃᑐᓄᑦ, ᐊᒥᓱᓂᕐᓴᐅᔪᑦ ᐃᓄᐃᑦ 
ᑕᒪᐅᓐᖓᖃᑦᑕᕐᓯᒪᔪᑦ ᓄᓇᖃᖅᑲᕐᓯᒪᔪᓐᖏᑦᑐᑦ. ᓄᓇᖃᖅᑲᕐᓯᒪᔪᑉᐸᑕ ᐆᒃᑐᑎᒋᓗᒍ, ᐃᖅᑭᓕᐅᔪᑦ, ᒍᐃᑦᓯᓐ 
ᐅᐊᓕᓂᕐᒥᒃ, ᐅᕝᕙᓗᓐᓂ ᐃᖅᑭᓕᐅᔪᑦ ᖃᓪᓗᓇᓂᑦ, ᐃᓄᐃᑦ ᑯᐸᐃᑉ ᑕᕐᕋᖓᓂᒃ. ᑕᐃᒃᑯᐊᑦᑕᐅᖅ 
ᐱᖃᓯᐅᑦᔭᐅᒐᔭᕐᒥᔪᑦ ᓇᓪᓕᐅᒃᑯᒪᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑎᓄᑦ ᑭᓯᐊᓂᓕ ᑲᑎᑦᑐᒋᑦ 
ᐊᒥᓱᓗᐊᕐᓯᒪᓐᖏᑦᑐᑦ ᐅᕝᕙᓘᓐᓃᑦ ᐃᓱᒪᓗᓇᕐᓯᓚᐅᕐᓯᒪᓐᖏᑦᑐᖅ. ᐄ, ᑕᐃᒪ ᓈᓴᐅᑎᖓ 
ᐃᓱᒪᓗᓇᓗᐊᓐᖏᑦᑐᖅ ᐱᓕᕆᐊᑦᑎᓐᓂ. 
 
ᐱᓕᕆᐊᖑᔪᖅ ᐋᖅᑭᒃᓯᒪᔭᕗᑦ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᖅ, 
ᐃᓱᒪᓗᒍᑎᒋᔭᕗᑦ ᐋᔩᖃᑎᒋᒍᑎᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓚᐅᕐᓯᒪᓐᖏᑕᕗᑦ, ᐅᒃᐱᕈᓱᒃᑐᒍ, 
ᒐᕙᒪᐅᓪᓗᑕ, ᓇᒻᒪᒃᑐᑦ ᑮᓇᐅᔭᐃᑦ ᑲᒪᔾᔪᑎᒋᓪᓗᒋᑦ ᐊᒻᒪᓗ ᑲᒪᒋᓂᐊᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ 
ᐋᖅᑭᒃᓯᒪᔭᖏᓐᓂ ᐊᒻᒪ ᐃᓱᓕᕝᕕᖃᖅᑎᓪᓗᒋᑦ, ᐃᓱᓕᕝᕕᖃᖅᑎᑕᖓ ᐊᒃᓱᕈᕐᓇᖏᑦᑐᒐᓗᐊᖅ, ᑭᓯᐊᓂ 
ᐃᓱᓕᕝᕕᖃᖅᑎᑦᑎᔪᑦ ᖃᓄᑎᒋ ᐊᑭᓕᖁᔪᓐᓇᕐᒪᖔᑦᑎᒍᑦ. 
 
ᑕᐃᒪᓕ, ᐆᒃᑐᑎᒋᓗᒍ, ᐊᑐᕐᓂᕈᑦᑕ 21 ᒥᓕᐊᓐᓂ ᐊᑕᓂ ᐋᓐᓂᐊᕐᕕᒻᒥ ᓘᒃᑖᖑᔪᓄᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ ᐊᑭᓕᒍᒪᒃᐸᑕ 17 ᒥᓕᐊᓐᑐᐃᓐᓇᕐᓂᒃ, ᑕᐃᒃᑯᐊ ᐊᔾᔨᒋᓐᖏᒍᑎᖏᑦ ᐊᑭᓕᕆᐊᖃᕋᔭᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. ᐊᑎᕐᓂᒃ ᐱᑕᖃᕈᓐᓂᖅᑐᖓ ᑎᑎᕋᕐᓯᒪᔪᓂ. ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ. ᓇᐃᓪᓕᒋᐊᕐᓯᒪᔪᑦ. ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒪᓕᕆᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ 28 ᒥᓕᐊᓐ 226 ᑕᐅᓴᓐ. ᐊᖏᖅᐱᕆᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᒃᓴᓐᖏᑦᑐᖅ. ᑲᔪᓯᔪᖅ. ᒪᒃᐱᕐᓗᒍ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᐱᔨᒃᑯ. 
ᓇᐃᓪᓕᒋᐊᕐᓯᒪᔪᑦ. ᐋᓐᓂᐊᖅᑕᐃᓕᒪᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 3 ᒥᓕᐊᓐ 735 
ᑕᐅᓴᓐ. ᐊᖏᖅᐱᓯ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᒃ ᐊᐱᖅᑯᑎᒃᓴᐅᔪᑦ 10-11. ᓂᕆᐅᒋᔭᐅᔪᑦ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐊᒥᓱᕈᕆᐊᖅᑕᐅᓯᒪᔪᑦ ᒥᓕᐊᓐ ᓇᑉᐸᖓᓂᒃ. ᖃᓄᕐᖏᒃᑯᐊ ᐊᓯᑦᔨᕆᐊᖅᑐᑦ. 
ᖁᔭᓐᓇᓃᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕈᒃ ᐊᒥᓱᕈᕆᐊᕈᑕᐅᓗᐊᑕᖅᑐᒃ ᐅᕙᓂ 
323 ᑕᐅᓴᓐ ᐊᐅᐸᓚᑲᓐᓂᕐᒧᑦ ᑲᐳᑎᓄᑦ ᐊᒻᒪᓗ ᓄᑖᒥᒃ ᑮᓇᐅᔭᓂᒃ ᐱᑕᖃᓕᕐᒪᑕᑦ ᑕᒪᒃᓱᒧᖓ. ᐊᒻᒪᓗ ᓱᓕ 
ᖃᐅᔨᓴᕈᑎᒃᓴᐅᔪᑦ ᑮᓇᐅᔭᐃᑦ 135 ᑕᐅᓴᓐ ᖃᐅᔨᓴᕈᑕᐅᖃᑦᑕᕐᓂᐊᖅᑐᑦ ᐊᓂᖅᑎᕆᓂᕐᒧᑦ ᐋᓐᓂᐊᖑᔪᓂᒃ. 
ᐃᒃᓯᕙᐅᑖᖅ, ᑕᒪᒃᑯᐊ ᑎᒥᒥ ᐅᓇᓂᓯᓐᓂᕐᓴᐃᑦ ᐊᓂᖅᑎᕆᓂᕐᒧᑦ ᐋᓐᓂᐊᖑᕙᒃᑐᑦ ᓴᖅᑭᑕᐅᓚᐅᖅᑐᖅ  

ᐊᕐᕋᒍᓗᐊᓕᖅᑐᖅ, ᑲᓇᑕᒥ ᑐᓴᒐᒃᓴᑎᒍᑦ ᐅᖃᐅᑕᐅᖃᑦᑕᓚᐅᖅᑐᖅ ᐊᓂᖅᑎᕆᓂᕐᒧᑦ ᐋᓐᓂᐊᖑᔪᖅ 
ᓱᕈᓯᐅᔪᓂ. 
 
ᑲᔪᓯᓐᓇᖅᑐᒍᑦ ᐊᐃᒃᐸᖓᓂᒃ ᖃᐅᔨᓴᕐᓂᕐᒧᑦ 135 ᑕᐅᓴᓐ ᑐᕋᖓᑎᑕᐅᔪᖅ ᑕᐃᓐᓇ ᖃᐅᔨᓴᕐᓂᐅᔪᖅ 
ᐱᔭᕇᖅᑕᐅᓂᐊᕐᓗᓂ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᓚᐅᕐᒪᑦ ᐃᒃᐸᒃᓴᖅ ᑕᒪᒃᑯᐊ ᖁᐊᕐᓴᓇᖅᑐᒻᒪᕇᑦ 
ᓇᓴᐅᑎᐅᔪᑦ ᑯᔭᓐᓂᒃᑯᑦ ᖁᐱᕐᕆᓐᓂᐅᕙᒃᑐᓄᑦ. ᑐᓴᖃᑦᑕᕐᓯᒪᒐᑦᑕ ᑕᒪᒃᑯᓂᖓ ᑐᓴᒐᒃᓴᑎᒍᑦ ᑕᐃᒪᐃᑦᑐᓂᒃ 
ᐱᖃᓯᐅᑦᔭᐅᓪᓗᑎᒃ ᐊᓴᐱ.ᒥᓂᔅᑕᖃᕐᕕᒃ ᓇᓗᓇᐃᖅᓯᓯᒪᓪᓚᑦᑖᖅᑎᓐᓇᒍ ᑕᒪᒃᑯᓂᖓ ᑎᑎᕋᖅᑕᐅᓯᒪᔪᓂᒃ 
ᖃᕋᓴᐅᔭᒃᑯᑦ ᓄᐊᑦᑕᐅᓯᒪᔪᓂᒃ ᐅᕝᕙᓘᓐᓃᑦ ᖃᐅᔨᓴᐅᑕᒥᓂᕐᓂᒃ ᓴᖅᑭᓚᐅᕐᒪᓂᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇᓕᓴᕐᓂᒃ ᖃᓄᐃᓕᖓᒻᒪᖔᑕ ᐊᐃᑦᑐᓪᓘᑕᐅᔪᓐᓇᖅᑐᑦ ᐋᓐᓂᐊᖑᔪᑦ ᓄᓇᕗᒻᒥ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᒥᓱᑲᓪᓚᐅᕗᑦ ᐊᐃᑦᑐᕐᓘᑕᐅᔪᑦ ᐋᓐᓂᐊᑦ 
ᑎᑎᕋᖅᑕᐅᓯᒪᔪᑦ ᐊᒻᒪ ᐊᑎᓕᐅᖅᑕᐅᓯᒪᔪᑦ ᒪᓕᒐᖅ ᒪᓕᑦᑐᒍ.  ᐆᑦᑑᑎᒋᓗᒍ ᐊᓐᓇᐅᒪᔾᔪᑎᖃᕈᓐᓃᖅᑐᑦ 
ᑎᑎᕋᖅᑕᐅᓯᒪᕗᑦ ᑎᑎᕋᕐᕕᒻᒪᕆᖓᓐᓂᑦ ᖃᕋᓴᐅᔭᒃᑯᑦ ᓄᐊᑦᑕᐅᕙᑦᑐᓂᒃ, ᒐᕙᒪᑐᖃᒃᑯᓐᓄᑦ. 
 
ᐳᕙᓪᓗᓐᓃᑦ ᐊᒻᒪ ᐊᓯᖏᑦ ᐊᐃᑦᑐᓘᑎᐅᔪᓐᓇᖅᑐᑦ ᐋᓐᓂᐊᑦ ᐅᖃᐅᓯᐅᕙᑉᐳᑦ.  ᐅᖃᐅᑎᒋᐊᕈᓐᓇᖅᐸᒋᑦ, 
ᐅᖃᓚᐅᕋᒪ ᐃᑉᐸᔅᓴᖅ, ᐃᒃᓯᕙᐅᑖᖅ, ᐊᒥᓲᓂᖏᑦ ᐆᑦᑑᑎᒋᓗᒍ, ᑯᔭᓐᓂᒃᑯᑦ ᖁᐱᕐᕆᖃᑦᑕᖅᑐᑦ 17-
ᕌᖅᑎᐅᖅᑰᖅᑐᑦ ᐊᒥᓲᓂᖅᓴᐅᕗᑦ ᑲᓇᑕᓕᒫᖅ ᑕᑯᓐᓇᖅᑐᒍ.  ᐃᓚᖓᑦ ᐋᓐᓂᐊᖅᑕᐃᓕᑎᑦᑎᓇᓱᐊᕐᓂᕐᒧᑦᓄ 
ᐱᔭᖏᖅᓴᐅᑕᐅᓚᐅᖅᑐᖅ ᑲᔪᓯᒋᐊᖅᑎᓯᒪᔭᕗᑦ ᐊᒻᒪ ᐅᖃᐅᓯᕆᐊᕐᔪᓚᐅᖅᑕᕗᑦ ᐃᑉᐸᔅᓴᖅ ᓴᖅᑮᓂᖅ ᐅᓱᒻᒧᑦ 
ᐴᖅᓯᒪᖃᑦᑕᖁᔨᓂᖅ ᐊᒻᒪ ᓴᐳᔾᔨᑎᖃᖃᑦᑕᕐᓗᑎᒃ ᑯᔭᓐᓂᒃᑯᑦ ᒪᒃᑯᑦᑐᓄᑦ. 
 
ᐋᓐᓂᐊᖅᑕᐃᓕᔪᓕᕆᔩᑦ ᓄᓇᓕᓐᓂᑦ ᓄᓇᓕᒻᒥᐅᑎᒍᑦ ᐊᐅᓚᑦᑎᑦᑎᐊᖅᓯᒪᓱᒋᕙᒃᑲ ᐊᕐᕌᒍᒥ ᐱᔭᖏᖅᓴᐃᓪᓗᑎᒃ 
ᐅᓱᒻᒧᑦ ᐴᕐᒥᒃ ᐊᑐᖃᑦᑕᖁᔨᓪᓗᑎᒃ.  ᑕᒪᓐᓇᓕ ᖃᐅᔨᔾᔪᑕᐅᓇᓱᐊᖅᐳᖅ, ᐃᒃᓯᕙᐅᑖᖅ, ᑯᔭᓐᓂᐊᕈᕕᑦ 
ᓴᐳᔾᔨᔾᔪᑎᖃᕆᐊᖃᖅᐳᑎᑦ.  ᑕᒪᓐᓇ ᖃᑦᑏᓐᓇᕈᕆᐊᕈᑕᐅᒐᔭᖅᐳᖅ ᐊᒥᓱᑲᓪᓚᓐᓂᒃ ᐊᐃᑦᑐᓗᕈᑕᐅᕙᑦᑐᓂᒃ 
ᐅᖃᐅᓯᕆᔭᖓᓐᓂᑦ.  ᐊᓯᒃᑲᓐᓂᐊᓄᓪᓕ, ᐆᑦᑑᑎᒋᓗᒍ, ᐳᕙᓪᓗᓐᓂᕐᒧᑦ, ᐊᖏᓪᓕᒋᐊᖅᑎᑦᑎᓯᒪᕗᒍᑦ ᐳᕙᓪᓗᓇᕐᒥᒃ 
ᖃᐅᔨᓴᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᓴᖅᑮᒃᑲᓐᓂᖅᓯᒪᓪᓗᑕ ᐊᒻᒪ ᖃᐅᔨᓴᖃᑦᑕᖅᑐᑕ ᐃᓕᓐᓂᐊᖅᑎᓂᒃ ᓱᕈᓯᕐᓂᑦ 
ᖃᐅᔨᓴᖅᑕᐅᒋᐊᓕᓐᓂᒃ. 
 
ᖃᐅᔨᓴᕋᑖᓚᐅᖅᐳᒍᑦ ᐊᑦᑕᓇᖅᑐᓂᒃ ᐳᕙᓪᓗᓐᓂᕐᓂᑦ ᐊᕐᕕᐊᓂ ᐅᖃᐅᓯᐅᓚᐅᖅᑐᓂᒃ ᐱᕙᓪᓕᐊᔪᑎᒍᑦ 
ᐊᒥᓱᑲᓪᓚᓐᓂᒃ ᓄᓇᓕᓐᓂᓪᓗ.  ᐅᖃᐅᔾᔨᒋᐊᕋᔭᖅᐳᖓᓕ, ᐃᒃᓯᕙᐅᑖᖅ, ᐊᐃᑦᑐᕐᓘᑎᐅᕙᑦᑐᑦ ᐋᓐᓂᐊᑦ, ᓲᕐᓗ 
ᑯᔭᓐᓂᒃᑯᑦ ᖁᐱᕐᕆᓐᓃᑦ, ᓲᕐᓗ ᐳᕙᓪᓗᓐᓂᖅ, ᐊᒻᒪ ᐊᓯᖏᑦ ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᕐᒪᑕ.  
ᑕᕝᕙᓂᔅᓴᐃᓐᓇᖅ, ᓄᖅᑲᖓᑎᑦᑎᓇᓱᐊᕐᓂᕐᒥᑦ ᑕᑯᓐᓇᕆᐊᒃᑲᓐᓂᕆᐊᖃᖅᐳᒍᑦ ᐊᒻᒪ 
ᐋᓐᓂᐊᖅᑕᐃᓕᑎᑦᑎᓇᓱᐊᕐᓂᕐᒥᒃ.  ᑕᐃᒪᐃᑉᐳᒍᓪᓕ ᐃᓱᒪᒋᔭᒃᑯᑦ ᐱᓕᕆᐊᖃᖅᑎᑦᑎᒃᑲᓐᓂᖅᑐᑕ  ᓄᓇᓕᓐᓂᑦ 
ᐋᓐᓂᐊᖅᑕᐃᓕᔪᓕᕆᔨᓂᒃ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐱᔭᖏᖅᓴᐃᔨᑦᑎᓐᓄᑦ. 
 
ᐊᒻᒪ ᐃᖅᑲᓇᐃᔭᓕᖅᑎᑦᑎᕋᑖᓚᐅᖅᐳᒍᑦ, ᐅᖃᐅᔾᔭᐅᓚᐅᕋᒪ, ᓄᑖᒥᒃ ᐃᖅᑲᓇᐃᔮᒥᒃ; ᐊᐃᑦᑐᕐᓗᐃᔾᔪᑕᐅᕙᑦᑐᓄᑦ 
ᐱᓕᕆᔨᒥᒃ ᑎᑭᑎᓛᖁᖅᑕᑎᓐᓂᒃ ᑕᒪᒃᑯᓂᖓ ᐱᓕᕆᔨᐅᓂᐊᕐᓗᓂ ᑕᒪᒃᑯᐊ ᐅᖃᐅᓯᕆᔭᖏᓐᓂᑦ ᑲᑎᒪᔨᕋᓛᑉ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

644 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᒃᑯᐊ ᓄᓇᓖᑦ ᓄᓇᓕᓐᓂᑦ ᐋᓐᓂᐊᖅᑕᐃᓕᔪᓕᕆᔨᖃᓐᖏᑦᑐᑦ.  ᑭᒃᑯᑦ 
ᐱᓕᕆᐊᖃᖅᐸᑦ ᑕᒪᒃᑯᓂᖓ, ᖃᐅᔨᓴᖅᐸᑦ ᓄᓇᓕᓐᓂᑦ ᑕᐃᒃᑯᓇᓂ ᓄᓇᓕᓐᓂᑦ 
ᐋᓐᓂᐊᖅᑕᐃᓕᔪᓕᕆᔨᖃᓐᖏᑦᑐᓄᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᓄᓇᓕᓐᓂᑦ ᐱᖃᓐᖏᑦᑐᓂᒃ ᓄᓇᓕᓐᓂᑦ 
ᐋᓐᓂᐊᖅᑕᐃᓕᔪᓕᕆᔨᓂᒃ ᐊᒻᒪ ᐊᒥᓲᓂᖅᓴᐃᑦ ᐱᑕᖃᖅᑐᑎᒃ, ᐋᓐᓂᐊᕕᒃᑯᑎᒎᖅᐳᑦ, ᐃᓚᖏᑦ ᐱᓕᕆᐊᕆᔭᖏᑦ 
ᐋᓐᓂᐊᖅᑐᓕᕆᓂᕐᒧᑦ, ᓄᓇᓕᓐᓂᑦ ᐋᓐᓂᐊᓯᐅᖅᑏᑦ ᓇᒻᒥᓂᖅ ᐱᔭᖏᖅᓴᐃᕙᑉᐳᑦ ᐊᒻᒪ 
ᓄᖅᑲᖓᑎᑦᑎᓇᓱᐊᖅᑐᑎᒃ ᐋᓐᓂᐊᖑᔪᓂᒃ. 
 
ᑕᐃᒃᑯᓇᓂ ᓄᓇᓕᓐᓂᑦ, ᓄᑕᕋᐃᑦ ᖃᓄᐃᓐᓂᖏᑦᑎᐊᖅᑐᑦ ᐆᑦᑑᑎᒋᓗᒍ, ᓇᔾᔨᔪᑦ, ᐃᕐᓂᒌᖅᓯᒪᔪᑦ 
ᐱᓕᕿᐊᖑᕙᑉᐳᑦ ᐊᒻᒪ ᓄᓇᓕᓐᓂᑦ ᓄᖅᑲᖓᑎᑦᑎᓇᓱᐊᕐᓂᖅ ᐊᒻᒪ ᐱᔭᖏᖅᓴᐃᓂᖅ ᐆᑦᑑᑎᒋᓗᒍ, ᑯᔭᓐᓂᒃᑯᑦ 
ᖁᐱᕐᕆᖃᑦᑕᕐᓂᖅ ᐊᓯᖏᓐᓄᓪᓗ.  ᒪᕐᕉᕘᒃ ᐊᔾᔨᒌᓐᖏᑦᑑᒃ ᓄᓇᓕᓐᓂᑦ ᐃᓕᑕᕆᔭᐅᓯᒪᔪᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᓐᓄᑦ ᑕᒪᒃᑯᓂᖓ ᐱᓕᕆᐊᖃᖅᐸᑦᑐᑦ ᐱᔭᖏᖅᓴᐃᓂᒃᒥᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᓚᖏᑦ ᑭᐅᔭᐅᒌᕋᓗᐊᖅᑎᓪᓗᒋᑦ 
ᐊᐱᖅᑯᑎᒋᓂᐊᖅᑲᐅᔭᒃᑲ, ᓄᓇᕗᒻᒥᐅᑦ ᐊᒥᓲᓂᖏᑦ ᐱᐅᓐᖏᓐᓃᓐᓇᐅᔪᑦ ᑕᑯᓐᓇᖅᑐᒍ ᑲᓇᑕᓕᒥ ᓄᓇᓖᑦ 
ᐊᕕᑦᑐᖅᓯᒪᔪᑦ, ᐃᓅᓪᓗᑕ ᐊᒥᓲᓂᖃᖅᑐᒍᑦ 27-28-ᑕᐅᓴᓂᒃ. 
 
ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐅᖃᐅᓯᕆᕋᑖᖅᑕᑎᑦ, ᓱᒻᒪᑦ ᖃᐅᔨᓴᖅᑏᑦ ᐅᖃᖅᓯᒪᕙᑦ ᐊᒥᓲᓂᖅᐹᓂᒃ 
ᐊᐃᑦᑐᓪᓘᑎᐅᔪᓂᒃ ᐊᒥᓲᓂᖅᐸᐅᓂᕋᐃᕙᑦ ᐊᒻᒪ ᑕᒪᒃᑯᓂᖓ ᐱᐅᓐᖏᑦᑑᔪᓂᒃ ᐊᐅᓪᓗᓐᓇᐅᑉᐸᑕ, 
ᐊᓐᓇᐅᒪᔾᔭᐃᒃᑯᑎᖃᕈᓐᓃᖅᑐᓄᑦ ᐅᕝᕙᓘᓐᓃᑦ ᐳᕙᓪᓗᓂᕐᒧᑦ. 
 
ᑕᐅᑐᑦᓱᒋᑦ ᐃᓄᒋᔭᕗᑦ ᐊᓯᖏᓐᓄᑦ ᓄᓇᓕᓐᓄᑦ ᐊᕕᑦᑐᖅᓯᒪᓂᖏᓐᓄᑦ ᐅᕝᕙᓘᓐᓃᑦ ᐅᓯᖏᓐᓄᑦ ᓄᓇᕐᔪᐊᕐᓄᑦ, 
ᐊᒥᓱᒻᒪᕆᐅᓐᖏᓇᑦᑕ, 28ᑕᐅᓴᖏᓐᓃᑐᐃᓐᓇᕐᒪᑕ ᐃᓄᕗᑦ. ᐊᒥᓲᒐᓗᐊᖅᑎᓪᓗᒋᑦ ᐊᓯᖏᑦ ᐊᕕᑦᑐᖅᓯᒪᓂᖏᑦ 
ᖃᓄᐃᒻᒪᓪᓕ ᐊᖏᓂᖅᐸᖓᓐᓃᑉᐸᑉᐱᑕ ᐊᒥᓲᓂᖏᑦ ᐃᓄᕗᑦ ᒥᑭᓂᖅᐸᐅᒐᓗᐊᖅᑎᓗᒍ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐃᑦᓯᕙᐅᑖ ᕿᒥᕐᕈᒐᐃᒐᕕᑦ ᑲᑎᑎᖅᓱᖅᑕᐅᒪᔪᓂᒃ ᐱᓗᐊᖅᑐᒥᒃ 
ᐋᓐᓂᐊᕐᓇᖃᓐᖏᑦᑐᓕᕆᓂᕐᒥᒃ ᐆᑦᑐᑎᒋᓗᒍ, ᕿᒥᕐᕈᓗᒋᑦ ᐃᓄᑐᐃᓐᓇᖏᑦ ᐅᕙᒍᓪᓕ ᑲᓇᑕᒥᐅᑕᐅᒐᑦᑕ, 
ᒐᕙᒪᖓᑦ ᑲᓇᑕᐅᑉ, ᑲᓇᑕᒥᐅᑕᐃᑦ, ᑲᓇᑕᒥᐅᑕᐅᒐᑦᑕ.  
 
ᑕᐃᒪᐃᒻᒪᑦ, ᕿᒥᕐᕈᑐᐃᓐᓇᕐᓗᒋᑦ ᓈᓴᐅᖅᑕᐅᒪᓂᖏᑦ ᕿᒥᕐᕈᒐᔭᖅᐳᑎᑦ 1000ᖏᓐᓂᒃ, 1000ᓂᒃ ᑎᒍᓯᒍᕕᑦ 
ᑲᓇᑕᒥᒃ, 10ᖏᑦ 1000ᒥᒃ ᑲᓇᑕᒥᐅᑦ ᐳᕙᓪᓄᓇᖃᑐᐃᓐᓇᕆᐊᖃᖅᐳᑦ. ᑖᓐᓇ ᑕᒡᒐ ᓈᓴᖅᑕᐅᒪᓂᕆᒐᔭᖅᑕᖓ, 
ᑕᓐᓇᖃᐃ ᓈᓴᖅᑕᐅᒪᓂᕆᑐᐃᓐᓇᕋᔭᖅᑕᖓ. 
 
ᑎᒍᓯᒐᐃᒐᕕᑦ 1000ᓂᒃ ᓄᓇᕗᒻᒥᐅᓂᒃ 27ᖑᑐᐃᓐᓇᕆᐊᖃᕋᔭᖅᐳᑦ 1000ᖏᓐᓂᒃ ᑕᐃᒪᐃᒻᒪᑦ ᓈᓴᖅᑕᐅᒪᓂᖓ  

5ᓂᕐ, 3ᓂᒃ, ᐅᕝᕙᓘᓐᓃᑦ 2ᓂᒃ ᐊᖏᓂᖅᓴᐅᒐᔭᖅᐳᒃ ᑲᓇᑕᓕᒫᒥᒃ ᕿᒥᕐᕈᓗᓂ. ᒥᑭᔫᓂᖓᓂᓪᓕ 
ᐱᔾᔪᑎᖃᓐᖏᓚᖅ; ᐃᓄᑐᐃᓐᓇᖏᓂᓪᓕ ᐱᔾᔪᑎᖃᓐᖏᓚᖅ. 
 
ᐃᓄᑐᐃᓐᓇᖏᓐᓂ ᕿᒥᕐᕈᓂᑕᒫᖅ ᐆᑦᑐᑎᒋᓗᒍ ᐆᒻᒪᓯᕆᓯᒪᔪᓂᒃ ᐊᒻᒪᓗ ᑲᓇᑕᓕᒫᒥᒃ ᓈᓴᖅᑕᐅᒪᓂᖏᓐᓂᒃ 
ᐊᔾᔨᒋᔮᖅᑎᑕᐅᓯᒪᓂᖏᑦ, ᓄᓇᕘᑉ ᓈᓴᖅᑕᐅᒪᓂᖓ ᐊᖏᓗᐊᓐᖏᓚᕐᓕ ᕿᒥᕐᕈᓪᓗᒍ ᑲᓇᑕᓕᒫᖅ 
ᐃᓄᑐᐃᓐᓇᖏᓐᓃᓐᖔᖅᓯᒪᔪᐃᑦ. ᒪᑯᐊ ᕿᒥᕐᕈᔭᕌᖓᕕᒋᑦ ᐊᐅᒃᑯᒃ ᓱᑲᖃᓗᐊᖅᑐᐃᑦ/ᓱᑲᖃᓗᐊᓐᖏᑦᑐᐃᑦ, 
ᐆᑦᑐᑎᒋᓗᒍ, ᓈᓴᖅᑕᐅᒪᓂᖓ ᒥᑭᓂᖅᓴᐅᒐᔪᑉᐳᖅ ᕿᒥᕐᕈᓗᒍ ᑲᓇᑕᓕᒫᖅ. 
 
ᐅᓯᖏᓪᓗ, ᐅᑦᑐᑎᒋᓗᒍ, ᐃᒻᒥᓃᖃᑦᑕᖅᑐᐃᑦ, ᐋᓐᓂᐊᑦ ᐅᐃᑦᑑᑕᐅᒪᔪᐃᑦ ᓈᓴᖅᑕᐅᒪᓂᖏᑦ, ᐳᕙᓪᓗᓐᓇᐃᑦ 
ᓈᓴᖅᑕᐅᒪᓂᖏᑦ, ᕿᒥᕐᕈᓗᒋᑦ ᑲᓇᑕᒥᒃ ᐃᓄᑐᐃᓐᓇᖏᓐᓂ ᓈᓴᖅᑕᐅᒪᓂᖏᑦ ᓈᓴᖅᑕᐅᒪᓂᕗᑦ 
ᐊᖏᓂᖅᓴᐅᒐᔪᑉᐳᖅ. ᑕᒪᓐᓇ ᓇᓗᓇᐃᖅᓯᒋᐊᖅᑐᑦᓴᐅᔫᒐᓗᐊᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓂ. ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᒃᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐄ ᑐᑭᓯᐊᔪᖓ. ᑐᓴᐅᒪᑎᑦᓯᒍᓐᓇᑐᑦᓴᐅᔪᑎᑦ 
ᓈᓴᖅᑕᐅᒪᓂᖏᓐᓂᒃ ᑲᓇᑕᒥᒃ ᓈᓴᖅᑕᐅᒪᔪᓕᕆᔨᒃᑯᖏᓐᓂ ᐱᔾᔪᑎᒋᓪᓗᒋᑦ ᓈᓴᖅᑕᐅᒪᓂᖏᑦ? 
ᓴᖅᑭᑦᑎᑦᓯᔪᓐᓇᖅᐱᖃᐃ ᐅᕝᕙᓘᓐᓃᑦ ᐅᕝᕙᓘᓐᓃᑦ ᖃᐅᔨᒃᑲᕆᐊᕐᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᒪᓕᒐᓕᐅᕐᕕᒻᒥ 
ᓄᓇᕗᒻᒥᐅᓕᒫᑦ ᑐᑭᓯᕚᓪᓕᕐᓂᐊᕐᒪᑕ. 
 
ᑭᒃᑯᓕᒫᑦ ᑐᑭᓯᒋᐊᕈᒪᔪᑦᓴᐅᔫᒐᓗᐊᑦ ᑕᒪᓐᓇ ᖃᓄᖅ ᐊᐅᓚᓂᖃᕐᒪᖔᖅ, ᖃᓄᖅ ᓈᓴᐃᑎᒋᓂᖃᖅᐊᒻᒪᖔᑕ, 
ᕿᒥᕐᕈᓗᒋᑦ ᐊᓯᖏᑦ ᓴᓐᖏᓂᖃᕐᕕᐅᔪᐃᑦ ᐅᐱᓐᓴᕋᓂ ᑲᑎᑎᖅᓱᖅᓯᒪᓂᕆᓂᑕᒫᑦ ᓯᐳᖅᑐᕐᓂᖃᕐᓂᖅᐸᐅᓲᖑᒐᑦᑕ, 
ᐳᕙᓪᓗᓐᓇᐅᒐᓗᐊᖅᐸᑦ ᐋᓐᓂᐊᖑᒐᓗᐊᖅᐸᑦ ᐊᐃᑦᑑᑕᐅᕙᑦᑐᑦ ᒪᑯᓄᖓ ᐱᐅᓐᖏᑦᑐᓄᑦ 
ᐊᖏᓂᖅᐸᐅᖏᓐᓇᓲᖑᒐᑦᑕ. 
 
ᑐᓴᕐᓂᑕᒫᖅ ᐊᖏᓂᖅᐸᐅᓲᖑᒋᐊᖅ ᓈᓴᖅᑕᐅᒪᓂᖏᑦ ᐃᓄᐃᑦ ᐱᐅᓐᖏᑦᑐᒥᒻᒪᑕ ᐊᒻᒪᓗ 26 ᑕᐅᓴᑐᐃᓐᓇᐅᓪᓗᑕ 
ᐅᕝᕙᓘᓐᓃᑦ 28 ᑕᐅᓴᑐᐃᓐᓇᓪᓗᑕ ᓄᓇᕘᒥ. ᐃᒪᓐᓇ ᐱᐅᓐᖏᓐᓂᕋᑐᐃᓐᓇᓕᕋᒃᑯ ᐅᕝᕙᓘᓐᓃᑦ ᒥᑭᓪᓕᑎᓯᒪᕕᑕ 
ᐱᐅᓐᖏᑦᑐᐃᓐᓴᕐᓂᒃ ᐊᑐᖅᓱᑕ ᑕᐃᒫᓪᓕ ᑐᑭᓕᐅᕆᓯᒪᒐᒃᑯ ᑐᓴᕐᓂᑕᒫᖅ ᐊᖏᓂᖅᐸᐅᒋᐊᖓ ᐋᓐᓂᐊᖃᕐᓂᕐᒥᒃ 
ᕿᓂᕐᕈᓪᓗᒋᑦ ᐊᓯᓕᒫᖏᑦ ᓴᓐᖏᓂᖃᕐᓂᐅᔪᐃᑦ ᐊᒻᒪᓗ ᐊᓯᖏᑦ ᓄᓇᕐᔪᐊᑦ ᑕᐃᒪᐃᑦᑕᐃᔭᕌᖓᑦᑕ. 
 
ᓇᓗᓇᐃᕆᐊᕈᓐᓇᑐᑦᑕᐅᔭᐃᑦ ᖃᓄᖅ ᑲᑎᑎᖅᓱᐃᓂᖅ ᐱᓕᕆᐊᕆᔭᐅᓲᖑᒻᒪᖔᖅ ᐅᕝᕙᓘᓐᓃᑦ ᖃᓄᖅ 
ᓈᓴᐃᓂᕆᖃᑦᑕᖅᐸᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᒪᓕᖓᓕᐅᖅᑎ ᓴᖅᑭᑎᑦᓯᑦᓯᐊᖅᐳᖅ. 
ᐃᓱᒪᒋᐊᖃᖅᑐᕆᓐᖏᓚᒃᑲ ᓄᓇᕗᒻᒥᐅᑦ, ᒥᑭᓂᖅᓴᐅᒋᐊᖅ ᑲᓇᑕᒥᐅᓂᒃ ᐱᓪᓗᒋᑦ ᑕᒪᒃᑯᐊ ᓈᓴᐅᑏᑦ, ᐊᓯᖏᓐᓂᒃ 
ᐱᐅᓂᖅᐸᐅᖔᕋᓗᐊᕋᑦᑕ. 
 
ᐆᑦᑐᑎᒋᓗᒍ, ᐆᒻᒪᓯᕆᓂᖅ, ᐊᐅᒃᑯᑦ ᓱᑲᖃᓗᐊᕐᓂᖅ/ᓱᑲᖃᓗᐊᓐᖏᓐᓂᖅ, ᐊᐅᖓᑕ ᐳᓪᓚᖃᕐᓂᖓ ᓄᓇᕘᒥᒃ 
ᓈᓴᖅᑕᐅᒪᓂᖏᑦ, ᓂᑭᓂᖅᐹᒻᒪᕆᐅᕗᑦ ᑲᓇᑕᓕᒫᒥᒃ. ᐆᑦᑐᑎᓗᒍ ᐊᓯᖏᓐᓂᒃ ᓯᐴᖅᑐᕐᓂᖅ ᐊᖏᓂᖅᓴᐅᕗᖅ. 
ᑭᓯᐊᓂᓕ ᑲᒪᒃᑯᐊ ᐊᕕᑦᑐᖅᓯᒪᓪᓗᑎᒃ ᓇᑲᑎᖅᑕᐅᒪᓂᑐᐃᓐᓇᐅᓪᓗᑎᒃ ᓈᓴᖅᑕᐅᒪᓂᑐᐃᓐᓇᐅᕗᑦ. 
ᐃᓄᑐᐃᓐᓇᖏᑦ ᕿᒥᕐᕈᖔᕋᕕᑦ, ᐅᖃᖅᑲᐅᒐᒪ 1000ᓂᒃ ᐃᓄᓐᓂᒃ ᐊᒻᒪᓗ ᕿᒥᕐᕈᒍᕕᑦ ᑲᓇᑕᓕᒫᒥᒃ ᑕᐃᒫ ᑕᒡᒐ  

ᓈᓴᐅᑎᖏᓐᓂᑦ ᐱᓕᕆᐊᖃᕈᑕᐅᓲᖑᕗᖅ. 
 
ᐊᖏᖃᑎᒋᕙᕋ ᒪᓕᒐᓕᐅᖅᑎ ᖃᐅᔨᒃᑲᕆᐊᕋᓱᐊᕐᓂᕐᒥᒃ ᑐᒃᓯᕋᐅᑎᒋᓯᒪᔭᖓᓂᒃ, ᐆᑦᑐᑎᒋᓗᒍ, ᑲᓇᑕᓕᒫᒥᒃ 
ᑲᑎᑎᖅᓱᖅᑕᐅᒪᓂᖏᑦ ᐊᓯᖏᓐᓄᑦ ᐊᐃᑦᑐᒐᕐᓄᑦ ᐊᒻᒪᓗ ᐊᓯᖏᓐᓄᑦ, ᒪᑯᓂᖓ, ᐃᒻᒥᓃᕐᓂᐅᔪᐃᑦ ᐊᐅᒃᑯᑦ 
ᓱᑲᖃᓗᐊᕐᓂᐅᔪᑦ/ᓱᑲᖃᓐᖏᓗᐊᕐᓂᐅᔪᑦ, ᐆᒻᒪᓯᕆᓂᐅᔪᐃᑦ, ᐊᐅᑉ ᐳᓪᓚᖃᕐᓂᖓ ᐊᓯᖏᓪᓗ. ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐄ, ᐃᓄᓪᓛᑦᑖᖑᓪᓗᑕ ᐃᓛᓐᓂᒃᑯᑦ ᓇᓗᓇᖅᐸᒻᒪᑦ ᖃᐅᔨᒋᐊᖅ ᖃᓄᖅ ᑕᒪᒃᑯᐊ 
ᑲᑎᖅᓱᖅᑕᐅᓃᑦ ᖃᓄᖅ ᐱᓕᕆᐊᖑᕙᒻᒪᖔᑕ ᐊᕕᑦᑐᖅᑕᐅᓂᖏᑎᒍᑦ. ᐃᓚᖏᖃᐃ ᓇᓗᓇᐃᕆᐊᕈᓐᓇᖅᑕᑦᑲ ᐊᑐᕈᑦᑕ 
ᐱᖓᓱᓂᒃ ᐃᓄᓐᓂ, ᓇᓗᓇᐃᕈᓐᓇᕋᓗᐊᖅᑐᒋᑦ ᐃᓚᖏᑦ, ᐆᑦᑑᑎᒋᒍᑦᑎᒍ ᐱᖓᓱᑦ ᐃᓄᐃᑦ, ᓄᓲᕋᐅᑎᓐᓂᕈᑎᑦ 
ᐆᑦᑐᕋᕐᓗᑎᓪᓗ ᓴᓐᖏᓂᕐᒥᓂᔅᑕᐅᕝᕕᒃᑦ ᑕᐃᒪᓐᓇᐃᐸᒃᑐᖅ ᐃᓛᓐᓂᒃᑯᑦ, ᖃᔨᓴᕐᓂᖅ ᐱᔭᐅᕙᒃᑐᖅ ᖃᐅᔨᔭᐅᖁᓪᓗᒋᑦ 
ᓇᓪᓕᐊᑦ ᐊᒥᓲᑕᐅᓂᖃᓛᖑᒻᒪᖔᑕ ᐆᒥᖓ ᐃᒃᓱᒪᓐᖓᓪᓘᓐᓃᑦ. 
 
ᐊᑎᖃᒃᑲᓐᓂᕈᓐᓃᕋᒪ ᐋᓐᓂᐊᖅᑐᓕᕆᓂᕐᒧᑦ. ᐋᓐᓂᐊᖅᑐᓕᕆᓂᕐᒧᑦ ᓴᐳᔾᔨᓂᕐᒧᑦ. ᑲᑎᓪᓗᒋᑦ ᐊᐅᓚᔾᔪᑎᖏᑦ $3 
ᒥᓕᐊᓐ 735 ᑕᐅᓴᓐ. ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᕗᖅ. ᒪᑉᐱᕐᒥᓗᒍ, ᐋᓐᓂᐊᖅᑐᓕᕆᔨᒃᑯᑦ. ᐋᓐᓂᐊᖅᑐᓕᕆᔨᐅᔾᔪᑎᑦ. 
ᑲᑎᓪᓗᒋᑦ ᐊᐅᓚᔾᔪᑎᖏᓐᓄᑦ $68 ᒥᓕᐊᓐ 351 ᑕᐅᓴᓐ. ᐊᕐᕚᕐᓘ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ ᑕᕝᕙᓂ.  $29 ᒥᓕᐊᓐ 574 ᑕᐅᓴᓐ 
ᐃᖏᕐᕋᔾᔪᑎᓄᑦ ᐊᐅᓪᓚᖅᑎᑕᐅᔾᔪᑎᓄᓪᓗ, ᓱᖅᑯᐃᒪᓗᐊᓐᖏᑦᑐᖓ ᓇᐅᒃᑯᑦ ᐅᖅᓯᒪᒻᒪᖔᖅ ᐊᐅᓪᓚᖅᑎᑕᐅᔾᔪᑎᓄᑦ 
ᐊᒻᒪ ᐃᖏᕐᕋᔾᔪᑎᓄᑦ ᐊᔾᔨᐅᓐᖏᓐᓂᖏᑦ ᖃᐅᔨᒪᓐᖏᓇᒃᑭᑦ. 
 
ᐃᒻᒪᖄ ᐊᐅᓪᓚᖅᑎᑕᐅᔾᔪᑎᓄᐊᖓᔪᑦ; $29 ᒥᓕᐊᓐ 574 ᑕᐅᓴᓐ. ᑖᒃᑯᐊ ᑐᕌᖓᕙᑦ ᐋᓐᓂᐊᔪᓂᑦ ᐊᐅᓪᓚᖅᑎᑦᑎᓂᕐᒧᑦ 
ᑐᐊᕕᕐᓇᖅᑐᒃᑰᖅᑕᐅᔪᓄᓪᓗ ᐅᕝᕙᓘᓐᓃᑦ ᑕᒫᖅᑕᖅᑐᒥᒃ ᖃᖓᑕᓲᖅᑕᐅᓂᕐᒧᑦ. ᑕᒪᓐᓇ ᐋᓐᓂᐊᔪᓄᑐᐊᖅ ᑐᕌᖓᕚ 
ᐃᖅᑲᓇᐃᔭᖅᑎᐅᓐᖏᑦᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᓱᓕᔪᖅ, ᑕᒪᒃᑯᐊ ᐋᓐᓂᐊᔪᓄᑦ ᐊᐅᓪᓚᖅᑎᑦᑎᒍᑎᓄᐊᖓᔪᑦ 
ᑐᐊᕕᕐᓇᖅᑐᒃᑰᖅᑕᐅᔪᓄᓪᓗ; $29 ᒥᓕᐊᓐ 574 ᑕᐅᓴᓐ ᓇᓚᐅᒃᓵᒐᓃᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐱᖃᓯᐅᔾᔭᐅᓐᖏᑦᑐᑦ ᑐᔪᕐᒥᕖᑦ. ᐊᑑᑎᖃᓐᖏᑦᑐᑦ ᑐᔪᕐᒥᕕᓐᓄᑦ, ᑮᓇᐅᔭᓂᑦ ᐊᑐᖅᑕᐅᕙᒃᑐᓂᑦ 
ᑐᔪᕐᒥᕕᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐄ, ᓱᓕᔪᖅ ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. $29 ᒥᓕᐊᓐ 574 ᑕᐅᓴᓐ. ᐃᒃᐸᒃᓴᖅ ᐊᑭᑐᔪᐊᓘᓇᓱᒋᓚᐅᖅᑕᕋ 
ᑭᒍᓯᕆᔭᐅᔭᕆᐊᒃᓴᖅ ᑭᓯᐊᓂ ᐅᑯᐊ ᑮᓇᐅᔭᑲᓪᓚᒻᒪᕆᐊᓘᕗᑦ, $1 ᒥᓕᐊ ᐅᖓᑖᓂ ᐊᑐᓂ ᐃᓄᓕᒫᓄᑦ ᓄᓇᕗᒥ. 
 
ᒪᒥᐊᓇᐅᒐᓗᐊᖅ ᐃᒃᑲᕐᕆᐊᓘ ᐊᐱᕆᓚᐅᕋᕕᑦ ᓈᓴᐅᑎᓂᑦ ᑭᓯᐊᓂᓕ ᓄᓇᕗᒥ 27 ᑕᐅᓴᓂᑦ ᐃᓄᖃᕈᓂ, ᖃᐅᑉᐸᑦ 30 
ᑕᐅᓴᐅᓂᐊᖅᑰᖅᑐᑦ ᐊᒻᒪ ᖃᐅᒃᑲᓐᓂᖅᐸᑦ 31 ᑕᐅᓴᓐᖑᓕᕋᔭᖅᑐᑦ ᐃᕐᓂᐊᖑᕙᓪᓕᐊᔪᑦ ᒪᓕᓪᓗᒋᑦ ᓄᓇᕗᒥ. 
 
$1 ᒥᓕᐊᖅᑰᔨᕗᑦ ᐊᑐᖅᑕᐅᔪᑦ ᐃᓄᓐᓄᑦ ᐊᑐᓂ; ᐊᓯᐊᑎᒍᑦ ᐊᐅᓪᓚᖅᑎᑦᑎᒍᑎᓂᑦ ᐃᖏᕐᕋᔾᔪᑎᓄᓪᓗ ᐊᑭᓕᐅᑕᐅᔪᑦ 
ᐊᑭᑭᓐᓂᖅᓴᐅᔪᓐᓇᖅᐹᑦ, ᓲᕐᓗ ᓇᒻᒥᓂᖅᑖᕐᓗᓂ ᖃᖓᑕᓲᒥᒃ ᐊᐅᓪᒪᖅᑎᑦᑎᓂᕐᒧᑦ ᐋᓐᓂᐊᔪᓂᑦ ᐊᒻᒪ ᐋᓐᓂᐊᔪᓄᑦ 
ᑭᓯᐊᓂ ᐊᑐᖅᑕᐅᕙᓪᓗᑎᑦ. ᑕᐃᒪᓐᓇᒃ ᐊᑭᑭᓐᓂᖅᓴᐅᒐᔭᓐᖏᓛ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, $29 ᒥᓕᐊᓐ 574 ᑕᐅᓴᓐ $1 ᑕᐅᓴᐸᓘᕗᑦ ᐊᑐᓂ 
ᓄᓇᕗᒥᐅᓄᑦ. ᑕᐃᒪᓐᓇᒃ 29 ᑕᐅᓴᐅᑉᐊᑕ ᓄᓇᕗᒥᐅᑦ, $1 ᑕᐅᓴᐅᒐᔭᖅᑐᑦ ᐊᑐᓃᓕᖓᓗᒋᑦ. 
 
ᑕᐃᒪᓐᓇᐃᒃᑲᔭᖅᑐᖅ ᓄᓇᕗᒥᐅᓕᒫᑦ ᐋᓐᓂᐊᔪᓕᕆᓂᕐᒧᑦ ᐊᐅᓪᓚᖅᑎᑕᐅᓐᓂᖅᐸᑕ. ᐊᒻᒪ ᒪᓕᒐᓕᐅᖅᑎ ᓱᓕᔪᖅ 
ᐊᑭᑐᔪᒻᒪᕆᐊᓘᒻᒪᑦ. ᒫᓐᓇ, ᐃᒃᓯᕙᐅᑖ, ᐃᖏᕐᕋᔪᓕᕆᓂᕐᒧᑦ ᖃᐅᔨᓴᕐᓂᖃᖅᐳᒍᑦ ᑕᑯᒋᐊᕐᓂᐊᕐᓗᑕ, ᐆᑦᑑᑎᒋᓪᓗᒍ 
ᐊᑐᓗᐊᖅᑕᐅᔪᑦ ᐊᒻᒪ ᐊᑭᑭᓪᓕᒋᐊᕆᓂᒃᓴᖅ ᑲᑐᔾᔨᓂᕐᒧᑦ, ᐱᐅᖅᓱᐊᕋᓱᓐᓂᕐᒧᑦ ᐃᖏᕐᕋᔪᓕᕆᓂᕐᒧᑦ 
ᑮᓇᐅᔭᖅᑐᕈᑎᒃᓴᓂᑦ ᐊᒻᒪ ᖃᓄᖅ ᐊᑐᑦᑎᐊᒃᑲᓐᓂᕈᓐᓇᕐᓂᖅᓴᐅᓂᕐᒧᑦ. 
 
ᐅᒃᑐᑎᒋᓗᒍ ᑕᐃᒪᐃᓕᐅᕋᑦᑕ ᐱᓕᕆᖃᑎᖃᖅᑐᑕ ᐊᒻᒪᓗ ᑲᑐᑦᔨᖃᑎᖃᖅᑐᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ 
ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ, ᖃᐅᔨᓇᓱᐊᖅᑐᑕ ᖃᓄᐃᑦᑐᓂᒃ ᐊᑐᐃᓐᓇᖅᑕᖃᕐᒪᖔᖅ ᐅᕙᑦᑎᓄᑦ 
ᐅᒃᑐᑎᒋᓗᒍ, ᐊᖅᑭᒃᓱᐃᓂᕐᒧᑦ. ᐅᖃᖅᑕᕐᕕᐅᓪᓗᐊᑕᕋᔭᖅᑐᒥᒃ. ᐱᕕᖃᕈᓐᓇᖅᐱᑕ ᖃᖓᑕᓱᖃᕐᓗᓂ 
ᐋᓐᓂᐊᕐᕕᓕᐊᖅᑐᓄᑦ ᑭᓯᐊᓂ ᐊᑐᖅᑕᐅᖃᑦᑕᕋᔭᖅᑐᒥᒃ. ᑕᒪᓐᓇᖃᐃ ᑮᓇᐅᔭᖅᑐᓗᐊᕋᔭᓐᖏᓚᖅ. ᑕᒪᒃᑯᐊ 
ᐊᒥᓱᑦ ᑭᐅᔭᐅᓂᐊᖅᐳᑦ ᑲᒻᐸᓂᐅᔪᒧᑦ KPMG-ᑯᑦ ᖃᐅᔨᓴᕐᓂᖓ ᖃᖓᑕᓱᒃᑯᑦ ᖃᖓᑦᑕᐅᑎᖏᓐᓄᑦ 
ᐋᓐᓂᐊᖅᑐᓄᑦ ᐊᑭᖏᓐᓄᑦ ᐊᒻᒪᓗ ᐃᖏᕐᕋᖃᑦᑕᕐᓂᑐᐃᓐᓇᖅ ᓄᓇᕗᒻᒥ  ᐊᓐᓂᐊᕐᕕᓕᐊᖅᑐᓄᑦ 
ᐃᖏᕐᕋᓂᐅᔪᑦ ᐅᓂᒃᑳᓄᑦ. 
 
ᐃᒃᓯᕙᐅᑕᖅ, ᐅᐸᓗᖓᐃᕐᓯᒪᔪᖓ ᑐᓂᓯᓂᐊᕆᐊᒃᓴᖅ ᑲᑎᒪᔨᕋᓛᓄᑦ ᐊᔾᔨᖏᓐᓂᒃ ᒪᓕᒃᑕᐅᔭᕆᐊᖃᖅᑐᓂᒃ 
ᐊᐱᖅᑯᑕᐅᓚᐅᖅᑐᓂᒃ. ᑐᑭᓕᐅᖅᑕᐅᓯᒪᓕᖅᑐᑦ ᐊᒻᒪᓗ ᑐᓂᔪᓐᓇᕐᓂᐊᓕᖅᑕᒃᑲ ᑲᑎᒪᔨᕋᓛᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂ 10-12 ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ, ᐃᓱᒪᔪᖓ 
ᓄᓇᑦᓯᐊᑉ ᒐᕙᒪᒃᑯᖏᑦ ᑲᒪᓕᓚᐅᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒃᓱᒪᓂ. ᑕᐃᒪᒃᓴᐃᓐᓇᖅ 
ᑲᒪᔪᒪᓚᐅᕐᓯᒪᒐᑦᑕ ᐋᓐᓂᐊᖅᑐᓕᕆᓂᐅᔪᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᓯᐊᓂᓕ ᑕᒻᒪᖅᐸᓪᓚᐃᓚᐅᕐᓯᒪᒻᒪᑕ 
ᑲᒪᒋᐊᓯᒐᒥᒃ ᐋᓐᓂᐊᖅᑐᓕᕆᓂᕐᒥᒃ. 

ᐅᒃᑐᑎᒋᑐᐃᓐᓇᕐᓂᐊᖅᐸᕋ 29 ᒥᓕᐊᓐ ᑳᓐᑐᕋᖑᔪᓄᑦ ᐊᒥᓱᓂᖏᑦ 9 ᒥᓕᐊᓐ 87 ᑕᐅᓴᓐ, ᑕᒪᒃᑯᐊ 
ᐅᒃᑐᑎᒋᑐᐃᓐᓇᕐᓗᒋᑦ. ᖃᓄᑎᒋ ᑮᓇᐅᔭᖅᑕᐸᒃᐱᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᕐᕋᒍᒧᑦ, ᑕᒪᒃᑯᓄᖓ 
ᐱᔨᑦᓯᕈᑕᐅᔪᓄᑦ, ᖃᖓᑦᑕᐅᑎᓄᑦ ᐊᒻᒪᓗ ᑳᓐᑐᕋᒃᓯᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎᐅᔪᖅ. 
1988-ᒥ ᒐᕙᒪᐅᓚᐅᕐᓯᒪᔪᑦ ᑕᐃᒃᓱᒪᓂ ᓄᓇᑦᓯᐊᑉ ᒐᕙᒪᒃᑯᖏᑦ ᐊᒃᓱᐊᓗᒃ ᑲᒪᔪᒪᓕᓚᐅᕐᓯᒪᒻᒪᑕ 
ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐅᒃᐱᕈᓱᒃᑐᖓ ᑕᐃᒃᑯᐊ ᒐᕙᒪᐅᓚᐅᖅᑐᑦ ᑕᐃᒃᓱᒪᓂ 
ᐊᑎᓕᐅᖅᐸᓪᓚᐃᓚᐅᕐᓯᒪᒻᒪᑕ ᐱᐅᑦᑎᐊᖏᑦᑐᒥᒃ ᐊᖏᖃᑎᒌᒍᑕᔪᒥᒃ ᓄᓇᑦᓯᐊᑉ ᐊᒻᒪ ᓄᓇᕗᑦ ᐃᓄᖏᓐᓄᑦ. 
 
1999-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᕐᒪᑕ, ᑕᒪᒃᑯᐊᑦᑕᐅᖅ ᐱᔭᕆᐊᖃᓚᐅᕐᓯᒪᒐᑦᑎᒍᑦ ᐊᑐᐊᒐᐅᔪᑦ 
ᐊᒻᒪᓗ ᐱᓕᕆᐊᖑᔪᑦ ᐱᔨᑦᓯᖅᑕᐅᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐱᖃᓯᐅᑦᔭᐅᓪᓗᑎᒃ ᑲᓇᑕᒥ ᐱᓕᕆᐊᖑᔪᑦ 
ᓄᓇᕗᑦ ᓴᖅᑭᕐᒪᑦ. ᑕᐃᒪᓕ ᐊᕐᕋᒍᓂ ᐱᖓᓱᓂᒃ ᐋᔩᖃᑎᖃᕐᓯᒪᓕᖅᐳᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐊᒻᒪᓗ 
ᐅᒃᑐᑎᑦᑎᐊᕙᐅᔪᖅ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᖓ. 
 
ᒫᓐᓇᐅᔪᖅ, ᐃᒃᓯᕙᐅᑖᖅ, ᑲᓇᑕᒥ ᒐᕙᒪᒃᑯᖏᑦ ᑐᓂᓯᕙᓐᖏᑦᑐᖅ ᑮᓇᐅᔭᓂᒃ ᐊᐃᒃᐸᖃᕐᓂᐊᖅᑐᓂᒃ 
ᐊᐅᓪᓚᖅᑐᓄᑦ. ᑕᐃᒪᓕ ᐊᓐᓂᐊᕐᕕᓕᐊᖅᑐᖅ ᐊᐅᓪᓚᖅᐸᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᕙᓐᖏᑦᑐᑦ. 
ᐊᑭᓕᕆᐊᖃᖅᑕᕗᑦ ᐊᑕᖏᑦᑎᐊᕐᓗᒍ ᖃᖓᑦᑕᐅᑎᖓᑕ ᐊᑭᖓ ᐊᐃᒃᐸᖃᖅᑐᒧᑦ ᓇᓕᐊᓐᓄᑐᐃᓐᓇᖅ 
ᐋᓐᓂᐊᕐᕕᓕᐊᖅᑐᓄᑦ. 
 
ᐊᑕᐅᓯᑯᑦᑕᐅᖅ ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ ᐃᖏᕐᕋᓂᖏᓐᓄᑦ, ᑲᓇᑕᐅᑉ ᒐᕙᒪᒃᑯᖏᑦ ᑭᓯᐊᓂ 
ᐊᑭᓕᕙᒃᑐᑦ $250 ᖃᖓᑦᑕᐅᒻᒧᑦ. ᐃᒃᓯᕙᐅᑕᖅ, ᑕᒪᓐᓇ $250 ᓴᖅᑭᓚᐅᕐᓯᒪᔪᖅ 1988-1989 
ᐋᓐᓂᐊᖅᑐᓕᕆᓂᐅᔪᑦ ᓄᒃᑎᖅᑕᐅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᑦ ᓄᓇᑦᓯᐊᕐᒧᑦ. 
ᐊᑭᑦᑐᕆᐊᓚᐅᕐᓯᒪᓐᖏᑦᑐᖅ. 
 
ᒐᕙᒪᒋᔭᓯ ᐃᒃᓯᕙᐅᑖᖅ, ᐃᒪᐃᖃᑦᑕᕐᓯᒪᔪᑦ ᐅᑭᐅᓂᒃ ᐱᖓᓱᓂᒃ ᐋᔨᖃᑎᖃᖅᑐᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᐱᖃᓯᐅᑎᓗᒍ ᑲᑎᒪᖃᑎᖃᕐᓂᕆᓚᐅᖅᑕᕋ ᓯᕗᓕᖅᑎᒥᒃ, ᒥᓂᔅᑕ ᐋᓐ ᒪᑲᓚᒻᒥ, ᒥᓂᔅᑕ 
ᐋᓐᓂᐊᖅᑐᓕᕆᔨᒃᑯᓐᓂᑦ ᓇᓗᓇᐃᕐᓯᕕᒋᓇᓱᐊᖅᑐᐊᖅᒍ ᖃᓄᐃᒻᒪᑦ $250 ᐅᒃᑐᑎᒋᓪᓗᒍ, ᒥᑭᓗᐊᓪᓚᕆᒻᒪᑦ, 
ᓇᒻᒪᖏᓪᓚᕆᒻᒪᑦ ᐊᑭᓕᖅᑕᐅᔭᕆᖃᕐᓂᐊᕐᓗᑎᑐᒃ ᐊᑭᖏᑦ. 
 
ᐅᒃᐱᕈᓱᒃᑲᑦᑕ ᑕᒪᓐᓇ ᑎᒍᒥᐊᖅᑎᐅᖃᑕᐅᔪᓄᑦ ᑲᒪᒋᔭᐅᔭᕆᐊᖃᕋᓗᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᓄᓇᖃᖅᑳᕐᓯᒪᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᓂᕐᒧᑦ ᐊᒻᒪᓗ ᑕᐃᒪᒃᓴᐃᓐᓇᓪᓗᐊᖅ ᐊᓯᖏᑦ ᑲᓇᑕᒥ 
ᐱᕙᒻᒪᑕ. ᓄᓇᖃᖅᑳᕐᓯᒪᔪᒍᕕᑦ ᑯᐸᐃᑉ ᑕᕐᕋᖓᓂ ᐊᒻᒪᓗ ᖃᓪᓗᓇᓄᑦ ᐊᐅᓪᓚᖅᑎᑕᐅᒍᕕᑦ ᐋᓐᓂᐊᕐᕕᒻᒧᑦ 
ᓚᐸᑐᐊᒥ, ᐅᕝᕙᓘᓐᓃᑦ ᐊᓪᐳᑕ ᐅᐊᓐᓇᖅᐸᓯᐊᓂ, ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᕙᒃᑐᑦ ᐊᒥᓱᓂᕐᓴᐅᔪᓂᒃ 
$250 ᐱᕙᑦᑕᑦᑎᓐᓂᒃ. 
 
ᑕᐃᒪᓕ, ᓈᓴᐅᑎᖓ ᓱᓕᔪᖅ ᑕᒪᓐᓇ ᐋᔩᖃᑎᒋᒍᑕᐅᒃᑲᓐᓂᕆᐊᖃᖅᑐᖅ. ᐅᖃᕈᓐᓇᖅᑐᖓ ᐃᒃᓯᕙᐅᑖᖅ, 
ᒥᓂᔅᑕᐅᔪᑦ ᐊᖏᕐᓯᒪᔪᑦ ᐋᔩᖃᑎᒋᒃᐸᓪᓕᐊᓗᑎᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 
ᐊᒃᓱᕈᐊᕆᑦᑎᐊᕋᓱᐊᖅᑐᑎᒍᑦ ᐋᔨᖃᑎᒋᓐᓂᕆᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑲᔪᓯᓂᖃᕐᔪᒃᓯᒪᒐᓗᐊᖅᑐᒍᑦ. 
ᑭᒍᓯᓕᕆᓂᕐᒧᑦ ᐊᐅᓪᓚᕆᐊᖃᖅᑐᓂᒃ, ᑭᓯᐊᓂᓕ ᓱᓕ ᐱᒻᒪᕆᐅᓂᕐᓴᐅᔪᓂᒃ ᐱᑕᖃᓐᖏᒻᒪᑦ 
ᐱᒋᐊᖃᖅᑕᕋᓗᐊᑦᑎᓐᓂᒃ ᐊᓐᓂᐊᖅᑐᓕᕆᓂᕐᒥ. 

ᑕᐃᒪᓗ ᖃᐅᔨᒪᔭᕆᐊᖃᕐᒥᔪᒍᑦ ᐃᒃᓯᕙᐅᑖᖅ, ᑲᑎᑦᑐᒋᑦ ᐊᑭᖏᑦ ᖃᖓᑦᑕᐅᑎᐅᕙᒃᑐᑦ 
ᖁᕝᕙᐸᓪᓕᐊᑐᐃᓐᓇᕐᒪᑕ 7 – 14%-ᒧᑦ ᐊᕐᕋᒍᑕᒪ. ᐊᒻᒪᓗ ᒪᓕᒐᓕᐅᖅᑎᐅᔪᖅ ᓱᓕᔪᖅ. ᐅᕙᓂᒃᑯᕕᑦ 
ᐊᕐᕋᒍ, ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᖅ ᐅᕙᓂᑉᐸᑦ ᐅᑭᐅᑦ 3, 4, 5 ᐊᓂᒍᖅᐸᑕ, ᐊᑭᖏᑦ 
ᐋᓐᓂᐊᕐᕕᓕᐊᕐᓂᕐᒧᑦ ᖃᖓᑦᑕᐅᑎᓄᑦ ᒐᕙᒪᒃᑯᓐᓄᑦ, ᐃᒪᐃᑦᑐᒥᒍᓐᓇᖅᑐᑦ 10, 15, 20 
ᒥᓕᐊᓐᑲᓐᓂᐅᒐᔭᖅᑐᑦ. 
 
ᐊᖏᓪᓕᒋᐊᖅᓯᒪᕗᑦ ᑮᓇᐅᔭᑎᒍᑦ ᐸᕐᓇᐅᑎᓕᐅᓚᐅᖅᑕᑎᓐᓂᒃ 18-ᒥᓕᐊᓂᒃ ᐊᕐᕌᓂ ᐊᒻᒪ ᐊᑭᓪᓚᑦᑖᕆᔭᖏᑦ 
ᐅᖓᑖᓅᖅᑐᑎᒃ 27-ᒥᓕᐊᓐ.  ᑕᒪᓐᓇ ᐱᒻᒪᕆᐅᕗᖅ. ᖃᐅᔨᒪᓐᖏᓚᖓ ᓯᕗᓂᔅᓴᑎᓐᓂᑦ ᒐᕙᒪᒃᑯᑦ 
ᑮᓇᐅᔭᖃᕐᓂᐊᕐᒪᖔᑕ ᐊᑭᓕᐅᑎᔅᓴᓂᒃ.  ᐱᓕᕆᖃᑎᖃᕐᓂᑎᑦᑎᓂᒃ ᑲᔪᓯᑎᑦᑎᒋᐊᖃᖅᐳᒍᑦ ᒐᕙᒪᑐᖃᒃᑯᓐᓂᒃ 
ᑕᒪᓐᓇ ᑐᑭᓯᔭᐅᑦᑎᐊᕋᓗᐊᕐᒪᖔᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ ᐊᐱᖅᑯᑎᓐᓄᑦ ᐊᒻᒪ 
ᖃᐅᔾᔨᑎᒋᔭᖓᓄᑦ ᓄᑦᑎᖅᑕᐅᔪᓂᒃ ᒐᕙᒪᑐᖃᒃᑯᓐᓄᑦ ᓄᓇᑦᓯᐊᕐᒥ ᒐᕙᒪᒃᑯᓐᓂᒃ.  ᒥᓂᔅᑕ ᐅᖃᕋᑖᕐᒪᑦ 
ᒐᕙᒪᑐᖃᒃᑯᑦ ᐃᓕᑕᖅᓯᖏᒻᒪᑕ ᐊᑭᑦᑐᕆᐊᕐᓂᐅᕙᑦᑐᓂᒃ ᐊᕐᕌᒍᑕᒫᑦ ᑭᓯᐊᓂ ᐅᖃᕋᑖᕐᒪᑦ ᓄᓇᖃᖅᑲᖅᓯᒪᔪᑦ 
ᓄᓇᖃᓕᖅᑐᑦ ᓯᓚᑖᓐᓂᑦ ᓄᓇᑦᓯᐊᑉ, ᐊᐅᓚᑕᐅᒻᒪᑕ ᓄᓇᖃᖅᑳᖅᓯᒪᔪᓄᑦ ᑲᑐᔾᔨᖃᑎᒌᓄᑦ ᓇᒻᒥᓂᖅ 
ᒐᕙᒪᒋᓐᖏᑕᖓᓐᓄᑦ. 
 
ᓄᓇᖃᖅᑳᖅᓯᒪᔪᑦ ᓇᒥᑐᐃᓐᓈᖅᑐᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑕᐅᒐᐃᒻᒪᑕ ᑐᓂᔭᐅᑦᑎᐊᖅᐸᒻᒪᑕ.  
ᖃᐅᔨᔪᒪᑐᐃᓐᓇᖅᑐᖓ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ ᒐᕙᒪᑐᖃᒃᑯᓐᓂᒃ ᐅᖃᖃᑎᖃᕆᐊᖓ, ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᒐᓗᐊᕐᒪᖔᑕ ᐊᑭᑐᔪᒻᒪᕇᑦ ᑲᑎᑎᖅᑕᐅᕙᑦᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᕐᕌᒍᑕᒫᑦ. 
 
ᐅᖃᖃᑎᖃᕈᓐᓇᕋᔭᓐᖏᓐᓇᕖᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪ ᒥᓂᔅᑕᖃᕐᕕᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕐᓃᑦ 
ᒥᔅᓵᓄᑦ ᐊᑭᑦᑐᕆᐊᖃᑦᑕᖅᑐᓂᒃ ᐊᕐᕌᒍᑕᒫᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐅᖃᐅᓯᖓ ᓱᓕᕗᖅ.  
ᐋᔩᕐᓂᐅᔪᓂᕆᓚᐅᖅᑕᑎᓐᓄᑦ ᒐᕙᒪᑐᖃᒃᑯᓐᓂᒃ ᐊᒻᒪ ᐃᓚᖏᑦ ᑐᑭᓯᒋᐊᕈᑏᑦ ᑲᑎᑎᖅᓯᒪᔭᕗᑦ ᑕᑯᓯᒪᓪᓗᑕ 
ᐱᐅᓂᖅᐹᓂᒃ ᐊᑐᖅᑐᑎᒃ ᐊᓯᖏᑦ ᓄᓇᓖᑦ ᐊᕕᑦᑐᖅᓯᒪᔪᓂᒃ.  ᓄᓇᕗᒻᒥ, ᔫᑳᓐᒥ ᐊᒻᒪ ᐅᕙᒍᑦ 
ᑕᐃᒪᐃᑦᑐᔅᓴᐃᓐᓇᑲᓴᒻᒦᑉᐳᒍᑦ ᐋᓐᓂᐊᖅᑐᓕᕆᓂᕐᒧᑦ ᐊᑭᐅᔪᓄᑦ.  ᑭᓯᐊᓂ, ᐆᑦᑑᑎᒋᔭᔅᓴᑦᑎᐊᕙᐅᕗᖅ 
ᒐᕙᒪᑐᖃᒃᑯᑦ ᐱᓕᕿᐊᖏᑦ ᓄᓇᖃᖅᑳᖅᓯᒪᔪᓄᑦ. 
 
ᒐᕙᒪᑐᖃᒃᑯᑦ ᓇᓗᓇᐃᖅᓯᒻᒪᑕ 125-ᒥᓕᐊᓂᒃ ᓇᔾᔨᔪᓄᑦ ᐃᒥᖃᑦᑕᖅᑐᓄᑦ-ᓇᔾᔨᐊᓄᑦ ᐃᑦᑕᖃᑦᑕᖅᑐᓄᑦ 
ᐃᒥᐊᓗᒻᒧᑦ ᑮᓇᐅᔭᐃᑦ, ᑐᕌᖓᓚᐅᖅᐳᓪᓕ ᑖᒃᑯᓄᖓᐃᓐᓇᖅ ᐊᓪᓚᐃᑦ ᓄᓇᖁᑎᖏᓐᓄᑦ ᓄᓇᖃᖅᑳᖅᓯᒪᔪᓄᑦ 
ᖃᓪᓗᓈᑦ ᓄᓇᖓᓐᓃᑦᑐᓄᑦ.  ᐱᑕᖃᓚᐅᓐᖏᒻᒪᑦ ᐃᓄᓐᓄᑦ.  ᑕᐃᒪᐃᒻᒪᑦ ᓄᓇᕗᒻᒥ ᒐᕙᒪᒃᑯᑦ ᐱᓇᓱᐊᓕᕐᒪᑕ 
ᐃᒥᖃᑦᑕᖅᑐᓄᑦ-ᓇᔾᔨᐊᓄᑦ ᐃᑦᑕᖃᑦᑕᖅᑐᓄᑦ ᐃᒥᐊᓗᒻᒧᑦ ᑮᓇᐅᔭᐃᑦ ᐱᔭᔅᓴᐅᓚᐅᓐᖏᓚᑦ. 
 
ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᖃᖅᓯᒪᕗᑦ, ᐃᒃᓯᕙᐅᑖᖅ, ᐊᒥᓱᐊᖅᑎᑲᓪᓚᒃ ᖃᖓᒃᑯᑐᐃᓐᓇᖅ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᓄᑦ ᐋᔩᕐᓂᑎᓐᓂᒃ ᒐᕙᒪᑐᖃᒃᑯᓐᓂᒃ ᐃᓚᐅᑎᑦᑎᓯᒪᕗᒍᑦ, 
ᐆᑦᑑᑎᒋᓗᒍ, ᑭᖑᓂᑦᑎᓐᓂᑦ ᓄᓇᕗᒻᒥ ᐃᓅᓯᓕᕆᔨᒃᑯᓐᓂᒃ ᐱᓕᕆᖃᓯᐅᔾᔨᓂᐊᕋᑦᑕ ᒐᕙᒪᐅᓪᓗᑕ 
ᐱᓕᕆᐊᔅᓴᖏᓐᓂᓪᓗ ᒥᓂᔅᑕᐃᑦ ᑐᓂᔭᐅᓚᐅᖅᑐᑦ ᒥᓂᔅᑕᖃᕐᕕᑎᓐᓂᑦ ᐋᔩᖃᑎᖃᖅᑐᑕ. 

ᑭᓯᐊᓂ ᑕᒪᒃᑯᐊ ᐅᖃᐅᓯᕆᓚᐅᖅᑐᒋᑦ, ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᑕᐃᒫᑦᑕᐅᖅ ᐊᓯᖏᑎᑐᑦ ᒐᕙᒪᐅᔪᑦ 
ᐊᑭᑦᑐᕆᐊᖅᑐᓂᒃ ᑕᑯᑉᐸᑕ ᓲᕐᓗ 40 ᐅᕝᕙᓘᓐᓃᑦ 50 ᐅᕝᕙᓘᓐᓃᑦ 60-ᒥᓕᐊᓂᒃ ᐱᔾᔪᑎᔅᓴᖃᖅᐳᖅ 
ᐊᐅᓚᓂᖃᑦᑎᐊᕐᓂᕐᒥᒃ ᐱᓕᕆᐊᖑᑎᓪᓗᒍ.  ᓴᖅᑮᓇᓱᐊᖅᐳᒍᑦ ᐱᐅᓂᖅᐹᓂᒃ ᐋᔩᕐᓂᕐᓂᒃ ᑲᔪᓯᓪᓗᑎᒃ 
ᒐᕙᒪᑐᖃᒃᑯᓐᓄᑦ.  ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᖃᑎᖃᖅᓯᒪᕖᑦ ᑎᒥᐅᔪᓂᒃ ᓲᕐᓗ ᓄᓇᕗᑦ 
ᑐᓐᖓᕕᒃᑯᓐᓂᒃ ᐊᒻᒪ ᐊᓯᖏᓐᓂᑦ ᐱᓕᕆᕝᕕᐅᔪᓂᒃ ᐃᒻᒪᖃ ᐊᑐᕐᓗᒋᑦ ᓄᓇᕗᑦ ᑐᓐᖓᕕᒃᑯᑦ ᓴᖅᑮᑎᓪᓗᒋᑦ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᔾᔪᑎᓄᑦ.  ᓲᕐᓗ ᒐᕙᒪᑐᖃᒃᑯᑦ ᐃᓕᑕᖅᓯᒻᒪᒻᒪᑕ ᓄᓇᕗᑦ 
ᑐᓐᖓᕕᒃᑯᓐᓂᒃ ᑭᒡᒐᑐᖅᑎᐅᓪᓗᑎᒃ ᐃᓄᓐᓄᑦ. 
 
ᐅᖃᖃᑎᒋᓯᒪᕕᓯᐅᒃ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᖃᐅᔨᒋᐊᕐᓗᓯ ᓄᓇᕗᑦ ᑐᓐᖓᕕᒃᑯᑦ 
ᑭᖑᕝᕖᔪᓐᓇᕐᒪᖔᑕ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᑲᑎᒪᖃᑎᖃᖃᑦᑕᖅᓯᒪᕗᒍᑦ ᓄᓇᕗᑦ 
ᑐᓐᖓᕕᒃᑯᓐᓂᒃ ᐊᒻᒪ ᒥᓂᔅᑕᖃᕐᕕᕗᑦ ᐋᔩᕈᑎᖃᖅᑎᓪᓗᒋᑦ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔫᑎᐅᔪᓄᑦ.  ᒥᓂᔅᑕᒧᑦ ᑐᖏᓕᐊᑕ ᐃᑲᔪᖅᑎᒋᓚᐅᖅᑕᖓ ᒥᓂᔅᑕᖃᕐᕕᒻᒧᑦ ᒫᓐᓇᐅᔪᖅ ᓄᓇᓕᓐᓂᑦ ᒐᕙᒪᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᓐᓂᒃ ᐱᓕᕆᐊᖃᓕᖅᑐᖅ, ᕆᑦᓱᑦ ᐆᕝᕗᕋᐃᐊᓐ ᑲᑎᒪᖃᑎᖃᖃᑦᑕᓚᐅᖅᐳᖅ ᓄᓇᕗᑦ 
ᑐᓐᖓᕕᒃᑯᓐᓂᒃ ᐅᖃᖅᑲᐅᒐᒪ ᐅᐊᑦᑎᐊᕈ ᓄᓇᕗᒻᒥ ᐃᓅᓯᓕᕆᔨᒃᑯᑦ. 
 
ᐱᒻᒪᕆᐅᓱᒋᕙᕋ ᓇᓗᓇᐃᖅᓯᒋᐊᖓ ᐅᕙᑦᑎᓐᓃᓐᖔᖓᖅᑰᔨᓐᖏᒻᒪᑦ ᐊᖏᔪᖅᑲᐅᑏᑦ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐸᕐᓇᐅᑎᖃᓚᐅᕐᒪᑕ ᑕᑯᒋᐊᖅᑐᑎᒃ ᐋᔩᕐᓂᕐᓂᒃ ᐋᖅᑮᒋᐊᕐᓂᕐᒥᒃ ᐅᕙᒍᑦ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᓄᑦ ᐊᖏᕈᑎᖏᓐᓂᑦ ᑕᒪᒃᑯᐊᓗ ᖃᐅᔨᒋᐊᕋᓱᐊᖅᐸᕗᑦ 
ᑲᑎᒪᔨᐅᓪᓗᑕ, ᑲᑎᒪᔨᐅᔪᑎᒍᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  ᑭᖑᓪᓕᖅᐹᒥᑦ ᐊᐱᖅᑯᑎᔅᓴᐃᑦ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐱᖅᑯᑎᒋᓱᖓᕐᓂᐊᖅᑕᕋ ᑖᓐᓇ ᐃᑦᓯᕙᐅᑕᖅ. ᐆᒥᖓ ᓲᖅᑯᐃᖅᓯᑦᓯᐊᖅᑰᖏᓐᓇᒪ 
ᓇᓗᓇᐃᕆᐊᕈᓐᓇᑐᒃᓴᐅᔭᐃᑦ. ᓄᓇᖃᖅᑳᖅᓯᒪᔪᐃᑦ ᑲᒪᒋᔭᐅᕗᐃᑦ ᒐᕙᒪᑐᖃᒃᑯᓐᓄᑦ, ᐊᒻᒪᓗ 
ᓄᓇᖃᖅᑳᖅᓯᒪᔫᓪᓗᑕ ᑲᒪᒋᔭᐅᔪᒍᑦ ᒐᕙᒪᑐᖃᒃᑯᓐᓄᑦ, ᓄᓇᖃᖅᑳᖅᓯᒪᒐᓗᐊᖅᑐᒍᑦ ᑭᓯᐊᓂᓕ ᑕᐃᒫᒃ 
ᓇᓗᓇᐃᖅᖅᓯᒪᓂᕗᑦ ᔭᒐᑦᑐᖅ ᓄᓇᑖᕋᓱᐊᕈᑎ ᐱᔾᔪᑎᒋᓪᓗᒍ. 
 
ᐱᔨᑦᓯᖃᐅᑏᑦ ᐱᕙᑦᑕᕗᑦ, ᐱᔾᔪᑎᖅᐸᖃᐃ, ᒐᕙᒪᑐᖃᒃᑯᑦ ᑲᒪᒋᐊᖃᕐᒪᑕ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ 
ᓇᓪᓕᐅᒃᑯᒫᖃᓐᖏᑦᑐᓂᒃ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ ᐃᑲᔫᑎᓂᒃ, ᑕᐃᒪᐃᒻᒪᑦ, ᑐᓵᔭᐅᓂᖅᓴᐅᒐᔭᓐᖏᓚᒍᓪᓕ 
ᓄᓇᕗᑦ ᑐᓐᖓᕕᒃᑯᑦ ᑎᒍᓯᓇᔭᖅᐸᑕ ᐋᔩᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂ, ᐊᑭᓖᕙᓐᖏᓇᑦᑕ ᑖᒃᓰᔭᐅᑎᓂᒃ ᓄᓇᕗᑦ 
ᑐᓐᖓᕕᒃᑯᓐᓄᑦ ᑕᐃᒪᐃᒻᒪᑦ ᓄᓇᕗᑦ ᑐᓐᖓᕕᒃᑯᑦ ᐊᐅᓚᑦᓯᑦᓯᐊᕐᓂᖅᓴᐅᒐᔭᖅᑲᖃᐃ 
ᐋᓐᓂᐊᕐᓇᖃᓐᖏᑦᑐᓕᕆᓂᕐᓄᑦ ᑮᓇᐅᔭᖏᓐᓂᒃ ᐃᓄᓐᓄᑦ. 
 
ᖃᐅᔨᒪᓪᓚᕿᓚᐅᓐᖏᓇᑦᑕ ᐋᔩᖃᑎᖃᖅᑎᓪᓗᑕ ᒐᕙᒪᑐᖃᒃᑯᓐᓂ ᓄᓇᑖᕋᓱᐊᕐᓂᕐᒥᒃ ᖃᐅᔨᒪ.ᐃᓐᓇᕆᐊᓕᕗᑦ 
ᖃᐅᔨᒪᓚᐅᖅᓯᒪᓐᖏᓇᑦᑎᒍ ᑕᐃᑦᓱᒪᓂ. ᐊᐱᖅᑯᑎᒋᕙᕋᓕ ᐱᔾᔪᑎᒋᓪᓗᒍ ᑕᐃᒪᐃᑉᐸᑦ, ᐊᑲᐅᓂᖅᓴᐅᒐᔭᓐᖏᓚᕐᓕ  

ᓄᓇᕗᑦ ᑐᓐᖓᕕᒃᑯᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐋᔩᖃᑎᖃᖅᐸᑕ ᐃᓄᖏᓐᓄᑦ ᓄᓇᕗᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑖ. ᐃᑦᓯᕙᐅᑕᖅ, ᓇᓪᓕᐅᒃᑐᒫᖃᓐᖏᑦᑐᖅ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ 
ᐃᑲᔫᑎᑦ ᐱᓕᕆᐊᖑᕗᖅ ᒐᕙᒪᑐᖃᒃᑯᓐᓂ. ᐱᓕᕆᐊᖑᕙᑉᐳᖅ ᐊᓯᖏᑎᒍᑦ ᐱᓕᕆᐊᖑᔪᓂᒃ ᐊᓯᖏᓐᓂ. ᒪᓕᒐᕐᓂ 
ᓇᓂᔭᐅᓲᖑᓐᖏᓚᖅ, ᐱᔭᒃᓴᓕᐊᖃᓐᖏᓚᕐᓂ ᒪᓕᒐᑎᒍᑦ ᐊᒻᒪᓗ ᑕᒪᓐᓇ ᐅᖃᐅᓯᕆᓇᓱᐊᓚᐅᖅᐸᕗᑦ 
ᐋᔩᖃᑎᒋᓇᓱᐊᖅᓱᒋᑦ. 
 
ᑕᐃᓐᓇ ᓄᑖᖅ ᒥᓂᔅᑕᐅ ᑐᖏᓕᐊ ᐃᑲᔪᖅᑎᐊ ᐱᓕᕆᕝᕕᐅᑉ, ᐄᐳᕌᒻ ᑕᕐᕋᓕᒃ, ᑲᑎᖃᑎᖃᖅᓯᒪᕗᖅ ᓄᓇᕗᑦ 
ᑐᓐᖓᕕᒃᑯᓐᓂ ᖃᓄᐃᓕᖓᓂᕆᔭᑦᑎᓐᓂ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᕐᓇᖃᓐᖏᑦᑐᓕᕆᓂᕐᓄᑦ ᐃᑲᔫᑎᓄᑦ 
ᐋᔩᖃᑎᒋᒍᑎᑦᑎᓐᓂ ᐊᒻᒪᓗ ᑕᕐᕋᓕᒃ ᑎᒍᓯᓂᐊᖅᐳᖅ ᐋᔩᖅᑎᐅᓂᐊᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ 
ᓇᓪᓕᐅᒃᑯᒫᖃᓐᖏᑦᑐᓂᒃ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᒃ ᐃᑲᔫᑎᓄᑦ ᐱᓕᕆᒃᑲᓐᓂᓕᕐᒥᑉᐸᑕ. ᐊᕐᕚᓗᒃ 
ᐱᒻᒪᕆᐳᔪᒥᒃ  ᓴᓐᖏᔪᒥᓪᓗ ᓴᖅᑭᕗᖅ. ᑮᓇᐅᔭᖅᑖᕆᕙᑦᑕᕗᑦ ᓄᓇᓕᐅᓪᓗᑕ ᐊᕕᑦᑐᖅᓯᒪᓂᑎᒍᑦ, ᑕᐃᒪᐃᒻᒪᑦ 
ᓄᓇᓕᐅᕗᒍᑦ ᐊᕕᑦᑐᖅᓯᒪᓂᑎᒍᑦ, ᖃᓪᓄᓈᓂᑎᑐᑦ ᓄᓇᓕᐅᓐᖏᓚᒍᑦ ᐊᕕᑦᑐᖅᓯᒪᓂᑎᒍᑦ, ᑮᓇᐅᔭᖅᑖᕆᕙᑦᑕᕗᑦ 
ᓄᓇᓕᐅᔪᑎᒍᑦ ᒪᓕᑦᑕᕆᐊᓕᓂᖃᓐᖏᓚᖅ ᒐᕙᒪᑐᖃᒃᑯᓐᓂ. 
 
ᐊᑖᓂᓪᓕ ᓇᓪᓕᐅᒃᑯᒫᖃᓐᖏᑦᑐᓂᒃ ᐋᓐᓂᐊᕐᓇᖃᓐᖏᑦᑐᓕᕆᓂᕐᓄᑦ ᐃᑲᔫᑎᓂᒃ, ᑐᓂᓯᓐᖑᐊᕐᓂᐊᖅᐳᒍᑦ 10 
ᐅᕝᕙᓘᓐᓂᑦ 15ᒥᓕᐊᓐᑲᓐᓂᕐᓂᒃ ᐃᓄᓐᓄᐊᖓᓪᓗᐊᖅᑐᓄᑦ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ ᐱᖏᒍᓲᑕᐅᔪᓄᑦ 
ᑭᓯᐊᓂᓕ ᑐᓂᓯᓂᐊᖅᐳᒍᑦ 680ᒥᓕᐊᓐᓯᓐᓂ ᑐᓂᒃᕈᓯᐊᑎᒍᑦ, ᑕᒪᓐᓇ 
ᐋᓐᓂᐊᕐᓇᖃᓐᖏᑦᑐᓕᕆᔾᔪᑎᒋᒋᐊᖃᕐᓂᐊᖅᑕᓯ. ᐊᒻᒪᓗ ᒐᕙᒪᐅᓪᓗᑕ, ᓄᓇᑦᓯᐊᖅᑎᑐᑦ, ᔫᑳᓐᑎᑐᑦ, 
ᐃᒪᐃᓕᕙᑉᐳᒍᑦ, ᐅᕙᑦᑎᓐᓂ ᑐᓂᓯᒋᑦ 650 ᒥᓕᐊᓐᓂᒃ ᐅᕝᕙᓘᓐᓃᑦ ᓅᑕᐅᓂᐊᖅᑐᐃᑦ ᐅᕙᑦᑎᓐᓄᑦ ᑮᓇᐅᔭᑦ, 
ᐊᑐᕆᐊᖑᑐᐃᓐᓇᕆᐊᓕᒃ, ᑐᓚᑦᑕᕐᕕᐅᑐᐃᓐᓇᕆᐊᓕᒃ, ᐊᑭᓖᒍᑎᒋᒋᐊᖃᕐᒥᔭᕗᑦ ᐃᓕᓴᐃᔨᓄᑦ, ᐊᒻᒪᓗ 
ᐊᓯᓕᒫᖏᓐᓄᑦ ᐊᐅᓚᓂᕆᒋᐊᖃᖅᑕᑎᓐᓄᑦ ᒐᕙᒪᐅᓪᓗᑕ. 
 
ᑕᒪᓐᓇ ᐱᖏᒍᓲᑕᒻᒪᕆᐅᕗᖅ ᒐᕙᒪᐅᓪᓗᑕ ᕿᒥᕐᕈᒐᐃᒐᑦᑎᒍ ᐋᔩᖃᑎᖃᕐᓂᐅᔪᐃᑦ ᓇᓪᓕᐅᒃᑯᒫᖃᓐᖏᑦᑐᐃᑦ 
ᐋᓐᓂᐊᕐᓇᖃᓐᖏᑦᑐᓂᕆᓂᐅᔪᐃᑦ ᐃᑲᔫᑎᓄᑦ. ᑕᐃᒪᐃᓕᖓᓕᖅᐳᐃᑦ ᒐᕙᒪᑐᖃᒃᑯᑦ. ᐊᑐᕐᓂᕆᒐᔭᖅᑕᓪᓚᕆᑐᐊᖓ 
ᐱᓕᕆᐊᑉ 25ᓂ 30ᒥᓕᐊᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐱᕙᑦᑕᑎᓐᓂ, ᑕᒪᓐᓇ ᐊᑕᖏᖅᓯᒪᓂᕆᔭᐅᒃ 
ᒐᕙᒪᑐᖃᒃᑯᓐᓃᓐᖔᖅᐸᑦᑐᓂᒃ ᐋᓐᓂᐊᕐᓇᖃᓐᖏᑦᑐᓕᕿᓂᕐᒧᑦ. 
 
ᑭᓯᐊᓂᓕ ᒐᕙᒪᐅᔾᓗᑕ, ᑕᑯᒍᓐᓇᓯᐊᖅᑐᑎᒃ ᒪᓕᒐᓕᐅᖅᑏᑦ, ᐅᖓᑖᓂ 160 ᒥᓕᐊᓐ ᐊᒻᒪᓗ 60 ᒥᓕᐊᓐᑲᓂᕐᓂ 
ᐊᑐᕋᔭᖅᐳᒍᑦ ᐱᓕᕆᐊᓂᒃ ᐋᖅᑭᒋᐊᕆᒍᒪᓪᓗᑕ ᐱᔨᑦᓯᕋᐅᑕᐅᕙᑦᑐᓂᒃ ᐃᓄᖁᑎᑦᑎᓐᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᑦᓯᕙᐅᑖ. ᑕᐃᑦᓱᒪᓂ ᐊᕐᕋᒍᓂ ᐊᓂᒍᖅᓯᒪᓕᖅᑐᓂ ᖁᕐᓗᖅᑐᒥᒃ, 100ᖃᐃ ᐅᑭᐅᒃ 
ᐊᓂᒍᖅᓯᒪᓕᖅᑐᓂᒃ, ᐃᖓᕝᕙᕆᐊᕆᒐᓱᐊᓚᐅᖅᓯᒪᔪᐃᑦ ᐊᖏᖃᑎᒋᒍᑕᒃᓴᖅ 8ᒥᒃ ᐊᒻᒪᓗ 11ᒥᒃ. 
ᑕᐃᒫᖑᕙᓪᓚᐃᔪᖅ, ᖃᐅᔨᒪᓪᓚᕆᓐᖏᓚᕋ. ᑭᓯᐊᓂᓕ ᐃᓄᐃᑦ ᐃᓱᒪᕙᓚᐅᖅᐳᑦ, ᖃᓄᐃᓕᖓᒐᓱᐊᕋᑦᓯ. ᓱᒻᒪᓕ 
ᐊᑎᓕᐅᖅᑎᑦᓯᓇᓱᐊᖅᐱᓯ ᐸᐃᑉᐹᖁᑎᑦᓯᓐᓂ? 
 
ᑕᒪᓐᓇ ᑲᖐᓇᖅᓯᓚᐅᕐᖓᑦ ᐊᒻᒪᓗ ᐊᖏᓚᐅᕐᓇᑎᒍᑦ. ᑕᐃᒪᓐᖓᑦ ᐃᓄᐃᑦ ᐊᑎᓕᐅᓚᐅᖅᓯᒪᓐᖏᑦᑐᑦ 
ᐊᖏᖃᑎᒌᓐᓂᕐᒥᒃ. ᑕᐃᒫᒃ ᓂᕈᐊᖃᑕᐅᓚᐅᖅᓯᒪᓐᖏᓚᒍᑦ ᑕᐃᔅᓱᒪᓂ 30 ᐊᕐᕌᒍᑦ ᓈᓕᖅᑐᑦ ᐊᐃᕙᒍᑎᖃᕐᓂᕐᒧᑦ 
ᐃᓕᓴᕆᔭᐅᖁᔨᓂᕐᒧᑦ, ᐅᕝᕙᓘᓐᓃᑦ ᐃᓕᓴᕆᔭᐅᖁᓐᖏᓪᓗᒋᑦ ᐃᓚᖏᑦ ᐱᔪᓐᓇᐅᑎᕗᑦ ᐱᔪᓐᓇᕋᔭᓚᐅᖅᑕᕗᑦ. 
100 ᐅᑭᐅᑦ ᓈᓕᖅᑐᑦ, ᖃᐅᔨᒪᓂᖃᑦᑎᐊᓚᐅᓐᖏᓪᓚᕆᒃᑲᑦᑕ ᖃᓪᓗᓈᑦ ᐅᖃᐅᓯᖓᓐᓂᒃ ᒐᕙᒪᒃᑯᓐᓂᒃ, 
ᐅᕝᕙᓘᓐᓃᑦ ᐊᖏᖃᑎᒌᒍᑎᖏᓐᓂᒃ ᐅᖃᖅᓯᒪᓚᐅᖅᓯᒪᓪᓗᑎᒃ ᓯᕿᓂᖅ ᐊᓚᒃᑲᖃᑦᑕᑐᐊᖅᑲᑦ ᐊᒻᒪᓗ ᐃᒪᖅ  

ᑰᑐᐊᖅᑲᑦ, ᐊᑭᓕᖅᓱᐃᔭᕆᐊᖃᓚᐅᖅᓯᒪᔾᔮᖏᑦᑐᓯ ᑖᒃᓰᔭᕈᑎᓂᒃ. ᐃᓕᔅᓯᓐᓂᒃ ᑲᒪᖃᑦᑕᓂᐊᖅᑐᒍᑦ ᐱᔪᒪᔭᔅᓯᓐᓂᒃ 
ᐱᑎᑦᑎᖃᑦᑕᕐᓗᑕ ᐱᖃᓯᐅᑎᓪᓗᒋᑦ ᐋᓐᓂᐊᓯᐅᕈᑕᐅᔭᕆᐊᓖᑦ. 
 
ᐃᒫᒃ ᐅᖃᑐᐃᓐᓇᕈᓐᓇᖏᓐᓇᑦᑖ, 1988-ᒥ, ᓯᓚᐃᕕᐅᑎᑦᑐᒥᓂᐅᔪᒍᑦ ᐊᖏᕋᑦᑕ ᑕᒪᑐᒥᖓ ᐋᓐᓂᐊᓯᐅᕐᓂᕐᒧᑦ 
ᐱᓕᕆᐊᒥᒃ ᓄᓇᖃᖅᑳᖅᓯᒪᔪᓄᑦ ᓄᓇᑦᓯᐊᕐᒥ ᐊᒻᒪᓗ ᒫᓐᓇ ᑲᒪᓕᖅᑐᑕ  ᓄᓇᕗᒥᑦ ᐊᒻᒪᓗ ᐅᑎᖅᑎᒍᒪᓪᓗᑎᒍ 
ᐊᒻᒪᓗ ᑐᓂᓗᒍ ᒐᕙᒪᑐᖃᒃᑯᓐᓄᑦ, ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᖑᓐᓃᑦ ᑎᒥᖁᑎᖃᕐᓗᑕ ᓲᕐᓗ ᓄᓇᕗᑦ 
ᑐᓐᖓᕕᒃᑯᑎᑐᑦ ᑳᓐᑐᕌᑦᑕᐅᓗᑎᒃ ᒐᕙᒪᑐᖃᒃᑯᓐᓄᑦ ᐱᔾᔪᑎᒋᓪᓗᒍ ᐊᑭᓕᕈᓐᓇᖏᒻᒪᕆᒃᑲᑦᑎᒍ. 
 
ᑲᔪᓰᓐᓇᕈᓐᓇᔾᔮᖏᓇᑦᑕ ᖁᕕᐊᒋᓐᖑᐊᖏᓐᓇᕐᓗᒍ. ᐊᒥᓱᑦ ᓄᓇᓕᐅᔪᑦ ᐊᑲᖅᓴᖏᓐᓂᕐᒥᓂᒃ ᐅᖃᖃᑦᑕᕐᖓᑕ 
ᐋᓐᓂᐊᓯᐅᖅᑎᖃᑦᑎᐊᓐᖏᓗᐊᕐᓂᕐᒥᓂᒃ ᐊᒻᒪᓗ ᑕᐃᒪᐃᑦᑐᒐᓚᓐᓂᒃ. ᑮᓇᐅᔭᖃᓐᖏᓗᐊᕋᑦᑕ. 
ᐋᖅᑭᑦᑕᐅᔭᕆᐊᖃᕐᓂᐊᐸᓚᐃᔪᖅ ᒐᕙᒪᑐᖃᒃᑯᓐᓄᑦ ᐃᓕᓴᕆᔭᐅᓗᓂ ᐊᑎᓕᐅᓚᐅᖅᓯᒪᒐᑦᑕ ᐊᑑᑎᖃᑦᑎᐊᕋᓂᓗ 
ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᑲ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓴᓐᖏᔪᐊᓗᒻᒥ ᐱᓇᓱᐊᒐᓕᐅᕐᕕᐅᓯᒪᒐᑦᑕ ᒥᓂᔅᑕᓄᑦ 
ᐊᐃᕙᒍᑎᒋᓂᐊᖅᑕᑎᓐᓂᒃ ᒐᕙᒪᑐᖃᒃᑯᓐᓄᑦ. ᐊᒻᒪᓗ ᐃᓚᖏᑦ ᑕᐃᒃᑯᐊ ᐱᖃᓯᐅᔾᔨᓪᓗᑎᒃ ᐃᓚᖏᓐᓂᒃ 
ᖃᓄᐃᓕᐅᕈᑕᐅᓯᒪᔪᓂᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂᒃ ᒫᓐᓇᐅᔪᖅ. 
 
ᐅᑉᐱᕈᓱᒃᑲᑦᑕ ᓲᕐᓗ ᐆᑦᑑᑎᒋᓗᒍ, 250 ᑖᓚ ᐊᑭᓕᐅᑕᐅᔪᖅ ᑲᑐᔾᔨᓪᓗᑎᒃ, ᖃᓄᖅᑑᕈᑕᐅᔭᕆᐊᓕᐅᒐᓗᐊᖅ 
ᒐᕙᒪᑐᖃᒃᑯᓐᓂᒃ. ᐊᒻᒪᓗ ᑎᑎᕋᖅᐸᓪᓕᐊᒐᑦᑕ ᒐᕙᒪᑐᖃᒃᑯᑦ ᐊᑭᓕᖅᓱᐃᔾᔪᑎᒋᕙᑦᑕᖏᓐᓂᒃ 
ᓇᓪᓕᐅᑯᒫᖃᖅᑎᑕᐅᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᓄᑦ ᐊᓯᖏᓐᓄᑦ ᐊᖏᔪᖅᑳᖃᕐᕕᐅᔪᓄᑦ ᐊᒻᒪᓗ 
ᖃᐅᔨᑎᓕᕐᓗᒋᑦ ᖃᓄᐃᒍᑕᐅᔪᒥᒃ ᓄᓇᕗᒥ. ᐅᑉᐱᕈᓱᒃᑲᑦᑕ ᑕᕝᕙᓂ ᑕᐃᒪ ᐊᖏᖅᑕᐅᔾᔪᑎᖃᕐᓂᐊᓂᑦᑎᓐᓂᒃ. 
ᐊᖏᖃᑎᒋᒻᒥᔭᕋ ᒪᓕᒐᓕᐅᖅᑎ ᐊᓪᓚᕝᕕᑦᑎᐊᕙᖏᑎᒍᑦ ᑕᕐᕋᓕᐅᑉ, ᐊᒻᒪᓗ ᐱᖃᑎᖃᕐᓗᑎᒃ ᓄᓇᕗᑦ 
ᑐᓐᖓᕕᒃᑯᓐᓂᒃ, ᐊᔅᓱᕈᖅᑎᑕᐅᒃᑲᓐᓂᕆᐊᓕᐅᒐᓗᐊᑦ ᒐᕙᒪᑐᖃᒃᑯᑦ ᑲᑐᔾᔨᖃᑎᑦᑎᓐᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ 
ᑕᐃᑲᓂ ᐊᐃᕙᓂᖃᓕᖅᑲᑕ. 
 
ᐅᓪᓘᑉ ᐃᓱᐊᓂ, ᒐᕙᒪᑐᖃᒃᑯᑦ ᓵᒧᑦ ᖃᐃᒋᐊᖃᕐᓂᐊᖅᑐᑦ ᐃᑉᐱᒍᓱᓐᓂᒃᑯᑦ ᐊᐃᕙᒍᑕᐅᔪᓂᒃ ᓄᓇᕗᒥ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᓄᑦ ᐃᑲᔫᓯᐊᖑᕙᑦᑐᓄᑦ ᐊᒻᒪᓗ ᓴᖅᑭᑎᑦᑎᔭᕆᐊᖃᕐᓂᐊᕋᑦᑕ ᐊᒻᒪᓗ ᓇᓗᓇᐃᕐᓗᒍ 
ᖃᓄᐃᓕᖓᓂᕗᑦ ᑕᐃᑲᓃᓕᕈᑦᑕ. ᑲᔪᓯᒍᓐᓇᖃᑦᑕᖅᓯᒪᓐᖏᓇᑦᑕ ᑲᔪᓯᒍᒪᖃᑦᑕᖅᓯᒪᒐᓗᐊᖅᑎᓪᓗᑕ ᒪᕐᕉᓐᓂᒃ 
ᐊᕐᕌᒎᓐᓂᒃ. ᐊᐃᕙᓂᖃᒃᑲᓐᓂᓛᕐᒥᔪᑦ ᓱᓕ ᓯᕗᓂᕆᓂᐊᖅᑕᑎᓐᓂ ᐊᒻᒪᓗ ᑕᐃᑲᓂ, ᓱᓕ, ᐊᔭᐅᖅᑐᐃᒍᒪᓂᐊᖅᑐᑕ 
ᐊᐃᕙᓂᕐᒥᒃ ᐊᖏᕈᑕᐅᓯᒪᔪᒥᒃ ᒥᓂᔅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᒃᑲᓐᓂᐊᓂᒃ. ᕼᐊᕕᐅᔭᖅ, ᐅᐃᓕᐊᒻᔅ, ᓄᑕᕋᖅ ᐊᒪᓗ ᐃᒃᑲᕐᕆᐊᓗᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐊᐱᕆᑲᐃᓐᓇᕈᒪᑐᐃᓐᓇᖅᑐᖓ. ᐊᐱᖅᑯᑎᓕ`ᒪᑦ ᐊᐱᖅᑯᑎᒋᓂᐊᖅᑲᐅᔭᒃᑲ, ᐊᕐᕚᕐᓘᑉ 
ᐊᐱᖅᑯᑎᒋᒌᖅᑲᐅᒻᒪᒋᑦ. (ᑐ`ᓴᔨᑎᒎᕈᓐᓃᖅᑐᖅ ᒪᑉᐱᒐᐅᑉ ᐊᒥᓲᓂᖓᓂ 10-12 ᑎᑎᕋᖅᓯᒪᔪᑦ ᖁᓕᑦᑎᐊᖓᓂ 
ᐃᓄᓕᕆᓂᕐᒧᑦ ᕿᑐᕐᖓᕇᓂᑦ ᑐᐊᕕᕐᓇᖅᑐᓕᕆᓪᓗᓂ ᐊᐅᓪᓚᖅᑎᑕᐅᔭᕆᐊᖃᖅᑎᓪᓗᒋᑦ ᓄᓇᒥᓐᓂᒃ ᐅᕝᕙᓘᓐᓃᑦ 
ᓄᓇᑦᑕ ᓯᓚᑖᓄᑦ. ᑕᒪᓐᓇ ᐅᖃᐅᓯᕆᒋᐊᒃᑲᓐᓂᒐᓛᒍᓐᓇᖅᑭᐅᒃ, ᑭᓱᒥᒃ ᑐᐊᕕᐊᖃᖅᐸᒻᒪᑕ ᑕᕝᕙᓂ ᑕᐃᒫᒃ 
ᑎᑎᕋᖅᓯᒪᑦᑕᕐᖓᑦ. ᖃᐅᔨᓇᓱᐊᑐᐃᓐᓇᖅᑐᖓ. ᖃᓄᖅ ᑐᑭᖃᑦᑕᕋᑖᕐᒪᖔᖅ ᐅᖃᐅᓯᕆᕋᑖᖅᑕᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐊᔾᔨᒌᓐᖏᑦᑑᑕᐅᔪᓐᓇᖅᐳᑦ, ᑐᐊᕕᕐᓇᖅᑐᑎᒍᑦ. 
ᐆᑦᑑᑎᒋᓪᓗᒍ ᐋᓐᓂᐊᔪᖅ ᓄᓇᓕᓐᓃᓐᓂᕈᓂ ᐊᒻᒪ ᑐᐊᕕᕐᓇᖅᑐᒥᒃ ᕿᐱᓐᖑᐃᖅᑕᐅᔭᕆᐊᖃᕈᓂ, 
ᑐᐊᕕᕐᓇᖅᑐᖅᓯᐅᑎᑎᒍᑦ ᐊᐅᓪᓚᖅᑎᒍᓐᓇᕋᔭᖅᑕᕗᑦ ᑕᒪᓐᓇ ᑐᐊᕕᕐᓇᖅᑑᒐᔭᕐᒪᑦ. 
 
ᖃᑕᓐᖑᑎᒌᑎᒍᑦ ᖃᓄᐃᑦᑐᖃᖅᑐᒥᓂᐅᓐᓂᖅᐸᑦ ᐃᓄᒻᒥᒃ ᐊᐅᓪᓚᖅᑎᑦᑎᔭᕆᐊᖃᕐᓗᑕ ᓄᓇᓕᓐᓂᑦ, ᐊᖏᕐᕋᒥ 
ᓂᓐᖓᐅᒪᓂᕐᒧᐊᖓᑐᐃᓐᓇᕆᐊᖃᕐᒪᑦ ᑕᒪᓐᓇ ᐆᑦᑑᑎᒃᑲᓐᓂᐅᒻᒥᔪᖅ ᑐᐊᕕᕐᓇᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᐊᓇᖅᑯᑎᑦ. ᑕᐃᒪ ᐅᖃᐅᓯᒋᖃᑖᖅᑕᕐᓂᒃ ᐊᐅᓪᓚᖅᑎᑦᑎᓂᕐᒥ. 
ᑐᑭᓯᒋᐊᖅᑎᑕᐅᔪᒪᖅᑲᐅᔪᖓ ᑐᐊᕕᕐᓇᑐᒧᐊᖓᔪᒥᒃ, ᑐᐊᕕᕐᓇᖅᑐᒥᒃ ᐆᑦᑑᑎᖃᖅᑲᐅᒐᒪ ᖃᑕᓐᖑᑎᒌᑦ 
ᐊᐅᓪᓚᖅᓯᒪᑉᐸᑕ ᓄᓇᓕᓐᓂᑦ ᐊᒻᒪ ᐅᑎᕆᐊᖃᕐᓂᕈᑎᑦ ᖃᓂᒪᔪᖃᕐᓂᖓᓄᑦ ᑕᐃᒪᓐᓇᓘᓐᓃᑦ. ᑕᒪᓐᓇ 
ᓇᓗᒋᖅᑲᐅᒐᒃᑯ. ᖃᐅᔨᒪᔪᖓ ᐃᓚᖏᑦ ᖃᖓᑕᓲᓕᕆᔩᑦ ᐃᑲᔪᖅᑐᒻᒪᕆᐅᕙᒻᒪᑕ ᑕᒪᑐᒫᓇ. ᐃᓱᒪᖅᑲᐅᒐᒪ 
ᑕᐃᒪᓐᓇᐃᑦᑐᒧᑦ ᐱᑕᖃᕋᔭᕆᐊᒃᓴᖓᓂᒃ. 
 
ᑕᒪᑐᒧᓐᖓ ᑐᑭᓯᒋᐊᖅᑎᑕᐅᔪᒪᑐᐃᓐᓇᖅᑐᖓ ᑕᑯᑎᑕᐅᓗᖓᓘᓐᓃᑦ. ᑕᐃᒪᓕ ᒫᓐᓇ ᓱᖅᑯᐃᒪᓇᖅᓯᕗᖅ. 
ᑕᐃᒪᓐᓇᐅᖅᑰᖅᑐᖅ ᐅᖃᕋᓱᖅᑲᐅᔪᑎᑦ. ᑐᐊᕕᕐᓇᖅᑑᓂᕋᖅᑕᐅᓐᖏᓚᖅ ᖃᑕᓐᖑᑎᒌᑦ ᐊᐅᓪᓚᖅᑎᑕᐅᓂᖏᑦ 
ᐊᓯᐊᓄᑦ ᓄᓇᓕᓐᓄᑦ ᑕᑯᔨᐊᖅᑐᕐᓗᑎᑦ ᐃᓚᒋᔭᒥᒃ ᖃᓂᒪᔪᒥᒃ ᑕᐃᑲᓂ ᓄᓇᓕᓐᓂ. ᑕᑯᑎᑕᐅᔪᒪᑐᐃᓐᓇᖅᑲᐅᔪᖓ 
ᑕᒪᑐᒥᓐᖓ. ᖁᐊᓇᖅᑯᑎᑦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᒪᓕᒐᓕᐅᖅᑎ ᓱᓕᔪᖅ, ᑕᒪᑐᒨᓇ 
ᐊᕙᓗᔭᐅᔪᓐᓇᕋᔭᓐᖏᒻᒪᑦ. ᑕᒪᓐᓇᓕ ᓇᓪᓕᓇᕐᓂᕐᒧᑦ ᐊᐅᓪᓚᐅᔾᔨᓂᐅᒐᔭᖅᑐᖅ ᐊᒻᒪ ᑕᐃᒪᓐᓇᐃᑦᑐᒧᑦ 
ᐊᐅᓪᓚᐅᔾᔨᓂᖅᑕᖃᕈᓐᓃᖅᑐᒍᑦ ᒐᕙᒪᐅᑉ ᐃᓗᐊᓂ. 
 
ᓇᓗᓇᐃᕆᐊᖃᖅᑰᖅᑐᒍᑦ ᖁᔭᒋᓪᓗᒋᓪᓗ ᑐᓐᖓᕕᒃᑯᑦ ᓄᐃᑎᑦᑎᓯᒪᓂᖏᓐᓄᑦ ᓇᓪᓕᓇᕐᓂᕐᒧᑦ 
ᐊᐅᓪᓚᐅᔾᔨᓂᖃᖅᑎᑦᑎᕙᓕᕐᒪᑕ. ᓇᓪᓕᐅᒃᑯᒫᖁᑎᖃᓕᖅᐳᑦ ᐊᒻᒪ ᖃᑕᓐᖑᑎᑎᑦ ᓂᕈᐊᖅᑎᖁᑎᑎᓪᓘᓐᓃᑦ 
ᐱᔭᕆᐊᖃᖅᑐᖃᕌᖓᑦ ᐆᑦᑑᑎᒋᓪᓗᒍ ᐃᓅᔪᓐᓃᖅᑐᖃᖅᑐᒥᓂᐅᓐᓂᕈᓂ ᓄᓇᓕᓐᓂ, 
ᐊᐅᓪᓚᖅᑎᑕᐅᔪᖃᕆᐊᖃᖅᐸᑦ ᑐᓐᖓᕕᒃᑯᑦ ᐋᖅᑭᒃᓯᒪᔪᖃᓕᕐᒪᑕ. ᑕᒪᓐᓇ ᐱᓇᓱᐊᒐᑦᑎᐊᕙᐅᓂᐊᖅᑰᖅᑐᖅ ᐊᒻᒪ 
ᐱᒃᑯᒋᕙᒃᑲ ᑕᒪᑐᒨᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᖃᓄᐃᑦᑐᖃᖅᑐᒥᓂᐅᔪᒥ ᑕᐃᑰᓇ ᑐᓐᖓᕕᒃᑯᑦ ᐱᓇᓱᐊᒐᖓᓄᑦ 
ᐊᑐᕋᔭᖅᑰᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᐱᖅᑯᑎᒫ ᐃᓚᖓ ᐊᐱᖅᑯᑎᒋᔪᒪᖅᑲᐅᔭᕋ ᐊᕐᕚᕐᓘᑉ 
ᐊᐱᖅᑯᑎᒋᔭᕇᖅᑲᐅᔭᖓ. 

ᐃᖏᕐᕋᔪᓕᕆᓂᐅᑉ ᐊᑭᑦᑐᖅᐸᓪᓕᐊᓂᖓᑎᒍᑦ ᐊᒻᒪ ᐋᓐᓂᐊᔪᑦ ᐊᐅᓪᓚᖅᑎᑕᐅᓂᖓᑎᒍᑦ, ᒥᓂᔅᑕ ᐲᑯ 
ᐅᖃᖅᑲᐅᒻᒪᑦ, ᐊᑭᑦᑐᐸᓪᓕᐊᑐᐃᓐᓇᕐᓂᐊᕐᒪᑦ. $3 ᒥᓕᐊᓂᑦ 735 ᑕᐅᓴᓂᓪᓗ ᐋᓐᓂᐊᖅᑐᓕᕆᓂᕐᒧᑦ 
ᓴᐳᔾᔨᓂᖅᑕᖃᖅᐳᒍᑦ. ᐅᑯᐊ 3.7 ᒥᓕᐊᓐ ᐃᑲᔪᕐᓂᖃᕐᓂᐊᖅᑐᒻᒪᕆᐅᕗᑦ ᐊᒻᒪ ᒥᓂᔅᑕ ᐃᓱᒪᓪᓗᓂ ᐋᓐᓂᐊᔪᓂᑦ 
ᐊᐅᓪᓚᐅᔾᔨᖃᑦᑕᕐᓂᖅ ᐊᑭᑦᑐᐸᓪᓕᐊᖏᓐᓇᕐᓂᐊᕋᓱᒋᓪᓗᓂᐅᒃ. 
 
ᐊᐱᖅᑯᑎᖃᖅᑐᖓ ᐊᐅᓪᓚᐅᔾᔨᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᒻᒪ ᑳᓐᑐᕌᒃᑕᐅᔪᓂᑦ. ᖃᐅᔨᒪᓗᐊᓐᖏᓚᖓ 
ᑭᓱᑕᖃᕐᒪᖔᖅ ᑕᕝᕙᓂ. ᐊᐱᖅᑯᑎᖃᖅᑐᖓ ᖃᖓᑕᓲᓕᕆᔨᓂᑦ. ᐊᑭᑦᑐᖃᑦᑕᐅᑎᔪᓂᑦ ᖃᖓᑕᓲᖅᑎᑦᑕᖃᕋᑦᑕ 
ᒫᓂ. ᐊᔾᔨᒌᓐᖏᑦᑐᑦ ᖃᖓᑕᓲᖅᑏᑦ ᐊᖅᑯᑎᒋᓐᓂᕈᑦᑎᒍ ᑕᒫᓂ, ᑕᒪᓐᓇ ᑲᑕᑉᐹᓪᓕᕈᔭᐅᒐᔭᓐᖏᓛ ᐋᓐᓂᐊᔪᓂᑦ 
ᐊᐅᓪᓚᐅᔾᔨᖃᑦᑕᕐᓂᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᑕᕝᕙᑑᓗᓂ ᐋᒡᒐ. ᒫᓐᓇᐅᔪᖅ ᐆᑦᑑᑎᒋᓪᓗᒍ 
ᐊᖏᖃᑎᖃᖅᓯᒪᕗᒍᑦ ᕗᔅ ᐃᐊᒃᑯᓐᓂᑦ 25 ᐳᓴᒥᒃ ᐊᑭᑭᓪᓕᒋᐊᕈᔾᔭᐅᓂᖃᖅᑐᒍᑦ ᖃᖓᑦᑕᐅᑎᓄᑦ ᕿᑭᖅᑖᓗᒻᒥ 
ᓄᓇᓕᓐᓂ, ᕿᑭᖅᑖᓘᑉ ᐊᒻᒪ ᐃᖃᓗᐃᑦ ᐊᒻᒪ ᐋᑐᐋ ᐊᑯᓐᓂᖓᓐᓂ. 
 
ᐆᑦᑑᑎᒋᓪᓗᒍ ᑳᓐᑐᕌᒥᒃ ᐊᑎᓕᐅᕆᓐᓂᕈᒪ ᖃᐅᑉᐸᑦ ᐃᒃᑲᕐᕆᐊᓗᒃ ᖃᖓᑕᓲᖏᓐᓂ ᐊᒻᒪ ᑖᒃᑯᓄᓐᖓ ᐃᖃᓗᓐᓂᒃ 
ᐋᑐᐋᓕᐊᕈᔾᔭᐅᓂᐊᕈᒪ, 20 ᐳᓴᒥᒃ ᐊᑭᑭᓪᓕᒋᐊᕈᔾᔭᐅᒐᔭᖅᐳᖓ. 
 
ᕗᔅ ᐃᐊᒃᑯᓐᓄᑦ ᐊᑭᑦᑐᕆᐊᖅᑎᑕᐅᑐᐃᓐᓇᕆᐊᖃᕋᔭᖅᑐᖓ 30 ᐳᓴᒥᒃ ᑲᖏᖅᑐᒑᐱᒻᒥᒃ ᐃᖃᓗᓐᓄᑦ. ᓱᓕ 
ᓄᐃᑎᑦᑎᔭᕆᐊᖃᕋᔭᖅᐳᑦ ᐊᔾᔨᐅᓐᖏᓐᓂᖓᓂᒃ. ᑮᓇᐅᔭᒥᒃ ᐊᑐᓐᖏᓂᕐᓴᐅᑐᐃᓐᓇᕆᐊᖃᕐᒥᔪᑦ 
ᖃᐅᔨᓇᓱᐊᕐᓗᒋᑦ ᖃᖓᑕᓱᓄᑦ ᐊᑐᐃᓐᓇᐅᔪᑦ ᒪᓕᓪᓗᒋᑦ ᐊᖅᑯᑎᒋᕙᒃᑲᖏᑦ ᖃᖓᑕᓱᒃ. 
 
ᒥᓂᔅᑕ ᑖᒻᓴᓐ ᐅᖃᖅᑲᐅᒻᒪᑦ ᐊᐱᖅᑯᑕᐅᔪᒥᒃ ᐅᓪᓗᒥᒃᑲᓐᓂ ᐊᐱᖅᓱᕐᓇᐅᑎᓪᓗᒍ, ᓇᖕᒥᓂ ᐱᓕᕆᕕᖃᖅᑐᑦ 
ᐅᓪᓗ ᐃᓱᐊᓂ, ᐅᑎᖁᔨᕙᒻᒪᑕ ᐅᖓᑕᓄᑦ ᑮᓇᐅᔭᐃᑦ ᐊᑐᖅᑕᖏᓐᓂᒃ. ᑕᐃᒪᓕ ᐅᖃᕈᓐᓇᖏᑦᑐᖓ 
ᖃᓄᐃᑦᑐᔭᕆᐊᖃᕐᒪᖔᖅ ᑕᒪᒃᑯᐊ ᖃᖓᑕᓱᓕᕆᔨᒃᑯᓐᓂᑦ ᐊᑐᖅᑕᐅᕙᒃᑐᑦ. 
 
ᐱᕕᖃᑐᐃᓐᓇᕆᐊᖃᖅᑐᑦ ᑕᒪᒃᑯᐊ ᐃᓚᖏᑦ ᖃᖓᑕᓱᖑᔪᑦ ᓄᓇᓕᓐᓄᑐᐃᓐᓇᐅᕙᒃᑐᑦ. ᐅᒃᑐᑎᒋᓗᒍ ᐅᕙᓂ, 
ᑲᓇᐃᑎᐊ ᓄᐊᑦ ᓴᓂᕋᔭᒻᒧᐸᓐᖏᑦᑐᖅ, ᐃᓪᓗᓕᒻᒧᐸᓐᖏᑦᑐᑦ, ᕿᑭᖅᑕᕐᔪᐊᒧᖅᐸᖏᑦᑐᑦ, 
ᑲᖏᖅᑐᒑᐱᒻᒧᐸᓐᖏᑦᑐᑦ. ᐊᔪᕐᓇᕋᔭᖅᑐᖅ ᐅᕙᓐᓄᑦ ᑳᓐᑐᕋᖃᑎᒋᓇᓱᐊᕐᓗᒋᑦ ᓄᓇᕗᓕᒫᓄᑦ ᑕᒪᒃᑯᓄᖓ 
ᓄᓇᓕᓐᓄᖃᑦᑕᑎᓐᓇᒋᑦ. 
 
ᑕᐃᒪᓕ, ᕿᒥᕐᔪᓐᓇᖅᑐᓯ ᖃᓄᐃᑦᑐᓂ ᑳᓐᑐᕋᖑᔪᓂᒃ ᐊᖅᑭᒃᑕᐅᓯᒪᔪᓂᒃ ᐊᑲᐅᓂᖅᐸᐅᒐᔭᕐᒪᖔᑕ; 
ᓯᕗᓪᓕᖅᐸᖅ ᐋᓐᓂᐊᕐᕕᓕᐊᖅᑐᓄᑦ ᐱᔨᑦᓯᕐᓗᑎᒃ, ᐊᐃᒃᐸᖓ, ᐱᔨᑦᓯᕐᓗᑎᒃ ᐊᐅᓪᓚᖅᐸᒃᑐᓂᒃ 
ᐋᓐᓂᐊᕐᕕᓕᐊᖅᑐᓂᒃ ᐊᒻᒪᓗ ᐱᖓᔪᐊᑦ, ᑮᓇᐅᔭᑎᒍᑦ ᐊᑭᑐᓗᐊᓐᖏᓪᓗᑎᒃ. 
 
ᐅᖃᖃᑎᖃᖃᑦᑕᕐᓯᒪᔪᖓ ᑲᓇᐃᑎᐊᓐ ᓄᐊᑦᑯᓐᓄᒃ, ᐊᒻᒪᓗ ᕗᔅᐃᐊᒃᑯᓐᓂᑦ, ᐊᒻᒪᓗ ᐊᓯᖏᓐᓂᒃ 
ᖃᖓᑕᓱᓕᕆᔨᐅᔪᓂᒃ ᑭᒡᒐᖅᑐᑐᐃᓐᓇᕆᐊᖃᖅᑐᓂᒃ ᐊᒻᒪᓗ ᐊᓯᖏᓐᓂᒃ ᖃᖓᑕᓱᓄ ᖃᐅᔨᓴᖅᑐᓂᒃ, 
ᑕᒪᒃᑯᐊ ᖃᖓᑕᓱᓪᓗᐊᑕᐅᔪᑦ ᐊᐱᖅᓱᖅᑕᐅᓂᐊᖅᑐᑦ ᐅᕝᕙᓘᓐᓃᑦ ᐊᐱᖅᓱᖅᑕᐅᓯᒪᔪᑦ KPMG-ᑯᓐᓂᑦ 
ᑲᒻᐸᓂᐅᔪᓂᒃ ᐊᖅᑯᑎᒋᕙᒃᑲᖏᓐᓂᒃ, ᖃᓄᐃᑦᑐᓂᖏᓐᓂᒃ, ᑮᓇᐅᔭᑎᒍᑦ ᐊᒻᒪᓗ ᐊᓪᓚᕝᕕᒻᒥ 
ᑲᒪᒋᔭᐅᓂᖏᓐᓄᑦ ᐊᔾᔨᒋᓐᖏᑦᑐᑦ ᖃᖓᑕᓲᓕᕆᔨᐅᔪᑦ ᓄᓇᕗᒻᒥ. ᖁᔭᓐᓇᒦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᕈᑦᑎᒍᑦ ᓄᓇᐅᓕᔪᑦ ᒪᕐᕈᒃ, ᑭᓇᐅᔭᐃᑦ 
ᖃᑦᓯᓐᓇᕈᕆᐊᕋᔭᓐᖏᑦᑐᑦ ᐊᒻᒪᓗ ᒥᓂᔅᑕᐅᔪᖅ ᐅᖃᖅᑦᑕᑲᐅᒻᒪᑦ ᐅᖃᖃᑎᖃᖃᑦᑕᕐᓯᒪᓂᕋᖅᑐᓂᒃ ᑕᒪᒃᑮᓐᓂᒃ 
ᖃᖓᑕᓱᓕᕆᔨᐅᔪᓐᓂᒃ. ᖃᐅᔨᒪᓐᖏᑦᑐᖓ ᑭᒃᑯᒻᒪᖔᑕ KPMG-ᒃᑯᑦ ᖃᐅᔨᒪᓐᖏᓇᒃᑭᑦ ᑭᓯᐊᓂᓕ ᑮᓇᐅᔭᓂ 
ᐊᑐᖅᑐᒃᓴᐅᔪᓂ ᐊᖏᕆᐊᖃᖅᑐᒍᑦ. 
 
ᑐᓴᖅᑕᒥᓂᖅᑎᑦ ᖃᖓᑕᓱᓕᕆᔨᒃᑯᓐᓂᑦ ᐅᖃᖃᑎᒋᖃᑦᑕᕐᓯᒪᔭᕐᓂᒃ. ᒪᕐᕈᒃ ᐊᑭᑦᑐᕋᐅᑎᔪᑦ 
ᖃᖓᑕᓱᓕᕆᔨᐅᔪᒃ, ᐊᑐᕈᑦᑎᒍᑦ, ᑐᑭᓯᓐᖏᑦᑐᖓ ᖃᓄᐃᒻᒪᑦ ᐊᑭᑭᓪᓕᒋᐊᖅᑎᑦᑎᒐᔭᓐᖏᒻᒪᖔᑕ. 
ᐊᐱᖅᑯᑎᖓᓗ ᑭᓱᒻᒪ KPMG-ᒃᑯᑦ ᐊᒻᒪ ᑭᖑᕐᖓᒍᑦ ᐊᑕᐅᓯᒃᑲᓐᓂᕐᒥ ᐊᐱᖅᑯᑎᖃᕐᓂᐊᕐᒥᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐅᖃᖅᑲᐅᖏᑦᑐᖓ ᐊᑭᑭᓪᓕᒋᐊᕆᒐᔭᓐᖏᑦᑐᓂᒃ. 
ᐅᒃᑐᑎᒋᑐᐃᓐᓇᕐᓗᒍ, ᒪᓐᓇᐅᔪᖅ ᑲᓇᐃᑎᐊᓐ ᓄᐊᑦ ᐅᒃᑐᑎᒍᓗᒍ, ᐊᒻᒪᓗ ᐅᖃᕈᒪᓐᖏᒃᑲᓗᐊᖅᑐᖓ 
ᖃᖓᑕᓱᖅᑎᓂᒃ ᓇᓕᐅᓐᓂᒃ, ᑭᓯᐊᓂᓕ ᐊᖅᑯᑎᓪᓗᐊᑕᕆᒻᒪᒋᑦ ᐃᖃᓗᓐᓂᑦ ᖃᓪᓗᓈᓄᑦ. ᐃᖃᓗᓐᓂᑦ 
ᐊᑐᕙᒧᑦ, ᐅᖃᕐᓗᑕ. 
 
ᐊᓐᓂᐊᕐᕕᓕᐊᖅᐸᒃᑐᑦ ᖃᖓᑕᕙᒃᑐᑦ ᐃᓪᓗᓕᒻᒥ ᐃᖃᓗᓐᓄᑦ ᕗᔅᐃᐊᒃᑯᑦ. ᑕᐃᒪᓕ ᐅᖃᐅᑎᔪᒪᕙᒃᑲ 
ᑲᓇᐃᑎᐊᓐ ᓄᐊᑦᒧᑦ ᐊᑕᖏᕐᓗᑎᒃ ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ ᐃᖃᓗᓐᓂᑦ ᐊᑐᕙᒧᑦ 
ᐃᓕᒃᓯ ᖃᖓᑕᓱᖓᓐᓂ ᕗᔅᐃᐊ, ᑕᒪᒃᑯᐊ ᐱᔭᐅᓂᐅᓴᒻᒪᑕ. ᐊᑭᑐᓂᕐᓴᒐᔭᖅᑐᒃᓴᐅᔪᖅ ᐃᓪᓗᓕᒻᒥ 
ᐃᖃᓗᓐᓂᖓᖅᑐᒥᒃ. ᑕᐃᒪᓕ, ᖃᑦᓯᓂᒃ ᐊᑐᓐᖏᒃᑯᒪ, ᐃᖃᓗᓐᓂᑦ ᐊᑐᕙᒧᑦ, ᔭᒐᐃᓂᕐᓴᐅᒐᔭᖅᑐᖓ 
ᐃᓪᓗᓕᒻᒥᑦ ᐃᖃᓗᓐᓂᖓᖅᑐᒥᑦ. ᑕᒪᔾᔭ ᑐᑭᖃᖅᑐᔭᖅᑐᖅ ᑭᓇᐅᔭᓂᒃ ᐊᑐᓗᐊᓐᖏᓐᓂᕐᒧᑦ. ᑕᒪᓐᓇ 
ᐱᓕᕆᓂᐅᔨᒻᒪᑦ. 
 
ᐅᖃᖃᑎᖃᕐᓂᕆᔭᒃᑲ ᖃᖓᑕᓱᓕᕆᔨᐅᔪᓂᒃ ᐃᒪᐃᖃᑦᑕᕐᓯᒪᔪᑦ, ᐱᕕᖃᕈᓐᓇᖅᐸᑦ ᑲᑐᑦᔨᓗᑎᒃ ᐊᖅᑭᒃᓯᒪᔪᓂᒃ 
ᓱᕐᓗ ᑲᓇᐃᑎᐊ ᓄᐊᑦ ᑭᐊᓐ ᐳᐊᕆᒃᑯᓐᓄᑦ ᖃᐅᔨᒋᐊᕈᓐᓇᕐᓗᑎᒃ ᓄᓇᓕᐅᔪᓄᑦ ᐅᕙᑦᑎᓐᓄᑦ. ᐊᒻᒪᓗ 
ᑕᒪᒃᑯᐊ ᓯᕗᕐᖓᒍᑦ ᐅᖃᖃᑎᒋᓐᓂᐅᓕᑕᐃᓐᓇᖅᑐᑦ. 
 
KPMG-ᒃᑯᑦ ᖃᐅᔨᒪᔨᑕᕆᔭᐅᔪᑦ, ᑲᓇᑕᒥ, ᓯᓚᕐᔪᐊᒥ ᐃᓕᑕᕆᔭᐅᓯᒪᔪᑦ ᑕᐃᒃᑯᐊ ᖃᐅᔨᓴᖅᑎᑕᐅᔪᑦ 
ᐃᖏᕐᕋᖃᑦᑕᕐᓂᕐᒧᑦ ᐋᓐᓂᐊᕐᕕᓕᐊᖅᑐᓄᑦ ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᐱᓯᒪᔭᒃᑲ ᐱᓕᕆᐊᒃᓴᖏᑦ 
ᓴᖅᑭᓚᖅᑕᒃᑲ ᒪᓕᒐᓕᐅᕐᕕᒻᒥ ᖃᐅᑉᐸᑦ. ᑕᒃᑯᐊ ᖃᓪᓗᓇᑎᑐᖓᓄᑦ ᐊᒻᒪᓗ ᐃᓄᒃᑎᑐᖓᓪᓗᑎᒃ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓂᐊᕐᔪᒃᐳᖅ ᑐᓴᑦᑎᐊᕐᓂᐊᕋᕕᑦ ᐊᑎᕐᓂᒃ 
ᑕᐃᓯᖃᐅᖏᑦᑐᖓ. ᐅᖃᐅᓯᖃᕋᒪ ᖃᖓᑕᓱᖁᑎᒋᔭᐅᔪᓕᒪᓂᒃ ᒪᓂ ᐊᒻᒪ ᖃᐅᔨᔪᒪᔪᖓ ᑎᓴᒪᐅᒻᒪᖓᑕ 
ᖃᖓᑕᓱᖁᑎᖃᖅᑐᑦ ᒪᓂ ᐊᒻᒪᓗ ᑳᓐᑐᕋᒃᑯᑦᑎᒍᑦ, ᐊᑭᑭᓪᓕᒋᐊᕆᒐᔭᖅᐸᑦ. 

ᑕᐃᒪᓕ, ᑕᑯᔪᒪᒐᔭᖅᑕᕋ ᐱᔭᕇᕐᓯᒪᔪᖅ ᐅᓂᒃᑲᖑᔪᖅ KPMG. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᒌᖏᑦᑐᓂ ᐱᑕᖃᑐᐃᓐᓇᕆᐊᓕᒃ 
ᐊᑭᑭᓐᓂᖅᓴᒥᒃ ᕿᓂᖅᑎᓪᓗᑕ ᐃᖏᕐᕈᔾᔪᑎᐅᔪᓂᒃ. ᓱᕐᓗ ᐅᓪᓗᒥ ᐊᔾᔨᒌᖏᑦᑐᓂᒃ ᑳᓐᑐᕌᒃᑕᖃᖅᑐᒍᑦ 
ᑐᐊᕕᕐᓇᖅᑐᓄᑦ ᖃᖓᑕᓲᓂᒃ ᑎᑭᑎᑦᑕᕙᒃᑐᓂᒃ ᑐᐊᕕᕐᓇᖅᑐᓂᒃ. 
 
ᑕᒪᓐᓇ ᑳᓐᑐᕌᒃᑎᑦᑎᓂᖅ ᓴᖅᑮᔪᓐᓇᕐᒪᑦ ᐊᑕᐅᑦᒥᒃ ᓱᕐᓗ ᐅᖄᓚᔨᒥᒃ ᖃᖓᑕᓲᓄᑦ. ᓱᕐᓗᖃᐃ ᑐᑭᓕᐅᑎᓗᒍ 
ᐱᑕᖃᓪᓚᕆᖕᓂᐊᕐᓂᖓ ᓄᖅᑲᕐᓗᓂ, ᒫᓐᓇ ᓱᕐᓗ ᐊᑐᖅᑕᑦᑎᓐᓄᑦ ᑐᐊᕕᕐᓇᖅᑐᓄᑦ, ᐃᒃᓯᕙᐅᑖᖅ, 
ᑐᐊᕕᕐᓇᖅᑐᓄᑦ ᐱᑕᖃᕐᓂᐊᕐᓂᕋᐃᓯᒪᕙᒃᑲᑦᑕ ᓱᕐᓗ 800-ᓂ ᐃᑲᕐᕋᓂᒃ, ᓱᕐᓗᖃᐃ 800 ᐃᑲᕐᕈᑦ 
ᖃᖓᑕᓂᐅᓚᖓᔪᑦ ᑐᐊᕕᕐᓇᖅᑐᓄᑦ. 
 
ᑕᐃᒪᓕ ᖃᖓᑕᑐᐃᓐᓇᕋᓗᐊᕈᑎᒃ 650-ᓂᒃ ᐃᑲᕐᕋᓂᒃ ᓱᓕ ᐊᑭᓖᕙᒃᑲᑦᑕ 800-ᓄᑦ ᐃᑲᕐᕋᓄᑦ ᐊᒻᒪᓗ ᑕᕝᕙᓂ 
ᑳᓐᑐᕌᒃᖑᔪᒥᑦ ᓇᓗᓇᐃᕆᓗᑎᒃ ᐊᓯᖕᓄᑦ ᐊᑐᖅᑕᐅᔭᕆᖃᖏᑦᑐᑦ ᑐᐊᕕᕐᓇᖅᓯᒍᓂ. ᐃᒻᒪᖄ ᓯᕗᓂᑦᑎᓐᓂᑦ 
ᕿᑎᖅᓱᖅᑐᒥᑦ ᖃᖓᑕᓲᒃᑯᕕᖕᒥᒃ ᓴᖅᑭᑦᑐᖃᕈᒫᖅᑐᖅ ᐊᐅᓪᓚᕐᓂᐊᖅᑐᓄᑦ ᖃᖓᑕᓲᓄᑦ ᓈᓚᐅᑎᖏᑎᒍᑦ. ᓱᕐᓗ 
ᕿᑎᖅᐸᓯᒃᑐᖅ ᐊᒡᓚᒡᕕᒃ ᑐᕌᓐᑐᒥᑦ ᐃᓂᖃᕈᓐᓇᖅᑐᑦ, ᓱᖁᑕᐅᓗᐊᖏᒻᒪᑦ ᐃᓂᒋᔭᒃᓴᖓ ᐊᒻᒪᓗ ᐊᑭᖃᖏᑦᑐᒥᒃ 
ᐅᖄᓚᔪᓐᓇᕐᓗᑎᒃ ᐊᒻᒪᓗᖃᐃ ᐱᑕᖃᕆᐊᖃᕈᓂ ᖃᖓᑕᓲᒥᒃ ᑲᖏᖅᑐᒑᐱᖕᒥᑦ ᐊᒻᒪᓗ ᐊᐅᓪᓚᖅᑎᑕᐅᒍᓂ 
ᕿᑎᖅᓱᖅᑐᒧᑦ ᐊᐅᓚᖅᑎᑦᑎᔨᒧᑦ ᐊᑭᓖᔭᕆᐊᖃᕋᔭᖏᑦᑐᒍᑦ ᐃᑲᕐᕋᓄᑦ 800-ᓄᑦ. 
 
ᑕᐃᒪᓕ ᑕᒪᓐᓇ ᕿᓂᖅᓴᖅᑕᐅᖕᒪᑦ ᑲᐱᒪᔨᒃᑯᓐᓄᑦ ᐊᑭᑐᖁᑎᒋᔭᕗᑦ ᖃᓄᖅ ᒥᑭᓕᖅᑎᕈᓐᓇᕐᒪᖔᑕ ᐊᒻᒪᓗ 
ᕿᓂᖅᖢᑎᒃ ᐊᓯᖏᓐᓂᒃ ᒪᑐᐃᕈᓐᓇᐅᑎᐅᔪᓂᒃ ᖃᖓᑕᓲᖃᖅᑎᐅᔪᓂᒃ  ᐱᔨᑦᑎᖅᐸᒃᑐᓂᒃ ᓄᓇᕘᒥᒃ. ᑕᒪᓐᓇ 
ᐊᑐᖅᑐᒻᒪᕆᐅᖕᒥᖕᒪᑦ ᓇᓗᓇᐃᕈᒪᒋᕙᕋ ᐃᒃᓯᕙᐅᑖᖅ ᓯᕗᓂᐊᒍᑦ ᑐᑭᓕᐅᑎᒋᔭᒪ ᑕᒪᒃᑯᐊ ᒧᕆᐊᓪᒧᑦ ᐅᕝᕙᓗ 
ᐋᑐᕚᒧᑦ, ᐊᓯᔾᔨᕈᓐᓇᓚᐅᖅᓯᒪᖏᑦᑐᖅ. 
 
ᑕᐃᒪᓕ ᐊᕐᕌᒎᒃ ᒪᕐᕉᒃ ᐊᓂᒍᕐᒪᑎᒃ ᐋᑐᕚᒧᑦ ᓅᓚᐅᖅᑎᓪᓗᑕ ᑕᒪᒃᑯᐊ ᐅᓄᖅᑐᒻᒪᕇᑦ ᑎᑭᑉᐸᓕᖅᑐᑦ ᐋᑐᕚᒧᑦ. 
ᑕᒪᓐᓇ ᐱᔾᔪᑕᓪᓚᕆᒃᑐᖅ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᖅᐸᒃᑐᖅ ᐅᓄᖅᑑᖕᒪᑕ ᐊᒻᒪᓗ ᐃᓄᒋᐊᒃᐸᒃᖢᑎᒃ 
ᖃᖓᑕᓕᕌᖓᒥᒃ. ᑕᐃᒪᓕ ᑮᓇᐅᔭᓕᐅᕈᑕᐅᔪᓐᓇᕐᒪᑦ, ᐊᓯᐅᔨᔾᔪᑕᐅᔪᓐᓇᖅᖢᓂᓗ ᑕᑯᓇᒃᑕᐅᑦᑎᐊᕆᐊᓕᒃ ᑕᒪᓐᓇ 
ᐊᒻᒪᓗ ᖃᓄᖅ ᐃᓚᐃᓐᓇᖅᓱᖏᓪᓗᑕ ᐱᓕᕆᐊᕆᔪᓐᓇᖅᐱᑎᒍᑦ ᑕᒪᓐᓇ ᖃᐅᔨᓴᕐᓂᖅ ᓴᖅᑭᑎᑦᑎᓂᐊᖅᑐᖅ. 
 
ᐃᒃᓯᕙᐅᑕᖅ: ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᑦᑎᐊᒥᒃ ᐊᐱᖅᑯᑎᖃᕐᓂᐊᓕᖅᑲᐅᒐᒪ. ᐊᑕᐅᓯᐅᓯᔪᖅ. ᑕᐃᒃᑯ 
ᑭᓱᑯᓗᖕᒥᑭᐊᖅ ᐊᑎᖃᖃᑦᑕᖅᑑᒐᓗᐊᑦ ᐃᓄᒃᑎᑐ ᖃᓪᓗᓈᑎᑐᑦ ᐊᑎᖃᖅᑐᑦ Aeroplan Points, ᑕᐃᒃᑯᐊ 
ᐋᓐᓂᐊᕕᓕᐊᖅᑐᓄᑦ ᐱᔭᐅᔪᓐᓇᕈᓐᓃᕐᒪᑕ, ᐃᒃᑯᐊᓕ ᓇᒧᓐᖔᕙᓪᓕᐊᓕᖅᑐᖅ ᑕᒃᑯᓇᖓ ᐱᔭᐅᖃᑦᑕᓕᖅᐹᑦ 
ᐋᓐᓂᐊᕕᓕᕆᔨᒃᑯᓐᓅᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᓕᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᕈᒪᒐᓗᐊᖅᑐᖓ ᒥᓂᔅᑕᒧᑦ ᑐᓂᔭᐅᓲᑦ ᑭᓯᐊᓂ 
ᑐᓂᔭᐅᔪᓐᓇᖏᒻᒪᑕ. ᐃᒃᓯᕙᐅᑖᖅ ᑕᒪᒃᑯᐊ ᑐᓂᔭᐅᔪᓐᓇᖏᑦᑐᑦ ᑭᓇᑐᐃᓐᓇᕐᒧᑦ. ᐊᐅᓚᖅᑐᒧᑦ ᑐᓂᔭᐅᔪᓐᓇᖏᑦᑐᑦ  

ᐊᕗᓇᒃᑕᐅᔪᓐᓇᕋᑎᒡᓗ, ᓇᒧᓐᖓᕈᓐᓇᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᑲᑕᔾᔮᕈᓐᓃᕋᒪ ᐊᑕᐅᓯᐊᕐᓂᐊᕐᓂᕋᕐᓗᖓ ᐊᐱᖅᑯᑎᒃᓴᖃᓕᕐᓂᕋᕐᓗᖓ. 
ᐃᓛᒃ ᑕᒪᓐᓇ ᐃᒡᓚᕐᓇᖏᑦᑎᐊᖅᑐᖅ ᑕᐃᒃᑯᐊ ᐱᔪᓐᓇᖃᑦᑕᓚᐅᖅᑐᒐᓗᐊᑦ ᐊᓐᓂᐊᕕᓕᐊᖅᑐᑦ ᐱᔪᓐᓇᕈᓐᓃᕐᒪᑕ 
ᑕᒪᓐᓇ ᑎᔅᓯᓇᖅᑑᖏᑦᑐᖅ. ᖃᓄᐃᒻᒪᒃᑭᐊ ᐱᖃᑦᑕᕈᓐᓃᖅᐸᑦ? 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᓕᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᔾᔪᑎᒋᔭᖓ ᑕᒪᓐᓇ ᐃᓚᒋᓚᐅᕐᒪᒍ ᑳᓐᑐᕌᒃᓄᑦ 
ᐊᑎᓕᐅᓚᐅᖅᑕᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓱᓖ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓱᕐᓗ ᑕᒃᑯᐊ ᖃᖓᑕᓱᒃᑯᑦ ᑲᒻᐸᓂ ᐃᓚᒃ ᐅᖃᕈᓐᓇᖅᖢᑎᒃ ᐃᒪᓐᓇᐃᑦᑐᒧᑦ 
ᖃᖓᑕᒐᔅᓯ ᑕᐃᒪ ᑕᒃᑯᓇᓂ ᐱᔪᓐᓇᕈᓐᓃᖅᖢᓯ, ᐃᒪᐃᓕᔪᓐᓇᕐᒪᑕ ᐅᕝᕙᓘᓐᓃᑦ ᑖᓐᓇ ᓂᐅᕕᖔᖅᑐᖅ, 
ᑮᓇᐅᔭᖔᖅᑐᖅ ᐅᖃᕈᓐᓇᖔᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᑯ. 
 
ᒥᓂᔅᑕ ᐱᑯ (ᑐᓵᓕᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᓕᒐᓕᐅᖅᑎ, ᒥᑕᐅᑎᒃᓴᕋᓱᖏᒃᑲᓗᐊᖅᑐᖓ 
ᐊᐱᖅᑯᑎᒋᔭᖓᓂᑦ. ᒪᓕᒐᓕᐅᖅᑎ ᐊᐱᖅᑯᑎᒥᒃ ᓴᖅᑭᑦᑎᖕᒪᑦ ᐅᖃᐅᓯᐅᖃᑦᑕᖅᓯᒪᔪᓄᑦ ᐋᓐᓂᐊᖃᖅᑕᐃᓕᓂᕐᒧᑦ 
ᐊᐅᓚᕈᔾᔭᐅᓂᖓ ᑕᑯᓗᒍ. 
 
ᑕᐃᒪᓕ ᑳᓐᑐᕌᒃᖃᕋᑦᑕ ᐅᓪᓗᒥ ᕗᔅᑦ ᐃᐊᒃᑯᓐᓂᑦ ᑕᒪᒃᑯᐊᓗ ᐊᑭᒃᖠᒋᐊᕈᑏᑦ 25%-ᒧᑦ ᑎᑭᐅᒪᓪᓗᑎᒃ. ᑕᒪᓐᓇ 
ᐊᑎᓕᐅᖅᑕᐅᓚᐅᖅᓯᒪᔪᖅ ᑕᒪᓐᓇ ᐊᒻᒪᓗ ᐊᑎᓕᐅᖅᑕᐅᒃᑲᓐᓂᖅᖢᓂ ᓄᓇᕘᒥᑦ ᒐᕙᒪᕗᑦ ᓴᖅᑭᓚᐅᓐᖏᑎᓪᓗᒍ 
ᐊᒡᒍᖅᓯᒪᔪᓄᑦ ᐋᓐᓂᐊᖃᖅᑕᐅᓕᔪᓕᕆᔨᓄᑦ ᑲᑎᒪᔨᕐᔪᐊᓄᑦ. ᑖᓐᓇ ᐊᖏᕈᑎᐅᓚᐅᖅᑐᖅ ᐱᑕᖃᖁᔨᓯᒪᖏᒻᒪᑦ 
ᐃᒻᒥᓄᑦ ᐊᑑᑎᔪᓐᓇᖅᑐᓂᒃ ᐱᔪᓐᓇᐅᑎᐅᔪᓂᒃ. ᑕᒪᒃᑯᐊ ᑕᒪᐃᓐᓄᑦ ᐊᑐᖅᐸᒃᑐᑦ ᐊᑐᐊᒐᐃᑦ ᖃᖓᑕᓲᖃᕈᑎᓄᑦ 
ᐃᓚᖃᖅᐸᖕᒪᑕ ᐊᑭᒃᖠᒋᐊᖅᓯᒪᔪᓂᒃ ᐊᒻᒪᓗ ᑕᒪᓐᓇ ᐱᓪᓗᒍ ᐊᑭᖃᖏᑦᑐᑖᕈᑎᓂᒃ ᐊᑐᖁᔭᐅᓐᖏᓚᑦ. ᑕᒪᓐᓇ 
ᑐᑭᓯᐅᒪᔭᒃᑯᑦ ᑭᐅᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ.  ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖃᑦᑕᖅᑐᑦ ᕿᒪᑦᑕᐅᖃᑦᑕᖅᑐᑦ 
ᑕᑕᐅᔾᔭᐅᒐᐃᒻᒪᑕ ᖃᖓᑕᓲᓄᑦ, ᒥᓂᔅᑕ ᐅᖃᖅᑲᐅᒻᒪᑦ ᐅᖃᑦᑎᐊᕈ ᕿᒥᕐᕈᓂᐊᕐᓂᕋᖅᑐᓂ ᑕᒪᑐᒥᖓᓕᒫᖅ 
ᖃᐅᔨᒋᐊᕐᓗᓂ ᖃᑦᑎᑦ ᕿᒪᑦᑕᐅᕙᒻᒪᖔᑕ ᖃᖓᑕᓲᓄᑦ.  ᑕᐃᒃᑯᐊᓕᑭᐊᖅ ᐋᓐᓂᐊᕕᓕᐊᖃᑦᑕᖅᑐᑦ, 
ᕿᒪᑦᑕᐅᕙᑦᑐᑦ, ᐊᑭᑭᓪᓕᒋᐊᒃᑲᓐᓂᕋᔅᓴᐅᖏᒻᒪᑖ ᖃᖓᑦᑕᐅᑏᑦ ᐱᓪᓗᒍ ᕿᒪᑦᑕᐅᓂᖏᑦ ᐋᓐᓂᐊᕕᓕᐊᖅᐸᑦᑐᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑳᓐᑐᕌᕆᔭᕗᑦ ᕘᔅᓯᐅᒃᑯᓐᓄᑦ, ᖃᖓᑦᑕᐅᑏᑦ 
ᐊᓯᔾᔨᖅᑕᐅᒋᐊᖃᓐᖏᒻᒪᑕ.  ᑕᐃᒪᐃᑦᑎᓪᓗᒍ, ᐋᓐᓂᐊᕕᓕᐊᖃᑦᑕᖅᑐᑦ ᕿᒪᑦᑕᐅᖃᑦᑕᕆᐊᖃᓐᖏᓚᑦ ᑕᐃᒫᓪᓗ 
ᐅᖃᕋᓱᐊᖅᑲᐅᕗᖓ ᐅᓪᓛᖅ ᒪᓕᒐᓕᐅᕐᕕᒻᒥ.  ᐅᖃᖃᑎᖃᖅᐳᒍᑦ ᒫᓐᓇᐅᔪᖅ ᕘᔅᑎᐅᒃᑯᓐᓂᒃ ᖃᐅᔨᒋᐊᕋᓱᐊᖅᑐᑕ 
ᖃᓄᐃᓪᓚᑦᑖᓚᐅᕐᒪᖔᑕ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᐊᒻᒪ ᖃᐅᔨᒋᐊᕐᓗᑕ ᓱᒻᒪᑦ ᐋᓐᓂᐊᕕᓕᐊᖅᓯᒪᔪᑦ 
ᐃᓇᖏᖅᑕᐅᓚᐅᕐᒪᖔᑕ ᐊᓯᖏᓐᓂᓪᓗ. 
 
ᑕᒪᑐᒥᖓ ᑐᑭᓯᑐᐊᕈᑦᑕ ᐅᓂᒃᑳᓛᖅᐳᖓ ᒪᓕᒐᓕᐅᕐᕕᒻᒥ.  ᑭᓯᐊᓂ ᐋᓐᓂᐊᕕᓕᐊᖃᑦᑕᖅᑐᑦ 
ᕿᒪᑦᑕᐅᖃᑦᑕᕆᐊᖃᓐᖏᓚᑦ ᐊᒻᒪ 25%-ᒥᑦ ᐊᑭᑭᓪᓕᒋᐊᕈᑏᑦ ᐊᑦᑐᐃᓂᖃᕆᐊᖃᓐᖏᓚᑦ ᖃᖓᑦᑕᐅᑏᑦ 
ᐊᑭᒋᔭᖏᑦ ᐱᓪᓗᒍ ᐃᓘᓐᓇᖏᓐᓂᑦ ᐋᖅᑭᑦᑕᐅᓯᒪᔪᒥᒃ ᖃᖓᑦᑕᐅᑎᖃᖃᑦᑕᕆᐊᖃᕋᑦᑕ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓱᓕᒃᑲᓐᓂᐅᕚ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᐋᓐᓂᐊᕕᓕᐊᖃᑦᑕᖅᑐᑦ ᕿᒪᑦᑕᐅᕙᑦᑐᑦ, ᐄ ᐃᓱᒫᓘᑎᑕᖃᓚᐅᖅᐳᖅ ᐃᓚᖏᓐᓄᑦ 
ᐅᖃᐅᓯᐅᓚᐅᖅᑐᓂᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ ᐊᒻᒪ ᑐᓴᖅᓯᒪᓪᓗᑕ ᐃᓱᒫᓘᑎᑕᖃᕆᐊᖓ ᐃᓐᓇᑐᖃᕐᓂᒃ.  
ᖁᔭᓕᕗᖓ ᒥᓂᔅᑕ ᑕᑯᒋᐊᕈᓐᓇᕐᓂᐊᕐᒪᑦ ᑕᒪᑐᒥᖓ.  ᐊᑐᕈᓐᓇᓐᖏᓐᓇᑦᑕᓘᓐᓃᑦ ᖃᖓᑦᑕᐅᑎᓄᑦ 
ᓄᐊᑦᑎᔾᔪᑎᓂᒃ ᒪᓕᑦᑐᒍ ᑳᓐᑐᕌ ᐊᒻᒪ 25%-ᒥᑦ ᐊᑭᑭᓪᓕᒋᐊᖅᓯᒪᓪᓗᓂ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᖏᑦ.  
ᐃᒻᒪᒪᖃᐃ, ᖃᐅᔨᔪᒪᕗᖓ ᑲᑎᖃᑎᖃᕈᓐᓇᕐᒪᖔᖅᓯ ᕘᔅᑎᐅᒃᑯᓐᓂᒃ ᑕᒪᓐᓇ ᐋᖅᑭᒋᐊᖅᑕᐅᔪᓐᓇᖁᓪᓗᒍ. 
 
ᐊᓯᖃᕐᒥᒻᒪᑕ ᖃᖓᑕᓲᓕᕆᔩᑦ; ᐃᒻᒪᖃ ᐊᓯᔾᔩᔪᒪᓐᖏᑉᐸᑕ, ᐊᓯᔾᔨᕈᓐᓇᖅᐸᕗᑦ ᐊᑐᖃᑦᑕᖅᑕᕗᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑕᐅᕙᑦᑐᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑳᓐᑐᕌᖑᔪᖅ ᐊᑐᖅᑕᕗᑦ ᒫᓐᓇ ᐃᓱᓕᓐᓂᐊᓕᕐᒪᑦ 
ᑕᖅᑮᑦ ᐊᒥᓲᓐᖏᑦᑐᑦ.  ᓱᓕᒃᑲᓐᓂᖅ, ᖃᐅᔨᒋᐊᕆᐊᖃᖅᐸᕗᑦ ᐋᓐᓂᐊᕕᓕᐊᖅᐸᑦᑐᑦ ᐃᓇᖏᖅᑕᐅᕙᒻᒪᖔᑕ 
ᐅᕝᕙᓘᓐᓃᑦ ᕿᒪᑦᑕᐅᕙᒻᒪᖔᑕ, ᕘᔅᑎᐅᒃᑯᓐᓄᑦ, ᖃᖓᑕᓲᕆᕙᑦᑕᕗᑦ ᐅᖃᐅᓯᕆᔭᕗᑦ ᒫᓐᓇᐅᔪᖅ, ᐃᓪᓗᓕᒻᒧᑦ 
ᐊᒻᒪ ᓴᓂᕋᔭᒻᒧᑦ, ᐅᖃᐅᓯᐅᖅᑲᐅᔪᖅ ᐅᓪᓗᒥ ᒪᓕᒐᓕᐅᕐᕕᒻᒥ, ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ. 
 
ᑲᑎᒪᔨᕋᓛᑦ ᓱᓕᕗᖅ, ᑲᑎᖃᑎᖃᓛᖅᐳᖓ ᕘᔅᑎᐅᒃᑯᓐᓂᒃ ᐊᒡᒋᖅᑐᓂᒃ ᐅᓪᓘᓂᐊᖅᑐᓂᒃ ᐅᖃᖃᑎᖃᕐᓗᖓ 
ᖃᓄᐃᓐᓂᐅᔪᓂᒃ ᑕᐃᒃᑯᓄᖓ ᖃᐅᔨᒪᒋᐊᕐᓗᖓᓗ ᑳᓐᑐᕌᕆᔭᕗᑦ ᒪᓕᑦᑕᐅᑦᑎᐊᕋᓗᐊᕐᒪᖔᖅ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᑉᐱᖅᑐᒐᖅ ᐱᔾᔪᑎᒋᓪᓗᒍ 28-ᒥᓕᐊᓐ 574-ᑕᐅᓴᓐ, 
ᖃᑦᑎ ᐳᓴᐃᑦ ᐊᑐᖅᑕᐅᕙᑉᐸᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᓄᑦ?  ᒐᕙᒪᒃᑯᑦ ᑳᓐᑐᕌᖃᒃᑲᔪᒻᒪᑕ ᐊᑕᐅᓯᕐᒧᑦ 
ᐱᔨᑦᓯᕐᓂᕐᒧᑦ ᑐᐊᕕᕐᓇᑐᒃᑯᑦ ᐊᐅᓪᓚᑎᑦᑎᓂᕐᒧᑦ.  ᖃᑦᑎ ᐳᓴᐅᕙᑦ ᑮᓇᐅᔭᖅᑖᕈᓯᐊᑦ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖅᑎᑦᑎᓂᕐᒧᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑕᒫᓃᑉᐳᑦ ᖃᓂᒋᔮᓂ 15-ᒥᓕᐊᓐ ᑐᐊᕕᕐᓇᑐᒃᑯᑦ 
ᐊᐅᓪᓚᐅᔾᔭᐅᕙᑦᑐᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᑲᔪᓯᔪᒪᕖᑦ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᑖᒃᑯᐊ 15-ᒥᓕᐊᓐ ᑕᒪᒃᑯᐊ ᐱᐅᓂᖅᐸᐅᕚᑦ ᐊᑭᑭᓪᓕᒋᐊᕈᑕᐅᔪᓐᓇᖅᑐᓂᒃ?  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᔪᖅ. ᖃᐅᔨᓴᕐᓂᕗᑦ ᐱᖃᑎᖃᖅᑐᑕ KPMG-
ᑯᓐᓂᒃ ᖃᐅᔨᓇᓱᐊᖅᑐᒍᑦ, ᐊᑕᐅᓯᕐᒥᒃ ᐱᒻᒪᕆᐅᓂᖅᐸᐅᔪᒥᒃ ᐊᑐᖅᑕᐅᕙᑦᑐᒥᒃ ᐊᖏᖃᑦᑕᕆᐊᖃᕐᒪᖔᑦᑎᒍ 
ᑕᐃᒃᑯᐊ ᑐᐊᕕᕐᓇᖅᑐᐃᑦ ᖃᖓᑕᓲᑦ ᐊᐅᓪᓚᕈᔾᔨᔨᐅᕙᑦᑐᑦ, ᐃᑲᕐᕋᓂᒃ ᐊᒥᓱᓂᒃ ᖃᖓᑕᓂᐅᕙᑦᑐᑦ 
ᐊᑐᖅᑕᐅᑎᓐᓇᒋᑦ ᐊᒻᒪᓗ ᐊᓯᖏᓐᓂᒃ ᐱᓕᕆᐊᔅᓴᓂᒃ ᐊᑐᖅᑕᐅᔪᓐᓇᖃᑦᑕᖅᑐᓂᒃ ᐊᓯᖏᓐᓂᒃ ᐊᖏᔪᖅᑳᖃᕐᕕᓐᓂᒃ 
ᐊᑐᖅᑕᐅᕙᑦᑐᓂᒃ. ᐊᒻᒪᓗ ᑕᒪᓐᓇ ᑐᓐᖓᕕᓪᓚᕆᐅᓪᓗᓂ. ᑕᐃᒫᒃ ᑕᒪᓐᓇ ᐃᓚᒋᕙᐅᒃ KPMG-ᑯᑦ ᖃᐅᔨᓴᕐᓂᖓᑦ, 
ᑮᓇᐅᔭᓂᒃ ᐊᑐᓐᖏᓂᖅᓴᐅᖃᑦᑕᕈᓐᓇᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑐᐊᕕᕐᓇᖅᑐᐃᑦ ᖃᖓᑕᓲᑦ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ, 15 ᒥᓕᐊᓐ ᐊᑐᖅᑕᐅᕙᒻᒪᑕ 
ᖃᖓᑕᓲᓄᑦ ᑐᐊᕕᕐᓇᖅᑐᓕᕆᔪᓄᑦ ᐊᒻᒪ ᐃᓛᓐᓂᒃᑯᑦ ᐊᑭᓕᖅᑕᐅᓯᒪᔪᓄᑦ ᖃᖓᑕᓲᓄᑦ. ᓲᕐᓗ 
ᑲᖏᖅᑐᒑᐱᓕᐊᖅᑕᕐᓂᕈᕕᑦ, ᐃᑭᑎᒃᑲᔭᕋᑦᑎᒍᑦ ᐃᔨᓐᓂᐊᖅᑎ ᐊᒻᒪᓗ ᐃᓛᓐᓂᒃᑯᑦ ᐋᓐᓂᐊᕕᓕᐊᖅᑐᑦ 
ᒥᑦᑎᒪᑕᓕᒻᒥᑦ ᐃᖃᓗᓐᓄᑦ ᐊᐅᓪᓚᖃᑦᑕᕐᖓᑕ ᐃᔨᓐᓂᐊᖅᑕᐅᔭᖅᑐᖅᑐᑎᒃ ᐅᓪᓗᐃᓐᓇᕈᓗᒃ ᐊᒻᒪᓗ 
ᐅᑎᓕᖅᐸᑦᑐᑎᒃ ᖃᐅᑐᐃᓐᓇᐃᖅ, ᐱᖃᑎᖃᖅᑐᑎᒃ ᑐᓵᔾᔪᑎᓕᕿᔨᐅᔫᑉ ᑕᑯᖅᑲᐅᔭᖓᓂᒃ. 
 
ᐅᖃᖅᑲᐅᒻᒪᑦ ᐊᑐᐊᒐᖅᑕᖃᕐᖓᑦ ᒪᓕᒐᔅᓴᓕᐊᖑᓯᒪᔪᒥᓪᓘᓐᓃᑦ ᐱᑕᖃᕐᖓᑦ ᐅᖃᖅᑐᓂ ᓱᕈᓯᕐᓂᒃ ᐊᒥᓱᓂᒃ 
ᑲᑎᑎᑦᑎᔪᒥᓂᐅᓂᕋᖅᑐᓂ ᑕᑯᔭᐅᓂᐊᖅᑐᓂᒃ ᑭᒍᑎᓕᕆᔨᒧᑦ. ᑕᒪᓐᓇ ᐊᑭᓖᓯᒪᓂᐅᑉ ᐃᓚᒋᕙᐅᒃ, ᑕᒪᓐᓇ 
ᐊᑭᓖᓯᒪᓂᖅ ᐃᓚᒋᕙᐅᒃ ᑐᐊᕕᕐᓇᖅᑐᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᐃᓂᒃ ᖃᖓᑕᓲᖅᑕᖃᓲᖑᒻᒪᑦ. ᐊᑕᐅᓯᖅ ᐋᓐᓂᐊᕕᓕᐊᖅᑐᖅ, 
ᐊᒻᒪᓗ ᑕᕝᕙᓂ ᐊᓐᓂᐊᕕᓕᐊᖅᑐᖅ ᖃᖓᑕᖃᑕᐅᕙᒃᑭᓪᓗᓂ ᖃᖓᑕᕙᑦᑐᑦ ᐊᔾᔨᓴᐃᓐᓇᖓᒍᑦ ᐊᒻᒪᓗ 
ᐋᓐᓂᐊᕕᓕᐊᖅᑕᖅᑯᖅ, ᐃᖃᓗᓐᓅᑕᖅᑯᖅ, ᐋᑐᕚᒨᑦᑕᖅᑯᖅ, ᕕᓂᐸᐃᒻᒨᑕᖅᑯᖅ. ᐊᐃᑉᐹ ᑐᐊᕕᕐᓇᖅᑐᖅ. 
ᑐᐊᕕᕐᓇᖅᑐᖅ ᖃᖓᑕᔭᕆᐊᖃᕋᐃᒐᑦᑕ, ᒥᑭᔫᒐᔪᓲᑦ, ᓄᓇᓕᓐᓄᐊᖅᑐᑎᒃ ᐃᓄᒻᒥᒃ ᐊᐃᔅᓯᖅᑐᑎᒃ ᐊᒻᒪᓗ 
ᐃᓇᓗᓐᓇᐃᖅᑕᐅᔭᕆᐊᓖᑦ ᐅᕝᕙᓘᓐᓃᑦ ᐆᒻᒪᓯᔪᑦ, ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ ᐋᓐᓂᐊᒍᑎᖃᖅᑐᒧᑦ. 
 
ᐊᑭᓕᖅᓯᓯᒪᑎᓪᓗᑕ ᐆᑦᑑᑎᒋᓗᒍ, ᐅᕝᕙᓘᓐᓃᑦ ᖃᖓᑕᓲᕐᒥᒃ ᐊᐅᓪᓚᑎᑦᑎᓂᐊᖅᓯᒪᒍᑦᑕ ᐱᔾᔪᑎᒋᓪᓗᒍ 
ᐊᒥᓱᐊᓗᓐᓂᒃ ᐋᓐᓂᐊᕕᓕᐊᖅᑐᖁᑎᖃᕐᓂᐅᓴᒐᑦᑕ, ᐅᕝᕙᓘᓐᓃᑦ ᐃᔨᓐᓂᐊᖅᑎᓕᐊᖅᑐᖁᑎᖃᕐᓂᐅᓴᒐᑦᑕ 
ᐆᒻᒪᑎᓕᕆᔨᓕᐊᖅᑐᖁᑎᖃᕐᓂᐅᓴᒍᑦᑕ ᐊᒻᒪᓗ ᐊᓯᖏᓐᓂᒃ. ᐃᓱᒪᒋᔭᐅᒋᐊᓪᓚᒃᑲᔭᖅᑐᖅ ᖃᖓᑕᓲᒧᑦ ᑕᒪᓐᓇ. 15 
ᒥᓕᐊᓐ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᖃᖓᑕᓲᒃᑯᑦ. ᑕᒪᒃᑯᐊ ᐊᔾᔨᒌᓐᖏᑦᑐᑦ 
ᑐᐊᕕᕐᓇᖅᑐᓕᕆᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑐᑭᓯᓯᒪᑦᑎᐊᓂᓴᑎᐅᓕᖅᑐᒍᑦ ᑕᒪᑐᒥᖓ ᐊᒥᓱᐊᓘᓪᓗᑎᓪᓗ ᐊᑐᐊᐅᕙᑦᑐᑦ. 
ᐊᑐᖅᑕᐅᓗᐊᖅᐸᒻᒪᑕ ᐊᖏᔫᑎᓄᑦ ᑐᐊᕕᕐᓇᖅᑐᓄᑦ. ᑐᐊᕕᕐᓇᖅᑐᓄᑦ ᐊᑐᖅᑕᐅᓗᐊᖅᐸᑦᑐᑦ. ᑕᒪᓐᓇ 
ᐱᖃᐅᓯᔾᔨᒋᕙ ᐊᓯᖏᓐᓂᒃ ᐊᑭᓕᖅᑕᐅᓯᒪᕙᑦᑐᓂᒃ ᐊᒻᒪᓗ ᐃᓚᖓ ᐊᑐᖅᑕᐅᕙᑦᑐᓂᑦ ᑐᐊᕕᕐᓇᖅᑐᓄᑦ  

ᐋᓐᓂᐊᕕᓕᐊᕆᐊᓕᓐᓄᑦ ᑲᒪᒋᔭᐅᑦᑕᐅᑎᒋᔭᕆᐊᓕᓐᓄᑦ ᐊᒻᒪᓗ ᑭᐅᔾᔪᑎᖓ ᑲᑎᓐᖓᔫᔮᕋᑖᕐᖓᑎᒃ ᑭᐅᑎᓪᓗᒍ. 
ᑐᐊᕕᕐᓇᖅᑐᓄᑦ, ᐃᒻᒪᖃ ᖃᑦᑎᕌᓲᖑᒻᒪᓪᓕ ᐊᑭᓕᖅᑕᐅᓯᒪᓲᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᐊᕕᕐᓇᖅᑐᑦ, ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑕᐅᕙᑦᑐᑎᒃ, ᑕᒫᓂ 
15 ᒥᓕᐊᓐᖑᒐᔭᓐᖑᐊᖅᑐᑦ ᐊᒻᒪᓗ ᑖᒃᑯᐊ ᐃᓕᔭᐅᓯᒪᓪᓗᑎᒃ ᑕᕝᕗᖓ. ᐊᒻᒪᓗ ᐋᓐᓂᐊᕕᓕᐊᖅᑐᑦ ᖃᖓᑕᓂᖓᑦ 
ᑕᒪᓐᓇ ᖃᖓᑕᓂᕆᓪᓗᓂᐅᒃ. ᑕᕝᕙᓂ ᑕᐃᒪ ᑕᑯᔭᐅᕕᔅᓴᓐᓄᑦ ᐅᐸᑉᐸᓪᓕᐊᒐᔭᕋᕕᑦ ᐅᕝᕙᓘᓐᓃᑦ ᑕᐃᒫᒐᓚᒃ, 
ᖃᖓᑕᓲᒃᑯᑦ ᑎᑭᑉᐸᑐᒃᑯᑦ. ᐊᑭᖓ ᑐᐊᕕᕐᓇᖅᑐᐃᑦ ᑕᒫᓂ 25-ᒥ 50 ᑕᐅᓴᓐᒧᑦ ᐊᑭᖃᕋᔭᓐᖑᐊᖅᑐᖅ. 
ᐊᑭᒋᒐᔪᓲᖓ 25 ᑕᐅᓴᓐ. ᑕᐃᒪ ᑕᕝᕙᓂ ᐊᑭᓖᓯᒪᓲᖑᔪᒍᑦ, ᑎᑭᑎᑕᐅᓲᑦ ᐊᐅᓪᓚᕈᓐᓇᕐᓂᐊᕋᕕᑦ, 
ᑐᐊᕕᕐᓇᖅᑐᖁᑎᖃᕐᓂᕈᕕᑦ ᓲᕐᓗ ᐃᓇᓗᓐᓇᓗᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒍ 50 ᑕᐅᓴᓐ. ᐃᓱᒪᕋᑖᕋᒪ ᐃᓂᔅᓴᓕᐅᖅᑕᐅᓯᒪᓲᖑᒻᒪᖔᑕ 
ᐋᓐᓂᐊᕕᓕᐊᖅᓯᒪᔪᑦ ᑕᑯᔭᐅᔭᕆᐊᖃᖅᑐᒥᓃᑦ ᐃᔨᓐᓂᐊᖅᑎᒧᑦ, ᐋᖅᑭᑎᖅᑕᐅᓯᒪᓲᖑᕙᑦ ᖃᑦᑎᐊᑎᖅᑐᓯᓗ 
ᐊᑭᓖᓯᒪᒍᓐᓇᖅᑭᓯ ᖃᖓᑕᓲᕐᒥᑦ ᑕᑯᔭᖅᑐᓂᐊᖅᑎᓪᓗᒋᑦ ᐋᓐᓂᐊᓯᐅᖅᑎᓪᓚᕆᒻᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᒃᓯᕙᐅᑕᖅ, ᐋᖅᑭᓯᒪᔪᒥᒃ ᐱᑕᖃᓐᖏᑦᑐᖅ. 
ᐃᒪᐃᓕᐅᕋᓱᐊᖅᑐᒍᓪᓕ ᐱᓕᕆᕕᐅᓪᓗᑕ ᓇᒥ ᐊᒻᒪᓗ ᖃᖓ ᐊᒻᒪᓗ 90%-ᖓ ᐊᔪᕐᓇᖃᑦᑕᖏᑦᑐᖅ 
ᐊᑭᓕᖅᑕᐅᓯᒪᔪᖃᑐᐊᕐᖓᑦ, ᖃᖓᑕᓲᑦ ᐃᑲᕐᕋᖏᑦ ᒪᓕᓪᓗᒋᑦ ᐱᑕᖃᖅᑲᑦ ᑕᐃᒪ ᑕᐃᒪᐃᑦᑐᒥᒃ ᐊᑐᕋᔭᖅᑐᒍᑦ 
ᐋᓐᓂᐊᕕᓕᐊᑐᐃᓐᓇᑎᓪᓗᑕ. 
 
ᐃᓚᖏᒍᑦ ᐅᒃᑐᑎᒋᓗᒍ, ᓴᓂᑭᓗᐊᕐᒥ ᐊᒻᒪ ᐊᓯᖏᓐᓂᒃ ᓂᐅᕕᕆᐊᖃᖃᑦᑕᕐᓯᒪᔪᒍ ᖃᖓᑕᓱᓂᒃ 
ᐊᓐᓂᐊᕐᕕᓕᐊᕆᐊᖃᖅᑐᓂᒃ ᐊᒥᓱᑎᓪᓗᒋᑦ ᐊᓐᓂᐊᕐᕕᓕᐊᕆᐊᖃᖅᑐᑦ. ᑭᓯᐊᓂᓕ ᐊᒥᓱᓂᕐᓴᐅᔪᑦ 
ᐊᐅᓚᕆᐊᖃᖅᑐᑦ ᐊᐅᓪᓚᖅᐸᒃᑐᑦ ᖃᖓᑕᓱᑐᐃᓐᓇᒃᑯᑦ ᐋᖅᑭᒃᑕᐅᓯᒪᔪᒃᑯᑦ ᐊᒻᒪᓗ ᐊᖅᑯᑎᐅᕙᒃᑐᓂᒃ 
ᐊᑐᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᒃᐱᒐᕐᒥ ᐊᑭᓕᖅᑕᐅᓂᖏᓐᓄᑦ ᐃᑲᔪᖅᑕᐅᓂᖏᓐᓄᑦ 2001-2002, 25 ᒥᓕᐊᓐ 338 
ᒥᓕᐊᓐ ᐊᒻᒪᓗ ᐊᖅᑭᒋᐊᕐᓯᒪᔪᑦ ᒥᒃᓴᐅᓴᒃᑕᐅᓯᒪᔪᑦ, ᐃᒪᓐᓇᕈᓚᐅᖅᑐᑦ 27 ᒥᓕᐊᓐ 949 ᑕᐅᓴᓐ ᐊᒻᒪᓗ 
ᑮᓇᐅᔭᓂ ᐊᑐᖅᑐᒃᓴᐅᔪᓂᒃ 2002-2003, 25 ᒥᓕᐊᓐ 384 ᑕᐅᓴᓐ. 
 
ᖃᓄᐃᒻᒪᓄᑯᐊ ᒥᒃᓴᐅᓴᒃᑕᐅᓯᒪᔪᑦ 27 ᒥᓕᐊᓐᖑᕙᑦ 2001-2002 ᐱᒋᐊᕐᓂᖓᓂ 25 ᒥᓕᓐᐊ ᐊᒻᒪ 
ᖃᓄᐃᒻᒪᑦ ᐊᓯᑦᔨᖅᑕᐅᓚᐅᖅᐸ 27 ᒥᓕᐊᓐᓄ ᑕᒪᓂᒃᓴᐃᓐᓇᖅ ᐊᕐᕋᒍᒥ. ᐃᒪᐃᓕᐅᖅᐱᑦ 
ᐅᑎᖅᑎᒍᓐᓇᖅᑕᕗᑦ 25 ᒥᓕᐊᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑯ 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᑭᓕᖅᑕᐅᓂᖏᓐᓄᑦ ᐊᒻᒪ ᐃᑲᔪᓯᐊᓄᑦ, 
ᐊᕐᕋᒍᒥ 2001-2002 ᐃᓄᓕᕆᔨᐅᔪᑦ, ᑭᒍᓐᓂᐊᖅᑎᐅᔪᑦ ᐊᒻᒪᓗ ᐃᓱᒪᓕᕆᔨᐅᔪᑦ ᕿᑎᕐᒥᐅᓂᒃ ᑮᓇᐅᔭᐃᑦ 
ᐊᑐᖅᑐᒃᓴᖁᑎᖏᑦ ᐋᖅᑭᒃᑕᐅᓚᐅᕐᒪᑕ ᐊᓐᓂᐊᕐᕕᐅᔪᓂᒃ ᐊᕐᕋᓂᐅᔪᖅ. 
 
ᑕᒪᓂ ᐊᕐᕋᒍᒥ ᐱᒋᐊᕐᓗᒍ ᐄᐳᕈᓪ 1, 2002 ᐱᕕᖃᖅᑎᑦᑎᓗᑎᒃ ᓱᓕᓂᕐᓴᒥᒃ ᐊᔾᔨᐅᑎᑦᑎᓗᑎᒃ ᑕᒪᒃᑯᓇᓂ 
ᐱᖓᓱᓂ ᐊᕕᒃᑐᕐᓯᒪᔪᓂ ᑕᒪᒃᑯᐊ ᐃᖅᑲᓇᐃᔭᖑᔪᑦ ᐱᖃᓯᐅᑦᔭᐅᓯᒪᓕᖅᑐᑦ ᐊᑐᖅᑐᒃᓴᖁᑎᖏᑦ ᐊᑕᓂ 
ᖃᓄᐃᓐᖏᑦᑎᐊᕐᓂᕐᒧ ᓱᕈᓯᕐᓄᑦ, ᐃᓚᒋᓄᑦ ᐊᒻᒪᓗ ᓄᓇᓕᐅᔪᓄᑦ ᑕᒪᔾᔭ ᐊᔾᔨᒋᓐᖏᒍᑎᒋᕙ ᐊᒥᓱᓂᖏᓐᓄᑦ, 
ᐊᔾᔨᒋᓐᖏᔾᔪᑎᒋᓗᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᑦ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑖᒃᑯᓄᖓ 27 ᒥᓕᐊᓄᑦ, ᐊᒥᓱᕈᕆᐊᖅᑕᐅᓚᐅᕐᒪᑕ ᐋᖅᑭᒋᐊᖅᑕᐅᑎᑭᓪᓗᒋᑦ ᐅᑭᐅᒥ 
2001-2002, ᐅᑎᖅᐸᓪᓕᐊᓕᕐᒥᔪᖅ ᓯᕗᓪᓕᕐᒥ ᑕᐃᒪᐃᑦᑐᓂᕆᓚᐅᖅᑕᖓᓄᑦ 2001-2002 ᑮᓇᐅᔭᓂ 
ᐊᑐᖅᑐᒃᓴᐅᔪᓂᒃ. ᖃᓄᐃᒻᒪᑦ ᖃᑦᓯᓐᓇᕈᕆᐊᖅᐸᑦ. 27 ᒥᓕᐊᓐᖑᓚᐅᖅᑐᑎᒃ ᐅᑎᖅᑎᑕᐅᓪᓗᑎᒃ 25 
ᒥᓕᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐅᖃᖅᑲᐅᒐᒪ ᑕᒪᒃᑯᐊ ᓄᒃᑎᖅᑕᐅᓚᐅᕐᒪᑕ 
ᐃᖅᑲᓇᐃᔭᖑᔪᑦ ᐊᒻᒪᓗ ᓇᓗᓇᐃᖅᑕᐅᓪᓗᑎᒃ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂ. ᐊᒻᒪᓗ  
ᑕᐃᒪᐃᓕᐅᖅᑎᓪᓗᒋᑦ ᐊᒥᓱᕈᕿᐊᖅᑕᐅᔾᔪᑎᖏᑦ ᑕᕝᕙᓂᑦᑐᒃ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒋᒍᑎᓄᑦ ᐋᔩᖃᑎᒋᓐᓂᕐᒧᑦ, ᑕᐃᒃᑯᐊ ᑮᓇᐅᔭᐃᑦ ᓄᒃᑎᖅᑎᑕᐅᓚᕐᒥᔪᑦ. ᑕᐃᒪᖑᑯᐊ ᑕᑯᒃᓴᐅᕗᑦ 
27-ᒥᑦ 25-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ ᐃᒪᐃᑦᑐᔭᕐᒪᑦ ᐱᓕᕆᕕᐅᔪᖅ ᑭᓇᐅᔭᓂᒃ 
ᐊᑐᓗᐊᖏᓐᓇᖃᑦᑕᓚᐅᕐᒪᑕ. ᑕᐃᒪᓐᖓᓂᒃ ᓄᒃᑎᖅᑕᐅᓚᐅᕐᒪᑕ ᐋᓐᓂᐊᕐᕕᓕᐊᖅᑐᑦ ᖃᖓᑦᑕᐅᑎᖏᓐᓄᑦ 
ᐃᖏᕐᕋᔾᔪᑎᖏᓐᓄᑦ ᐊᒃᐸᕆᐊᕐᓯᒪᓕᖅᑐᖅ 30 ᒥᓕᐊᓐᒥ 29 ᒥᓕᐊᓐᓄᑦ. 
 
ᑕᐃᒪᓕ ᖃᓂᒃᓴᕋᔭᖅᐸ ᐊᒥᓱᓂᖏᓐᓂᒃ, ᑕᐃᒪᓕᖃᐃ ᐊᑐᓗᐊᕐᓯᒪᓂᐊᖅᑭᑕ ᐊᒥᐊᒃᑯᓂᐊᖅᐱᑕ 
ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ ᐊᒻᒪᓗ  ᑮᓇᐅᑦᔭᒃᓴᖑᔪᓄᑦ ᐊᒻᒪᓗ ᐃᑲᔪᕈᑕᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ , ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑕᒃᓱᒥᖓ 
ᑭᐅᖁᕙᓪᓚᐃᖏᒃᑲᖓ, ᑭᓯᐊᓂᓕ ᒪᓕᒐᓕᐅᖅᑎ ᓱᓕᔪᖅ, ᐊᑐᓗᐊᓚᐅᖅᑐᓴᐅᒻᒥᔪᒍ ᓱᓕ, ᐊᐅᓚᑦᑎᐊᕆᐊᖓ 
ᐱᔭᕆᐊᑐᒻᒪᑦ. ᐊᑭᖏᑦ ᐊᐅᓚᑦᑎᐊᕆᐊᖏᓐᓂᒃ. 
 
ᓂᕆᐅᓚᐅᕋᓗᐊᖅᑐᒍ ᐋᔨᖃᑎᒋᓐᓂᐊᕐᓗᑕ ᐃᓚᐅᖃᑕᐅᕕᒋᔭᑦᑎᓐᓄᑦ ᑲᓇᑕᐅ ᒐᕙᒪᒃᑯᖏᓐᓂᑦ 
ᐱᒃᑲᓐᓂᕐᓗᑕ 5 ᐅᕝᕙᓘᓐᓃᑦ 6 ᒥᓕᐊᓐ ᖃᖓᑦᑕᐅᑎᐅᕙᒃᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᐊᒻᒪᓗ ᑕᒪᓐᓇ 
ᐊᒥᓱᕈᕆᐊᖅᑎᑦᑐᓐᓇᓚᐅᓐᖏᓐᓇᑦᑎᒍᑦ. ᑕᐃᒃᑯᐊ ᖃᖓᑕᓱᓕᕆᔨᐅᔪᑦ ᐊᑭᑐᕆᐊᕐᓯᑉᐸᑕ 9 ᐅᕝᕙᓘᓐᓃᑦ 
10%-ᑲᓂᕐᓂᒃ ᖃᖓᑦᑕᐅᑎᓄᑦ ᑕᐃᒃᑯᐊ ᐊᑭᓕᕆᐊᖃᓚᕐᒥᒐᑦᑎᒍᑦ. ᖃᖓᑦᑕᐅᑎᓄᑦ ᐊᑭᖏᑦ  
ᖁᕝᕙᐸᓪᓕᐊᖏᓐᓇᕐᒪᑕ ᐊᒻᒪᓗ ᐅᕙᒍᑦ ᐊᑭᓕᕆᐊᖃᓕᖅᐸᒃᑐᑎᒍᑦ ᑕᕝᕙ ᑕᐃᒪᒃ ᐊᒥᓱᓗᐊᖅᐳᑦ 
ᐊᖅᑭᒋᐊᕈᑕᐅᔪᑦ. 

ᑕᒪᔾᔭ ᒥᒃᓴᐅᓴᒃᓯᒪᔪᑦ, ᑮᓇᐅᔭᐃᑦ ᒥᒃᓴᐅᓴᒃᓯᒪᔪᑦ ᒥᒃᓴᐅᓴᒃᓯᒪᒻᒪᑕ. ᑕᐃᒪᓕ ᓇᓚᐅᒃᑕᕈᓐᓇᖅᑕᕗᑦ 
ᐅᖃᕈᓐᓇᕐᓗᑕ ᐃᓱᒪᒍᑦᑕ ᐊᑐᕈᓐᓇᕆᐊᒃᓴᖅ ᑕᐃᒪᐃᑦᑐᒋᓗᒋᑦ. ᑭᓯᐊᓂᓕ ᐊᐅᓚᑦᓯᔪᓐᓇᖏᓐᓇᑦᑕ 
ᑐᐊᕕᕐᓇᖅᑐᖃᓕᖅᐸᑦ ᐊᒻᒪᓗ ᐊᓯᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᓱᓕᒃᑲᓐᓂ ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑭᖑᓂᑦᑎᓐᓂᑦ ᐊᒻᒪ ᑕᑯᓐᓇᖅᑐᒍ ᒫᓐᓇᐅᓕᖅᑐᖅ 
ᑕᑯᓐᓇᖅᑕᒃᑲᓂᑦ ᐊᒻᒪ ᑐᓴᖃᑦᑕᖅᑐᖓ ᖃᓄᐃᓕᐅᕐᓂᐅᔪᓂᒃ, ᐆᒻᒪᑎᒐ ᓱᒃᑲᓕᕙᒻᒪᑦ ᑕᒻᒪᕈᒪᓇᖓ ᓄᓇᕗᒻᒥᐅᓄᑦ. 
 
ᑐᑭᓯᓂᕐᓗᑦᑎᒍᒪᓐᖏᓇᒃᑭᑦ ᑭᓯᐊᓂ ᓇᓚᐅᑦᑖᖅᓯᒪᔪᓂᒃ, ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ, ᕘᔅᑎᐅᒃᑯᑦ ᖃᖓᑕᓲᓕᕆᔨᐅᕗᑦ ᐊᑐᖅᑕᐅᕙᑦᑐᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᐸᑦᑐᓄᑦ ᐊᒻᒪ ᑖᒃᑯᑑᓪᓗᑎᒃ ᐊᑐᖅᐸᑦᑕᕗᑦ ᐊᑖᓂ ᐊᖏᕈᑦ 24, ᑐᑭᓯᓐᖏᓐᓇᒪ ᐃᓱᒪᒃᑯᑦ 
ᐅᖃᐅᓯᖃᓚᐅᓐᖏᒻᒪᑦ ᐊᓯᖏᓐᓂᑦ ᖃᖓᑕᓲᓕᕆᔨᓂᒃ. 
 
ᑕᒪᓐᓇ ᑕᑯᒋᐊᑦᑎᐊᕆᐊᖃᕐᓂᐊᖅᑰᕋᑦᑐᒍ ᓯᕗᓂᔅᓴᖅᑎᓐᓂᑦ ᐊᒻᒪ ᐊᐱᕆᔪᒪᓪᓗᒍ ᒥᓂᔅᓴ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᓐᓄᑦ ᐊᖏᔪᒻᒪᕆᐅᔪᓂᒃ ᑮᓇᐅᔭᖁᑎᓕᒃ ᐸᕐᓇᐅᑎᖏᓐᓂᑦ, ᑕᒻᒪᕈᒪᓐᖏᓐᓇᒪ ᐊᒻᒪ 
ᑐᑭᓯᓂᕐᓗᑦᑕᐅᒍᒪᓐᖏᓐᓇᒪ ᑕᖅᑲᒃᑯᓄᖓ. 
 
ᑖᒃᑯᐊ 29-ᒥᓕᐊᓐ 564-ᑕᐅᓴᓐ, ᑮᓇᐅᔭᓂᒃ ᐱᒃᑲᓐᓂᕈᓐᓇᖅᐱᑖ 9-ᒥᓕᐊᓐ 87-ᑕᐅᓴᓂᒃ.  ᒪᑉᐱᖅᑐᒐᖅ 
ᒪᑉᐱᕈᕕᐅᒃ, 9-ᒥᓕᐊᓐ 429-ᑕᐅᓴᓐ, ᑲᑎᑦᑐᒋᑦ 48-ᒥᓕᐊᓐ 90-ᑕᐅᓴᑲᓴᐅᒻᒪᑕ ᑲᑎᑦᑐᒋᑦ, ᑲᑎᓪᓗᒋᑦ 
ᐊᑐᖅᑕᐅᒐᔭᖅᑐᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᑎᑦᑎᓂᕐᒧᑦ. 
 
ᑖᒃᑯᐊ ᐊᖏᔪᒻᒪᕆᐅᒻᒪᑕ ᑮᓇᐅᔭᐃᑦ.  ᖃᓄᑐᐃᓐᓇᒐᓚᒃ ᐊᑐᕋᔅᓴᐅᒻᒪᑕ ᑕᐃᒪᓐᓇᐃᑦ ᑮᓇᐅᔭᐃᑦ.  
ᓄᓇᕗᒻᒥᐅᑕᐅᓪᓗᖓ, ᐊᐱᕆᔪᒪᕙᕋ ᐊᒻᒪ ᑭᒡᒐᑐᖅᑐᖓ ᓄᓇᕗᒻᒥᐅᓂᒃ.  ᓱᒻᒪᑦ ᐊᑐᖅᐱᓯ ᕘᔅᑎᐅᒃᑯᐃᓐᓇᕐᓂᒃ 
ᐋᓐᓂᐊᕕᓕᐊᖅᑐᓄᑦ ᖃᖓᑕᖃᑦᑕᖅᑐᓄᑦ.  ᐊᓯᖏᓐᓂᑦ ᖃᖓᑕᓲᓕᕆᔨᑕᖃᕐᒪᑦ ᐊᑐᐃᓐᓇᐅᔪᓂᒃ.  ᑕᒪᓐᓇ 
ᑭᐅᔪᓐᓇᕈᕕᐅᒃ.  ᓱᒻᒪᑦ ᕘᔅᑎᐅᒃᑯᑐᐊᑦ ᑳᓐᑐᕌᖃᖅᑎᑕᐅᕙᑦ ᐊᓯᖏᓐᓂᑦ ᖃᖓᑕᓲᓕᕆᔨᑕᖃᖅᑎᓪᓗᒍ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᒥᓱᑲᓪᓚᓐᓂᒃ ᑳᓐᑐᕌᖃᖅᐳᒍᑦ ᖃᖓᑕᓲᓕᕆᔨᓂᒃ, 
ᕘᔅᑎᐅᒃᑯᐃᓐᓇᐅᓐᖏᑦᑐᑦ ᑐᐊᕕᕐᓇᑐᒃᑯᒃ ᐊᐅᓪᓚᐅᔾᔨᖃᑦᑕᖅᑐᓂᒃ.   
 
ᕿᑭᖅᑖᓗᒻᒥ, ᐋᓐᓂᐊᕕᓕᐊᖅᑐᓂᒃ ᐊᐅᓪᓚᑎᑦᑎᖃᑦᑕᕐᓂᕐᓄᑦ ᑳᓐᑐᕌᖃᖅᐳᑦ ᐅᑯᐊ, ᖃᑦᑎᓪᓚᑦᑖᖑᒻᒪᖔᑕ 
ᖃᐅᔨᒪᓐᖏᓚᖓ, ᑕᒫᓂ 5-ᒥᓕᐊᓐ.  ᑕᒫᓃᖅᑰᖅᐳᑦ 5-ᒥᓕᐊᓂᒃ ᐃᓚᐃᓐᓇᖓ 1/4 ᑲᑎᑦᑐᒋᑦ 
ᐊᑭᓕᐅᑎᒋᕙᑦᑕᑦᑕ.  ᑳᓐᑐᕌ ᐊᑎᓕᐅᖅᑕᐅᓚᐅᖅᐳᖅ ᕿᑭᖅᑦᑖᓗᒻᒥ ᐋᓐᓂᐊᕕᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒻᒥ 
ᒐᕙᒪᒃᑯᓐᓄᑦ.  ᐱᒋᐊᓚᐅᓐᖏᒻᒪᕆᑦᑎᓪᓗᑕ. 
 
ᑖᓐᓇ ᑳᓐᑐᕌ ᐃᓱᓕᓐᓂᐊᓕᕐᒪᑦ, ᐅᖓᕙᕆᐊᖅᑕᐅᓚᐅᕐᒪᑦ, ᐃᓱᓕᓐᓂᐊᖅᐳᖅ ᓰᑏᕝᕙᒥ ᐊᒻᒪ ᐃᒃᓯᕙᐅᑖᖅ, 
ᕿᒥᕐᕈᕙᕗᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᐊᐅᓪᓚᖃᑦᑕᖅᑐᓂᒃ ᖃᐅᔨᓴᕐᓂᖅ ᐅᖃᐅᓯᕆᖅᑲᐅᔭᕗᑦ  

kpmg-ᑯᓐᓄᑦ.   ᐃᑲᔪᖅᓱᖅᑐᑎᒃ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ, ᓴᖅᑭᓚᐅᖅᐸᕗᑦ ᑕᒪᓐᓇ 
ᑕᐃᒃᑯᓄᖓ ᐊᒻᒪ ᐊᖏᕈᑎᖃᓚᐅᖅᐳᑦ ᑕᐃᔅᓱᒪᓂ ᐱᔭᕆᐊᖃᕐᓂᕋᐃᓪᓗᑎᒃ ᑖᒃᑯᓂᖓ 30-ᒥᓕᐊᓂᒃ ᑲᑎᑦᑐᒋᑦ 
ᐊᑭᐅᔪᓄᑦ ᐊᑭᓕᐅᑎᒋᕙᑦᑕᑎᓐᓂᒃ ᐋᓐᓂᐊᕕᓗᐊᖅᑐᓄᑦ ᐊᐅᓪᓚᑎᑦᑎᖃᑦᑕᓂᕐᒧᑦ. 
 
ᑕᒪᓐᓇ ᑭᐅᔾᔪᑎᒋᔭᔅᓴᕆᕙᕋ ᐊᐱᖅᑯᑎᖓᓄᑦ ᑲᑎᒪᔨᕋᓛᑉ ᖃᑦᑏᓐᓇᐅᓂᖅᓴᐃᑦ 1/4-ᒥᑦ ᑲᑕᑎᑦᑐᒋᑦ ᐊᑕᐅᓯᕐᒥᑦ 
ᓄᓇᓖᑦ ᐊᕕᑦᑐᖅᓯᒪᔪᓂᒃ ᐊᑕᐅᓯᕐᒧᑦ ᖃᖓᑕᓲᓕᕆᔨᓄᑦ ᑳᓐᑐᕌᖃᖅᑐᒧᑦ ᐊᑎᓕᐅᖅᑕᐅᓚᐅᖅᑐᒧᑦ, 
ᒐᕙᒪᕈᓚᐅᖅᑎᓐᓇᑕ ᓱᓕ, ᐊᑎᓕᐅᖅᑕᐅᓚᐅᖅᑐᖅ ᕿᑭᖅᑖᓗᒻᒥ ᐋᓐᓂᐊᕕᒻᒧᑦ ᑲᑎᒪᔨᖏᓐᓄᑦ.  
ᐅᖓᕙᕆᐊᖅᑕᐅᓯᒪᕗᖅ ᐊᒻᒪ ᐊᖏᕈᑦ ᓂᕆᐅᒋᔭᐅᕗᖅ ᐃᓱᓕᓛᕆᐊᖓ ᓰᑏᕝᕙᐅᓕᖅᐸᑦ, ᐱᖓᓱᓂᒃ ᑎᓴᒪᓄᑦ 
ᑕᖅᑭᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᑭᐅᔾᔪᑎᖓ ᑐᓴᕈᒪᖅᑲᐅᓐᖏᓚᕋ ᑭᓯᐊᓂ 
ᓇᓚᐅᑲᓴᑉᐳᖅ.  ᕿᑭᖅᑖᓗᒻᒥ ᐋᑐᕚᒧᑦ ᑭᕙᓪᓕᕐᒥ, ᐅᐃᓂᐸᒡᒨᖅᐸᑦᑐᑎᒃ ᐊᒻᒪ ᕿᑎᕐᒥᐅᑦ ᐃᐊᑦᒪᓐᑕᓐᒨᖅᐸᑦᑐᑎᒃ. 
 
ᑕᒪᒃᑯᐊ ᐊᑭᐅᔪᑦ ᖃᖓᑦᑕᐅᑎᓄᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ.  ᐊᔭᐅᖅᑐᐃᓇᓱᓐᓂᐊᕈᑦᑕ ᖃᖓᑕᓯᐅᓕᕆᔨᓂᑦ 
ᐃᑲᔫᑎᖃᑦᑎᐊᖁᓗᒋᑦ ᒐᕙᒪᒃᑯᓐᓄᑦ, ᑐᑭᓯᒋᐊᑦᑎᐊᒃᑲᓐᓂᕐᕕᒋᔭᕆᐊᖃᖅᑕᕗᑦ ᓇᐅᒃᑯᑦ ᐱᐅᓛᖓᒍᑦ, 
ᐊᑭᑭᓛᖓᒍᓪᓗ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑎᑦᑎᖃᑦᑕᕈᓐᓇᕐᒪᖔᑦᑕ.  
 
ᖃᐅᔨᓇᓱᒋᐊᖃᖅᑰᖅᑐᒍᑦ ᐊᑲᐅᓈᓛᖑᓲᓂᑦ ᖃᖓᑕᓯᐅᖅᑎᓂᑦ ᐊᑭᑭᓛᑐᐃᓐᓇᐅᖏᑦᑐᒥᑦ. 
ᐃᑲᔪᖅᑕᐅᓂᖃᕆᐊᖃᕐᒥᒻᒪᑕ ᓲᖃᐃᒻᒪ ᑕᒫᑎᒥᐅᑕᐅᖕᒪᑕ ᑕᒫᓂᓗ ᐃᖅᑲᓇᐃᔭᖅᑐᑎᒃ, ᐊᓯᖏᑦ 
ᖃᖓᑕᓯᐅᖅᑏᑦ. ᐃᑲᔪᕋᓱᒋᐊᖃᕋᑦᑎᒍᑦ ᓄᓇᕘᒥᐅᑕᐃᑦ. ᖃᓪᓗᓈᑦ ᓄᓇᖓᓐᓄᐊᖃᑦᑕᕆᐊᖃᓲᖑᒐᑦᑕ 
ᐋᓐᓂᐊᕕᖕᒧᑦ ᖃᐅᔨᓇᓱᒋᐊᖃᖅᑐᒍᑦ ᐱᐅᓛᖑᔪᓂᑦ ᐊᑲᐅᓛᖑᔪᓂᒡᓗ 
ᐋᓐᓂᐊᕕᓕᐊᑲᑦᑕᒍᑕᐅᖃᑦᑕᕐᓂᐊᖅᑐᒥᑦ ᖃᖓᑕᑲᑕᒍᑕᐅᖃᑦᑕᕐᓂᐊᖅᑐᒥᑦ, ᐅᕙᑦᑎᓐᓄᑦ, ᐃᓐᓇᑦᑎᓐᓄᑦ ᐊᒻᒪ 
ᕿᑐᕐᖓᑦᑎᓄᑦ, ᕿᑐᕐᖓᕗᑦ ᐃᑲᔪᖅᑕᐅᑦᑎᐊᕐᓂᐊᕐᒪᑕ. ᑕᐃᒪᐃᓕᐅᖅᐱᓯ ᒥᓂᔅᑕᐅᕝᕕᔅᓯᓐᓂᑦ, ᖃᐅᔨᓇᓱᒃᑐᓯ 
ᐊᑲᐅᓛᖑᔪᒥᒃ ᖃᖓᑕᑲᑕᒍᑕᐅᖃᑦᑕᕐᓂᐊᖅᑐᒥᑦ ᐋᓐᓂᐊᕕᓕᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖏᖃᑎᒋᕙᕋ ᒪᓕᒐᓕᐅᖅᑎ. ᑕᐃᒫᒃ 
ᑳᓐᑐᕌᖃᖅᐳᒍᑦ ᖃᐅᔨᓇᓲᑎᒋᖃᑦᑕᕐᓂᐊᖅᑕᑦᑎᓐᓂᑦ ᑮᓇᐅᔭᓂᑦ ᐊᑐᖅᑕᑦᑎᓐᓂ. ᑮᓇᐅᔭᕗᑦ 
ᐊᑑᑎᖃᑦᑎᐊᓛᒃᑯᑦ ᐊᑐᕋᓗᐊᖅᐸᕗᑦ ᐊᑐᖃᑦᑕᖅᑕᕗᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᐅᖃᑦᑕᖅᑐᓄᑦ? 
ᑕᐃᒫᒃ ᑐᑭᓯᒋᐊᑦᑎᐊᒃᑲᓐᓂᕈᑎᒋᔪᓐᓇᖅᑕᑦᑎᓐᓂ ᖃᐅᔨᓂᐊᖅᑐᒍᑦ ᖃᐅᔨᓇᓱᒃᑕᑦᑎᓐᓂ.  
 
ᐊᖏᖃᑎᒋᓂᖅᐹᕆᕙᕋ ᒪᓕᒐᓕᐅᖅᑎ. ᑖᓐᓇ ᐅᓂᒃᑳᓕᐊᖑᓯᒪᔪᖅ ᖃᐃᑕᐅᒍᓂ ᐊᒻᒪ ᐊᑐᓕᖁᔭᐅᔪᑦ 
ᐃᓱᒪᒐᓗᐊᖅᑐᖓ ᐊᑐᓕᖁᔨᔪᓐᓇᕆᐊᒃᓴᖅ ᐃᓚᖏᓐᓂᑦ ᐊᒻᒪ ᑮᓇᐅᔭᓂᑦ 
ᐊᑐᓗᐊᖏᓐᓂᖅᓴᐅᔾᔪᑎᒋᖃᑦᑕᕐᓂᐊᖅᑕᑦᑎᓐᓂ. ᑕᐃᒪ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐊᒻᒪ ᑕᐃᒪ 
ᒪᓕᒐᓕᐅᖅᑎ ᐅᐃᓕᐊᒻᔅ ᐅᖃᖅᑲᐅᒻᒪᑦ ᐊᑭᑦᑐᖅᐸᓪᓕᐊᑐᐃᓐᓇᕐᓂᕋᖅᑐᓂᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒪᒃᐱᒐᖅ 10-12-ᒦᑦᑐᒍᑦ. ᒪᓕᑦᑎᐊᖏᓐᓇᕋᓱᒋᔅᓯ ᒪᒃᐱᒐᕐᓂᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᐹᖅ ᐊᐱᖅᑯᓯᕋ, ᖁᔭᒋᕙᕋ ᒥᓂᔅᑕ 
ᑭᐅᑦᑎᐊᕐᒪᑦ ᐅᕙᓐᓂᒃ ᐊᖏᖃᑎᖃᕐᓂᕋᖅᑐᓂ. 9 ᒥᓕᐊᓐ 429,000, ᑖᒃᑯᐊ ᒐᕙᒪᑐᖃᒃᑯᓐᓂᑦ 
ᐃᑲᔫᓯᐊᓂᙶᖅᐸᑦ. ᖃᐅᔨᔪᒪᑐᐃᓐᓇᖅᑐᖓ ᐅᕙᑦᑎᓐᓄᑦ ᑐᑭᓯᑎᑦᑎᒋᐊᕈᓐᓇᕐᒪᖔᑦ ᐃᖅᑲᓇᐃᔭᖅᑎᓄᑦ 
ᐃᑲᔫᑎᓄᑦ ᐊᖏᕈᑎᐅᑉ ᒥᒃᓵᓄᑦ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᓲᖑᕗᑦ ᓄᓇᕘᑉ ᒐᕙᒪᒃᑯᖏᓐᓂᑦ ᐊᐅᓚᑦᑎᔾᔪᑕᐅᓂᐊᖅᑐᓂᑦ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓂᐊᒐᒃᓴᖁᑎᖏᓐᓄᑦ ᐃᓄᖕᓄᑦ ᑐᕌᖓᔪᓂᑦ.  
 
ᑖᒃᑯᐊ ᐱᓂᐊᒐᒃᓴᐃᑦ ᐃᓚᖃᖅᐳᑦ ᓯᕗᓂᒃᓴᑦᑎᐊᕆᓐᓂᕐᒥᑦ, ᓄᓇᓕᖃᑦᑎᐊᕋᓱᓐᓂᕐᒥᑦ, ᐃᓱᒪᒥᒍᑦ 
ᐊᒃᓱᕈᕈᑎᖃᖅᑐᓄᑦ ᐊᐅᓚᑦᑎᓂᕐᒥᑦ, ᓂᐅᖅᓯᑳᖃᑦᑕᖅᑐᓄᑦ ᑐᕋᖓᔪᓂᑦ, ᐊᖏᕐᕋᒥ ᐸᖅᑭᒃᓯᖃᑦᑕᕐᓂᖅ, 
ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒥᑦ, ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐃᒥᐊᓗᓕᕆᔨᒃᑯᓐᓄᑦ 
ᐋᖓᔮᕐᓇᖅᑐᓕᕆᔨᒃᑯᓐᓄᓪᓗ, ᐃᓅᓕᓴᐃᓂᖅ ᐱᓕᒻᒪᒃᓴᐃᓂᕐᓗ, ᐊᖏᕐᕋᒥ ᓄᓇᓕᖕᓂᓗ 
ᐸᖅᑭᒃᓯᑦᑎᐊᕐᓂᕐᒥᑦ, ᓇᔾᔨᐊᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓂᑰᔪᓄᑦ ᑐᕌᖓᔪᓄᑦ, ᐊᒻᒪ  
ᐱᓂᐊᒐᒃᓴᐅᔪᓂᑦ ᐊᐅᓚᑦᑎᓂᕐᒥᑦ. ᑕᐃᒫᒃ ᐊᒥᓲᑎᒋᔪᓂᑦ ᑮᓇᐅᔭᓂᑦ ᐱᔾᔪᑎᒋᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂᑦ 
ᑐᕌᖓᔪᓂᑦ ᒐᕙᒪᑐᖃᒃᑯᑦ ᐱᓂᐊᒐᒃᓴᖁᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᑦᑐᒍᑦ 
ᐃᓄᓕᕆᔨᒃᑯᓐᓂᓗ. ᐃᓅᓕᓴᐃᓂᕐᒧᑦ ᐱᓂᐊᒐᒃᓴᐅᔪᑦ. ᑲᑎᓕᒫᖅᑐᒋᑦ ᐊᐅᓚᓂᕐᒧᑦ 
ᐋᖅᑭᐅᒪᐃᓐᓇᖅᑎᑦᑎᓂᕐᒧᓪᓗ 68 ᒥᓕᐊᓐ 351,000. ᐊᖏᖅᐱᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖏᑦᑐᑦ? ᑲᔪᓯᔪᖅ. ᒪᒃᐱᒐᖅ 10-13 ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᖅ, 
ᓇᓗᓇᐃᖅᑕᐅᓯᒪᓂᖏᑦ ᐱᓕᕆᐊᖑᓂᑰᔪᑦ ᐊᓯᖏᓐᓄᑦ ᐊᒻᒪ 10-14. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᒋᐊᑦᑎᐊᒃᑲᓐᓂᕈᒪᑐᐃᓐᓇᖅᑐᖓ 10-14-ᒦᑦᑑᑉ ᒥᒃᓵᓄᑦ. ᐃᓗᐊᓂ 
ᐊᖓᔪᖅᑳᖃᕐᕖᑦ, ᑳᓐᑐᕌᒃᓯᓂᕐᒧᑦ ᐱᔨᑦᓯᕈᑏᑦ, 33 ᒥᓕᐊᓐ 985,000. ᐊᖓᔪᖅᑳᖃᕐᕕᖕᒦᒻᒪᑦ ᖃᓄᖅ ᑖᓐᓇ 
ᑐᑭᖃᕐᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑖ. ᐃᑦᓯᕙᐅᑖ, ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ 
ᐃᑲᔫᑎᑦ ᑮᓇᐅᔭᕆᕙᖏᑦ, ᐊᒻᒪᓗ ᓄᓇᓕᐅᑉ ᐊᕕᑦᑐᖅᓯᒪᓂᑦᑕ ᓯᓚᑎᐊᓂ ᐋᓂᐊᕐᕖᑦ ᐊᑭᖏᑦ ᑕᒪᓐᓇ 
ᐊᖓᔪᖅᑲᐅᑎᖃᕐᕕᒻᒦᑦᑐᐃᓐᓇᐅᕗᑦ, ᑕᒪᒃᑯᐊᖑᕗᑦ ᑮᓇᐅᔭᖅᑐᖅᑐᐃᓐᓇᐃᑦ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ: ᑭᕙᓪᓕᕐᒥ, ᕿᑭᖅᑖᓗᒻᒥ, ᐋᑐᕚᒥ, ᕕᓂᐸᒡᒥ, ᐃᑦᒥᓐᑕᓐᒥᓗ ᑕᒪᓐᓇ ᓱᓕᕚ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐄ ᓱᓕᔪᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓖ. ᐊᐱᖅᑯᑎᒃᓴᖅᑕᖃᓐᖏᑉᐸᑦ, ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ. ᐱᓕᕆᕝᕕᐊ 
ᓇᐃᓈᖅᓯᒪᓂᖓ. ᑮᓇᐅᔭᖅᑐᖅᓯᒪᓂᖏᑦ ᓇᓗᓇᐃᖅᓯᒪᓂᖏᑦ. ᒪᑉᐱᒐᖅ 10-5, ᑕᐃᓐᓇ ᐊᕕᑦᑐᖅᓯᒪᔪᓐᖑᐊᖅ. 
ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ. ᐱᓕᕆᕝᕕᐊ ᓇᐃᓈᖅᓯᒪᓂᖓ. ᑮᓇᐅᔭᖅᑐᖅᓯᒪᓂᖏᑦ ᓇᓗᓇᐃᖅᓯᒪᓂᖏᑦ. 
ᐊᐅᓚᒍᓐᓇᐅᑎᖏᑦ ᐋᖅᑭᐅᒪᐃᓐᓇᕈᑎᖏᓪᓗ 151 ᒥᓕᐊᓐ 33 ᑕᐅᓴᓐ. ᐊᖏᖅᐱᓰ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖ. ᐅᖃᐅᓯᖃᓐᖏᓚᖓᓕ ᐊᓯᔾᔩᓇᓱᐊᕐᓂᕐᒥᒃ ᑮᓇᐅᔭᐃᑦ 
ᐊᑐᖅᑐᑦᓴᖏᓐᓂᒃ ᑭᓯᐊᓂᓕ ᑮᓇᐅᔭᖃᖅᑎᑕᐅᒃᑲᓂᕐᓂᐊᖃᖅᕈᑎᔭᕋ ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᒃ ᐱᓕᕆᐊᓂᒃ 
ᓄᓇᕘᒥᒃ. ᐊᒻᒪᓗ, ᐅᖃᕈᒪᒐᒪ, ᒪᓕᒐᓕᐅᖅᑎᐅᖃᑎᒐ ᐊᒥᑦᑐᕐᒧᑦ ᐅᖃᖅᑲᐅᒻᒥᒻᒪᑦ, ᐊᖏᕈᑎᒋᓚᐅᓐᖏᓂᑦᑎᓐᓂᑦ 
ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ, ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᐃᑦ ᓴᓂᕋᔭᒻᒥ ᐊᒻᒪᓗ ᐃᓪᓗᓕᒻᒥ, 
ᐅᑲᐅᓐᖏᓪᓕᐅᕈᑎᖃᕆᐊᖃᓪᖏᓚᑦ. 
 
ᐊᒥᑦᑐᕐᒧᑐᐊᒍᓐᖏᑦᑑᒐᓗᐊᖅ, ᑭᓯᐊᓂᓕᑦᑕᐅᖅ ᒥᑦᓯᒪᑕᓕᒻᒥᐅᑦ ᐊᒻᒪᓗ ᐊᑭᑐᔫᓂᖅᓴᐅᓪᓗᓂ ᐅᓪᓗᒃᑲᓐᓂᖅ 
ᐊᐅᓪᓚᖏᓪᓗᓂ ᐃᓂᒃᓴᑲᖅᑎᑕᐅᓐᓂᖏᒻᒪᑕ ᑕᒪᒃᑯᐊᕈᔪᐃᓪᓗ. ᐅᖃᐅᓯᑐᐃᓐᓇᖅ ᐊᐱᖅᑯᑎᐅᓐᖏᑦᑐᖅ, ᑮᓇᐅᔭᐃᑦ 
ᐊᑐᖅᑐᑦᓴᐃᑦ ᐊᖏᖅᕼᐅᒪᐳᓐᖏᓐᓂᖏᓐᓂ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖ. ᐊᕐᕌᒍᕆᓂᐊᖅᑕᑎᓐᓂ ᐋᒃᑐᕝᕙᒥ ᓂᕈᐊᕐᓇᐅᓛᓕᕐᒻᒥᒻᒪᑦ ᓄᑖᒧᑦ 
ᓄᓇᕗᑦ ᒐᕙᒪᒧᑦ. ᒥᓂᔅᑕ ᒥᓂᔅᑕᐅᑦᓯᐊᖁᔭᐅᒍᒪᓂᐊᖅᑐᑦᓴᐅᒻᒪᑦ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᒐᕙᒪᒋᔭᑦᑎᓐᓄᑦ ᒫᓐᓇᐅᔪᖅ ᓂᕈᐊᕐᓇᐅᓚᐅᖅᑎᓐᓇᒍ. 
 
ᐸᕐᓇᐃᓯᒪᕖᑦ ᑮᓇᐅᔭᓂᒃ ᐊᑐᕐᓂᖃᖅᑎᑦᓯᓂᖅᓴᐅᒋᐊᕈᓐᓇᓂᕐᒥᒃ ᑮᓇᐅᔭᖃᖅᑎᑕᐅᒃᑲᓐᓂᕋᓱᐊᕐᓂᒥᓪᓕ 
ᒐᕙᒪᑐᖃᒃᑯᓐᓂ? ᐅᖃᖅᑲᐅᒐᕕᑦ 151 ᒥᓕᐊᓐ ᓈᒻᒪᓚᖓᓐᖏᒋᐊᖓ. ᐱᓕᕆᐊᓪᓕ ᕿᓂᕐᕈᔭᐅᓂᖏᓐᓂᒃ, 
ᕿᒥᕐᕈᓕᕐᒥᒍᕕᑦ, ᐸᕐᓇᐃᓯᒪᕕᑦ ᐊᑑᑎᖃᒃᑲᓐᓂᖅᑎᑦᓯᓇᓱᐊᕈᑎᐅᓂᐊᖅᑐᓂᒃ ᑖᒃᑯᓂᖓ 151 ᒥᓕᐊᓐᓂᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑖ. ᐃᑦᓯᕙᐅᑖ, ᓯᕗᓪᓕᕐᒥ, ᐱᒻᒪᕆᐅᔪᕆᕙᕋ ᓇᓗᓇᐃᖅᑕᐅᖁᓪᓗᒍ 
ᑎᑎᕋᖅᑕᓄᑦ ᐱᖓᓱᓂᒃ ᐅᑭᐅᓂᒃ ᐊᒍᖅᓯᒪᓕᖅᑐᓂᒃ, ᒥᓂᔅᑕᕈᓚᐅᖅᑎᓪᓗᖓ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᐃᖕ ᐊᑭᕋᖅᑐᖏᓐᓇᖅᐸᓚᐅᖅᓯᒪᒐᒃᑯᑦ ᒥᓂᔅᑕᐅᑎᓪᓗᒍ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᔭᓗᓇᐃᒦᑎᓪᓗᑕ. 
 
ᐅᖃᐅᑎᒍᓐᓇᖅᑲᒋᑦ, ᒥᓂᔅᑕᐅᑯᑖᓐᓂᖅᐸᐅᑦᓱᖓ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓄᑦ ᑲᓇᑕᒥᒃ, ᒐᕙᒪᑐᖃᒃᑯᑦ, 
ᖃᓪᓗᓈᑦ ᓄᓇᖏᑎᒍᑦ ᐊᕕᑦᑐᖅᓯᒪᓂᖏᑎᒍᑦ, ᓄᓇᑦᑕ ᐊᕕᑦᑐᖅᓯᒪᓂᖏᑎᒍᑦ, ᐊᑦᓱᕈᕐᓇᒻᒪᕆᑦᓯᒪᕗᖅ. 
ᐊᒥᒐᖅᑐᒻᒪᕆᐅᕗᑦ ᐃᖅᑲᓇᐃᔭᖅᑎᕗᑦ. ᑮᓇᐅᔭᖃᖅᑎᑕᐅᑦᓯᐊᖏᑦᓱᑕᓗ. ᓵᓐᖓᕗᒍᑦ ᐅᖓᑖᓅᖓᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒥᒃ ᐊᑐᖅᑐᒃᓴᖃᖅᑎᑕᐅᓂᕐᒥᓪᓗ. ᐃᓗᐃᒃᑲᐅᓐᖏᑦᑐᒥᒃ ᐱᔨᑦᓯᕋᐅᑎᖃᖅᓱᑕ, 
ᐱᑐᖃᕈᖅᐸᓪᓕᐊᓪᓗᑎᒃ ᓱᓇᒃᑯᑎᕗᑦ, ᓄᖅᑲᖅᑐᒥᓃᓪᓗ ᐊᖓᔪᖅᑲᐅᑎᓕᒫᒃᑲ, ᐱᖓᔪᖏᔭᕐᓃᓕᖅᑐᖓ 
ᒥᓂᔅᑕᐅᓂᕐᓄᑦ ᑐᖏᓕᕐᒥᒃ. ᐱᔭᕆᐊᑐᖃᑦᑕᖅᓯᒪᕗᖅ. 
 
ᐱᖓᓱᐃᑦ ᐊᕕᑦᑐᖅᓯᒪᓂᖏᑎᒍᑦ ᐋᓐᓂᐊᕐᕕᖃᕐᕕᑦᑕᐃᑦ ᐃᓕᒐᓱᐊᖅᑕᒃᑲ. ᓱᓕᒐᓱᐊᕈᓗᐊᖅᑐᖓ 
ᑭᐅᒐᓱᐊᕋᓗᐊᖅᑐᒍᓪᓗ ᒪᓕᒐᓕᐅᖅᑏᑦ ᐊᐱᖅᑯᑏᑦ ᓯᕗᓕᐊᑉᐸᑦᑕᖏᑦ. ᐃᓱᒪᓕᐅᕆᓯᒪᒐᓗᐊᖅᐳᖓ  

ᑮᓇᐅᔭᑲᖅᑎᑕᐅᒃᑲᓂᕐᓂᕐᒥᒃ, ᐱᒍᓐᓇᕐᓂᕈᒪ ᒪᓕᒐᓕᐅᕐᕕᑎᓐᓂ ᓂᕈᐊᖅᑕᐅᕕᐅᓂᕐᒥᒃ ᑮᓇᐅᔭᒃᑲᓂᕐᓂᒃ. ᐱᖓᓱᓂᒃ 
ᐊᕐᕌᒍᓂᒃ ᐱᓕᕆᓯᒪᕗᖓ, ᐅᖃᖏᓐᓈᕐᓗᖓ ᑮᓇᐅᔭᖃᖅᑎᑕᐅᓐᖏᓗᐊᕆᐊᒥᒃ ᐃᑲᔪᖅᑕᐅᓐᖏᓂᕐᓂ ᐊᒻᒪᓗ 
ᓯᕗᒧᐊᑦᑎᓇᓱᐊᕐᓗᒍ ᑮᓇᐅᔭᖃᖅᑎᑕᐅᓂᕆᔭᕗᑦ ᐊᒻᒪᓗ ᑕᒪᐅᓇ ᐊᒃᓱᐊᓗ ᑮᓇᐅᔭᓂᑦ ᖁᔭᒋᓚᐅᖅᑕᒃᑲ. 
 
ᑕᐃᒪᓕ ᖁᔭᒋᓚᐅᖅᐸᕋ ᐊᒻᒪᓗ ᐅᖃᕈᒪᔪᖓ ᐃᓕᒃᓯᓐᓂᓄᑦ ᐱᕕᖃᕐᓂᕈᒪ ᑮᓇᐅᔭᖃᖅᑎᑕᐅᓂᕐᒧᑦ 
ᑐᕋᖓᒐᔭᕐᒪᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑐᓄᑦ ᐊᒻᒪᓗ ᐃᓕᓐᓂᐊᖅᑕᐅᔪᓄᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐊᒻᒪ ᐃᓄᓕᕆᔨᐅᓂᕐᒧᑦ ᐊᓯᖏᓐᓄᑦ. ᐅᒃᐱᕈᓱᒃᑐᒐ ᐅᐃᓕᐊᒻᔅ ᐅᖃᖃᑦᑕᕐᒪᑦ 
ᐊᒥᓱᐊᖅᑎᖅᑐᓂ ᑕᒪᓐᓇ ᐋᓐᓂᐊᖅᑐᓕᕆᓂᖅ ᐊᓐᓂᐊᖅᑐᓕᕆᓂᕐᓇᕐᒧᖓᒻᒪᑦ ᐃᓄᓯᓕᕆᓂᐅᕐᒥᐅᖏᑦᑐᑦ 
ᑕᐃᒪᓕ ᑲᑎᒪᓂᖃᓚᐅᕐᓯᒪᕗᒍ ᐸᓐᓂᖅᑐᒥ ᐊᕐᕋᓂ ᐊᓯᑦᔨᓇᓱᐊᕐᓗᑕ ᑕᒪᒃᓱᒥᖓ ᐊᒻᒪ ᑕᒪᓐᓇ 
ᐊᑯᓂᑲᓪᓚᐅᓂᐊᕐᒪᑦ ᐊᓯᑦᔨᕋᓱᐊᕐᓗᒍ ᐊᖓᔪᖅᑳᖃᕐᕕᒻᒥ ᐋᖅᑭᒃᓯᒪᓂᖓ ᑕᕝᕙᓂ ᐱᓕᕆᕕᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᒥᓂᔅᑕᐅᔪᖅ ᑭᐅᔪᓐᓇᖅᐸᑦ ᐊᐱᖅᑯᑎᐅᔪᓄᑦ ᐊᒃᓱᐊᓗᒃ 
ᐱᐅᒐᔭᖅᑐᖅ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ. ᐱᓕᕆᐊᖅ ᓇᐃᓪᓕᒋᐊᕐᓯᒪᔪᖅ. ᓇᓗᓇᐃᕐᓯᒪᓂᖏᑦ 
ᐊᑐᕐᓯᒪᔪᑦᒃ. ᑲᑎᑦᑐᒋᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ 151 ᒥᓕᐊᓐ 33 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑕᒪᓐᓇ ᓇᐃᓚᖑᕙᓪᓚᐃᕋᑖᖅᑐᖅ ᑲᒪᒋᔭᑦᑎᓐᓂᒃ. 
ᐊᒻᒪᓗ, ᑕᐃᒪᓐᖓᓂᑦ ᐅᕗᓐᖓᖅᑲᐅᒐᑦᑕ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᓂᓪᓕᖅᑎᓚᐅᓐᖏᑕᖏᑦ ᑕᐃᒪᓕ 
ᐊᕐᕋᒍᓚᖅᑐᒥᒃ ᐃᓄᑕᔪᓐᓇᓚᓕᖅᑐᖃᐃ ᐃᓚᖃᓐᖏᓪᓗᓂ. ᖁᔭᓐᓇᒦᒃ. ᐲᑯ. 
 
ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ ᑲᑎᒪᑐᐃᓐᓇᖅᑎᓪᓗᑕ ᐊᐱᖅᓱᖅᑕᐅᔪᓐᓇᕋᑦᓯ. ᒫᓐᓇᐅᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᖅ ᐅᐸᓗᖓᐃᕐᓯᒪᒃᐸᑦ ᐅᖃᕆᐊᖃᕈᓐᓇᕐᓯᔪᖅ ᐅᖃᐅᓯᕐᖓᐅᑎᒥᓂᒃ. ᐃᖕ 
ᐅᖃᐅᓯᕐᖓᐅᑎᓐᓄᑦ ᐱᒋᐊᕈᓐᓇᖅᑐᑦ. ᐃᖕ. ᒥᓂᔅᑕ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄᑦ. ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑲᑎᒪᑐᐃᓐᓇᖅᑐᓂᒋᐊᒃᓴᖅ ᐅᓐᓄᒃᓴ 
ᐅᖃᐅᓯᖃᕐᓂᐊᕐᓗᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓄᒃ ᐊᑐᖅᑐᒃᓴᖁᑎᖏᓐᓄᑦ 2002-2003. 
 
ᐊᑕᖏᕐᓗᒍ ᐃᓪᓗᓕᕆᔨᕐᔪᐊᒃᑯᑦ 10%-ᒥ ᐊᒥᓱᕈᕆᐊᖅᑐᑦ ᑮᓇᐅᔭᖃᖅᑎᑕᐅᓂᖏᓐᓄᑦ 2001-2002. 
ᑕᒪᒃᑯᓇᓐᖓᑦ ᐊᒥᓱᕈᕆᐊᖅᑐᓂᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐊᒥᓱᕈᕆᐊᖅᑐᑦ 4.6 ᒥᓕᐊᓐ. 6%-ᒥᑦ 
ᐊᒥᓱᕈᕆᐊᖅᑐᑦ ᐊᕐᕋᓂᓂᑦ. 
 
ᐱᒻᒪᕆᓂᖅᐸᐅᔪᖅ ᐊᓯᑦᔨᕈᑕᐅᔪᖅ 2001-2002 ᐊᐅᓚᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᑲᒪᓂᕐᒧᑦ 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᕆᓂᕐᒧᑦ. ᐅᖃᖃᑎᒋᖃᑦᑕᖅᑐᒋᑦ ᑭᒃᑯᑐᐃᓐᓇᐃᑦ 
ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᐊᑕᐅᓯᕐᒥᓪᓗᑎᒃ, ᓄᓇᕗᒻ ᐃᓪᓗᓕᕆᔨᕐᔪᐊᒃᑯᑦ ᑲᒪᔪᓐᓇᕐᓂᕐᓴᐅᓂᐊᖅᑐᑦ 
ᐃᓪᓗᓕᕆᓂᕐᒧᑦ ᐱᔪᒪᔭᐅᔪᓂᒃ ᓄᓇᕗᒻᒥᐅᓄᑦ ᐃᒃᐱᒍᓱᑦᑎᐊᓂᕐᓴᐅᓗᑎᒃ, ᑲᑐᑦᔨᖃᑎᒋᓐᓂᕐᓴᐅᓗᑎᒃ. 
 
ᐃᒃᓯᕙᐅᑖᖅ ᑕᒪᓐᓇ ᐱᕕᖃᖅᑎᑦᑎᓂᐊᖅᐳᖅ ᓈᒻᒪᒃᑐᒥᒃ ᐊᒻᒪᓗ ᐊᔾᔨᒋᔾᔪᒥᓂᕐᓴᐅᔪᒥᒃ ᐃᓪᓗᓕᕆᓂᕐᒧᑦ 
ᐊᑲᐅᓐᖏᓕᐅᕈᑕᐅᔪᓂᒃ ᐊᖅᑭᑯᒃᓯᓯᒪᓂᕐᒧᑦ ᓄᓇᕗᒻᒥᐅᓄᑦ. ᑮᓇᐃᔭᑦ ᐊᑐᖅᑐᒃᓴᐅᔪᑦ ᓄᒃᑎᖅᑕᐅᓯᒪᔪᑦ 
ᓴᓇᔪᓕᕆᔨᒃᑯᓐᓂᑦ ᐊᒻᒪᓗ ᐱᔨᑦᓯᖅᑐᓂᒃ 30.96 ᒥᓕᐊᓐ. 

ᑕᒪᓂ ᐊᕐᕋᒍᓂᐊᖅᑐᒥ, ᓇᓗᓇᐃᕐᓯᓯᒪᔪᒍ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᐊᒻᒪᓗ ᓄᑖᖑᔪᓂᒃ 
ᑮᓇᐅᔭᖃᖅᑎᑕᐅᓂᑦᑎᓐᓂᒃ 2.4 ᒥᓕᐊᓐ ᐊᑐᖅᑐᐊᑎᑦᑎᓂᐊᕐᓗᑕ ᐃᓪᓗᓂᒃ ᓄᓇᕗᒻᒥ, 200 ᑕᐅᓴᓐ 
ᓴᓇᒋᐊᕈᑎᐅᔪᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ ᐊᒻᒪᓗ 243 ᑕᐅᓴᓐ ᐃᓪᓗᓄᑦ ᑲᑎᓐᖓᔪᓄᑦ 
ᐱᒋᐊᖅᐸᓪᓕᐊᓂᕐᒧᑦ. 
 
ᑲᑎᑦᑐᒋᑦ, ᓄᓇᕗᒻᒥ ᐃᓪᓗᓕᕆᕐᔪᐊᒃᑯᑦ ᑐᓂᓯᓂᐊᖅᑐᑦ 33.8 ᒥᓕᐊᓐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᔪᓄᑦ 
ᐊᕐᕋᒍᓂᐊᖅᑐᒥ. ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᒪᓂ ᐊᕐᕋᒍᒥ 
ᑕᑯᔭᐅᔪᓐᓇᖅᑐᑦ ᑐᑭᓯᒋᐊᕈᑎᒃᓴᐅᔪᓂᒃ ᒪᒃᐱᒐᕐᒥ 12-11. 
 
ᒫᓐᓇᐅᔪᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓱᒪᒃᓴᕐᓯᐅᖅᑐᑦ ᖃᓄᖅᑐᕈᑎᒃᓴᐅᔪᓂᒃ ᐊᑯᓂᒧᑦ 
ᐱᕈᖅᑎᑦᑎᕙᓪᓕᐊᓇᓱᐊᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᑦᑎᓐᓂ. ᑕᒪᓐᓇ ᐃᓱᒪᒋᓪᓗᒍ ᓂᐅᕕᕐᓂᖅ 
ᓄᑖᓂ ᐃᖅᑲᓇᐃᔭᖅᑎᓄᑦ ᐃᓪᓗᓄ ᓴᓇᔭᐅᓯᒪᔪᑦ ᐅᕝᕙᓘᓐᓃᑦ ᓴᓇᔭᐅᑐᐃᓐᓇᕆᐊᖃᖅᑐᑦ ᑲᑎᓐᖓᔪᑦ 
ᐱᔭᐅᕙᓪᓕᐊᔪᑦ. 
 
ᑐᓴᐅᒪᑎᖃᑦᑕᕐᓂᐊᖅᐸᕗᑦ ᑲᑎᒪᔨᕋᓛᖑᔪᑦ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᐅᕐᓂᖏᓐᓂᒃ ᑕᒪᒃᓱᒧᖓ. 
ᑲᑎᒪᔨᕋᓛᖑᔪᑦ ᑕᑯᓂᐊᖅᑐᑦ 2002-2003 ᑮᓇᐅᔭᓂ 61.8 ᒥᓕᐊᓐ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᑲᔪᕈᑎᓂᒃ ᑐᓂᕐᕈᑎᓂᒃ. 
 
ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᐅᔪᒧᑦ ᐊᑐᕐᓂᖅ ᐊᒥᐊᒃᑯᒋᒻᒪᒋᑦ ᐊᑐᕋᒃᓴᐅᔪᑦ ᑕᕝᕙᓂ ᒪᒃᐱᒐᕐᒥ. ᓲᕐᓗ 
ᓄᓇᓕᓐᓂ ᐃᒡᓗᓕᕆᔨᒃᑯᑦ ᐊᑭᓕᖅᓱᐃᓂᖏᓐᓂᑦ ᐊᑭᓕᐅᑎᓕᒫᓂᑦ ᐃᖅᑲᓇᐃᔭᖅᑎᓄᑦ ᐃᒡᓗᓄᑦ ᑕᑯᒃᓴᐅᒻᒪᑕ 
ᒫᓂ. ᑲᑎᓪᓗᒋᑦ ᐊᑭᑐᓗᐊᓐᖏᑦᑐᑦ ᐃᒡᓗᓕᕆᔾᔪᑎᑦ 72%ᒋᔭᐅᔪᕗᑦ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᓄᑦ 
ᐃᒡᓗᓕᕆᔨᖅᔪᐊᒃᑯᓐᓄᑦ, $95.6 ᒥᓕᐊᓪᓗᑎᑦ. 
 
ᑮᓇᐅᔭᐃᑦ ᓄᓇᓕᓐᓂ ᐃᒡᓗᓕᕆᔨᓄᑦ ᐊᖑᒻᒪᑎᓯᒪᕗᑦ ᓄᑖᓂᑦ ᓴᓇᓂᑦᑎᓐᓂ ᑕᐃᒪᓐᓇᐃᓯᒪᒻᒪᑦ ᑕᐃᒃᑯᐊ 
ᓴᓇᓚᐅᕋᑦᑎᒍ ᓄᑖᑦ 100ᐃᑦ ᐃᒡᓗᐃᑦ. ᐊᐅᓚᓂᕐᒧᑦ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓯᒪᕗᑦ ᓄᓇᓕᓐᓂ 
ᐃᒡᓗᓕᕆᔨᓄᑦ ᓈᒪᔪᒥᒃ ᐊᑭᓕᐅᑎᒃᓴᖃᖁᓪᓗᒋᑦ ᐸᐃᑉᐹᓕᕆᓂᕐᒧᑦ, ᐊᐅᓚᔾᔪᑎᓄᑦ ᐊᒻᒪ ᐊᑐᖅᑐᓄᑦ. 
 
2002-2003ᒥ ᓄᓇᓕᓐᓂ ᐃᒡᓗᓕᕆᔩᑦ ᑮᓇᐅᔭᖅᑖᕐᓂᐊᖅᐳᑦ $1.046 ᒥᓕᐊᒃᑲᓐᓂᕐᓂᑦ 
ᐊᕐᕌᓂᐅᓚᐅᖅᑐᒥᓂᔅᑕᐅᕝᕕᒃᑦ. ᑖᒃᑯᓇᓃᑉᐳᑦ ᑕᖅᑮᑦ 9ᓄᑦ ᐊᐅᓚᔾᔪᑎᒃᓴᐃᑦ ᐃᒡᓗᐃᑦ 50ᓄᑦ ᐃᒡᓗᓕᕆᔨᖅᔪᐊᒃᑯᑦ 
ᓴᓇᓚᐅᖅᑕᖏᓐᓂᑦ ᐊᕐᕌᓂ ᐊᒻᒪ ᑕᖅᑭᑦ ᐱᖓᓱᓄᑦ ᐃᒡᓗᓕᐊᖑᓂᐊᖅᑐᓄᑦ ᐊᐅᔭᕆᓂᐊᖅᑕᑦᑎᓐᓂ 
ᐱᔭᕇᖅᑕᐅᕝᕕᒃᓴᓖᑦ ᔭᓐᓄᐊᕆ 2003ᒥ. 
 
ᐃᒡᓗᓕᕆᔨᖅᔪᐊᒃᑯᑦ ᐃᓚᒋᖅᓯᓯᒪᒻᒥᔪᑦ ᐸᐃᑉᐹᓕᕆᔾᔪᑎᖁᑎᒥᓄᑦ ᐊᐅᓚᔾᔪᑎᖏᓐᓄᑦ 2002/03ᒧᑦ. ᑖᒃᑯᐊ 
ᐱᔪᓐᓇᖅᓯᕙᓪᓕᐊᓂᖏᑦ ᐊᒻᒪ ᑲᒪᒋᔭᒃᓴᖅᑖᖅᐸᓪᓕᐊᓂᖓ ᒪᓕᓪᓗᒋᑦ ᓲᕐᓗ ᑕᐃᒪᓐᓇᐃᓚᐅᕐᒪᑕ ᒫᓐᓇᓵᒃᑯᑦ 
ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᓄᑦᑎᖅᑕᐅᓚᐅᕐᓂᖏᓐᓄᑦ ᐊᒻᒪ ᐊᑭᓕᕆᐊᓖᑦ ᐃᓚᒋᐊᓚᕿᓪᓗᑎᑦ 
ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᓕᖅᑐᑎᓪᓗ. 
 
ᖄᒃᑲᓐᓂᐊᒍᑦ ᐃᒡᓗᓕᕆᔨᖅᔪᐊᒃᑯᑦ ᐱᓐᖑᖅᑎᑕᐅᓯᒪᓂᕐᒥᓂ ᐱᓕᕆᕗᑦ. ᑕᒪᑐᒨᓇ ᐃᒪᓐᓇᐃᓕᓯᒪᕗᑦ: 
 
• ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑭᓕᕆᐊᓖᑦ ᑎᑭᐅᑎᓕᖅᑐᑦ $688 ᑕᐅᓴᓂᑦ: 
 

o ᒪᕐᕉᒃ ᐃᓛᒃᑰᖓᔪᓕᕆᔩᒃ ᐊᒻᒪ ᒪᕐᕉᒃ ᐱᓇᓱᐊᒐᓕᕆᔩᒃ ᕿᑭᖅᑖᓗᒻᒧᑦ ᐱᓕᕆᐊᖑᔪᑦ ᐃᓚᔭᐅᓂᖏᓐᓄᑦ. 
ᑖᒃᑯᑎᒎᓇ ᐃᓚᔭᐅᔪᑎᒍᑦ ᓄᓇᓕᓕᒫᑦ ᓄᓇᕗᒥ ᖁᕝᕙᓯᓐᓂᖃᖃᑎᖃᕐᓂᐊᓕᖅᐳᑦ ᐱᔨᑦᑎᕋᖅᑕᐅᓂᕐᒥᒃ. 

o ᖁᓪᓕᖅᐹᖅᓯᐅᑎᓂᑦ ᐊᑐᐊᒐᓂᑦ ᐃᓱᒪᓕᐅᕆᔨ ᐊᖓᔪᖅᑳᖃᕐᕕᒻᒥ ᐱᓕᕆᐊᖑᔪᑦ ᐃᓚᔭᐅᓂᖏᓐᓄᑦ. 
o ᖁᓪᓕᖅᐹᖅᓯᐅᑎᓂᑦ ᑐᓴᐅᒪᔾᔪᑎᓂᑦ ᐃᓛᒃᑰᖓᔪᓕᕆᔨ ᐊᖓᔪᖅᑳᖃᕐᕕᒻᒥ 

ᑐᓴᐅᒪᔾᔪᑎᑕᖃᕆᐊᖃᕐᓂᖓᓂᒃ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᒻᒪ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ. 
 
• ᐃᒡᓗᓕᕆᔨᒃᑯᑦ ᐋᖅᑭᒃᓱᐃᓚᐅᕐᒥᔪᑦ ᐱᓕᒻᒪᖅᓴᐃᓂᕐᒧᑦ ᑮᓇᐅᔭᖃᕐᕕᒻᒥᒃ ᐃᒡᓗᓕᕆᔨᖅᔪᐊᒃᑯᑦ ᐊᒻᒪ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᐊᒻᒪ ᑲᑎᒪᔩᑦ ᐃᖅᑲᓇᐃᔭᖅᑎᖁᑎᖏᑦ ᐊᑐᐃᓐᓇᖃᖁᓪᓗᒋᑦ ᐱᓕᒻᒪᖅᓴᐃᑎᓂᑦ. 
ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᒃᓯᒪᓂᖓ ᒪᓕᓪᓗᒍ ᐊᐅᓚᓂᕐᒧᑦ ᐊᒻᒪ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖏᓐᓂᑦ, ᐅᑯᐊ $286 ᑕᐅᓴᓐ ᑮᓇᐅᔭᖃᕐᕕᑎᒍᑦ 68ᓄᑦ ᑎᑭᓪᓗᒍ 
ᐃᖅᑲᓇᐃᔭᖅᑏᑦ ᑲᑎᒪᔩᓪᓗ ᐱᓕᒻᒪᓴᖅᑎᑕᐅᔪᓐᓇᕐᓂᐊᖅᑐᑦ ᐊᕐᕌᒍᑕᒫᑦ. 

• $100 ᑕᐅᓴᓐ ᑐᕌᖓᑎᑕᐅᓯᒪᕗᑦ ᐱᔭᒃᓴᐅᓂᕐᒧᑦ ᖃᐅᔨᓴᕐᓂᐅᓂᐊᖅᑐᒧᑦ ᓄᓇᕗᒥ ᓯᓚᑦᑐᓴᕐᕕᒃᑯᑦ 
ᐅᑮᕕᑐᖃᖓᑦ ᓴᓇᔭᐅᒋᐊᒃᑲᓐᓂᕈᓐᓇᕐᒪᖔᖅ ᐃᒡᓗᒋᔭᐅᔪᓐᓇᕋᔭᕐᓂᖓᓂᒃ ᐊᔾᔨᒌᓐᖏᑦᑐᓄᑦ. 

 
ᐃᒃᓯᕙᐅᑖ, ᐊᓕᐊᓇᐃᒍᓱᒃᐳᖓ ᐅᓂᒃᑳᕆᐊᒃᓴᖅ ᑖᒃᑯᐊ $100 ᑕᐅᓴᓐ ᐊᑕᐅᓯᐊᑐᐃᓐᓇᕐᒪᑕ ᐃᓚᒋᐊᖅᑕᐅᔪᑦ 
ᐃᒡᓗᓕᕆᔨᒃᑯᑦ ᑮᓇᐅᔭᓪᓗᐊᑕᖅᑖᕆᕙᒃᑕᖏᓐᓄᑦ. $4.5 ᒥᓕᐊᓐ ᐊᒥᐊᒃᑯᔪᑦ ᐃᓚᒋᔭᐅᕗᑦ ᑲᔪᓰᓐᓇᖅᑐᒥᒃ ᑖᒃᑯᐊ 
ᒐᕙᒪᒃᑯᑦ ᐊᔪᐃᓐᓈᕈᒪᓂᖏᓐᓂᑦ ᐃᒡᓗᑭᒃᓴᕐᓂᑦᑎᓐᓄᑦ. 
 
ᑲᑎᓪᓗᒋᑦ ᐱᕈᕆᐊᖃᖅᑎᑕᐅᓂᕐᒧᑦ ᐊᒻᒪ ᐊᑕᐅᓯᐊᖅᑐᒥᒃ ᐱᒋᐊᖅᑎᑕᐅᔪᑦ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᑭᖃᖅᐳᑦ 
$2.1 ᒥᓕᐊᓂᑦ. ᑲᑎᖃᓯᐅᑎᓗᒋᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᓄᑦᑎᖅᑕᐅᓂᖏᑦ 33.8 ᒥᓕᐊᓂᑦ ᐊᒻᒪ 
ᐋᖅᑭᒋᐊᕈᑎᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ $420 ᑕᐅᓴᓂᑦ ᐊᒻᒪ ᑮᓇᐅᔭᑐᓐᖏᓂᖅᓴᐅᓂᕐᒥᒃ $760 
ᑕᐅᓴᓂᑦ ᐅᖅᓱᐊᓗᒻᒧᑦ, 2002-2003ᒧᑦ ᑮᓇᐅᔭᖅᑐᕈᑎᒃᓴᐃᑦ $76.2 ᒥᓕᐊᓂᑦ ᖄᖏᐅᑎᐊᖅᔪᑉᐳᑦ, ᑲᓇᑕᒥᒫᒧᑦ 
ᐃᒡᓗᓕᕆᔨᖅᒧᐊᒃᑯᑦ ᐊᐅᓚᓂᕐᒧᑦ ᑮᓇᐅᔭᐃᑦ ᐱᓚᐅᓐᖏᑎᓪᓗᒋᑦ ᐊᓯᖏᓪᓗ ᐃᒡᓗᓕᕆᔨᖅᔪᐊᒃᑯᓐᓄᑦ 
ᑮᓇᐅᔭᖅᑖᖑᔪᑦ $56 ᒥᓕᐊᐸᓗᓐᓂᑦ. 
 
ᑮᓇᐅᔭᖅᑖᕐᕕᐅᔪᑦ ᓇᓗᓇᐃᖅᑕᐅᓯᒪᔪᐃᓐᓇᐅᑎᓗᒋᑦ ᐃᒡᓗᓕᕆᔨᖅᔪᐊᒃᑯᑦ ᐊᐅᓚᓂᕐᒧᑦ ᑮᓇᐅᔭᖅᑐᕈᑎᒃᓴᖏᑦ 
ᑲᑎᓐᓂᐊᖅᐳᑦ ᖄᖏᐅᑎᐊᖅᔪᓪᓗᑎᑦ $134 ᒥᓕᐊᓂᑦ.  ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᖕ. ᐃᖅᑲᓇᐃᔭᖅᑎᖁᑎᓐᓂᑦ ᐊᐃᑉᐸᖃᕐᓂᐊᖅᐲᑦ. 
ᒪᑐᐃᕈᑎᑕᖃᖅᐹ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓂᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᓄᓇᓕᖕᓂ ᓴᓐᖏᓂᖅᑖᖅᑎᑦᑎᓂᕐᒧᑦ 
ᐃᑯᐱᒡᕕᓕᕆᓂᕐᒧᓪᓗ, ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ ᕿᒥᕐᕈᕙᓪᓕᐊᓂᖃᖅᑎᓪᓗᑕ 2002-2003-ᒥ  
ᑮᓇᐅᔭᓂᒃ ᐊᑐᖅᑐᒃᓴᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ.  
 
ᐃᒃᓯᕙᐅᑖᖅ, ᑖᖅᑭᐅᓚᐅᖅᑐᒥ, ᑲᑎᒪᔨᕋᓛᑦ ᑲᑎᒪᖃᑎᖃᕈᓐᓇᖅᓯᓚᐅᖅᑐᑦ ᓄᑖᒥᒃ ᒥᓂᔅᑕᑖᖑᔪᒥᒃ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ ᕿᒥᕐᕈᑦᑎᐊᕈᓐᓇᓚᐅᖅᖢᑎᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ. 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᖅᑐᑦ ᖁᕕᐊᓱᒃᖢᑎᒃ ᐃᒡᓗᓕᕆᔨᒃᑯᑦ ᑎᒍᓯᓯᒪᓕᕐᒪᑕ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᓕᕆᓂᕆᕙᒃᑕᖓᓂᒃ.  ᐅᖃᐅᓯᕐᖓᐅᑎᖓᓂᒃ, ᐱᒋᐊᕐᓂᖃᖅᑎᓪᓗᒍ 
6-ᒋᔭᖓ ᒪᓕᒐᓕᐅᖅᑎᒃᑯᑦ ᑲᑎᒪᓂᖓ, ᑲᒥᓯᓇᐅᔪᖅ ᐅᖃᓚᐅᕐᒪᑦ ᑲᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᖕᓄᑦ 
ᑐᕌᖓᔪᑦ ᐃᒡᓗᓕᕆᓂᐅᔪᒧᑦ “ᐊᑕᐅᓯᕐᒧᑦ ᐱᓕᕆᕝᕕᐅᔪᒧᑦ” ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᔪᓐᓇᖅᓯᓂᐊᖅᑐᑦ 
“ᐊᑑᑎᖃᕐᓂᖅᓴᐅᔪᓂᒃ ᒪᓕᒐᓂᒃ ᐊᒻᒪᓗ ᓴᓂᕐᕙᐃᖃᑦᑕᕐᓂᕐᒧᑦ ᐃᒡᓗᓂᒃ ᓄᓇᕗᑦ ᐃᓗᐊᓂ.” 
 
ᓇᓗᓇᐃᖅᓯᓪᓗᑕ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕙᓪᓕᐊᓂᖓᓄᑦ ᐃᒡᓗᑦ ᐃᓄᖕᓄᑦ ᐊᑐᖅᑐᐊᖅᑕᐅᖃᑦᑕᖅᑐᑦ 
ᐊᑭᓕᖅᑑᑎᒋᕙᒃᑕᖏᑦ ᕿᒥᕐᕈᔭᐅᑎᓪᓗᒋᑦ ᐊᒻᒪᓗ ᐊᑐᖅᑐᐊᖅᑐᑦ ᓇᖕᒥᓂᖅᑖᖅᑐᕋᔭᕐᓂᖏᓐᓄᑦ ᐱᓕᕆᐊᖑᔪᑦ, 
ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐃᒪᓐᓇᕈᔪᒃ ᕿᒥᕐᕈᒋᐊᖁᔨᓪᓗᑎᒃ ᐃᒡᓗᑦ 
ᐊᑐᖅᑐᐊᖅᑕᐅᕙᒃᑐᑦ ᐃᖅᑲᓇᐃᔭᖅᑎᓄᑦ ᐱᔾᔪᑎᒋᑉᓗᒋᑦ. 
 
ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᓇᓕᒧᒌᓕᖅᑎᑦᑎᖁᔨᓪᓗᑎᒃ ᑮᓇᐅᔭᓕᐅᖅᑐᑦ 
ᐊᑭᓕᖅᑐᐃᓂᕆᕙᒃᑕᖏᓐᓂᒃ ᐃᒡᓗᓄᑦ ᐊᒻᒪᓗ ᐃᒡᓗᑦ ᐊᑐᖅᑐᐊᖅᑕᐅᕙᒃᑐᑦ ᐊᖏᓂᖏᑦ ᐃᓱᒪᒋᓗᒋᑦ.  
ᑲᑎᒪᔨᕋᓛᑦ ᕿᒥᕐᕈᔪᒪᑦᑎᐊᕐᓂᐊᖅᑐᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦᑕ ᐋᖅᑭᐅᒪᓂᕆᓂᐊᖅᑕᖏᓐᓂᒃ ᐊᒻᒪᓗ 
ᒪᓕᒐᖏᓐᓂᒃ ᐊᒃᑐᐊᓂᖃᖅᑎᓪᓗᒍ ᓂᐅᕕᖅᑕᐅᔪᓐᓇᕋᔭᕐᓂᖏᓐᓄᑦ ᐃᒡᓗᑦ ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᖅᑎᖏᓐᓄᑦ. 
 
ᑲᑎᒪᔨᕋᓛᑦ ᐅᔾᔨᖅᑐᖁᔨᔪᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᓇᖕᒥᓂᖅᑖᖅᑐᕈᑕᐅᔪᖅ 
ᑮᓇᐅᔭᓕᐅᕈᑕᐅᓇᓱᖁᓇᒍ ᐃᖅᑲᓇᐃᔭᓚᐅᐱᓪᓚᑐᐃᓐᓇᕐᓂᐊᖅᑐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᑲᑎᒪᖃᑎᖃᕈᓐᓇᓚᐅᕋᒥᒃ ᒥᓂᔅᑕᐅᔪᒥᒃ ᐱᔾᔪᑎᒋᑉᓗᒍ ᐃᒡᓗᑦ 
ᐃᓄᖕᓄᑦ ᐊᑐᖅᑐᐊᖅᑕᐅᕙᒃᑐᑦ ᐊᑭᖏᑦᑕ ᕿᒥᕐᕈᔭᐅᓂᖏᓐᓄᑦ ᐊᒻᒪᓗ ᐊᑐᖅᑐᐊᖅᑕᐅᔪᑦ 
ᓇᖕᒥᓂᖅᑖᖑᓕᕋᔭᕐᓂᖏᓐᓄᑦ ᐱᓕᕆᐊᖑᔪᒥᒃ.  ᐃᓕᑕᖅᓯᓪᓗᑎᒃ ᐊᑐᖅᑐᐊᕐᓂᕐᒧᑦ ᐊᑭᓕᐅᑎᒃᓴᓄᑦ ᕿᒥᕐᕈᔭᐅᔪᖅ 
ᓴᖅᑭᓚᐅᕐᒪᑦ ᐊᑐᓕᖁᔭᐅᓯᒪᔪᒃᑯᑦ ᒥᓂᔅᑕᐅᑉ ᐃᒡᓗᓕᕆᓂᕐᒧᑦ ᑲᑎᒪᔨᕋᓛᓕᐅᓚᐅᖅᓯᒪᔭᖏᑦᑎᒍᑦ ᒪᕐᕉᒃ ᐅᑭᐅᑦ 
ᐱᐊᓂᒃᓯᒪᓕᖅᑐᑦ, ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒥᓂᔅᑕᐅᔪᒥᒃ ᑕᒪᒃᑯᐊ ᐱᓕᕆᐊᑦ ᓴᖅᑭᑉᐸᓪᓕᐊᔪᓐᓇᖁᑉᓗᒋᑦ 
ᒫᓐᓇᑲᐅᑎᒋ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐱᓕᕆᖃᑎᖃᕈᒪᑦᑎᐊᖅᑐᑦ ᒥᓂᔅᑕᐅᔪᒥᒃ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓂᒃ ᐅᑭᐅᒥᒃ 
ᖃᐃᕙᓪᓕᐊᔪᒥ ᓴᖅᑭᑎᑦᑎᕙᓪᓕᐊᔪᓐᓇᖁᑉᓗᒋᑦ ᓄᑖᓂᒃ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ ᒪᓕᒐᒃᓴᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᖁᕕᐊᓱᒃᖢᑎᒃ ᑮᓇᐅᔭᑦ ᓴᓂᕐᕙᖅᑕᐅᓯᒪᖕᒪᑕ ᐱᐊᓂᒃᓯᔪᒪᓂᕐᒧᑦ 
ᖃᓄᖅ ᐊᑑᑎᖃᕋᔭᕐᓂᖓᓄᑦ ᖃᐅᔨᓴᕈᑎᒥᒃ ᓄᓇᕗᒥ ᓯᓚᑦᑐᖅᓴᕐᕕᐅᑉ “ᑐᔪᕐᒥᕝᕕᑐᖃᖓᓂᒃ” 
ᖃᐅᔨᓇᓱᖕᓂᐊᕐᓗᑎᒃ ᓄᑖᖑᖅᑎᖅᑕᐅᓇᔭᕐᒪᖔᑦ ᑐᔪᕐᒥᕕᐅᖃᑦᑕᕋᔭᕐᓂᖓᓄᑦ ᐊᔾᔨᒋᖏᑦᑑᑕᐅᔪᓄᑦ.   
 
ᓱᒃᑲᐃᓪᓕᒋᐊᕐᓂᐊᖅᐳᖓ ᐃᒃᓯᕙᐅᑖ. ᐱᒻᒪᕆᐅᖕᒪᑦ ᖃᓄᖅᑑᕈᑕᐅᔪᓐᓇᖅᑐᑦ ᑕᒪᕐᒥᒃ 
ᖃᐅᔨᒋᐊᖅᑕᐅᔭᕆᐊᖃᕐᓂᖏᓐᓄᑦ ᐃᒡᓗᑦ ᐊᒥᓲᓂᖏᑦ ᐃᓚᕙᓪᓕᐊᔪᓐᓇᖁᑉᓗᒋᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ 
ᐊᑐᖅᑕᐅᖏᑐᐃᓐᓇᖁᓇᒋᑦ.                                                                     
 
ᐃᒡᓗᓕᕆᔨᕐᔪᐊᒃᑯᑦ ᑎᒍᓯᓯᒪᔪᑦ ᐊᒥᓱᓂᒃ ᐃᒡᓗᓕᕆᓂᕐᒧᑦ ᑲᑎᒪᔨᑖᖑᓚᐅᖅᓯᒪᔪᑦ ᐊᑐᓕᖁᓯᒪᔭᖏᓐᓂᒃ ᐊᒻᒪᓗ 
ᐊᑐᓕᖅᑎᕆᓯᒪᓪᓗᑎᒃ.  ᑭᓯᐊᓂᓕ, ᑲᑎᒪᔨᕋᓛᑦ ᐃᓱᒫᓘᑎᓖᑦ ᐅᖃᐅᓯᐅᕈᓘᔭᓚᐅᖅᑐᑦ ᑲᑎᒪᔨᕋᓛᖑᓚᐅᖅᑐᓄᑦ 
ᐃᓱᒪᒃᓴᖅᓯᐅᕈᑕᐅᓯᒪᓗᒃᑖᖏᒻᒪᑕ. 
 
ᑲᑎᒪᔨᕋᓛᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑲᒪᕙᓪᓕᐊᖏᓐᓇᖁᔨᔪᑦ ᐊᑐᓕᖁᔭᐅᓚᐅᖅᑐᓂᒃ ᑲᑎᒪᔨᐅᓚᐅᖅᑐᓄᑦ, 
ᐱᓗᐊᖅᖢᒍ ᕿᒥᕐᕈᓂᖃᕐᓂᖅ ᐃᒡᓗᓕᕆᔨᕐᔪᐊᒃᑯᒃ ᒪᓕᒐᖓᓂᒃ ᐊᒻᒪᓗ ᕿᒥᕐᕈᕙᓪᓕᐊᓂᖅ 
ᖃᓄᖅᑑᕈᑕᐅᒃᑲᓐᓂᖅᑐᓂᒃ ᐃᒡᓗᑦ ᑎᑎᕋᐅᔭᖅᑕᐅᓯᒪᓂᕆᕙᒃᑕᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ 87%-ᒋᔭᖏᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 
ᓇᖕᒥᓂᖃᖃᑕᐅᓯᒪᖕᒪᑕ ᓄᓇᕗᒥ, ᑭᓯᐊᓂᓕ, ᐃᓱᒫᓘᑕᐅᔪᖅ  ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 
ᖃᓄᐃᑦᑑᓇᔭᕐᓂᖏᑦ ᐃᒡᓗᓕᕆᔨᕐᔪᐊᒃᑯᓐᓂ ᑕᐃᒪᐃᑦᑑᖏᒻᒪᑦ.    

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᑎᒍᑦ ᓴᖅᑭᑎᑦᑎᔭᕆᐊᖃᖅᐸᖕᒪᑕ ᐊᕐᕋᒍᑕᒫᑦ ᐅᓂᒃᑳᓕᐊᕐᒥ.  ᑲᑎᒪᔨᕋᓛᖑᔪᑦ 
ᑕᑯᔪᒪᓇᔭᖅᑐᑦ ᐃᒡᓗᓕᕆᔨᕐᔪᐊᒃᑯᑦ ᐊᕐᕋᒍᑕᒫᑦ ᐅᓂᒃᑳᓕᐊᖓᓂᒃ ᒪᓕᒐᓕᐅᖅᑏᑦ ᑲᑎᒫᓂᖅᑳᖅᑎᓐᓇᒋᑦ ᑕᒡᕙᓂ. 
ᐃᒃᓯᕙᐅᑖᖅ, ᓄᑖᒥᒃ ᒥᓂᔅᑕᖃᓕᖅᑎᓪᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ, ᑕᐃᒪᓐᓇᑦᑕᐅᖅ ᓄᑖᒥᒃ 
ᒥᓂᔅᑕᑖᖅᓯᒪᔪᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ. 
 
ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᑐᑦ ᒥᓂᔅᑕᐅᔪᒥᒃ ᑲᑎᒪᖃᑎᖃᖁᑉᓗᒍ ᒥᓂᔅᑕ ᔮᓐ ᒫᓐᓕᒥᒃ ᐱᔪᓐᓇᖅᓯᑐᐊᕈᓂ.  
ᑕᒪᓐᓇ ᑲᑎᒪᓂᖅ ᓄᓇᕗᒦᖁᓐᓇᕋᔭᖅᑐᖅ, ᒥᓂᔅᑕᒋᔭᐅᔪᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᑯᓪᓚᑦᑖᕈᓐᓇᕋᔭᕐᒪᑦ, 
ᐊᒃᓱᕈᕐᓇᖅᑐᑰᕈᑕᐅᖃᑦᑕᖅᓯᒪᔪᓂᒃ ᓄᓇᕗᒥ ᐱᔾᔪᑎᒋᑉᓗᒍ ᐃᒡᓗᓕᕆᓂᖅ.  
 
ᐳᓚᕋᕐᓂᖅ ᓄᓇᕗᒧᑦ, ᓯᕗᓪᓕᖅᐹᖑᓇᔭᖅᑐᒃᓴᐅᔪᖅ ᒥᓂᔅᑕ ᒫᓐᓕᒧᑦ, ᑐᑭᓯᑎᑕᐅᑦᑎᐊᕆᐊᕐᓗᓂ ᐃᒡᓗᓕᕆᓂᕐᒧᑦ 
ᐊᒃᓱᕈᕐᓇᕈᑕᐅᕙᒃᑐᓂᒃ ᐊᒻᒪᓗ ᐋᓐᓂᐊᕐᓂᓕᕆᓂᕐᒧᑦ ᖃᓄᖅ ᐊᒃᑐᖅᓯᓯᒪᓂᖃᕐᒪᖔᑦ ᐃᒡᓗᑦ 
ᐃᓄᒋᐊᓗᐊᖃᑦᑕᕐᓂᖏᓐᓄᑦ, ᑕᒪᓐᓇ ᖃᐅᔨᔭᐅᓪᓚᑦᑖᕋᔭᖅᑐᒃᓴᐅᔪᖅ ᓄᓇᕗᒥᐅᑦ ᐱᔭᕆᐊᖃᖅᑕᖏᑦ 
ᐱᔾᔪᑎᒋᑉᓗᒋᑦ ᒐᕙᒪᑐᖃᒃᑯᓐᓄᑦ. 
 
ᐅᖃᐅᓯᐅᖃᑦᑕᖅᓯᒪᖕᒪᑦ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᔭᕈᑕᐅᔪᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᑲᓇᑕᒥ ᐊᒻᒪᓗ 
ᓄᓇᕗᒥ, ᓄᓇᑦᑎᐊᕐᒥ, ᔫᑳᓐᒥᓗ ᐱᕙᓪᓕᐊᑐᐃᓐᓇᕐᒪᑦ ᑲᑦᑐᖅᐸᓪᓕᐊᓇᓂᓗ.  ᐱᒻᒪᕆᐅᔪᖅ ᓄᑖᖅ ᒥᓂᔅᑕᐅᔪᖅ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᑯᓇᔭᕐᓂᖓᓄᑦ ᐅᑉᓗᒥᐅᔪᖅ ᐃᒡᓗᑦ ᖃᓄᐃᑦᑑᓂᖏᓐᓄᑦ ᐊᒻᒪᓗ ᐃᓕᑕᖅᓯᓗᓂ 
ᐃᒡᓗᑦ ᐃᓄᒋᐊᓗᐊᕈᓐᓃᕋᔭᖅᐸᑕ ᐃᑲᔫᑕᐅᓇᔭᕐᒪᑦ, ᐃᒡᓗᑦ ᐃᓄᒋᐊᓗᐊᖃᑦᑕᖅᑎᓪᓗᒋᑦ ᐃᓅᖃᑎᒌᖕᓂᕐᒧᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᖢᐊᖏᓕᐅᕈᑕᐅᔪᑦ ᓴᖅᑭᑉᐸᓪᓕᐊᑐᐃᓐᓇᓕᖃᑦᑕᕐᒪᑕ ᓄᓇᕗᒥ. 
 
ᑕᒡᕙ ᐅᖃᐅᓯᕆᔪᒪᖅᑲᐅᔭᒃᑲ ᑮᓇᐅᔭᑦ ᐊᑐᖅᑐᒃᓴᑦ ᐱᔾᔪᑎᒋᑉᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  ᐊᑐᓂ 
ᒪᓕᒐᓕᐅᖅᑎᐅᔪᑦ ᐊᐱᖅᑯᑎᖃᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐅᖃᐅᓯᒃᓴᖃᑐᐃᓐᓇᕆᐊᓖᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓃᓐ. ᒥᓂᔅᑕ ᐊᐱᕆᔪᒪᕙᕋ ᐊᐱᖅᓱᖅᑕᐅᔪᒃᓴᖁᑎᖃᕈᒪᒻᒪᖔᖅ. ᒥᓂᔅᑕ 
ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐊᐱᖅᓱᖅᑕᐅᕕᒻᒧᐊᕈᒪᑐᐃᓐᓇᖅᑐᖓ ᐅᖃᐅᓯᒃᓴᐅᔪᓂᓪᓗ 
ᑐᓵᓗᖓ. ᐃᖅᑲᓇᐃᔭᖅᑏᑦ ᑕᕝᕗᖓᕐᓂᐊᖅᑐᑦ ᓄᖅᑲᖓᑲᐃᓐᓇᕇᕈᑦᑎ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ, ᒥᓂᔅᑕ ᐃᖕ ᑲᔪᓯᒋᐊᕆᑦ. ᐊᐱᖅᓱᖅᑕᐅᔪᒃᓴᐃᑦ ᑕᒫᓃᖃᑕᐅᒻᒥᔪᑦ. ᒥᓂᔅᑕ ᐃᖕ 
ᐃᖅᑲᓇᐃᔭᖅᑎᖁᑎᑎᑦ ᑭᓇᐅᒻᒪᖔᑕ ᓇᓗᓇᐃᔭᕈᓐᓇᕈᕕᒋᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᑕᓕᖅᐱᓐᓃᑦᑐᖅ ᐹᑦ ᕼᐊᐃᓐ ᐃᒡᓗᓕᕆᔨᖅᔪᐊᒃᑯᑦ ᐊᖓᔪᖅᑳᖓᑦ 
ᐊᒻᒪ ᓴᐅᒥᓐᓂ ᑯᕆᔅ ᑖᓯ, ᐊᑐᐊᒐᓕᕆᓂᕐᒧᑦ ᐸᕐᓇᐃᔭᐃᓂᕐᒧᓪᓗ ᐊᖓᔪᖅᑳᖅ ᐊᒻᒪ ᖃᐃᓂᐊᕐᒥᔪᖅ ᑕᐃᕕᑦ 
ᐊᖁᐊᖅ ᐊᖓᔪᖅᑳᑉ ᑐᓪᓕᐊ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒃᑐᐃᓐᓇᐅᒋᑦᑎ. ᐅᖃᕈᒪᔪᖓ 6ᒧᐊᖅᐸᑦ ᓄᖅᑲᖓᑲᐃᓐᓇᕐᓂᐊᕋᑦᑕ ᐊᒻᒪ ᒪᕐᕉᒃ 
ᑲᑎᒪᔩᒃ ᐅᖃᐅᓯᖃᕈᓐᓇᕐᓂᐊᖅᑑᒃ. ᐅᖃᐅᓯᒃᓴᐃᑦ ᒪᑐᐃᕈᑕᐅᖅᑲᐅᔪᓄᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᖃᐅᓯᒃᓴᖃᓗᐊᕌᓗᓐᖏᑦᑐᖓ ᑭᓯᐊᓂ ᑎᓕᐅᖅᑕᐅᔪᑦ 
ᐊᑐᓕᒐᒃᓴᖃᓚᐅᖅᓯᒪᒻᒪᑕ ᑕᐃᒃᓱᒪᓂ ᐊᒻᒪ ᖃᓄᖅᑑᕈᑎᒃᓴᖅᓯᐅᕐᓂᑎᒍᑦ ᐃᒡᓗᑭᒃᓴᓂᕐᒧᑦ ᐃᒡᓗᓂᓪᓗ  

ᐃᓗᐊᓐᖏᓕᐅᕐᓂᕐᒧᑦ. 
 
ᑕᐃᒃᓱᒪᓂ ᖃᐅᔨᓚᐅᖅᐳᖓ ᐃᓚᖏᓐᓂ ᓄᓇᓕᓐᓂ ᑐᑭᓯᓐᓂᓗᖅᑕᐅᓯᒪᔪᖅᑕᖃᓚᐅᕐᒪᑦ 
ᑎᓕᐅᕈᑎᒋᓚᐅᖅᑕᖏᓐᓂᑦ ᐊᒻᒪ ᑕᒻᒪᖅᓯᒪᓐᖏᑦᑐᓂᑦ ᑐᓴᖅᑎᑦᑎᔭᕆᐊᖃᖅᑐᑕ ᓄᓇᓕᓐᓄᑦ ᑕᖅᑳᓂ. 
ᐃᒡᓗᓕᕆᔨᖅᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓄᐊᕐᓂᐊᕈᑎᑦ ᑐᑭᓯᐊᑦᑎᐊᕆᐊᓖᑦ ᐱᓕᕆᐊᒃᓴᒥᓂᔅᑕᐅᕝᕕᒃᑦ 
ᐊᒻᒪ ᐅᑎᖅᑎᑦᑎᓗᑎᑦ ᓄᓇᓕᓐᓂ ᐃᓱᒫᓘᑕᐅᔪᓂᑦ ᑎᑎᕋᕐᕕᒥᓐᓄᑦ ᖃᓄᖅᑑᕈᑎᒃᓴᖅᓯᐅᕈᓐᓇᖅᓯᓂᐊᕐᒪᑕ. 
ᑕᐃᒪᓐᓇᐃᓚᐅᓐᖏᒻᒪᑦ ᐊᒻᒪ ᑐᑭᓯᓐᓂᓗᖅᑕᐅᓯᒪᓂᖃᓚᐅᖅᑐᓂ ᓂᕈᐊᖅᑕᐅᕕᓐᓂ, ᐆᒥᖓᓗ 
ᐅᖃᐅᔾᔭᐅᓚᐅᖅᑐᖓ ᐋᓐᓂᕈᑎᒋᓪᓗᒍᓗ. ᑖᓐᓇ ᐃᓄᒃ ᐃᓐᓇᖅᑕᕆᔭᐅᓚᐅᖅᐳᖅ ᐊᒻᒪ ᑕᐃᒫᒍᓐᖏᑦᑐᖅ 
ᑐᓴᖅᑎᑕᐅᓪᓗᓂ. 
 
ᐃᒡᓗᓕᕆᔨᖅᔪᐊᒃᑯᖃᖅᑐᑕ ᐊᒻᒪ ᓇᓚᐅᒃᓵᒐᐃᑦ ᓄᓇᕗᒥᐅ ᐃᒡᓗᖃᕐᓂᕐᒧᑦ ᐱᔪᓐᓇᐅᑎᖃᖅᐳᑦ ᐊᒻᒪ 
ᓇᓗᓇᓐᖏᑦᑐᖅ ᖃᓄᖅᑑᕈᑎᒃᓴᒥᒃ ᓇᓂᓯᑲᐅᑎᒋᔾᔮᓐᖏᑦᑐᒍᑦ ᒫᓐᓇᑲᐅᑎᒋ. ᑭᓯᐊᓂᓕ ᐃᒡᓗᖃᑦᑎᐊᕈᒥᓇᐅᒻᒪᑦ 
ᓄᓇᕗᒥᐅᓄᑦ. ᒪᓕᒐᓕᐅᖅᑎᐅᓪᓗᖓ ᐊᒻᒪ ᐃᒡᓗᒧᐊᕈᒪ ᖃᐅᔨᒪᓇᖓᓗ ᖃᑦᑎᓂᒃ ᐃᓄᖃᕈᓐᓇᕐᒪᖔᖅ 
ᐃᒡᓗᒥᐅᑕᐃᑦ. ᑭᓯᐊᓂ ᐃᓚᖏᓐᓂᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐃᒡᓗᕈᓯᖃᖅᑐᓂᑦ 15ᖑᒻᒪᑕ 16ᓗᑭᐊᖅ 
ᐃᒡᓗᒦᑦᑐᑦ ᐊᑕᐅᓯᕐᒥ ᐊᒻᒪ ᑕᒪᓐᓇ ᐊᒃᓱᕈᕐᓇᖅᓯᕙᒃᑐᖅ ᑕᐃᑲᓂ ᓇᔪᖅᑐᓄᑦ. 
 
ᑭᒡᒐᖅᑐᐃᓪᓗᖓ ᓄᓇᖁᑎᓐᓂᑦ ᐅᖃᐅᓯᖃᕐᓂᐊᖅᑐᖓ ᐅᕙᓐᓄᑦ ᐅᖃᐅᓯᐅᓚᐅᖅᑐᒥᒃ ᐃᓄᒻᒧᑦ. ᓇᓗᓇᓐᖏᑦᑐᖅ 
ᖁᓕᕇᓕᓐᓄᐊᖓᔪᖅᓯᐅᑎᓄᑦ ᐊᑐᖅᑐᐊᕈᑎᑦ ᐊᑭᑭᓐᓂᓴᐅᒻᒪᑕ ᑭᓯᐊᓂ ᑕᐃᒪᓐᓇᐃᑦᑐᑦ ᐃᒡᓗᐃᑦ 
ᐃᓗᐊᓐᖏᓕᐅᕈᑎᑖᖅᑎᑦᑎᕙᒻᒪᑕ ᓲᖃᐃᒻᒪ ᓴᓂᓕᕆᔭᓄᑦ ᐃᓯᖅᑕᐅᔪᓐᓇᕐᒪᑕ. ᑖᒃᑯᓇᓂ ᐃᒡᓗᓂᑦ 
ᑐᖁᑕᐅᔪᖃᓚᐅᖅᐳᖅ ᐊᒻᒪ ᓄᒫᓱᓐᓇᖅᑐᒻᒪᕆᐅᓚᐅᖅᑐᓂ ᑲᖏᖅᑐᒑᐱᒻᒥ ᐊᒻᒪ ᑕᐃᒪᓐᓇᐃᖃᑦᑕᖅᑐᖅ 
ᐊᓯᖏᓐᓂᑦ ᓄᓇᓕᓐᓂᑦ. ᖃᐅᔨᒪᓐᖏᑦᑐᖓ ᑕᐃᒪᓐᓇᐃᑉᐸᒻᒪᖔᖅ ᐊᓯᖏᓐᓂᑦ ᓄᓇᓕᓐᓂᑦ ᑭᓯᐊᓂ ᐃᓱᒪᒋᕙᕋ 
ᐱᓪᓚᑦᑖᒥᒃ ᐃᓱᒪᖅᓴᖅᓯᐅᕆᐊᖃᓕᕋᑦᑕ ᐃᓛᒃᑰᖓᔪᓂᑦ ᐃᒡᓗᖃᖅᑎᑦᑎᔭᕆᐊᒃᓴᖅ 
ᐊᒃᓱᕈᕐᓇᖅᑎᑦᑎᒍᑕᐅᕙᓐᓂᖓᓄᑦ. 
 
ᖃᐅᔨᒪᓐᖏᑦᑐᖓ ᐊᑭᒋᔭᒃᑯᑦ ᐱᐅᓂᖅᓴᐅᒻᒪᑦ ᐅᐃᒍᓕᕇᑦ ᐊᒻᒪ ᖁᓕᕇᓪᓗ. ᐊᒻᒪᓗ ᐃᒡᓗᑭᒃᓴᓗᐊᕐᓂᖅ 
ᐋᓐᓂᐊᓇᖅᑐᓄᑦ ᐃᓚᔾᔪᑕᐅᕙᒃᑐᖅ. ᐊᓂᖅᓵᖅᑐᑦᑎᐊᓐᓇᓐᖏᓐᓂᖅᓴᖅ, ᐃᒐᓛᖓ ᒪᑐᐃᖓᒐᓗᐊᖅᑎᓪᓗᒍ ᑭᓯᐊᓂ 
ᖁᓛᐊᓂ ᐊᒻᒪᔪᖃᖅᐸᑦ ᐱᐅᒐᔭᖅᑐᖅ ᐃᒡᓗᒧᑦ ᐊᒻᒪ ᐳᔪᐃᑦ ᐊᓯᖏᓪᓗ ᐊᓂᕕᖃᖁᓪᓗᒋᑦ. 
 
ᖃᐅᔨᒪᔪᐃᓐᓇᐅᕗᒍᑦ ᐊᕐᓇᐃᑦ ᓴᓗᒻᒪᖅᓴᐃᖃᑦᑕᓐᖏᑉᐸᑕ ᐃᒡᓗᒥᓐᓂ ᓴᓂᖃᓗᐊᓕᖅᐸᒻᒪᑦ. ᐊᕐᓇᐃᑦ ᑭᓯᐊᓂ 
ᓴᓂᖃᑦᑕᕐᓂᖏᓐᓄᑦ ᓴᓗᒪᐃᑦᑑᕙᑉᐳᒍᑦ. ᓴᓂᓐᖏᒃᑯᕕᑦ ᐅᓪᓗᓂᑦ ᐱᖓᓱᓂᑦ ᐃᔾᔪᔪᑲᓪᓚᒃ ᓄᐊᑦᑎᕙᒃᑐᖅ 
ᓲᖃᐃᒻᒪ ᖁᓛᖓᓂ ᓱᓪᓗᖃᓐᖏᒻᒪᑦ. ᐃᓕᓴᕐᓇᐅᑎᑦ ᑕᑯᓪᓗᒍ ᐃᒡᓗᕕᒐᓐᓄᐊᑯᓗᒃᑕᖃᖅᐳᖅ ᑭᓯᐊᓂ 
ᓱᓪᓗᓕᖃᓐᖏᓚᖅ ᒪᑐᖃᕐᒪᑦ ᐹᖓᓂ. ᑕᑯᕙᓐᖏᑦᑐᒍᑦ ᐃᒡᓗᕕᒐᕋᓛᒥ ᓱᓪᓗᖃᕐᓂᖓᓂᒃ 
ᐃᓕᓴᕐᓇᐅᑎᓕᐊᑦᑎᓐᓂᑦ; ᑕᒪᓐᓇ ᐃᔪᕐᓇᓐᖏᑦᑐᖅ ᐊᑦᑐᐃᒻᒪᑦ ᐋᓐᓂᐊᖅᑕᐃᓕᒪᓂᕐᓄᑦ. ᑕᒪᓐᓇ 
ᑐᑭᓯᔭᕆᐊᖃᖅᑕᐃᑦ. 
 
ᓄᓇᓕᓐᓄ ᐃᓄᐃᑦ ᑕᖅᑳᓃᑦᑐᑦ ᑐᓴᖅᑎᔭᕆᐊᖃᖅᑕᕗᑦ ᐃᒡᓗᓕᕆᔨᖅᔪᐊᒃᑯᑦ ᒥᒃᓵᓄᑦ ᐊᒻᒪ ᖃᓄᐃᓘᕐᓂᖏᓐᓂᑦ 
ᐊᒻᒪ ᖃᓄᐃᑦᑐᓂᑦ ᐱᓇᓱᐊᒐᖃᕐᒪᖔᑕ ᑐᓴᐅᒪᑦᑎᐊᕐᓂᐊᕐᒪᑕ. ᓄᓇᓖᓪᓗ ᖃᐅᔨᒪᑎᓗᒋᑦ ᖃᓄᐃᑦᑐᓂᑦ 
ᑲᒪᒋᔭᖃᓕᕐᒪᖔᑕ. ᓄᓇᖁᑎᓐᓂ ᒪᕐᕉᓐᓂ ᕿᑭᖅᑕᖅᔪᐊᕐᒥ ᐊᒻᒪ ᑲᖏᖅᑐᒑᐱᒻᒥ ᕼᐋᒻᓚᒃᑯᑦ ᑲᑎᒪᔨᖏᑦ  

ᐃᒡᓗᓕᕆᓂᕐᒥᒃ ᑲᒪᒋᔭᖃᓕᖅᐳᑦ, ᑭᓯᐊᓂᓕ ᑎᒍᓯᔪᒪᓐᖏᒻᒪᑕ ᐃᒡᓗᓕᕆᓂᕐᒥᒃ. ᑕᒪᓐᓇ ᐋᖅᑭᒋᐊᖃᕐᓂᐊᖅᑕᕗᑦ. 
 
ᑖᒃᑯᐊ ᐅᖃᐅᓯᕆᔪᒪᔭᒃᑲ ᐊᒻᒪ ᖁᔭᓐᓇᒦᒃ ᐃᒃᓯᕙᐅᑖ, ᐅᖃᕈᓐᓇᖅᑎᑕᐅᓂᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᓐᓂᑦ ᐊᑎᖃᓐᖏᓐᓇᒪ. ᓂᕆᓂᐊᖅᑕᕗᑦ ᐊᑐᐃᓐᓇᐅᖅᑰᓕᖅᑐᑦ 
ᑕᐃᒪᓐᓇᓗ ᓄᖅᑲᖓᓚᐅᑲᓐᓂᐊᖅᑐᒍᑦ ᑲᔪᓯᒋᐊᒃᑲᓐᓂᓚᐅᓐᖏᓂᑦᑎᓐᓂ. ᐅᑎᕐᓂᐊᖅᑐᒍᑦ 35 ᒥᓇᑦᑎᑦ 
ᐊᓂᒍᖅᐸᑕ. ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 5:54ᒥ ᐅᑎᖅᑐᑎᓪᓗ 6:34ᒥ ᐅᓐᓄᓴᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᑎᕋᔅᓯ ᑲᑎᒪᕕᒻᒧᑦ. ᓂᕆᑦᑎᐊᑐᔅᓴᐅᕋᑖᕋᓗᐊᖅᑯᓯ. ᒫᓐᓇ 
ᑲᒪᓕᕐᒥᔪᒍᑦ ᐅᖃᐅᓯᔅᓴᑐᐃᓐᓇᕐᓂᒃ. ᐊᑐᓂᑦ ᒪᓕᒐᓕᐅᖅᑏᒃ 10 ᒥᓂᔅᓯᓂᒃ ᐱᕕᓖᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᐅᖃᐅᓯᖃᓗᐊᔾᔮᖏᑦᑐᖓ ᖃᑦᑎᐅᓂᖏᓐᓂᒃ. 
ᖃᐅᔨᒪᒐᒪ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᐊᔅᓱᕈᖅᑐᑎᒃ ᐱᓕᕆᐊᖃᕐᖓᑕ ᑮᓇᐅᔭᔅᓴᑲᓐᓂᕐᓂᒃ ᕿᓂᖅᑎᓪᓗᒋᑦ 
ᐃᓪᓗᓕᐅᕐᓂᕐᒧᑦ ᐊᒻᒪᓗ ᖃᐅᔨᒪᔪᖓ ᐅᖃᐅᓯᖃᑐᐃᓐᓇᖏᓐᓇᑦᑕ ᐊᑭᑐᔫᑎᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᑭᓯᐊᓂ 
ᐃᓱᒪᒐᒪ ᖃᓄᖅ ᕿᓂᕆᐊᕈᓐᓇᖅᓯᑦᑕᕋᔭᕐᒪᖔᑦᑕ ᐊᑭᑭᓐᓂᖅᓴᓂᒃ ᐃᓪᓗᓂᒃ ᐊᒻᒪᓗ ᖃᐅᔨᒪᔪᖓ ᐊᑐᖅᐸᒻᒪᑕ 
ᓴᕕᕋᔭᓐᓂᒃ ᑐᓐᖓᕕᔅᓴᓂᒃ ᐃᓪᓗᓄᑦ. 
 
ᐃᓚᖏᑦ ᑲᓇᑕᒥ ᖃᐅᔨᒪᔪᑦ ᑲᓇᑕᒥ ᓂᐅᕕᖃᑦᑕᖏᒻᒪᑕ ᐃᓪᓗᓂᒃ ᐅᐱᓐᓇᕋᓂ ᐊᑭᑐᔅᓴᖃᑦᑕᖅᑐᑦ ᐊᒻᒪᓗ 
ᖃᓪᓗᓇᑦ ᓄᓇᖓᓐᓂ ᑕᑯᒐᔪᓲᖑᒐᑦᑕ ᐃᓪᓗᕋᓛᕐᓂᒃ ᐊᒻᒪᓗ ᑲᓕᒐᕈᓗᓐᓂᒃ. ᑕᑯᓲᖑᒐᑦᑕ ᐊᒥᓱᐊᓗᓐᓂᒃ 
ᑲᓕᒐᕐᓂᒃ ᖃᓪᓗᓈᑦ ᓄᓇᖓᓐᓂ. ᐃᓱᒪᓕᕐᒥᒐᒪ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓇᓱᐊᕈᓐᓇᑦᑕᕋᔭᕐᒪᖔᑕ 
ᔨᐊᓗᓇᐃᒥᒃ, ᕗᕆᑎᔅ ᑲᓚᒻᐱᐊᒥ ᐅᕝᕙᓘᓐᓃᑦ ᐋᓪᐴᑕᒥ ᑕᑯᓇᓱᓪᓗᑎᒃ ᖃᓄᐃᑦᑐᑦ ᐃᓪᓗᐃᑦ ᐱᐅᒐᔭᕐᒪᖔᑕ 
ᐅᑭᐅᖅᑕᖅᑐᒧᑦ. ᐃᓄᐃᑦ ᐃᓪᓗᓕᐅᖅᐸᓪᓕᐊᓕᖅᑲᑕ ᐅᑭᐅᖅᑕᖅᑐᒥ, ᒐᕙᒪᒃᑯᑦ ᐃᓪᓗᓕᐅᓂᕐᒧᑦ ᒪᓕᒐᖃᕐᖓᑕ 
ᒪᓕᒋᐊᖃᓲᖏᓐᓂᒃ. ᓱᕐᓗ, ᐅᖅᓱᐊᓗᒃ ᓂᐅᕕᐊᖅ ᒐᕙᒪᒃᑯᓐᓂᒃ ᐊᒻᒪᓗ ᓂᐅᕕᐅᑕᐅᒐᒥ ᓂᐅᕕᖅᐸᑦᑐᒧᑦ ᑕᐃᒪ 
ᐅᑎᖅᑕᖅᑑᓂᕋᖅᑕᐅᕗᖅ ᑮᓇᐅᔭᖅ ᐅᑎᕐᕕᐊᓄᑦ ᐊᒻᒪᓗ ᑕᐃᒪᐃᑐᐃᓐᓇᒥᒻᒪᑦ ᐃᒥᐊᓗᒻᒧᑦ ᐊᒻᒪᓗ 
ᐃᓪᓗᓕᐅᖅᑕᓂᐊᕐᓂᕈᑦᑕ ᐃᓪᓗᓂᒃ ᐊᑭᑭᓐᓂᖅᓴᓂᒃ ᓄᓇᕗᒥ, ᐊᑐᕈᓐᓇᕋᔭᕐᒥᔪᑦ ᑮᓇᐅᔭᓂᒃ ᐅᑎᖅᑕᖅᑐᓂᒃ 
ᓂᐅᕕᐊᔅᓴᐅᓂᖏᓐᓄᑦ ᐃᓗᐃᑦ. 
 
ᐃᓄᒃ ᓂᐅᕕᖅᑐᖅ ᐃᓪᓗᒥᒃ ᑮᓇᐅᔭᖃᖅᑎᑕᐅᔪᓐᓇᕈᓂ ᑮᓇᐅᔭᒃᑯᕕᒻᒧᑦ ᐊᒻᒪᓗ ᐃᓪᓗᐃᑦ ᓂᐅᕕᐊᑦ 
ᐃᓪᓗᓕᕆᔨᕐᔪᐊᑯᓐᓂᒃ ᕿᑭᖅᑖᓗᒻᒥ, 100-ᓂᖅᑲᐃ ᐃᓪᓗᓂᒃ ᐱᑕᖃᕋᔭᖅᑐᖅ ᓂᐅᕕᐊᖑᒐᔭᖅᑐᓂᒃ ᐊᒻᒪᓗ 
ᑭᕙᓪᓕᕐᒥ ᐊᑭᑭᓐᓂᖅᓴᐅᒐᔭᖅᑐᓂ. ᑕᑯᓪᓗᒋᑦ ᐊᒥᓲᓂᖏᑦ ᓄᓇᓖᑦ ᐊᑐᓂᑦ ᐊᕕᑦᑐᖅᓯᒪᕕᓐᓂᑦ ᐊᒻᒪᓗ 
ᑕᑯᑐᐃᓐᓇᕐᓗᓂ ᖃᑦᑎᑦ ᓂᐅᕕᕈᒪᒐᔭᓐᖑᐊᕐᒪᖔᑕ ᐃᓪᓗᓂᒃ ᐱᔾᔪᑎᒋᓪᓗᒍ ᖃᓪᓗᓈᑦ ᓄᓇᖓᓐᓂ 
ᑕᑯᒐᔪᓲᖑᒐᑦᑕ ᐃᓪᓗᕐᔪᐊᓂᒃ ᐃᓪᓗᓂᓪᓘᓐᓃᑦ ᓴᓇᔭᕐᓂᒃ, ᖃᐅᔨᒪᔪᖓ ᐃᓪᓗᐃᑦ ᖃᓪᓗᓈᓂ ᐅᖅᑰᓴᐅᑎᖏᑦ 
ᐱᐅᓗᐊᕋᔭᓐᖏᑦᑐᑦ ᐅᑭᐅᖅᑕᖅᑐᒥ ᑭᓯᐊᓂ ᐅᖃᐅᓯᖃᖅᑲᐅᒐᑦᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒥᓪᓗ ᐊᒻᒪᓗ 
ᖃᓄᐃᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᖔᑦᑕ ᐱᔾᔪᑎᒋᓪᓗᒍ ᐃᓪᓗᔅᓴᖃᑦᑎᐊᖏᓐᓂᖅ 
ᐊᒻᒪᓗ ᐃᓄᒋᐊᓗᐊᖃᑦᑕᕐᓂᖅ. 
 
ᑕᒪᓐᓇ ᓴᖅᑭᑎᑦᑎᒻᒪᑦ ᐃᓱᒫᓗᓇᖅᑐᓂᒃ ᐊᒻᒪᓗ ᐃᓱᒪᓪᓗᖓ ᐃᓪᓗᐃᑦ ᓂᐅᕕᖅᑕᐅᑕᕐᓂᖅᑲᑕ ᐊᒻᒪᓗ 
ᐅᑭᐅᖅᑕᖅᑐᒧᐊᕈᔾᔭᐅᓗᑎᒃ ᐃᓪᓗᓕᕆᔨᕐᔪᐊᑯᓐᓂᒃ ᕿᑭᖅᑖᓗᒻᒧᑦ, ᐃᒻᒪᖃ 100-ᓂᒃ ᐃᓪᓗᓂᒃ ᐱᑕᖃᕋᔭᖅᑐᖅ 
ᓂᐅᕕᐊᖑᓯᒪᔪᓂᒃ ᐊᑭᑭᓐᓂᖅᓴᓂᒃ ᐊᒻᒪᓗ ᐃᓕᔭᐅᔪᓐᓇᕋᔭᖅᑐᑎᒃ ᐅᑎᖅᑕᖅᑐᓄᑦ ᑮᓇᐅᔭᓄᑦ ᐊᒻᒪᓗ 
ᐅᖃᓗᕆᐊᖓ ᓇᓗᓇᖅᑐᓂ ᖃᐅᔨᒪᓪᓗᓂ ᐃᓪᓗᓕᕆᔨᕐᔪᐊᒃᑯᑦ ᕿᓂᕐᖓᑕ ᑮᓇᐅᔭᔅᓴᑲᓐᓂᕐᓂᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᖅᑕᖃᒃᑲᓂᖅᑳ? ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᕈᓗᒻᒥᒃ ᐅᖃᐅᓯᖃᕈᒪᑐᐃᓐᓇᖅᑐᖓ ᐱᔾᔪᑎᒋᓪᓗᒍ 
ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗᑦᑕᐅᖅ, ᐅᐱᒋᔪᒪᑐᐃᓐᓇᖅᑐᒍ ᒥᓂᔅᑕ ᓄᓇᕗᒥ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗᑦᑕᐅᖅ 
ᒫᓐᓇᐅᔪᖅ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
 
ᐃᓛᓐᓂᒃᑯᑦ ᐃᓚᖏᓐᓂᑦ ᓄᓇᓕᓐᓂᑦ ᐃᓚᖏᑦ ᐊᖏᕐᕋᐅᔪᑦ ᐊᑭᑐᔪᓂᒃ ᐃᓪᓗᒨᖅᑲᐃᕙᒻᒪᑕ ᐊᒻᒪ ᐅᖃᐅᑎᒍᒪᕙᕋ 
ᐃᓚᖏᑦ ᐊᑭᓕᔅᓴᖃᐅᕐᒪᑕ, ᐊᑭᓕᖅᓱᐃᓐᖏᒐᐃᒻᒪᑕ ᐃᒻᒪᖃ ᐃᓪᓗ ᓇᔪᖅᑕᖓ ᓱᕋᖅᑎᖅᑎᓪᓗᒍ ᐱᓪᓗᒍ 
ᐊᑭᓕᖅᓱᐃᓐᖏᓐᓂᖏᑦ ᐊᒻᒪ ᐋᖅᑭᒋᐊᖅᑕᐅᕙᓐᖏᑉᐸᑕ ᐃᓪᓗᖃᖅᑐᖅ ᐊᑭᓕᔅᓴᖃᓗᐊᓕᕐᓂᖓᓄᑦ.  
ᑲᑎᒪᔨᕋᓛᖑᖃᑎᒐ ᐅᕙᖓ ᓴᓂᐊᓂᑦ ᐃᔅᓯᕚᖅᑐᖅ, ᐅᖃᐅᓯᖃᖅᑲᐅᒻᒥᒻᒪᑦ ᑕᒪᑐᒥᖓ.  
 
ᐃᓚᖏᑦ ᐃᓪᓗᐃᑦ ᓴᓇᔭᐅᒋᐊᖅᑎᓐᓇᒋᑦ, ᓱᕋᖅᑎᖅᐸᒻᒪᑕ ᐊᒻᒪ ᖃᓄᐃᓐᓂᖏᑦ ᐃᓄᐃᑦ ᐅᕝᕙᓘᓐᓃᑦ 
ᐃᓪᓗᖃᖅᑐᐃᑦ.  ᐋᓐᓂᐊᓕᕈᓐᓇᕐᒪᑕ, ᐃᓚᒌᑦ ᐊᑲᐅᓐᖏᓕᐅᕈᑎᖃᓕᕐᓗᑎᒃ, ᐃᓅᓯᕐᒥᒃ 
ᐊᑲᐅᓐᖏᓕᐅᕈᑎᖃᓕᕐᓗᑎᒃ, ᐊᖏᓯᓐᓂᓪᓗ.  ᖃᐅᔨᒪᑦᑎᐊᖅᐳᖓ ᐃᓪᓗᓕᕆᔨᕐᔪᐊᒃᑯᑦ  ᐱᔪᓐᓇᕐᓂᓕᒫᒥᓂᒃ 
ᐱᓇᓱᐊᑦᑎᐊᕐᒪᑕ ᐃᑲᔪᕋᓱᑦᑐᑎᒃ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓂᑦ ᑮᓇᐅᔭᖅ ᐱᔾᔪᑎᒋᓪᓗᒍ.  ᖃᐅᔨᒪᕗᖓ 
ᐊᓱᕈᕐᓇᕐᒪᑦ ᐃᓚᒌᑦ ᑕᐃᒪᐃᑦᑐᒦᓕᖅᑎᓪᓗᒋᑦ ᐊᖑᒻᒪᑎᒍᓐᓇᐃᓕᑎᓪᓗᒋᑦ ᐊᑭᓕᔅᓴᓄᑦ ᐃᓱᒫᓘᑎᐅᒻᒪᑦ.  
ᐃᓱᒪᒋᒋᐊᖃᖅᐸᕗᑦ ᖃᓄᐃᓕᖓᓂᖏᑦ ᐃᓅᓯᒥᓐᓂᒃ.  ᐃᓪᓗᖃᖅᑐᑦ ᐊᑭᓕᔅᓴᓕᒻᒪᕆᐅᒐᓗᐊᖅᑎᓪᓗᒋᑦ, 
ᐃᖅᑲᐅᒪᒋᐊᖃᖅᐳᖑᑦ ᓴᓇᔭᐅᒋᐊᕆᐊᖃᕐᒪᑕ ᐃᓪᓗᖏᑦ ᐊᑐᖅᑐᐊᖅᑕᖏᑦ. 
 
ᐃᓚᖏᓐᓄᑦ ᐅᖃᐅᔾᔭᐅᓯᒪᒐᒪ ᐅᖅᑰᓴᐅᑏᑦ ᐱᓪᓗᒋᑦ ᐃᓚᖏᑦ ᐃᓪᓗᐃᑦ ᐅᖅᑰᓴᐅᑎᖃᕐᒪᑕ.  ᐃᓛᓐᓂᒃᑯᑦ 
ᐃᓚᖏᑦ ᐃᓐᓇᑐᖃᐃᑦ ᐊᑲᖅᓴᖏᓐᓂᕋᖅᐸᒻᒪᑕ ᐅᖃᖅᑐᑎᒃ ᑕᐃᒪᐃᑦᑐᑦ ᐅᖅᑰᓴᐅᑏᑦ ᑎᒥᒧᑦ ᐱᐅᓐᖏᒻᒪᑕ, 
ᐃᓚᖏᑦ ᐋᓐᓂᐊᓕᖅᐸᑦᑐᑎᒃ.  ᐊᐱᖅᑯᑎᖃᕐᓂᐊᖅᐳᖓ ᐅᐊᑦᑎᐊᕈ.  ᐃᒻᒪᖃ ᐅᖅᑰᓴᐅᑏᑦ ᐊᔾᔨᒋᓐᓂᖏᒻᒪᒋᑦ, 
ᐃᓚᖏᓐᓂᑦ ᐃᓪᓗᓂᒃ, ᑕᒪᓐᓇ ᐱᓕᕆᐊᕆᕙᓪᓕᐊᒋᐊᖃᖅᐸᕗᑦ, ᓇᓖᖏᑦ ᐅᖅᑰᓴᐅᑏᑦ ᐱᐅᓂᖅᓴᐅᒻᒪᖔᑕ 
ᐊᓯᖏᓐᓂᑦ.  ᐃᒻᒪᖃᓗ ᖃᐅᔨᓴᕐᓗᑎᒃ ᖃᓄᖅ ᐃᓚᖏᑦ ᐋᓐᓂᐊᓕᖅᐸᒻᒪᖔᑕ, ᐃᓪᓗᒦᑎᓪᓗᒋᑦ. 
 
ᑕᒪᔾᔭ ᐅᖃᐅᓯᕆᔪᒪᖅᑲᐅᔭᒃᑲ ᐊᒻᒪ ᐊᐱᖅᓱᕐᓂᐊᖅᑐᖓ ᐅᐊᑦᑎᐊᕈ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ):  ᐊᓯᖏᓐᓂᑦ ᐅᖃᐅᓯᔅᓴᑐᐃᓐᓇᖅᑕᖃᖅᐹ?  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᓇᐃᓈᕐᓗᒍ, ᐃᒃᓯᕙᐅᑖᖅ, ᐱᓕᕆᐊᖃᖅᐳᖑ5 ᐃᓪᓗᓕᕆᔨᕐᔪᐊᒃᑯᑦ 
ᓇᓚᐅᑦᑖᖅᓯᒪᔭᖏᓐᓂᑦ.  ᑮᓇᐅᔭᐃᑦ ᑐᓂᕐᕈᑕᐅᕙᑦᑐᑦ ᐃᓪᓗᓄᑦ, ᑐᓴᖃᑦᑕᕋᑦᑕ ᑮᓇᐅᔭᐃᑦ ᐊᒥᒐᕐᓂᕋᖅᑕᐅᓪᓗᑎᒃ 
ᖃᐅᔨᓇᓱᒃᑐᖃᓚᐅᕐᒪᑦ ᓇᓕᐊᑦ ᓄᓇᓖᑦ ᐃᒡᓗᑖᖅᑐᕆᐊᖃᕐᓂᖅᐹᖑᒻᒪᖔᑕ.  
 
ᒥᑦᑎᒪᑕᓕᖕᒥ ᐃᒡᓗᖃᕆᐊᖃᕐᓂᖅᐹᖑᒻᒪᑕ, ᑎᑎᕋᖅᓯᒪᔪᓂᑦ ᓯᕗᓪᓕᖅᐸᐅᒻᒪᕆᓚᐅᕐᒪᑕ ᖃᐅᔨᓇᓱᒃᑎᓪᓗᒋᑦ 
ᐊᒻᒪ ᑕᐃᒪᙵᓂ ᓄᑖᒥᑦ ᒥᓂᔅᑕᑖᔪᖕᒪᑕ ᑕᕝᕙᓂ ᒥᓂᔅᑕᐅᕝᕕᖕᒥ, ᓱᓕ ᐃᓱᒫᓘᑕᐅᕙᒃᑐᑦ ᑕᕝᕙᐅᖕᒪᑕ 
ᑭᓯᐊᓂ ᑐᑭᓯᕗᒍᑦ ᖃᐅᔨᓇᓱᖕᓂᖓᓂᒃ ᐱᕚᓪᓕᖅᑎᑦᑎᔾᔪᑕᐅᔪᓐᓇᖅᑐᓂᑦ ᐃᒡᓗᑖᖅᑐᖅᑎᑦᑎᓂᕐᒥᑦ. 
ᖁᔭᓐᓇᒦᕈᒪᔭᕋ ᖃᐅᔨᓇᓱᓚᐅᕐᒪᑦ. ᐃᒡᓗᑭᒃᓴᓗᐊᖅᑎᓪᓗᒋᑦ, ᖃᐅᔨᓇᓱᒃᑐᐃᓐᓇᐅᒐᑦᑕ ᖃᓄᖅ 
ᐊᒥᓱᕈᕆᐊᖅᑎᑦᑐᓐᓇᕐᒪᖔᑦᑎᒍᑦ ᐃᒡᓗᐃᑦ ᓄᓇᕘᒥᑦ. ᒥᓂᔅᑕ ᐊᔭᐅᖅᑐᒃᑲᓐᓂᕈᒪᔭᕋ ᖃᐅᔨᓇᓱᐃᓐᓇᖁᓪᓗᒍ 
ᖃᓄᖅ ᐃᒡᓗᑖᖅᑐᒃᑲᓐᓂᕈᓐᓇᕐᒪᖔᑕ.  
 

 



ᕿᑎᖅᑰ, ᒪᐃ 9, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

674 

ᐅᖃᐅᓯᒃᓴᖃᓗᐊᕐᓇᖓ ᑭᓯᐊᓂ ᐃᑲᔪᖅᑐᑦᑎᐊᖅᐸᕋ ᐱᓕᕆᐊᕆᔭᖓᓄᑦ ᓲᖃᐃᒻᒪ 
ᐱᕚᓪᓕᒃᑲᓐᓂᖁᒐᓗᐊᕋᑦᑎᒍᑦ ᐃᒡᓗᖃᐅᓕᖅᑎᑦᑎᒃᑲᓐᓂᕋᓱᖕᓂᖅ. ᐊᑐᐊᒐᖓ ᕿᒥᕐᕈᔭᐅᓚᐅᕐᒪᑦ ᐃᒡᓗᓄᓪᓗ 
ᐊᑭᒋᑎᑕᐅᔪᖅ, ᓂᕆᐅᑉᐳᒍᑦ ᑕᑯᒌᕐᓂᐊᕋᓱᒋᓪᓗᑕ ᐃᒡᓘᑉ ᐊᑭᖓᓂᑦ ᕿᒥᕐᕈᓂᐅᓚᐅᕐᑐᖅ ᖃᖓᑦᑎᐊᒃᑯᑦ.  
 
ᐅᐊᑦᑎᐊᕈᒃᑲᓐᓂᖅ ᐊᐱᖅᓱᕐᓂᐊᕋᒪ ᒪᒃᐱᒐᕐᓂᑦ ᓂᑭᑦᑖᖅᓯᓂᑦᑎᓐᓂ. ᑕᕝᕙᐅᓪᓗᑎᒃ 
ᐅᖃᐅᓯᒃᓴᕆᑲᐃᓐᓇᖅᑕᒃᑲ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᖅᑐᖃᒃᑲᓐᓂᖅᐸ. ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᓄᐊᕐᓗᑕ. ᒪᒃᐱᒐᖅ 
12-5. ᐊᐱᖅᑯᓯᒃᓴᖃᐅᖅᑐᖃᖅᐸ? ᒪᒃᐱᒐᖅ 12-6, ᐊᐱᖅᑯᓯᒃᓴᖃᖅᑐᖃᖅᐸ. 
ᒪᒃᐱᖅᓯᑲᑕᑐᐃᓐᓇᑲᐃᓐᓇᕐᓗᑕ. ᐊᖏᖅᑕᐅᒋᐊᑐᖏᑦᑐᑦ ᒪᒃᐱᒐᖅ 12-6-ᒥ 12-13-ᒧᑦ. ᐊᐱᖅᑯᓯᒃᓴᐃᑦ. 
ᒪᒃᐱᒐᖅ 12-6, ᐊᐱᖅᑯᓯᒃᓴᖃᖅᑐᖃᖅᐸ.  
 
ᐊᐱᖅᑯᓯᒃᓴᖃᖅᑐᖃᖏᑉᐸᑦ ᓅᖔᕐᓂᐊᖅᑐᒍᑦ ᒪᒃᐱᒐᖅ 12-7-ᒧᑦ. ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᑦ. 
ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᖅ. ᐊᐅᓚᑦᑎᕖᑦ ᓇᐃᓈᖅᑕᐅᓯᒪᓂᖏᑦ 12-7. ᑕᕝᕙᓃᑦᑎᐊᕋᓗᐊᖅᐱᓯ? 
ᑕᕝᕙᓃᑦᑎᐊᖅᑐᐃᓐᓇᐅᕕᓰ? ᐊᐱᖅᑯᓯᒃᓴᖃᖅᑐᖃᖏᒻᒪᑦ. ᐊᖏᖅᑕᐅᒋᐊᑐᖏᑦᑐᖅ.  
 
ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᑦ. ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᖅ. ᐊᖓᔪᖅᑳᖃᕐᕕᒃ, 12-8. ᓄᓇᕘᒥᑦ 
ᐃᒡᓗᓕᕆᔨᕐᔪᐊᒃᑯᑦ. ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᖅ 12-9. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᒪᒃᐱᒐᖅ 12-9-ᒦᑦᑐᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᐅᓪᓗᒥ ᐊᑭᓕᒃᓴᕆᔭᕗᑦ ᒐᕙᒪᑐᖃᒃᑯᓐᓄᑦ ᐱᓪᓗᒋᑦ. ᑮᓇᐅᔭᓄᑦ 
ᐊᑐᖅᑐᐊᓚᐅᖅᑕᑦᑎᓐᓄᑦ, ᖃᔅᓰᓐᓇᕈᖅᐸᓪᓕᐊᒐᓗᐊᖅᐸᑦ? ᐅᓪᓗᒥᒧᑦ ᖃᓄᐃᓕᖓᓕᖅᐸᑭᐊᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᓕᒫᖅᑐᒋᑦ ᐊᑭᓕᒃᓴᐃᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒫᔾᔨ 31, 2002-ᖑᓚᐅᕐᒪᑦ ᑕᐃᒪᙵᓂ 203 ᒥᓕᐊᓐ 151,488 ᑖᓚᐅᓪᓗᑎᒃ. ᑖᒃᑯᐊ 3226-ᖑᔪᓄᑦ 
ᐃᒡᓗᓄᑦ ᐃᓗᐊᒍᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᒍᑦ ᐊᖏᖃᑎᒌᒍᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ: ᐊᑭᖏᖅᑲᐃ ᐋᖅᑭᒃᑕᐅᓯᒪᕙᑦ ᐅᕝᕙᓘᓐᓃᑦ ᐊᔾᔨᒌᖃᑦᑕᙱᓚᑦ ᒪᓕᒃᑐᑎᒃ ᕿᑐᕐᖏᐅᕈᑎᖏᓐᓂᑦ 
ᐅᓪᓗᒧᑦ ᒪᓕᒃᑐᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᐊᑭᖓ ᐋᖅᑭᒃᑕᐅᓯᒪᖃᑦᑕᕐᑐᖅ ᓇᒻᒥᓂᖁᑎᒋᔭᐅᔪᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᑖᒃᑯᐊ ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᐃᑦ ᐊᑭᓕᒃᓴᐃᔭᕐᓂᕐᒦᑦᑐᒍᑦ 
ᐊᒻᒪ ᐊᕕᒃᑐᖅᓯᒪᓂᐅᔪᓂᑦ ᐊᓪᓚᕝᕕᒋᔭᐅᔪᓂᑦ, 12-10. ᐊᐱᖅᑯᓯᒃᓴᖃᖅᐱᑦ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᒃᑐᖅᓯᒪᔪᓖᑦᑐᑦ ᐊᓪᓚᒡᕖᑦ ᐱᖓᓲᔪᓂᑦ ᐊᕕᒃᑐᖅᓯᒪᔪᓂᐅᕙ 
ᕿᑎᕐᒥᐅᓂᑦ, ᑭᕙᓪᓕᕐᒥᑦ ᐊᒻᒪ ᕿᑭᖅᑖᓗᖕᒥ ᑲᒪᒋᔭᖃᕐᓂᕐᒧᑦ ᐅᕝᕙᓘᓐᓃᑦ ᐃᑲᔪᕐᓂᖏᓐᓄᑦ ᓄᓇᓕᖕᓂ 
ᐃᒡᓗᓕᕆᔨᐅᔪᓂᑦ, ᕿᒥᕐᕈᓂᕐᒥᑦ ᑲᓐᑐᕌᓂᑦ? ᑕᐃᒫᕈᔪᒃ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.   
 
ᒥᓂᔅᑕ ᑭᐊᓪᕕᓐ ᐃᖕ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᙱᓚᖅ ᐅᖃᖅᑕᓕᒫᖏᓐᓂᑦ, 
ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᐅᔪᑦ ᐃᑲᔪᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᒻᒪ ᑳᓐᑐᓛᒃᓯᓂᐅᖃᑦᑕᕐᑐᖅ 
ᐊᒻᒪ ᒫᓐᓇᐅᓕᕐᑐᖅ ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑐᖅᑎᑦᑎᓇᓱᒃᑎᓪᓗᒋᑦ ᐊᒻᒪ ᐱᖁᑎᓂᑦ ᐊᐅᓚᑦᑎᓂᕐᒥᑦ 
ᐃᖅᑲᓇᐃᔭᖅᑎᓄᑦ ᑐᕌᖓᔪᓄᑦ ᐃᒡᓗᓄᑦ ᐃᓚᓕᐅᑎᓯᒪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖏᑦᑐᖓ ᑖᒃᑯᐊ 3 ᒥᓕᐊᓐ 618,000 ᖃᔅᓰᓐᓇᐅᓗᐊᕐᓂᕋᖅᑐᒋᑦ, 
ᑕᐃᒫᒃ ᐅᖃᖏᑦᑐᖓ. ᐃᓚᓕᐅᑎᓯᒪᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᒡᓗᖁᑏᑦ 
ᐊᒥᓱᕈᕆᐊᕐᓂᖃᖅᓯᒪᑐᐃᓐᓇᕐᒪᑕ 500,000-ᓂᑦ ᐅᑯᐊ ᓴᓇᔪᓕᕆᔨᒃᑯᓐᓂᙶᖅᑐᑦ, ᑖᒃᑯᐊ ᑕᓪᓕᒪᐃᑦ 
ᐊᕐᕌᒍᐃᑦ ᐃᖅᑲᓇᐃᔭᕐᕕᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᕕᒃᑐᖅᓯᒪᓂᐅᔪᑦ ᑕᑯᙳᐊᖅᑐᒋᑦ ᐱᖓᓲᕗᑦ 
ᐱᖁᑎᓂᑦ ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔮᒃᓴᐅᔪᑦ. ᐊᑕᐅᓯᖅ ᐊᑐᓂ ᐊᕕᒃᓯᒪᓂᐅᔪᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ.  
 
ᐅᐃᓕᐊᒻᔅ: ᖃᐅᔨᒪᓇᖓ ᑕᕝᕙᓃᖃᑕᐅᖕᒪᖔᑦ ᑭᓯᐊᓂ…(ᑐᓵᔨᑎᒍᑦ)…ᐃᒃᓯᕙᐅᑖᖅ, ᐊᐱᖅᑯᓯᕆᔪᒪᔭᕋ 
ᒪᒃᐱᒐᖅ 11-ᒦᑐᐃᓐᓇᕆᐊᖃᖅᑐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᖕᓃᑦᑐᒍᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᑳᓐᑐᕌᒃᓯᖃᑦᑕᕐᓂᕐᒧᑦ ᐱᔨᑦᓯᕈᑎᓂᑦ, 50,000, 
ᑭᓱᒧᑦ ᑖᒃᑯᐊ ᐊᑐᖅᑕᐅᔪᒃᓴᐅᑕᐅᖕᒪᑕ, ᐋᖅᑭᐅᒪᓂᖓᓅᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᕌᖓᔪᑦ ᓲᕐᓗ ᐅᖄᓚᐅᑎᓄᑦ ᐱᔨᑦᓯᕈᑎᒋᔭᐅᔪᓄᑦ, 
ᐊᒥᓱᓕᐅᕈᑎᓄᑦ ᐱᔨᑦᓯᕈᑎᒋᔭᐅᔪᓄᑦ ᐊᒻᒪ ᑕᐃᒪᐃᑦᑐᕈᔪᖕᓄᑦ ᑳᓐᑐᕌᒃᑕᐅᖃᑦᑕᖅᑐᓄᑦ ᐱᖓᓲᔪᓄᑦ 
ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑭᒃᑯᑐᐃᓐᓇᕐᓅᕙ, ᑭᒃᑯᑐᐃᓐᓇᕐᓂᑦ ᓇᓪᓕᐅᒃᑯᒫᖅᑖᖅᑎᑦᑎᓂᕐᒨᕙᖃᐃ ᐅᕝᕙᓘᓐᓃᑦ 
ᐱᖁᑎᓅᕙ. ᑭᒃᑯᑐᐃᓐᓇᕐᓄᑦ ᑐᕌᖓᕙ ᐅᕝᕙᓘᓐᓃᑦ ᐱᖁᑎᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᐃᒃᓯᕙᐅᑖᖅ ᐱᖁᑎᓄᓪᓗᐊᑕᐅᔪᖅ ᐅᖃᐅᓯᕆᑲᐃᓐᓇᖅᑕᓐᓄᑦ ᐊᒥᓱᕈᖅᑎᑦᑎᔾᔪᑎᓂᑦ 
ᐱᔨᑦᓯᕈᑎᖃᖅᑐᓄᑦ, ᐅᖄᓚᐅᑎᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑐᑭᓯᕗᖔ ᑕᒪᓐᓇ ᐅᖄᓚᐅᑎᓄᑦ ᓱᓇᒃᑯᑎᓄᑦ ᐊᒻᒪᓗ ᐊᒥᓱᓕᐅᕈᑎᓄᒃ ᐸᐃᑉᐹᓄᑦ, 
ᑳᓐᑐᕌᖃᖅᐱᑖ ᑖᒃᑯᓄᖓ ᐱᔨᑦᓯᖃᐅᑎᓄᑦ. 
 
ᐃᒫ ᐅᖃᕋᓱᐊᑐᐃᓐᓇᖅᑐᖓ ᓲᒻᒪᑦ ᑳᓐᑐᕌᑲᕆᐊᖃᖅᐱᑕ ᐅᖄᓚᐅᑎᓄᑦ ᐊᒻᒪᓗ ᐊᒥᓱᓕᐅᕈᑎᓄᑦ 
ᐸᐃᑉᐸᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖ. ᐃᑦᓯᕙᐅᑖ, ᑳᓐᑐᕌᓅᖓᒐᔭᖅᑐᖅ ᐱᔨᑦᓯᕋᐅᑎᓄᑦ 
ᐱᑕᖃᖅᑎᑦᓯᓂᕐᒥᑦ ᐊᒻᒪᓗ ᐋᖅᑭᖃᑦᑕᓂᕐᒧᑦ ᐊᒥᓱᓕᐅᕈᑎᓂᒃ ᐸᐃᐹᓂᒃ, ᐅᖄᓚᐅᑎᓄᑦ ᐊᒻᒪᓗ 
ᓱᓇᒃᑯᑎᖏᓐᓂᒃ ᐊᓪᓚᕝᕕᖃᕐᕕᒋᔭᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓖ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᐱᕆᓇᓱᓐᓂᐊᕈᒪ ᐊᓯᖏᓐᓄᑦ ᑮᓇᐅᔭᖅᑐᖅᑐᓄᑦ, ᑕᒪᒃᑯᓄᖓᐅᕚ ᐅᖄᓚᐅᑎᓄᑦ 
ᐊᒥᓱᓕᐅᕈᑎᓄᑦ ᐹᐃᑉᐸᓂᒃ ᐊᒻᒪᓗ ᐸᐃᑉᐹᖁᑎᒃᓴᓂᒃ. ᑕᒪᓐᓇ ᑐᑭᓯᐅᒪᓂᕆᒋᒐᒃᑯ ᐊᓯᖏᓐᓃᒐᔭᕆᐊᖅ 
ᑮᓇᐅᔭᖅᑐᖅᑐᐃᑦ. ᐊᒻᒪᓗ ᑳᑐᕌᓄᑦ ᐱᔨᑦᓯᕋᐅᑏᑦ 50 ᑕᐅᓴᓐ ᐊᓯᔾᔨᓚᐅᕐᓂᖏᒻᒪᑕ ᐊᑯᓂᑲᓪᓚ. 
 
ᑕᐃᒪᐃᒻᒪᑦ ᖃᐅᓕᓇᓱᒍᒪᖅᑲᐅᕗᖓ ᓱᓇᒨᒻᒪᖔᖅ. ᐊᓯᖏᓐᓄᑦ ᑮᓇᐅᔭᖅᑐᖅᑐᓄᑦ 264 ᑕᐅᓴᓐ ᐊᒻᒪᓗ 50 
ᑕᐅᓴᓐ ᑳᓐᑐᕌᓄᑦ ᐱᔨᑦᓯᕋᐅᑕᐅᔪᓄᑦ ᐊᔾᔨᒋᓐᓂᐊᖅᑐᕆᖅᑲᐅᒐᒃᑯ. ᓱᓇᒨᒻᒪᑕ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐊᑖᓂ ᐊᓯᖏᑦ ᑮᓇᐅᔭᖅᑐᖅᑐᐃᑦ 
ᐊᖏᓂᖅᓴᐅᓂᖓ ᐃᓪᓗᓕᕆᔨᒃᑯᑦ ᐃᓕᓐᓂᐊᕐᓂᒃᑯᑦ ᑲᑎᒪᓂᖃᕐᓂᕐᒧᑦ ᑮᓇᐅᔭᖃᖅᑎᑕᐅᓂᖓ, 200 ᑕᐅᓴᓐ. 
ᐊᓯᖏᓪᓗ ᓱᓇᑐᐃᓐᓇᕐᓄᑦ ᖃᕆᑕᐅᔭᓄᑦ ᐊᒻᒪᓗ ᐊᓯᖏᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓖ. ᐊᕐᕚᓗᒃ. ᐊᐱᖅᑯᑎᒃᓴᖅᑕᖃᒃᑲᓐᓂᖏᑉᐸᑦ, ᒪᑉᐱᕐᓗᒍ. ᐃᓪᓗᒋᔭᐅᒍᓐᓇᖅᑐᑦ 
ᐊᑭᑐᓗᐊᖏᑦᑐᓄᑦ ᐱᓕᕆᐊᑦ, 12-11. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᑖᓂ ᐊᓪᓚᕝᕕᖃᕐᕕᐅᑉ. ᐊᖏᖃᑎᒌᑲᐃᓐᓇᕐᐸᓪᓚᐃᖏᓇᑦᑕ 
ᐊᓪᓚᕝᕕᖃᕐᕕᖏᓐᓄᑦ ᐊᒻᒪᓗ ᑕᐃᒫᒃ ᐅᖃᖅᓯᒪᒻᒪᑦ, ᑐᑭᓯᐊᓐᖏᓐᓇᒪ ᓱᒻᒪᑦ ᐊᖏᖅᑕᐅᓯᒪᓐᖏᒻᒪᖔᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ: ᐃᓂᕐᑎᕆᓂᖅ ᐃᑦᓯᕙᐅᑕᖅ, ᐃᒃᓯᕙᐅᑕᖅ ᐊᐅᓚᑦᓯᔪᑑᒻᒪᑦ ᐊᓄᖅ ᖃᐅᓚᓂᖃᕐᒪᖔᖅ 
ᑲᑎᒪᓂᕐᒥᓂᒃ. ᐅᕙᖓ ᐅᕝᕙᓘᓐᓃᑦ ᐊᓯᖏᑦ ᒪᓕᒐᓕᐅᖅᑏᑦ ᐅᖃᐅᔾᔪᐃᒍᓐᓇᓚᒍᑦ ᐃᑦᓯᕙᐅᑕᕐᒥ  

ᐊᖏᕐᒪᖔᑕ ᐊᖏᓐᖏᒻᒪᒑᑕᓘᓐᓃᑦ, ᓱᓇᓂᒃ ᐊᖏᖅᑕᐅᒋᐊᓕᓐᓂᒃ ᐃᒃᓯᔭᐅᑕᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑕᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐄ, ᐊᕐᕚᓗᒃ. ᑐᑭᓯᐊᑦᓯᐊᑲᐃᓐᓇᖏᓐᓇᒃᑯᑦ ᖃᓪᓗᓈᑎᑑᑲᐃᓐᓇᕋᕕᑦ. 
 
ᐊᕐᕚᓗᒃ (ᑐᓵᔨᑎᒍᑦ): ᒪᓕᒐᓕᐅᖅᑎᑐᐃᓐᓇᐅᓪᓗᑕ, ᐅᕙᖓᑎᑐᑦ ᐊᒻᒪᓗ ᐃᒃᑲᕐᕆᐊᓗᑎᑐᑦ ᐅᕝᕙᓘᓐᓃᑦ 
ᐊᓯᖏᑎᑐᑦ, ᐅᖃᐅᔾᔪᐃᒍᓐᓇᖏᓐᓇᑦᑕ ᐃᒃᓯᕙᐅᑕᕐᒥ ᖃᓄᐃᒋᐊᖃᕐᒪᖔᖅ. ᑕᐃᒪᓐᓇ 
ᐃᓂᕐᑎᕆᓂᕋᐃᓂᖃᑲᐃᓐᓇᖅᐳᖓ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓗᒃ. ᓇᓗᓇᐃᕐᕕᒋᒋᐊᕐᓗᒋᖃᐃ ᒪᓕᒐᓕᐅᖅᑏᑦ. 
ᓇᓗᓇᐃᖅᓯᓐᖏᓗᐊᑲᐃᓐᓇᕋᒪᖃᐃ ᒪᑉᐱᒐᕐᓂ ᐅᕝᕙᓗᓐᓃ ᐱᒋᐊᕐᖓᕐᓂᖓᓂ ᐅᕙᓃᕝᕕᒋᓕᖅᑕᑎᓐᓄᑦ, 
ᐊᑖᓂ ᐃᓪᓗᓕᕆᔨᕐᔪᐊᒃᑯᑦ, 12-5 ᐊᖏᖃᑎᒋᒍᑎᑐᐊᕆᒋᐊᖃᖅᐸᕗᑦ ᐊᓯᖏᑦ ᖃᐅᔨᒪᐅᑎᑐᐃᓐᓇᐅᒻᒪᑕ. 
ᑕᐃᒪᐃᒻᒪᑦ ᐅᖃᐅᑎᖅᑲᐅᕙᒃᑲ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᕈᑦᓯ ᐊᐱᖅᑯᑎᒃᓴᖃᕈᑦᓯᓘᓐᓃᑦ ᖃᐅᔨᒪᐅᑎᓂᒃ 
ᒪᑉᐱᒐᕐᓂ ᐊᖏᖃᑎᒋᒍᑎᒋᒋᐊᑐᓐᖏᑕᕗᑦ. 
 
ᓇᓗᓇᐃᖅᓯᒋᐊᒃᑲᓐᓂᖅᐳᖓᖃᐃ. ᐊᑭᔅᓴᖃᖅᑐᓂᒃ ᐃᓪᓗᓃᑉᐳᒍᑦ, 12-11. ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᓂᕐᕈᑏᑦ ᐊᒻᒪ ᐃᑲᔫᑏᑦ, ᑭᓱᓄᑦ ᐊᑐᓪᓚᑦᑖᕋᓗᐊᕐᒪᑕ 
ᑕᒪᒃᑯᐊ ᑐᓂᕐᕈᑎᐅᔪᑦ ᐊᒻᒪ ᐃᑲᔫᑎᐅᔪᑦ.  ᓄᓇᓕᓐᓅᕚᑦ ᐅᕝᕙᓘᓐᓃᑦ ᐊᑭᓕᖅᑕᐅᔪᓐᓇᖅᑐᓄᑦ ᐃᓪᓗᓕᕆᓂᕐᓄᑦ?  
ᑭᒃᑯᓐᓄᑦ ᑐᓂᕐᕈᑎᖃᖅᐱᑕ ᐊᒻᒪ ᐃᑲᔪᖅᐱᑕ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᒃᑯᐊ ᑐᓂᕐᕈᑎᐅᔪᑦ ᐊᒻᒪ ᐃᑲᔫᑎᐅᔪᑦ 
ᑮᓇᐅᖅᑖᖅᑎᑦᑎᓂᕐᒨᕗᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ ᐊᐅᓚᑕᒥᓐᓂᒃ ᐊᐅᓚᑦᑎᔪᓐᓇᖁᓪᓗᖏᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓄᓇᓕᓕᒫᓅᑦ ᓄᓇᕗᒻᒥ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᕐᖓᓕᖅᑰᓕᕋᒪ.  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᔫᑳᓐᒨᖅᑲᖅᑰᖅᐸᑉᐳᑦ.  ᐋᒡᒐᐃ, ᐃᒃᓯᕙᐅᑖᖅ, ᓄᓇᕗᒻᒥ ᐃᓪᓗᓕᕆᔨᒃᑯᓐᓅᖅᑲᖅᐳᑦ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓇᓗᓇᐃᖅᓯᔪᒪᑐᐃᓐᓇᖅᑐᖓ ᓄᓇᕗᒻᒨᖓᒻᒪᑕ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐅᓪᓚᖃᑦᑕᕐᓂᕐᒧᑦ ᐊᒻᒪ ᐃᖏᕐᕋᔾᔪᑎᕗᑦ 75-ᑕᐅᓴᓐ.  
ᑭᒃᑯᑦ ᐊᑐᖃᑦᑕᖅᐸᑦ ᐊᐅᓪᓚᖃᑦᑕᕐᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ.  ᑭᓱᒨᖓᕙᑦ ᑖᒃᑯᐊ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐅᓪᓚᖃᑦᑕᕐᓃᑦ ᑕᐃᒃᑯᓄᓐᖓᐅᕗᖅ ᐱᓕᕿᐊᖃᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐃᓪᓗᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᑖᓂ 12-11, ᐊᐱᕆᔪᒪᑐᐃᓐᓇᖅᐳᖓ.   ᒪᓐᓇᐅᔪᖅ, 
ᐃᓚᖏᑦ ᐊᑭᓕᖅᓱᐃᒋᐊᖃᓚᐅᖅᑑᒐᓗᐊᑦ ᐃᓪᓗᒧᑦ ᐊᑐᖔᓕᖅᑐᑎᒃ ᐃᓪᓗᑖᕐᓂᕐᒧᑦ ᐊᐱᕆᔪᒪᕗᖓ ᑕᒪᓐᓇ 
ᖃᓄᐃᓕᖓᓕᕐᒪᖔᖅ ᒫᓐᓇ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ,  ᑐᑭᓯᓐᖏᓇᒃᑯ ᓇᓕᐊᓐᓂᓪᓚᑦᑕᖅ 
ᐅᖃᐅᓯᖃᕐᒪᖔᖅ.  ᑕᒪᓐᓇ ᐊᑲᐅᓐᖏᓕᐅᕈᑎᐅᓐᖏᓚᖅ ᒫᓐᓇᐅᔪᖅ ᐊᑭᓖᕙᑦᑐᓂᒃ ᐃᓪᓗᒧᑦ ᐃᓪᓗᒥᒃ 
ᓂᐅᕕᕐᓂᕐᒧᑦ ᑭᓯᐊᓂ ᐋᖅᑮᓯᒪᕗᒍᑦ ᓄᑖᓂᒃ ᐊᑐᖅᑕᐅᓂᐊᖅᑐᓂᒃ ᐱᓕᕆᐊᓄᑦ ᑕᒪᒃᑯᐊᓗ 
ᐃᓱᒪᔅᓴᖅᓯᐅᕈᑕᐅᒋᐊᓖᑦ, ᓲᕐᓗ ᐊᑐᖅᑐᐊᖅᑐᑦ ᓇᒻᒥᓂᖅᑖᖃᑦᑕᖅᑐᓄᑦ ᐱᓕᕆᐊᖅ ᐅᖃᐅᓯᕆᓯᒪᔭᕗᑦ ᑭᓯᐊᓂ 
ᑕᒪᓐᓇ ᐱᔭᕇᔭᖅᑕᐅᓚᐅᓐᖏᓚᖅ, ᒪᓕᒐᐃᑦ ᑕᒪᑐᒧᖓ ᐱᓕᕆᐊᓄᑦ ᓱᓕ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᖃᐅᔨᒪᕖᑦ ᐃᓕᔭᐅᓛᕐᒪᖔᖅ ᑭᖑᓪᓕᕐᒥ ᑮᓇᐅᔭᑎᒍᑦ 
ᐸᕐᓇᐅᑎᓕᕆᓕᕈᑦᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᓄᑦ ᐊᒻᒪ ᐊᑭᑐᔪᓄᑦ ᐊᕐᕌᒍ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᓕᑉᐳᖅ ᖃᓄᖅ ᐅᖃᐅᓯᖃᕐᒪᖔᖅ ᐃᓕᓯᒪᔪᓂᒃ. 
ᐱᓕᒻᒪᔅᓴᐃᓂᕐᒧᓪᓕ ᐱᓕᕆᐊᒥᒃ, ᐊᑭᐅᔪᓂᒃ ᕿᒥᕐᕈᓂᐅᑉᐸᑦ, ᐊᑐᖅᑐᐊᖅᑐᑦ ᓂᐅᕕᖃᑦᑕᕐᓂᖏᓐᓄᑦ, ᐃᓪᓗᐃᑦ 
ᑲᑎᓐᖓᔪᓄᑦ ᐱᓕᕆᐊᖅ, ᐱᓕᕆᐊᕆᔭᑦᑎᓐᓂᒃ, ᐊᑐᓕᕐᓂᐊᖅᑐᑦ 2-4 ᑕᖅᑮᑦ ᓈᑉᐸᑕ ᒪᓕᑦᑐᒋᑦ 
ᐱᓕᕆᐊᖑᕙᓪᓕᐊᓂᖏᑦ.  ᐅᖃᐅᓯᖃᖅᐸᑦ ᐃᑲᔫᑎᑕᖃᕐᒪᖔᖅ ᐃᓪᓗᓅᖅᑲᖅᑕᐅᔪᓄᑦ ᐃᒻᒪᖃ ᐊᑐᖅᑐᐊᖅᑐᓄᑦ, 
ᑕᒪᓐᓇ ᐅᖃᐅᓯᕆᔪᓐᓇᓐᖏᓚᕋ ᒫᓐᓇᐅᔪᖅ.  ᑕᒪᓐᓇ ᐃᓚᓕᐅᑎᓛᖅᐳᖅ ᐱᓕᕆᐊᒥᒃ ᕿᒥᕐᕈᓂᕐᒧᑦ 
ᐱᔭᕇᔭᐃᑎᓪᓗᑕ ᒪᓕᒐᕐᒥᒃ ᐊᒻᒪ ᓲᖃᐃᒻᒪ, ᑲᑎᒪᔨᕋᓛᑦ ᐅᖃᐅᓯᔅᓴᖃᒃᑲᓐᓂᕈᑎᒃ ᑕᒪᑐᒧᖓ 
ᐅᖃᕐᕕᖃᕈᓐᓇᓛᖅᐳᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᐄ, ᐊᑖᓂ 12-11, ᑲᒥᓴᓇᐅᑉ ᒪᑐᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓂᑦ, 
ᐅᖃᐅᓯᖃᖅᑲᐅᒻᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓂᐅᕕᕈᓐᓇᓛᕐᒪᑕ ᐃᓪᓗᒥᒃ ᐊᑐᖅᑐᐊᖅᑕᒥᓐᓂᒃ.  
ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ ᖃᓄᐃᓕᖓᓕᕐᒪᖔᖅ ᒫᓐᓇᐅᔪᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐃᖕ. 

ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᓪᓗᓄᑦ ᑲᑎᓐᖓᔪᓄᑦ ᐱᓕᕆᐊᖑᔪᖅ. ᒪᓐᓇᐅᔪᖅ 
ᐱᕙᓪᓕᐊᓇᓱᐊᖅᑐᒍᑦ ᐱᔭᕆᔭᖅᐸᓪᓕᐊᓇᓱᐊᖅᑐᒍ ᐃᓪᓗᓐᓂᒃ ᐃᓚᖏᓐᓂᒃ ᐊᒻᒪᓗ ᐊᔾᔨᒋᓐᖏᕈᓗᔭᖅᑐᓂᒃ 
ᑳᓐᑐᕋᒃᑕᕋᓱᐊᕈᑕᐅᔪᓂᒃ ᐊᒻᒪ ᐋᔨᖃᑎᒋᒍᑕᐅᔪᓂᒃ ᐱᔾᔪᑎᖃᖅᑐᓂᒃ ᐱᓇᓱᐊᕐᓗᑕ ᐃᓪᓗᓂᒃ 
ᐊᑐᕈᓐᓇᕐᓂᐊᖅᑕᑎᓐᓂᒃ ᑕᕝᕙᓂ. ᖁᔭᓐᓇᒥᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ. ᐃᒃᓯᕙᐅᑖᖅ. ᖃᐅᔨᒪᔪᖓ ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᓄᑦ 
ᑲᒪᓐᖏᑦᑐᒍ ᑭᓯᐊᓂᓕ ᐃᓱᒪᔪᖓ ᐊᖅᑭᒃᓯᒪᔪᖃᕆᐊᖓᓂ, ᐸᕐᓇᒍᑎᖃᕐᓯᒪᕕᓯ ᑕᒪᒃᑯᐊ ᓄᓇᓕᐅᔪᑦ 
ᒥᑭᓂᕐᓴᐅᔪᑦ ᓄᓇᕗᒻᒥ ᐃᓪᓗᖁᑎᖃᓗᐊᓐᖏᑦᑐᓂ ᖃᓄᖅ ᑕᒪᒃᑯᐊ ᐃᓪᓗᖁᑎᑕᒃᑲᓐᓂᕈᓐᓇᕐᒪᖔᑕ 
ᐅᕝᕙᓘᓐᓃᑦ ᐃᓪᓗᓕᐅᖅᑎᒃᓴᓂᒃ. 
 
ᐃᒪᐃᓕᓇᓱᐊᖅᑐᖓ ᓂᐅᕕᕈᓐᓇᕈᑦᓯ ᐊᒥᓱᑲᓪᓚᐅᔪᓂᒃ ᐃᓪᓗᓂ ᑲᒻᐸᓂᐅᔪᒥᒃ ᐊᒻᒪᓗ ᓂᐅᕐᕈᑎᒋᓗᒋᑦ 
ᓄᓇᓕᓐᓂ. ᐊᒥᓱᓇᕐᓗᒋᑦ ᓂᐅᕕᕈᑦᓯᐅᒃ ᐊᑭᑭᓐᓂᕐᓴᐅᒐᔭᕐᒪᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ ᑕᐃᒪᒃᓴᐃᓐᓇᖅ 
ᐅᑎᖅᑕᑐᖁᑎᖃᕐᒪᑕ ᑮᓇᐅᔭᓂᒃ ᐊᒥᐊᓗᓐᓄᑦ ᐊᒻᒪᓗ ᐅᖅᓱᐊᓗᓐᓄᑦ. 
 
ᑕᐃᒪᐃᑦᑐᒥ ᐋᖅᑭᒃᓯᓇᓱᐊᖅᐱᓯ ᐃᓪᓗᓕᕆᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᓄᖓ ᐱᔾᔪᑎᖏᓐᓄᑦ ᐊᒻᒪᓗ 
ᑕᐃᒪᐃᒍᑎᖏᓐᓄᑦ ᓄᓇᕗᒻ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐊᖅᑭᒃᓯᒪᓂᖏᑦ, ᑖᒃᑯᐊ ᐃᓚᒃᑯᖓᒻᒪᑎᒃ ᐊᒻᒪᓗ 
ᑕᐃᒪᒃᓴᐃᓐᓇᖅ ᐅᑎᖅᑕᖅᑐᔭᖅᐳᑦ ᑮᓇᐅᔭᐃᑦ. 
 
ᑕᐃᒪᓕ, ᑕᒪᒃᑯᐊ ᑮᓇᐅᔭᑎᒍᑦ ᐃᓪᓗᓂ ᓂᐅᕕᕈᑕᐅᔪᑦ ᑕᕝᕗᖓᓪᓗᐊᖅ ᑕᕝᕗᖓᓪᓗᐊᖑᓐᖏᑦᑐᖅ 
ᐱᓕᕆᐊᓄᑦ ᑕᒪᒃᑯᓄᖓ ᐃᓪᓗᓄᑦ ᓂᐅᕐᕈᑕᐅᔪᓄᑦ, ᑕᐃᒃᑯᐊ ᓂᐅᕕᕈᑕᐅᔪᑦ ᐅᑎᖅᐸᒃᑐᑦ ᓄᓇᕗᒻᒥ 
ᐃᓪᓗᓕᕆᕐᔪᐊᑯᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓐᓇᕐᓗᑎᒃ. ᑕᐃᒪᓕ ᑕᒪᓐᖓ ᑕᑯᓐᓇᖅᑐᒍ, 
ᑲᑎᓐᖓᔪ ᐃᓪᓗᐃᑦ ᐃᓱᒪᒋᔭᐅᓂᖏᑦ ᐱᓇᓱᐊᖅᑕᕗᑦ, ᖃᐅᔨᒪᔪᓯ, ᓂᐅᕐᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᑕᒪᒃᑯᐊ 
ᑮᓇᐅᔭᐃᑦ ᐅᑎᕐᓂᐊᖅᑐᑦ ᐊᒻᒪ ᐊᑐᖅᑕᐅᑲᓐᓂᕐᓗᑎᒃ ᐊᓯᖏᓐᓄᑦ ᑮᓇᐅᔭᓕᐅᕈᑎᒃᓴᐅᓗᑎᒃ. 
 
ᑕᐃᒪᓕ ᐃᒪᐃᓕᐅᖅᑐᑦ ᑖᒃᓱᒧᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐋᖅᑭᒃᓯᒪᓂᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᐅᖃᐅᓯᖃᓐᖏᑦᑐᖓ ᐊᑯᓂᒧᑦ ᑮᓇᐅᔭᓕᐅᕈᑕᐅᓇᓱᐊᕐᓂᖏᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᐃᒪᐃᓕᐅᕋᓱᐊᖅᑐᖓᓕ ᓇᓂᓯᔪᓐᓇᕈᑦᑕ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ ᓇᑭᒃᑭᐊᖅ ᓯᓚᕐᔪᐊᒥ 
ᓇᒻᒪᒃᑲᔭᖅᑐᓂᒃ ᓄᓇᕗᒻᒧᑦ, ᐃᓱᒪᒋᐊᕈᓐᓇᖅᐱᓯ ᐊᒥᓱᓇᕐᓗᒋᑦ ᓂᐅᕕᕐᓗᒋᑦ, 100 ᓂᓪᓗᓐᓂᑦ ᐃᓪᓗᓂᒃ 
ᕿᑭᖅᑖᓗᒻᒧ 50 ᐃᓪᓗᐃᑦ, ᑭᖑᕙᓪᓕᖅ 45 ᐅᕝᕙᓗᓐᓂᑦ 50 ᕿᑎᕐᒥᐅᓄᑦ ᑲᑎᓐᖓᓗᑎᒃ. 
 
ᐊᒻᒪᓗ ᑕᐃᒃᑯᐊ ᐃᓪᓗᖃᕋᔭᖅᑐᑦ ᐊᑐᖅᑐᐊᕋᓱᐊᕋᔭᖅᐳᑦ ᑮᓇᐅᔭᓂᒃ ᑮᓇᐅᔭᒃᑯᕕᐅᔪᓂᒃ 
ᓂᐅᕕᕋᓱᐊᖅᑎᓪᓗᒋᑦ ᐊᑭᑐᓗᐊᓐᖏᑦᑐᓂᒃ ᑕᒪᒃᑯᐊ ᑮᓇᐅᔭᓕᐅᕈᑎᒋᔪᓐᓇᕐᓗᒋᑦ ᓂᐅᕕᖅᑕᐅᔪᑦ 
ᐊᒥᓱᓇᕐᓗᒋᑦ ᐅᑎᕈᓐᓇᕐᓗᑎᒃ ᐅᑎᖅᑕᖅᑐᓄᑦ ᑮᓇᐅᔭᓄᑦ ᐊᕐᕋᒍᓐᓂᒃ ᒪᕐᕈᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑐᖅ ᐱᐅᔪᒥᒃ 
ᐊᒻᒪᓗ ᖃᐅᔨᒪᓪᓗᖓ ᐃᓪᓗᓕᕆᓂᕐᒧᑦ ᒥᓂᔅᑕᐅᖃᑦᑕᕐᓯᒪᓪᓗᖓ ᒐᕙᒪᐅᓚᐅᕐᓯᒪᔪᓄᑦ ᕿᓚᒥᑯᓗᒐᓗᐊᖅ 
ᐊᒻᒪᓗ ᒪᓐᓇᐅᔪᖅ ᐊᖓᔪᖅᑲᑎᓄᑦ ᐅᖃᐅᑦᔭᐅᖏᓐᓇᕋᑦᑕ ᑲᒻᐸᓂᐅᔪᑦ ᖃᓪᓗᓇᑦ ᓄᓇᐊᓐᓂᒃ 
ᓂᐅᕐᕈᑎᖃᕋᓱᐊᖅᑐᓂᒃ ᐃᓪᓗᓂᒃ ᓴᓇᓯᒪᕙᒋᖅᑐᓂᒃ ᐊᒻᒪᓗ ᑭᓯᐊᓂᓕ ᑕᒪᒃᑯᐊ ᐊᑭᖏᑦ 
ᕿᒥᕐᕈᑦᑎᐊᕆᐊᖃᕋᔭᕐᒥᒐᑦᑎᒍᑦ. ᐊᑭᑐᓗᐊᓐᖏᓪᓗᑎᒃ  ᐃᓪᓗᐃᑦ. 
 
ᑕᐃᒪᒃᓴᐃᓇᖅᑕᐅᖅ, ᒐᕙᒪᒋᓚᐅᖅᑕᕗᑦ, ᐊᒻᒪᓗ ᐊᖏᕐᓯᒪᓪᓗᑎᒍ ᐊᑐᐊᒐᕆᓚᐅᖅᑕᖏᑦ  ᒪᓐᓇᔪᑦ, 
ᐊᑐᕋᓱᐊᕐᓗᒋᑦ ᓴᓇᓯᒪᓂᖏᑦ ᑭᒃᑯᑐᐃᓐᓇᕐᓄᑦ ᐃᓪᓗᐃᑦ ᑮᓇᐅᔭᓕᐅᕈᑕᐅᓇᓱᐊᕐᓗᓂ ᑕᒪᒃᑯᓇᓐᖓᑦ 
ᐃᓱᒪᒋᔭᐅᓂᖏᓐᓂᒃ ᑳᓐᑐᕋᒃᑕᐅᓯᒪᔪᑦ ᐊᒻᒪᓗ ᒥᑭᔪᑦ ᐱᓕᕆᕕᐅᔪᑦ ᐱᓯᒪᔭᕗᑦ ᑕᖅᑲᑲᐅᒻᒪᑕ, ᐱᓗᐊᖅᑐᒥᒃ 
ᒥᑭᓂᕐᓴᐅᔪᓂ ᓄᓇᓕᐅᔪᓂ ᑕᐃᒃᑯᐊ ᑮᓇᐅᔭᓕᐅᕈᑎᒃᓴᖃᓗᐊᖅᑎᓐᓇᒋᑦ. 
 
ᑕᒪᔾᔭᓕ ᐃᓚᒋᒻᒪᒍ, ᖃᐅᔨᒪᔪᓯᒥ, ᑭᓪᓕᖓ ᑮᓇᐅᔭᓕᐅᕐᓂᕐᒧᑦ ᐃᓱᒪᓕᐅᕈᑕᐅᔪᑦ, ᑕᐃᒪᓕ, 
ᐃᓪᓗᖃᖅᑎᑦᑎᓗᑕ ᑕᐃᒪᐃᒃᐸᑲᑦᑕ ᒫᓐᓇᐅᔪᖅ. ᐅᖃᕋᓱᐊᓐᖏᑦᑐᖓ ᐊᓯᑦᔨᒐᔭᓐᖏᓇᑦᑕ ᑭᓯᐊᓂᓕ ᑕᒪᓐᓇ 
ᐃᓱᒪᒋᔭᐅᔭᕆᐊᖃᕐᒪᑦ ᐃᓱᒪᓕᐅᖅᑎᓪᓗᑕ ᖃᓄᖅ ᐃᓪᓗᑕᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᐃᒃᓯᕙᐅᑖ. ᐃᓱᒪᓇᓱᐊᕈᓐᓇᕿᑦ ᑕᒪᓐᓇ ᕿᒥᕐᕈᑲᓐᓂᕐᓗᒍ ᕿᒥᕐᕈᒋᐊᑲᓂᑦᑕᕈᕕᐅᒃ 
ᐃᓪᓗᑭᕐᓱᕐᓂᐅᔪᖅ ᐊᔾᔨᐅᑎᓪᓗᒍ ᑮᓇᐅᔭᓕᐅᕈᑕᐅᔪᓐᓇᖅᑐᓄ ᒥᑭᓂᕐᓴᐅᔪᓄᑦ ᓄᓇᓕᐅᔪᓄᑦ. 
ᑮᓇᐅᑦᔭᒃᓴᒃᓴᓂ ᓴᖅᑭᓗᐊᓐᖏᑦᑐᒐᓗᐊᖅ ᐃᓪᓗᓕᐅᕐᓗᓂ ᐊᒥᓱᓗᐊᓐᖏᑦᑐᓂᒃ ᐃᓪᓗᓂ ᕿᓚᒥᑯᓗᒃ 
ᓴᓇᔭᐅᓗᑎᒃ. ᑭᓯᐊᓂᓕ ᓴᖅᑭᕗᖅ ᓱᓕ ᐊᖏᔪᑲᓪᓚᐅᔪᓂᒃ ᑭᓇᐅᔭᓂᒃ ᐊᑭᖏᓐᓂᒃ ᐅᓪᓗᒥ ᒐᕙᒪᒃᑯᓐᓄᑦ. 
ᐊᑲᖅᓴᖏᓐᓂᕋᖅᓯᒪᔪᖃᓐᖏᓚᑦ ᑭᒃᑯᑐᐃᓐᓇᐃᑦ ᐃᓚᓕᐅᑎᓪᓗᒋᑦ ᐃᓪᓗᓕᐅᖅᑏᑦ. 
 
ᐃᓪᓗᑖᖅᓯᒪᒍᕕᑦ ᐃᑲᔫᑎᒃᑰᖅᑐᓂᒃ ᐃᓪᓗᒧᑦ ᓇᒻᒥᓂᖃᕈᓐᓇᖅᑐᑦ ᐊᑭᓕᖅᓱᖅᑕᐅᓐᖏᑦᑐᓂᒃ ᓄᐊᑕᐅᒪᔪᖃᖅᐳᑦ.  
ᐅᖃᐅᓯᖃᑐᐃᓐᓇᓐᖏᓚᖓ ᐊᑭᓕᖅᓱᖅᑕᐅᒪᔪᓂᒃ ᓄᐊᑕᐅᒪᔪᓂᒃ, ᐊᒻᒪ ᐊᑭᖃᕋᔭᓐᖏᓚᑦ ᒐᕙᒪᒃᑯᓐᓄᑦ 
ᐊᒥᓱᑲᓪᓚᓐᓂᑦ ᐊᕐᕌᒍᓂᒃ ᐃᓪᓗᐃᑦ ᓂᐅᕕᖅᑕᐅᖃᑦᑕᖅᐸᑕ ᑮᓇᐅᔭᒃᑯᕕᒃᑯᑦ, ᐊᑭᓕᕋᕐᓂᖅᑐᑎᒃ.  40-ᑕᐅᓴᐅᑉᐸᑕ 
ᐃᓪᓗᒧᑦ ᐆᑦᑑᑎᒋᓗᒍ, ᐃᖃᓗᓐᓂ ᐊᑭᐅᒃᑲᔪᑦᑑᓐᖏᓪᓗᒍ ᑕᒫᓂ 200-ᑕᐅᓴᓐ ᐱᖓᓱᓂᒃ ᐃᓪᓕᕈᓯᓕᒻᒧᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᔭᐃᓐᓇᕆᖁᓪᓗᓯ.  ᐊᑭᓕᕋᕐᓂᖅᑐᑦ ᐃᓪᓗᐃᑦ 12-11 ᐊᒻᒪ 12-12 
ᑖᒃᑯᐊᓴᐃᓐᓇᐅᒻᒪᑎᒃ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᐅᓯᖓ ᑐᓴᕈᒥᓇᖅᐳᖅ.  ᐄ, ᑕᒪᓐᓇ 
ᖃᐅᔨᒋᐊᒃᑲᓐᓂᕈᓐᓇᕋᔭᖅᐸᕗᑦ ᐊᒻᒪ ᕿᒥᕐᕈᓗᑎᒍ ᑕᐃᒪᐃᖏᓐᓇᖃᑦᑕᖅᓯᒪᒐᑦᑕ ᓴᖅᑮᓇᓱᐊᖅᑐᑕ 
ᐊᑭᓕᖅᓱᕋᕐᓂᖅᑐᓂᒃ ᐃᓪᓗᓂᒃ ᐊᒻᒪ ᐊᐅᓚᓂᖃᑦᑎᐊᖅᑐᓂᒃ ᐃᓪᓗᑖᖅᑎᑦᑎᖃᑦᑕᕐᓂᕐᒧᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ ᐊᕐᕚᕐᓗᒃ.  Hᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᓇ ᒥᔅᓵᓅᖓᕗᖅ ᐊᑭᓕᔅᓴᐃᑦ ᐃᓪᓗᓕᕆᔨᒃᑯᓐᓄᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᓄᑦ.  ᖃᐅᔨᒪᕗᖓ ᐊᓯᖏᑦ ᐊᔅᓱᕈᕈᑎᖃᖃᑦᑕᕐᒪᑕ ᓄᐊᑦᑎᒐᓱᐊᖅᑐᑎᒃ ᑮᓇᐅᔭᓂᒃ 
ᐊᑐᕈᓐᓇᕋᔭᖅᑕᖏᓐᓂᑦ ᓴᓇᒋᐊᖅᑎᑦᑎᓂᕐᒧᑦ ᐊᓯᖏᓐᓄᓪᓗ.  ᖃᐅᔨᔪᒪᑐᐃᓐᓇᖅᐳᖓ ᖃᓄᑦ ᐃᓪᓗᓕᕆᔨᕐᔪᐊᒃᑯᑦ, 
ᐃᒻᒪᖃ, ᖃᓄᖅ ᐃᑲᔪᖅᐸᒻᒪᖔᑕ ᓄᓇᓕᓐᓂᑦ ᓄᐊᑦᑎᑎᓪᓗᒋᑦ ᐊᑭᓕᔅᓴᓂᒃ ᐊᑐᓂᑦ ᑲᑐᔾᔨᖃᑎᒌᓂᒃ.   

ᐅᔨᒋᐊᕋᓱᐊᑐᐃᓐᓇᖅᐳᖓ ᖃᓄᖅ ᐃᑲᔪᖅᐸᒻᒪᖔᖅᓯᐅᒃ, ᐅᕝᕙᓘᓐᓃᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 
ᐱᓕᕆᐊᖃᖅᐹᑦ ᑕᒪᑐᒥᖓ.  ᖃᐅᔨᔪᒪᑐᐃᓐᓇᖅᐳᖓ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᑐᓂᑦ ᐊᕕᑦᑐᖅᓯᒪᔪᑦ ᓄᓇᓖᑦ ᐊᕕᑦᑐᖅᓯᒪᔪᓂᒃ 
ᐱᓕᕆᔩᑦ ᐱᓕᕆᐊᖃᖅᐳᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓂᒃ ᐃᓚᖏᒍᑦ ᐊᐅᓚᑕᖏᑦ ᐃᑲᔪᖅᓱᖅᑕᐅᓪᓗᑎᒃ.  
ᐱᓕᕆᖃᑎᖃᖅᐸᑉᐳᑦ ᓄᐊᑦᑎᑦᑎᐊᕈᑎᔅᓴᐅᒐᔭᖅᑐᓂᒃ ᐊᑭᓕᔅᓴᓂᒃ.   
 
ᐊᑕᖏᖅᑐᑎᒍᑦ ᐊᑭᓖᑎᑦᑎᓂᖅ ᐱᐅᔪᖅ ᓄᓇᕘᓕᒫᑎᒍᑦ 87 ᐳᓴᐅᓪᓗᓂ ᐊᑭᖃᖅᑎᑕᐅᔪᓂᑦ. ᓇᓗᓇᓐᖏᑦᑐᖅ 
ᐱᐅᓯᒃᑲᓐᓂᕆᐊᕈᓐᓇᖅᑐᖅ ᐊᒻᒪ ᐱᓇᓱᐃᓐᓇᕐᓂᐊᖅᑐᒍᑦ ᐱᐅᓯᒃᑲᓐᓂᖁᓪᓗᒍ. ᑲᔪᓯᓂᐊᖅᐳᒍᑦ 
ᐱᓕᕆᖃᑎᖃᖃᑦᑕᕐᓗᑕ ᓄᓇᓕᓐᓂᑦ ᐃᓪᓗᓕᕆᔨᓂᒃ ᑕᒪᑐᒧᖓ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᑭᐅᔾᔪᑎᓐᓄᑦ.  ᖃᐅᔨᒪᔪᒪᑐᐃᓐᓇᖅᑲᐅᕗᖓ ᑕᒪᓐᓇ ᐅᖃᐅᓯᐅᒐᓗᐊᕐᒪᖔᖅ.  
ᖃᐅᔨᔪᒪᑐᐃᓐᓇᖅᐳᖓ ᑕᒪᑐᒥᖓ ᑐᓵᑦᑎᐊᕋᓗᐊᕐᒪᖔᖅᑕ ᐱᐅᓐᖏᓕᒋᐊᒃᑲᓐᓂᓚᐅᓐᖏᓐᓂᖓᓂ ᑕᒪᒃᑯᐊ.  
ᐅᖁᐅᓯᖃᕈᒪᑐᐃᓐᓇᕋᑖᖅᐳᖓ ᓴᓇᒋᐊᕐᓂᕐᒨᖓᔪᓂᒃ ᑕᒪᒃᑯᓄᖓ ᐃᓄᓐᓄᑦ.  ᐅᖃᖅᑲᐅᒐᒪ ᐅᐊᑦᑎᐊᕈ ᐊᒻᒪ 
ᐃᓚᖏᑦ ᐊᔅᓱᕈᖃᑦᑕᕐᒪᑕ ᐊᖑᒻᒪᑦᑎᒐᓱᐊᖅᑐᑎᒃ.  ᐃᓪᓗᓕᕆᔨᒃᑯᑦ ᐃᓪᓗᖏᓐᓃᒃᑲᓗᐊᖅᑐᑎᒃ ᐊᑐᖅᑐᐊᖅᑐᑎᒃ, 
ᓱᓕ ᐊᑭᓕᔅᓱᖅᑕᖏᓐᓄᑦ ᐊᖑᒻᒪᑦᑎᔪᓐᓇᖅᐸᓐᖏᒻᒪᑕ. 
 
ᐃᓚᖏᑦ ᐊᑐᖅᑐᐊᖅᑐᑦ ᐅᖃᖃᑦᑕᖅᐳᑦ ᐃᓪᓗᒥᓐᓂᒃ ᐋᖅᑮᒋᐊᖁᔨᓪᓗᑎᒃ  ᑭᓯᐊᓂ ᑕᐃᒪᐃᒍᓐᓇᓐᖏᓚᖓ 
ᐊᑭᓕᔅᓴᖏᑦ ᐱᓪᓗᒋᑦ.  ᐊᔅᓱᕈᕐᓇᑐᒻᒪᕆᐅᕙᒻᒪᑕ ᑕᐃᒪᐃᑎᓪᓗᒋᑦ.  ᓱᒋᐊᕈᓐᓇᖅᐱᑖ ᑕᒪᒃᑯᓄᖓ 
ᐊᔅᓱᕈᕈᑎᖃᖃᑦᑕᖅᑐᓄᑦ ᓴᓇᖁᔨᔪᓄᑦ ᐃᓪᓗᒥᓐᓂᒃ ᓴᓇᔭᐅᔪᓐᓇᖏᑦᑐᓂᒃ.  ᐊᑕᐅᓯᖅ ᒪᕐᕉᓪᓘᓐᓃᒃ ᐅᕙᓐᓄᑦ 
ᐅᐸᒍᑎᓯᒪᓕᕐᒪᑎᒃ ᑕᒪᑐᒧᖓ ᑭᓯᐊᓂ ᐅᕙᓐᓄᑦ ᑭᐅᔪᓐᓇᕈᕕᑦ ᒫᓐᓇᐅ ᑕᐃᑲᓐᖓᑦ ᐱᒋᐊᕐᓂᐊᖅᐳᒍᑦ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᑖᓐᓇ ᐃᒃᓯᕙᐅᑖᖅ, ᑭᐅᑦᑎᐊᑯᓗᒐᒃᓴᐅᒐᓂ ᑭᓯᐊᓂ ᐱᔾᔪᑎᖃᖅᐸᑦ ᐃᒡᓗᖃᖅᑎᐅᔪᓄᑦ 
ᓱᕋᑦᑎᖅᑕᐅᓂᑰᔪᓂᑦ ᓴᓂᐊᓂᑦ ᐋᖅᑭᐅᒪᐃᓐᓇᖅᑎᑦᑎᖃᑦᑕᕐᓂᐅᑉ, ᑖᒃᑯᐊ ᒪᕐᕉᒃ ᐊᔾᔨᒌᖏᒻᒪᑏᒃ.  
 
ᐃᒡᓗᖃᖅᑎᐅᔪᑦ ᓱᕋᐃᖃᑦᑕᕐᒥᖕᒪᑕ ᑭᓇᑐᐃᓐᓇᕐᓗ ᐱᔾᔪᑎᒃᓴᖃᖏᒃᑯᓂ ᑕᒪᓐᓇ ᐱᔾᔪᑕᐅᔪᓐᓇᕐᒥᖕᒪᑦ. 
ᐋᖅᑭᐅᒪᐃᓐᓇᖅᑎᑦᑎᓂᕐᒧᐊᖓᒍᓂ ᑭᓇᑐᐃᓐᓇᖅ ᓇᖕᒥᓂᕐᓱᖅᑐᖅ ᐅᕝᕙᓘᓐᓃᑦ ᐊᑐᖅᑐᐊᖅᑎᐅᔪᖅ 
ᐊᑭᓕᒃᓴᖃᕈᓂ ᑲᒪᒋᔭᐅᔭᕆᐊᖃᕋᓗᐊᕐᒪᑦ. ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᐊᒐᖁᑎᒋᔭᐅᖏᒻᒪᑦ ᓴᓇᔭᕆᐊᖃᖅᑐᓂᑦ 
ᑲᒪᖃᑦᑕᖏᓐᓂᖅ ᐊᑭᓕᒃᓴᖃᑐᐊᖅᐸᑦ ᐃᒡᓗᖃᖅᑎᐅᔪᖅ.  
 
ᐅᖃᖏᑦᑐᖓ ᓄᓇᓕᖕᓂ ᐃᒡᓗᓕᐅᕆᔨᐅᔪᑦ ᑕᐃᒫᒃ ᐊᑐᐊᒐᖃᖏᓐᓂᕋᕐᓗᒋᑦ ᐊᔭᐅᖅᑐᐃᖃᑦᑕᕐᓂᖅ 
ᐊᑭᓖᑎᑦᑎᖃᑦᑕᕐᓂᐅᔪᒥᑦ, ᐊᖏᓐᓂᖅᓴᓂᑦ ᐊᑭᓕᒃᓴᐃᑦ ᐊᑭᖃᖅᑎᑕᐅᓂᖏᓐᓂᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ.  

Hᐊᕕᐅᔭᖅ: ᒪᒥᐊᓇᖅ, ᑐᑭᓯᓇᖅᑎᑲᐃᓐᓇᖏᓐᓇᒪ ᐃᒻᒥᓂᒃ. ᓇᓗᓇᐃᖅᓯᓪᓗᐊᑲᐃᓐᓇᕋᓗᐊᕋᒪ ᐅᖃᕋᕕᑦ 
ᐃᒡᓗᖃᖅᑎᐅᔪᑦ ᓱᕋᐃᖃᑦᑕᕐᓂᖏᓐᓂᑦ, ᑕᕝᕙᓂ, ᓄᐊᑉᐸᓪᓕᐊᑐᐃᓐᓇᖅᑎᓪᓗᒋᑦ ᓱᕋᒃᓯᒪᔪᖃᖅᑎᓪᓗᒍ. 
ᐊᑭᓕᒃᓴᐃᑦ ᓄᐊᑉᐸᓪᓕᐊᖃᑦᑕᕐᒪᑕ ᐃᒡᓗᖃᖅᑎᐅᔪᑦ ᓱᕋᐃᓯᒪᑎᓪᓗᒋᑦ, ᐊᒥᓱᕈᖅᐸᓪᓕᐊᖃᑦᑕᕐᒪᑕ ᐊᕐᕌᒍᐃᑦ 
ᐊᓂᒍᖅᐸᓪᓕᐊᑎᓪᓗᒋᑦ ᐃᓚᖏᓐᓄᑦ ᐃᒡᓗᖃᖅᑐᓄᑦ 12-ᒥ 15-ᒧᑦ ᐊᕐᕌᒍᐃᑦ ᐊᓂᒍᖅᑎᓪᓗᒋᑦ ᑕᐃᒪ 
ᐅᖃᐅᑎᑲᐃᓐᓇᕋᒃᑭᑦ ᐊᒻᒪ12 ᐊᕐᕌᒍᐃᑦ ᐃᓗᐊᓂ ᖃᐅᔨᒪᒐᕕᑦ ᑕᐃᒪ ᐃᒡᓗᖃᖅᑎᐅᔪᓄᑦ ᓱᕋᒃᑕᐅᓯᒪᖃᒃᑕᕐᒪᑕ 
ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᑐᐃᓐᓇᖅᐸᒃᑐᑎᒡᓗ.  
 
ᐃᓛᓐᓂᒃᑯᑦ ᐃᒡᓗᖃᖅᑎᐅᔪᓂᐅᖃᑦᑕᖅᑐᓂ, ᑐᓴᖃᑖᕆᒃᑭᑦ ᐄᓛᒃ, ᐃᒡᓗᖃᖅᑎᐅᔪᓂᐅᖃᑦᑕᕐᒪᑦ ᐊᒻᒪ ᐃᓚᒌᓄᑦ 
ᓱᕈᓯᕐᓄᓪᓗ ᑭᓯᐊᓂ ᐅᖃᐃᓐᓇᖃᑦᑕᕐᒪᑕ ᐃᒡᓗᖏᑦ ᓴᓇᔭᐅᔭᕆᐊᖃᕐᓂᕋᖅᑐᓂᒋᑦ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᐊᖓᑐᐃᓐᓇᕆᐊᖃᕆᓪᓗᓂ ᓯᕗᓂᒃᓴᑦᑎᓐᓂ ᓱᖁᑎᒋᖏᒃᑯᑦᑎᒍᑦ ᐊᕐᕌᒍᓄᑦ  
10-ᓄᑦ 15-ᓄᓪᓘᓐᓃᑦ ᓱᖁᑎᒋᖏᒃᑯᑎᒍᑦ ᐊᑭᓕᕋᒃᓴᐅᔪᓐᓃᕐᓇᕆᔭᐅᓲᖑᒻᒪᑦ ᐃᒡᓗᖃᖅᑎᐅᔪᓄᑦ ᓱᕋᒃᑕᐅᓂᑰᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᐊᓪᕕᓐ ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᐊᖓᒃᐸᑦ ᐱᕐᕈᓗᒃᑕᐃᓕᒪᓂᕐᒧᓪᓗ 
ᑐᕌᖓᒃᐸᑦ ᑲᒪᒋᔭᐅᒋᐊᕆᐊᖃᕋᔭᖅᑐᓂ. ᓄᓇᓕᖕᓂ ᐃᒡᓗᓕᕆᔨᒃᑯᑦ ᖃᓄᑐᐃᓐᓇᖅ ᐊᑐᐊᒐᖃᕋᓗᐊᖅᐸᑕ 
ᐅᖃᐅᑎᒋᐊᕆᐊᖃᕋᔭᖅᑕᒃᓴᕆᓪᓗᑎᒍᑦ ᐋᖅᑭᒃᓯᒋᐊᖁᓗᑎᒍᑦ. ᑭᓯᐊᓂ ᖃᓄᑐᐃᓐᓇᖅ ᓇᓗᓇᐃᖅᓯᒪᔪᓂᑦ 
ᐊᑲᐅᙱᓕᐅᕈᑎᑕᖃᖅᐸᑦ ᒪᓕᒐᓕᐅᖅᑎᐅᑉ ᓄᓇᓕᖓᓐᓂᑦ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖁᑎᖏᑦ 
ᐱᓕᕆᖃᑎᖃᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ ᖃᓄᐃᓕᐅᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᖅᓱᖅᑕᐅᔪᓐᓇᖅᑐᓂᑦ ᐃᒡᓗᓕᕆᓂᕐᒧᑦ ᐱᓂᐊᒐᒃᓴᓃᑦᑐᒍᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᐅᓯᖃᖅᑲᐅᒐᑦᑕ ᓂᐅᕕᖃᑦᑕᕐᓂᕐᒥᑦ ᐃᒡᓗᓂᑦ. ᖃᐅᔨᒪᓇᖓ ᑖᓐᓇ 
ᐊᐱᖅᑯᓯᕆᑲᐃᓐᓇᕋᓗᐊᕐᒪᖔᒃᑯ ᐋᒃᑲᓘᓐᓃᑦ ᑭᓯᐊᓂ ᒥᓂᔅᑕ ᐅᖃᖅᑲᐃᒻᒪᑦ ᐅᐊᑦᑎᐊᖅ ᓂᐅᕕᖃᑦᑕᕐᓂᕋᖅᑐᑎᒃ 
ᐃᒡᓗᓕᐅᖅᑐᖅᓯᐅᑎᓂᑦ ᐋᓐᑎᐅᕆᐅᒥᑦ ᐊᐱᕆᖅᑲᐅᓪᓗᒍ ᖃᐅᔨᓇᓱᒍᓐᓇᕐᒪᖔᑦ ᐊᓯᖏᓐᓄᑦ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓄᑦ ᐃᒡᓗᐃᑦ ᐊᑭᓕᖅᓱᖅᑕᐅᔪᓐᓇᖅᑐᓂᑦ ᐊᑭᑭᓐᓂᖅᓴᐅᔪᓂᒡᓗ ᓴᓇᔭᐅᒋᐊᒃᓴᖅ ᑕᒫᓂ 
ᓄᓇᕘᒥᑦ ᐅᖃᑲᐃᓐᓇᖅᑐᓂ ᖃᐅᔨᓇᓱᖕᓂᐊᓂᕋᖅᑐᓂ. ᐊᐱᕆᔪᖓ, ᖃᐅᔨᓇᓱᒌᓚᐅᖅᐳᖃᐃ. ᖃᐅᔨᓇᓱᓚᐅᖅᐱᑦ 
ᑲᓇᑕᐅᑉ ᐊᕕᒃᑐᖅᓯᒪᓂᕆᔭᖏᓐᓄᑦ, ᐃᖕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. 
 
ᒥᓂᔅᑕ ᑭᐊᓪᕕᓐ ᐃᖕ: ᐃᖅᑲᐅᒪᖏᑦᑐᖓ ᐅᖃᖅᑐᖓ ᓂᐅᕕᖃᑦᑕᕐᓂᕋᖅᑐᖓ ᐃᒡᓗᓕᐅᖅᑐᖅᓯᐅᑎᓂᑦ 
ᐋᓐᑐᐅᕆᐅᒥᑦ. ᐊᑭᑦᑐᕋᐅᑕᐅᔾᔪᑕᐅᓂᐊᖅᑐᒥᒃ ᓴᖅᑭᑦᑎᔪᖃᓲᖑᓪᓗᓂ ᐃᒡᓗᓕᐅᖅᑐᖅᓯᐅᑎᓂᑦ 
ᐱᓇᓱᑉᓂᐊᖅᑎᓪᓗᒋᑦ ᑭᓇᑐᐃᓐᓇᖅ ᐊᑭᑭᓛᖑᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᖅ ᐊᑭᑦᑐᕋᐅᑎᓂᒃᑯᑦ 
ᐱᓲᖑᓪᓗᑎᒃ ᑳᓐᑐᕌᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖃᓄᐃᖏᑦᑐᖅ ᑕᒻᒪᕋᓗᐊᕈᒪ ᐅᖃᐅᓯᕆᑲᐃᓐᓇᕋᒃᑯ ᐋᓐᑎᐅᕆᐅ ᑭᓯᐊᓂ 
ᐊᐱᕆᑲᐃᓐᓇᖅᑐᖓ ᒥᓂᔅᑕᒧᑦ ᖃᐅᔨᓇᓱᒍᓐᓇᕐᒪᖔᑦ ᒪᑐᒪ ᐊᓯᖏᓐᓄᑦ ᐃᒡᓗᑖᕐᕕᒋᑦᑑᒪᔪᓐᓇᖅᑕᑦᑎᓐᓂ 
ᐊᑭᑭᓐᓂᖅᓴᐅᔪᓂᑦ. ᓲᕐᓗ, ᓇᖕᒥᓂᖅ ᐃᒡᓗᓕᐅᕐᓂᐊᕈᒪ, ᐃᒡᓗᓕᐅᕈᑎᒋᓂᐊᖅᑕᓐᓄᑦ ᐊᑭᒋᓂᐊᖅᑕᖏᓐᓂᑦ 
ᐱᔭᕆᐊᖃᕋᔭᖅᑐᖓ ᑮᓇᐅᔭᒃᑯᕕᖕᒥᑦ ᐊᑭᖃᕋᔭᖅᑐᓂ $220,000-ᓂᑦ ᓴᓇᓇᓱᒡᓗᓂ ᐱᖓᓱᓂᑦ ᐃᒡᓗᕈᓯᓕᖕᒥᑦ 
ᐃᒡᓗᒥᒃ.  

ᐊᔪᕐᓇᓐᖏᓛᖅ ᖃᐅᔨᒋᐊᕆᐊᖓ ᐊᓯᖏᓐᓂᑦ ᐊᑐᖅᑕᐅᔪᓐᓇᖅᑐᓂᒃ ᓂᐅᕕᒃᑲᓐᓂᕈᓐᓇᖁᓪᓗᑕ 
ᐊᑭᓕᖅᓱᕋᕐᓂᖅᑐᓂᒃ ᐃᓪᓗᓂᒃ?  ᑕᒫᓂ ᐊᔅᓱᒻᒪᕆᒃ ᐊᑭᑐᔫᒻᒪᑦ.  ᐊᓯᖏᓐᓂᑦ ᐊᑐᕋᔅᓴᓂᒃ ᖃᐅᔨᒋᐊᖅᓯᒪᕕᓰ, 
ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᖅᑰᖅᑲᐅᕗᖓ ᑭᐅᓪᓗᖓ ᐊᐱᖅᑯᒻᒧᑦ ᐊᕐᕚᕐᓗᒻᒧᑦ, 
ᕿᒥᕐᕈᔪᓐᓇᕐᓂᐊᕋᑦᑕ ᐊᑲᐅᓛᖅᓯᐅᕐᓗᑕ ᐊᑭᑭᓐᓂᖅᓴᓂᒃ ᑎᑭᑎᑦᑎᖃᑦᑕᕐᓂᕐᒥᒃ ᐃᓪᓗᔅᓴᓂᒃ ᐊᒻᒪ ᐃᓪᓗᓂᒃ  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓚᐅᖅᓯᒪᖅᑰᕐᒥᔭᕋᓗᐊᕋ 
ᒥᓂᔅᑕᕆᓚᐅᖅᑕᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᐅᖃᐅᔾᔭᐅᓚᐅᖅᐳᖓ ᒥᓂᔅᑕᒧᑦ ᕿᓂᕐᓂᐊᕐᓂᕋᖅᑐᑎᒃ 
ᐊᑭᑭᓐᓂᖅᓴᓂᒃ ᐃᓪᓗᓂᒃ.  ᑭᓯᐊᓂ ᐃᖅᑲᐅᒪᓐᖏᓚᖓ ᐃᓕᓐᓂᒃ ᐊᐱᕆᓐᓂᕐᒪᖔᕐᒪ ᐅᕝᕙᓘᓐᓃᑦ 
ᒥᓂᔅᑕᐅᓚᐅᖅᑐᒥᒃ.  ᐃᖅᑲᐅᒪᓐᖏᓇᒃᑯ, ᐊᐱᕆᕙᒋᑦ ᒫᓐᓇ ᑲᔪᓯᒋᐊᖅᑎᑦᑎᔪᓐᓇᕐᓂᐊᕋᑦᑕ.  ᐊᒻᒪ ᓄᑖᒥᒃ 
ᒥᓂᔅᑕᑖᕈᑦᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᐱᕆᒐᔭᕆᕗᖓ ᑕᒪᑐᒥᖓᔅᓴᐃᓐᓇᖅ ᐃᓱᓕᓕᖅᐸᑦ ᐃᓕᔭᐅᓯᒪᓂᕋ. 
 
ᑕᒪᓐᓇ ᑕᑯᒋᐊᖅᑕᐅᖁᕙᕋ ᐊᒻᒪ ᐊᕐᕚᕐᓗᒃ ᐅᖃᐅᓯᕆᕋᑖᖅᑕᖏᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐊᐱᖅᑯᑎᔅᓴᖃᒃᑲᓐᓂᕈᓐᓃᕋᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑭᐅᔪᒪᕖᑦ ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒻᒪᖃ ᑭᐅᒍᒪ ᒫᓇ ᐃᒃᓯᕙᐅᑖᖅ.  ᖁᔭᓐᓇᒦᒃ. ᐄ, 
ᐅᖃᖅᑲᐅᒐᒪ ᐅᐊᑦᑎᐊᕈ ᑲᑎᒪᔨᕋᓛᒧᑦ ᖃᐅᔨᒋᐊᕐᓂᐊᕐᓂᕋᖅᑐᒍ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᖃᐅᓯᔅᓴᖅᑕᖃᒃᑲᓂᖅᐹ ᐊᐱᖅᑯᑎᔅᓴᓂᓪᓘᓐᓃᖅ?  ᒪᑉᐱᖅᑐᒐᕐᒥᑉᐳᒍᑦ.  
ᐃᒃᑲᕐᕆᐊᒃᓗ.  
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᐃᓈᖅᑕᒻᒪᕆᒋᓗᒍ, ᖃᓄᖅ ᑐᑭᖃᕐᒪᑦ 
ᐊᑭᓕᖅᓱᕋᕐᓂᖅᑐᖅ ᐃᓪᓗ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᖃᑐᐃᓐᓇᖅᐳᖅ ᑕᖅᑲᒃᑯᓄᖓ ᐃᓪᓗᓂᒃ ᐃᓪᓗᓕᕆᔨᒃᑯᑎᒍᑦ 
ᐊᖏᔪᑦ ᑐᓂᕐᕈᑕᐅᕙᒻᒪᑕ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ. ᓗᓄ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓱᓕᒃᑲᓐᓃᖅ.  ᐅᖃᐅᓯᔅᓴᖅᑕᖃᒃᑲᓂᖅᐹ ᑕᕝᕗᖓ ᒪᑉᐱᖅᑐᒐᕐᒧᑦ?  
ᐊᑭᓕᖅᓱᕋᕐᓂᖅᑐᓄᑦ ᐃᓪᓗᓄᑦ ᐱᓕᕆᐊᑦ.  ᒪᑉᐱᖅᑐᒐᖅ 12-11. ᒪᑉᐱᖅᑐᒐᖅ 12-12.  ᑐᓂᐅᖅᑲᖅᑕᐅᓂᖏᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᑎᒍᑦ ᐸᕐᓇᐅᑎᓄᑦ ᐊᑐᕋᔅᓴᓕᒫᓄᑦ.  ᒪᑉᐱᖅᑐᒐᖅ 12-13.  
ᐊᓪᓚᕝᕕᒻᒪᕇᒃ; ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᑦ.  ᑐᑭᓯᒋᐊᕈᑎᔅᓴᐃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᑐᑭᓯᒋᐊᕈᒪᑐᐃᓐᓇᖅᑐᖓ ᐅᕙᓐᓄᑦ.  ᐊᑖᓂᑦ ᑳᓐᑐᕌᖃᖅᑎᑦᑎᓂᕐᒧᑦ ᐱᔨᑦᓯᕐᓃᑦ, 
ᑕᒪᓐᓇ ᑭᓱᒧᑦ ᐊᑐᖅᑕᐅᒻᒪᑦ.  ᓇᓗᒐᒪ ᑭᓱᒧᓪᓚᑦᑖᖅ ᐊᑐᕐᒪᖔᑕ ᑳᓐᑐᕌᖃᖅᑎᑦᑎᓂᕐᒧᑦ ᐱᔨᑦᓯᕐᓃᑦ.  ᓱᒻᒪᑦ  

ᐊᔾᔨᒌᓐᖏᑦᑐᒻᒪᕆᐅᕙᑦ?  19-ᒥᓕᐊᓐ ᕿᑭᖅᑖᓗᒻᒧᑦ, 5-ᒥᓕᐊᓐ ᑭᕙᓪᓕᕐᒧᑦ, ᐊᒻᒪ 3-ᒥᓕᐊᓐ ᕿᑎᕐᒥᐅᓄᑦ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
  
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓘᕗᑦ 
ᐊᖏᕐᕋᕆᔭᐃᑦ ᐱᓚᐅᖅᑕᕗᑦ ᓴᓇᔪᓕᕆᔨᒃᑯᓐᓂᒃ ᑕᐃᒪᐃᒻᒪᑦ ᐃᓗᐃᒃᑲᐃᑦ ᐊᑐᖅᑐᐊᕐᓃᑦ ᕿᑭᖅᑖᓗᒻᒦᑉᐳᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓱᓕᒃᑲᓐᓃᖅ.  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓱᓕᒃᑲᓐᓂᖅ, ᐊᑭᓯᖏᑦ ᐊᑭᓕᐅᑏᑦ 28-ᒥᓕᐊᓐ 
ᐊᓪᓚᕝᕕᒻᒪᕆᓐᓄᑦ.  ᑭᓱᒨᕙᑦ?  ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᓗᐃᒃᑲᐃᑦ ᐊᑭᓕᐅᑕᐅᔪᓄᑦ ᐊᑭᓕᔅᓴᓄᑦ cmhc.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᕐᕚᕐᓗᒃ. 
 
ᐊᕐᕚᕐᓗᒃ:  (ᑐᓵᔨᑎᒍᑦ):  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. ᓱᓕᒃᑲᓐᓃᖅ? ᐃᓵᒃᓯᒪᓇᓱᒋᑲᐃᓐᓇᕋᒃᑭᑦ. ᐊᐱᖅᑯᓯᒃᓴᖃᖅᑐᖃᒃᑲᓐᓂᖅᐸ? 
ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᒪᒥᐊᓇᖅ, ᑕᖃᖅᑰᕋᒪ. ᐱᔭᕇᓕᕋᓗᐊᖅᑐᒍᑦ. 28 ᒥᓕᐊᓐ 327,000 ᑖᓚᑕᖃᕐᒪᑦ ᐃᓗᐊᓂ 
ᐊᓯᖏᑦ ᐊᑭᓕᖅᓱᕆᐊᓖᑦ. ᒪᒃᐱᒐᖅ 12-9-ᒧᐊᕈᑦᑕ, 28 ᒥᓕᐊᓐ 3,000 ᑖᓚᐃᑦ. ᓱᓕ ᐊᓯᖏᓐᓂ 
ᐊᑭᓕᖅᓱᕆᐊᓕᖕᓂᑦ.  
 
ᑭᓯᐊᓂ ᑖᒃᑯᐊ ᐊᒥᓱᕈᕆᐊᕌᕐᔪᒃᓯᒪᓕᕐᒪᑕ ᒪᒃᐱᒐᖅ 12-13-ᒦᑦᑐᑦ. ᑕᐃᒪᐃᒻᒪᑦ, ᓇᑭᙶᕐᓂᕐᒪᑕ ᑖᒃᑯᐊ ᑮᓇᐅᔭᐃᑦ 
ᖃᓄᕐᓗ ᐊᑑᑎᖃᕐᓂᐊᕐᒪᑕ. ᐊᒻᒪ ᐅᕙᓂ 12-9-ᒥ, 28 ᒥᓕᐊᓐ 3,000 ᑖᓚᑕᖃᖅᑐᓂ. ᖃᔅᓰᓐᐅᓴᐅᓗᐊᓚᐅᕐᒪᑕ 
ᐊᒥᓱᕈᕆᐊᓚᐅᖅᐱᓯᐅᒃ 28 ᒥᓕᐊᓐ 327-ᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᒋᖏᓐᓂᕆᔭᖓ ᐊᓯᖏᓐᓂᑦ 
ᐊᑭᓕᕆᐊᖃᖅᑐᓂᑦ ᐱᓕᒻᒪᒃᓴᑎᑦᑎᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ ᓄᓇᓕᖕᓂ ᐃᒡᓗᓕᕆᔨᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐅᑎᖅᑐᖓ 12-9-ᒧᑦ, ᐊᑭᓕᒃᓴᓂᑦ ᐊᑭᓖᓂᖅ. ᐅᖃᖅᓯᒪᖕᒪᑦ 23 ᒥᓕᐊᓐ 3,000 ᑖᓚᐃᑦ. 
ᐊᐱᕆᓇᓱᓗᐊᖅᑐᖓ ᑖᔅᓱᒥᖓ ᓲᖃᐃᒻᒪ ᐅᖃᖅᓯᒪᖕᒪᑦ ᐊᑭᓕᒃᓴᓄᑦ ᐊᑭᓕᐅᑕᐅᓂᕋᖅᓯᒪᓪᓗᓗᓂ. ᒪᒃᐱᒐᖅ 12-
13-ᒨᕆᓪᓗᖓ, ᐊᓯᖏᑦ ᐊᑭᓕᕆᐊᓖᑦ, ᐊᔾᔨᒋᑐᐃᓐᓇᖅᑰᔨᖕᒪᒍ. ᐊᔾᔨᒋᓇᓱᕆᑲᐃᓐᓇᕋᒃᑯ, ᑭᓯᐊᓂ 
ᑐᑭᓯᑦᑎᐊᖅᐳᖓᖃᐃ ᐊᔾᔨᒋᖏᓐᓂᖓᓂᐅᒃ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᑐᐃᓐᓇᖓ ᑖᓐᓇ, ᐊᒻᒪ ᑕᐃᒪ ᐅᖃᖅᑲᐅᒐᒪ ᑲᑎᒻᒪᓪᓗᑎᒃ 
ᐱᓕᒻᒪᒃᓴᐃᓂᕐᒧᑦ ᑮᓇᐅᔭᐃᑦ ᑐᕌᖓᔪᑦ ᓄᓇᓕᖕᖕᓂ ᐃᒡᓗᓕᕆᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕈᒪᕕᑦ? ᐊᐱᖅᑯᓯᒃᓴᖃᖅᑐᖃᒃᑲᓐᓂᖅᐸ? ᐅᑎᕐᓗᑕ ᒪᒃᐱᒐᖅ  
12-5-ᒧᑦ. ᐊᐱᖅᑯᓯᒃᓴᐃᑦ? ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᑦ. ᐱᓂᐊᒐᒃᓴᐃᑦ ᓇᐃᓈᖅᓯᒪᓂᖏᑦ. ᓄᓇᕘᒥᑦ 
ᐃᒡᓗᓕᕆᔨᕐᔪᐊᒃᑯᑦ. ᑲᑎᓕᒫᖅᑐᒋᑦ ᐊᐅᓚᓂᕐᒧᐊᖓᔪᑦ ᐋᖅᑭᐅᒪᐃᓐᓇᕈᑎᓄᓪᓗ 76 ᒥᓕᐊᓐ 207,000 ᑖᓚᐃᑦ. 
ᐊᖏᖅᐱᓰ? ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᓯᔾᔨᕈᓐᓇᖅᑰᔨᖏᓐᓇᑦᑎᒍᑦ ᖃᔅᓯᐅᓂᖏᑦ ᑕᕝᕙᓂ. ᐊᐅᓚᓂᕐᒧᐊᖓᔪᑦ 
ᐋᖅᑭᐅᒪᐃᓐᓇᕈᑎᓄᓪᓗ ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᐱᓂᐊᒐᒃᓴᐃᑦ ᓇᐃᓈᖅᓯᒪᓂᖏᓐᓂ 
ᑐᑭᓯᒋᐊᒃᑲᓐᓂᕈᑎᒃᓴᑐᐃᓐᓇᐅᓪᓗᑎᒡᓗ. ᐊᓯᔾᔩᔪᓐᓇᕐᓂᖃᖅᑰᔨᖏᓐᓇᑦᑕ. ᖃᓄᐃᒻᒪᒃᑭᐊᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ.  
 
ᒥᓂᔅᑕ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒫᒃ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ 
ᐊᑐᐃᓐᓇᕈᖅᑕᐅᖃᑦᑕᕐᒪᑕ ᒪᓕᒐᓕᐅᕐᕕᖕᒧᑦ ᐊᕐᕌᒍᑦ ᐱᖓᓱᑦ ᐃᓗᐊᓂ. ᑎᓴᒪᒋᓕᕐᒪᒍ ᐊᕐᕌᒍ. ᐊᔾᔨᑐᐃᓐᓇᕆᒻᒪᒍ 
ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕈᒪᕕᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᐊᖅᑕᕋ, ᒪᓕᒐᓕᐅᖅᑎᑐᐃᓐᓇᐅᓪᓗᖓ, 
ᐊᖏᖃᑎᒌᖏᒃᑲᓗᐊᖅᑎᓪᓗᑕ ᖃᔅᓯᐅᓂᖏᓐᓂᑦ, ᐊᓯᖏᓐᓂᑦ ᒥᓂᔅᑕᐅᕝᕕᖕᓂᑦ, ᐊᓯᔾᔩᔪᓐᓇᕋᑦᑕ, ᑭᓯᐊᓂ 
ᓇᖕᒥᓂᕐᓕ ᐊᓯᔾᔩᔪᓐᓇᖏᒃᑯᑦᑕ ᖃᔅᓯᐅᓂᖏᓐᓂᑦ ᑕᕝᕙᓂ ᒥᓂᔅᑕᐅᕝᕕᖕᒥ ᐊᒻᒪ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᓄᑦ 
ᐃᓪᓗᐃᑦ ᐊᑐᖅᑕᐅᕙᑦᑐᑦ ᒐᕙᒪᒃᑯᓐᓄᑦ ᑮᓇᐅᔭᓕᐅᕈᑕᐅᓪᓗᑎᒃ ᐊᒻᒪ ᑲᐃᕙᐃᓐᓇᖅᑐᓄᑦ ᑮᓇᐅᔭᓅᖅᐸᑦᑐᑎᒃ.  
ᑕᐃᒪᐃᒻᒪᑦ ᖃᐅᔨᔪᒪᕗᖓ ᓇᒧᓐᖔᖅᑲᕐᒪᖔᑕ.  ᑕᒪᓐᓇ ᐅᕙᓐᓄᑦ ᓇᓗᓇᐃᖅᑕᐅᔪᓐᓇᖅᐹ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐅᑎᖅᑕᖅᑐᓅᖅᐸᓐᖏᓚᑦ ᑮᓇᐅᔭᓄᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓅᖅᐸᑉᐳᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ.  ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
76-ᒥᓕᐊᓐ 207-ᑕᐅᓴᓐ.  ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᖏᓐᖏᑦᑐᑦ.  ᑲᔪᓯᕗᖅ.  ᖁᔭᓐᓇᒦᕈᒪᕙᒃᑲ ᑲᑎᒪᔨᕋᓛᑦ ᐱᔭᕇᖅᓯᔪᓐᓇᕐᒪᑕ 
ᒥᓂᔅᑕᖃᕐᕕᐅᑉ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᑎᒍᑦ ᐸᕐᓇᐅᒻᒥᑦ.  ᒥᓂᔅᑕ ᐃᖕ ᒪᑐᓯᓂᕐᒧᑦ 
ᐅᖃᐅᓯᔅᓴᖃᕈᕕᑦ. 
 
ᒥᓂᔅᑕ ᑳᓪᕕᓐ ᐃᖕ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᕈᒪᕙᒃᑲ ᑲᑎᒪᔨᕋᓛᑦ  ᐊᒻᒪ ᒥᔅ ᕼᐊᐅᓐ, ᑖᓯ, ᐊᒻᒪ  

ᐊᑯᐊᒃ ᐃᔅᓯᕚᖃᑕᐅᔪᖅ ᒪᓕᒐᓕᐅᕐᕕᒻᒥ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᒍᒪᓄᕙᑦ ᑲᑎᒪᔨᕋᓛᑦ?  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᒪᑐᐃᖅᓯᓂᕐᒧ ᐅᖃᐅᓯᖃᕆᐊᖃᓕᖅᐳᑦ 8-ᒨᓚᐅᓐᖏᓐᓂᖓᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ?  ᐃᒻᒪᖃ ᒥᓂᔅᑕ ᐊᑐᐃᓐᓇᐅᓕᖅᐳᖅ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᖏᓐᓄᑦ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᑐᐃᖅᓯᓂᕐᒧᑦ ᐅᖃᐅᓯᖃᕈᓐᓇᖅᐳᖓ 
ᑭᓯᐊᓂ ᐅᑕᖅᑭᒐᒃᑭᑦ ᓱᓕ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᒃᑲ ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᒐ ᑐᐊᕕᕐᒪᑦ 
ᓯᒡᒐᓕᐊᖅᑐᑲᐃᓐᓇᕈᓐᓇᖅᐱᑖ 5-ᒥᓂᔅᓯᓂᑦ ᖁᔭᓕᒐᔭᖅᐳᖓ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-ᒥᓂᔅᓯᓂᒃ ᓄᖅᑲᖓᑲᐃᓐᓇᕐᓂᐊᖅᐳᖑᑦ ᐅᑕᖅᑭᓗᑕ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᓂᒃ.  ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᓚᐅᖅᐳᑦ 7:32 ᐅᓐᓄᒃᑯᑦ ᐅᑎᖅᑐᑎᒃ 7:40 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᔭᕇᕈᓐᓇᕐᓂᐊᖅᑰᖅᑐᓂ ᓯᕗᓪᓕᖅᐹᖅᓯᐅᑎᖏᓐᓂᑦ. ᒥᓂᔅᑕ 
ᓄᓇᓖᑦ ᒐᕙᒪᖏᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. ᑕᐃᒪᐃᒻᒪᑦ, ᐅᖃᓕᒫᖅᐱᓯ, ᐱᔭᕇᓪᓗᐊᖅᑐᒍᑦ 8:00-ᒥ. 
ᓄᓇᓖᑦ ᒐᕙᒪᖏᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ ᒫᓐᓇ ᐱᓕᕆᐊᖃᖅᑐᒍᑦ. ᑲᑎᒪᔨᕋᓛᓄᑦ ᒥᓂᔅᑕ 
ᓯᕗᓪᓕᖅᐹᖅᓯᐅᑎᖏᓐᓂᑦ ᐅᖃᕆᐊᖁᔭᐅᓕᖅᐹ? 
 
ᐄᓛᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᑖᒻᓴᓐ, ᐱᒋᐊᕈᓐᓇᖅᓯᔪᑎᑦ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑐᑦ ᐅᖃᓪᓚᖕᓂᐊᖅᑐᖓ. 
ᐃᒃᓯᕙᐅᑖᖅ ᐊᒻᒪ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ: 
 
ᐃᒃᓯᕚᖃᑎᒋᔭᕋ ᐅᓪᓗᒥ ᑐᖏᓕᓐᓄᑦ ᐃᑲᔪᖅᑎᒐ ᓄᓇᓖᑦ ᒐᕙᒪᒃᑯᖏᓐᓄᑦ, ᓵᓐ ᒪᐃᓕ ᐊᒻᒪ ᑐᑭᒧᐊᒃᑎᑦᑎᔨ 
ᑮᓇᐅᔭᓕᕆᓂᕐᒧᑦ ᐊᓪᓚᒡᕕᖕᒧᓪᓗ, ᒪᐃᒃ ᕌᕝᑐ. ᐱᔪᓐᓇᕐᓂᕗᑦ ᒪᓕᒡᓗᒍ ᑭᐅᑦᑎᐊᕋᓱᑲᑕᖕᓂᐊᖅᐳᒍᑦ 
ᐊᐱᖅᑯᓯᕆᔭᔅᓯᓐᓄᑦ ᒥᓂᔅᑕᐅᕝᕕᐅᑉ ᑐᒃᓯᕋᐅᑎᒋᓯᒪᔭᖓ ᐱᔾᔪᑎᒋᓪᓗᒍ ᑮᓇᐅᔭᐃᑦ ᐊᑐᖅᑐᒃᓴᐃᑦ 2002-
2003 ᑮᓇᐅᔭᐃᑦ ᐊᕐᕌᒍᖓᓐᓄᑦ. 
 
ᓯᕗᓪᓕᖅᐹᖅᓱᕋᒪ ᓵᑦᑎᐊᖓᓃᑦᑐᖓ ᑲᑎᒪᔨᕋᓛᑐᐃᓐᓇᐃᑦ ᒥᓂᔅᑕᐅᓪᓗᖓ ᓄᓇᓖᑦ ᒐᕙᒪᒃᑯᖏᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᑐᓴᖃᑎᒋᔪᒪᒋᔅᓯ ᑐᕌᒐᕆᔭᓐᓂᒃ ᓄᓇᓖᑦ ᒐᕙᒪᒃᑯᖏᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᓇᒧᙵᐅᔾᔪᑕᐅᓂᐊᕐᒪᖔᓪᓗ ᒥᓂᔅᑕᐅᕝᕕᖕᒧᑦ ᓯᕗᓂᒃᓴᑦᑎᐊᑦᑎᓐᓂ.  
 
ᒥᓂᔅᑕᖓᑕ ᓄᓇᓖᑦ ᒐᕙᒪᖏᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑲᒪᒋᔭᖏᑦ ᑲᒪᒋᔭᕆᓕᕋᒃᑭᑦ ᑐᕌᒐᕆᔪᒪᔭᒃᑲ 
ᓇᓗᓇᐃᑦᑎᐊᓚᐅᕋᒃᑭᑦ ᐃᖅᑲᓇᐃᔭᖅᑎᓄᑦ ᒥᓂᔅᑕᐅᕝᕕᖕᒥ ᑲᑐᔾᔨᖃᑎᒋᑦᑎᐊᕈᒪᓪᓗᒋᓪᓗ ᓄᓇᓕᖁᑎᑦᑎᓐᓂ.  

ᐅᒃᐱᕈᓱᒃᑲᒪ ᒥᓂᔅᑕᐅᕝᕕᖕᒥ ᑐᓴᐅᒪᑎᑦᑎᔨᐅᓂᖏᓐᓂᑦ ᓄᓇᓕᐅᔪᓄᑦ ᒥᓂᔅᑕᐅᕝᕕᖕᓂᓗᓄᓇᕘᑉ 
ᒐᕙᒪᒃᑯᖏᓐᓂᑦ.  
 
ᓄᓇᓖᑦ ᒐᕙᒪᒃᑯᖏᑦ ᐃᖏᕐᕋᔪᓕᕆᔨᒃᑯᓪᓗ ᐊᒥᓱᓂᑦ ᖃᐅᔨᓯᒪᓕᕐᒪᑕ ᐊᓯᔾᔨᖅᓯᒪᔪᓂᑦ ᑕᕝᕙᓂ 
ᒐᕙᒪᖃᓕᖅᑎᓪᓗᑕ. ᖃᖓᑦᑎᐊᖃᑖᖑᓛᖅ ᑎᒃᑯᐊᖅᓯᓚᐅᕋᑦᑕ ᒥᓂᔅᑕᐅᑉ ᑐᖏᓕᖓᓐᓂᒃ, ᔮᓐ ᐅᐊᓪᔅ ᐊᒻᒪ 
ᒪᕐᕉᖕᓂᒃ ᐃᑲᔪᖅᑎᖏᓐᓂᒃ, ᓵᓐ ᒪᐃᓕ, ᐅᕙᓃᑦᑐᓂ, ᐃᒃᓯᕚᕐᑐᖅ ᑐᓄᑦᑎᐊᓐᓂᒃ ᐊᒻᒪ ᕆᑦᓱᑦ ᐆᑉᕋᐃᔭᓐ 
ᑖᓐᓇ ᒥᓂᔅᑕᐅᑉ ᑐᖏᓕᖓᓄᑦ ᐃᑲᔪᖅᑎᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ.  
 
ᐃᓗᓕᖏᓐᓂᑦ ᕿᒥᕐᕈᓕᕆᐊᖏᓐᓂᑦᑎᓐᓂ 2002-2003-ᒥ ᑮᓇᐅᔭᓂᑦ ᐊᑐᖅᑐᒃᓴᓂᑦ, ᓇᐃᓈᕐᓗᒍ 
ᕿᒥᕐᕈᖃᑎᒋᑲᐃᓐᓇᕈᒪᒋᔅᓯ ᒥᓂᔅᑕᐅᕝᕕᐅᑉ ᑮᓇᐅᔭᖁᑎᖏᓐᓂᑦ. ᑲᑎᓕᒫᖅᑐᒋᑦ ᑮᓇᐅᔭᖁᑎᕗᑦ 2002-
2003 ᑮᓇᐅᔭᐃᑦ ᐊᕐᕌᒍᖓᓐᓄᑦ 86 ᒥᓕᐊᓐ 759,000 ᑖᓚᐅᓪᓗᑎᒃ.  
 
ᒐᕙᒪᕗᑦ ᓅᑎᕆᔪᓐᓇᓚᐅᖅᑐᑎᒃ 17 ᒥᓕᐊᓐ 50,000 ᑖᓚᓂᑦ ᑐᕌᖓᔪᓂᑦ ᐊᑭᑐᔫᑎᓄᑦ. ᓵᑦᑎᐊᔅᓯᓐᓃᑦᑐᖅ 
ᐅᓪᓗᒥ ᐅᕝᕙᓘᓐᓃᑦ ᖃᐅᑉᐸᑦ ᑐᒃᓯᕋᖅᓯᒪᔭᕗᑦ ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᖁᑏᑦ, 
ᑖᒃᑯᐊᓕ 69 ᒥᓕᐊᓐ 709,000 ᑖᓚᐅᓪᓗᑎᒃ. ᐱᔪᓐᓴᓚᐅᖅᑐᑕ 7.5 ᒥᓕᐊᓐ ᑖᓚᓂᑦ ᐊᓯᖏᓐᓂᙶᖅᑐᓂᑦ.  
 
ᒫᓐᓇ ᖃᐅᔨᑎᑦᑐᒪᓪᓗᓯ ᐃᓚᖏᓐᓂᑦ ᐱᓕᕆᐊᖑᓯᒪᔪᓂᑦ ᒥᓂᔅᑕᐅᕝᕕᖓᓂ ᓄᓇᓖᑦ ᒐᕙᒪᒃᑯᖏᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᑮᓇᐅᔭᐅᑉ ᐊᕐᕌᒍᒋᓵᖅᑕᖓᓂᑦ.  
 
ᖃᐅᔨᒪᔪᐃᓐᓇᐅᒐᔅᓯ ᑕᐃᒪ, ᐃᖃᓗᖕᓂ 2002-ᒥ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑎᑦᑎᓚᐅᕐᒪᑕ. 
ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᓕᒫᖏᑦ ᓄᓇᕘᒥᑦ ᐱᙳᐊᖅᑐᓕᕆᔨᒃᑯᑦ, ᐱᙳᐊᖅᑐᓕᕆᔨᖁᑎᕗᑦ ᐊᒻᒪ 
ᒥᐅᕆᓕᓐ ᓃᓕ, ᐅᖃᐅᔾᔨᒋᐊᖅᑎᕗᑦ ᐱᙳᐊᖅᑐᓕᕆᓂᕐᒧᑦ ᐊᒃᓱᕈᕐᓂᕆᓚᐅᖅᑕᖏᓐᓄᑦ ᐅᐱᒋᔪᒪᓪᓗᒋᓪᓗ 
ᐱᓕᕆᑦᑎᐊᖅᑐᐊᓘᓚᐅᕐᓂᖏᓐᓄᑦ. 
 
ᒪᑕᒃᑯᐊ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᑦ ᓄᓇᕗᒻᒥ ᖃᖓᑕᓲᒃᑯᕕᓐᓄᑦ 
ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓪᓚᑎᔨᓄᑦ ᐱᓕᕆᐊᖃᑦᑎᐊᖅᓯᒪᔪᒻᒪᕆᐅᕗᑦ ᐱᓐᖑᐊᕐᓃᑦ 
ᐊᐅᓚᓂᖃᑦᑎᐊᖁᓪᓗᒋᑦ ᐊᒻᒪ ᐱᖃᑕᐅᔪᑦ ᖁᕕᐊᓱᐊᑦᑎᐊᖁᓪᓗᒋᑦ.  12-ᓂᒃ ᐅᓪᓗᓂᒃ 633-ᖑᓚᐅᖅᐳᑦ 
ᖃᖓᑕᓲᑦ ᐃᖃᓗᐃᑦ ᖃᖓᑕᓲᒃᑯᕕᖓᒎᖃᑦᑕᖅᑐᑦ ᖃᓄᐃᑦᑐᖃᓚᐅᕋᓂ. 
 
ᓄᓇᕗᒻᒥ ᑐᐊᕕᕐᓇᖅᑐᓂᒃ ᐊᐅᓚᑦᑎᔩᑦ ᐊᔅᓱᕈᖅᓯᒪᑦᑎᐊᖅᐳᑦ ᖃᐅᔨᒪᒋᐊᖅᑐᑎᒃ ᓄᓇᓖᑦ 
ᐅᐸᓗᖓᐃᖅᓯᒪᑦᑎᐊᕋᓗᐊᕐᒪᖔᑕ ᐊᒻᒪ ᐊᑐᕋᔅᓴᖏᑦ ᓈᒪᓂᖅᓴᐅᑦᑎᐊᕋᓗᐊᕐᒪᖔᑕ ᑐᐊᕕᕐᓇᖅᑐᓄᑦ.  
ᐃᑲᔪᖅᓱᖅᑐᑎᒃ ᒐᕙᒪᑐᖃᒃᑯᑦ ᑮᓇᐅᔭᑎᒍᑦ, ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᐃᑦ ᓴᓇᔭᐅᓯᒪᕗᑦ 
ᐅᖃᖃᑎᖃᓚᐅᖅᑐᑎᒃ ᓄᓇᓕᒻᒥᐅᓂᒃ ᕿᓂᖅᑏᑦ ᑲᑐᔾᔨᖃᑎᒌᓂᒃ ᐊᒻᒪ ᐃᓕᓐᐊᕐᓂᐊᖅᑐᒋᔭᐅᔪᓄᑦ 
ᐱᒋᐊᕐᓗᒍ ᐅᐱᕐᖔᕐᒥ ᑕᖅᑭᐅᓂᐊᖅᑐᓂᒃ. 
 
ᑲᓇᑕᒥ ᓯᑯᓯᐅᑎᒃᑯᑦ, ᓄᓇᕗᒻᒥ ᐃᑲᔪᖅᓱᖅᑏᑦ ᐱᓕᕆᐊᑦ ᐃᓱᓕᓐᓂᐊᓕᕐᒪᑦ ᑕᕝᕙᓂ ᓯᕗᓪᓕᖅᐹᖓᓂ 
ᐱᖓᓱᓂᒃ ᐊᕐᕌᒍᓂᒃ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓂᐊᖅᑎᓪᓗᒋᑦ.  12-ᖑᔪᑦ ᓄᓇᓖᑦ 15-ᖑᑎᓪᓗᒋᑦ 
ᐱᑕᖃᓕᖅᐳᑦ ᓄᓇᕗᒻᒥ ᐃᑲᔪᖅᓱᖅᑎᓂᒃ ᒫᓐᓇᐅᔪᖅ ᐊᒻᒪ ᐊᑐᐃᓐᓇᐅᓕᖅᑐᑎᒃ ᐱᓕᕆᖃᑕᐅᔪᓐᓇᕐᓗᑎᒃ 
ᐃᒪᕐᒥᐅᑕᓂᒃ ᖃᐅᔨᓴᕐᓂᕐᒥᒃ ᐊᒻᒪ ᐊᓯᐅᖅᑲᔪᓂᒃ ᐃᑲᔪᖃᑦᑕᕐᓂᕐᒧᑦ. 

ᖃᑦᑎᕆᔩᑦ ᐊᖏᔪᖅᑳᖓᑕ ᐊᓪᓚᕝᕕᖓ ᐋᖅᑮᓯᒪᕗᖅ ᓄᓇᕗᒻᒨᖓᔪᓂᒃ ᐃᓕᓐᓂᐊᕋᔅᓴᓂᒃ ᓄᓇᕗᒻᒥ 
ᐃᑲᔪᖃᑦᑕᖅᑐᓄᑦ ᐊᑭᓕᖅᓱᖅᑕᐅᒐᑎᒃ ᖃᑦᑎᕆᔨᓄᑦ.  ᑖᓐᓇ ᐱᓕᕆᐊᖅ ᓴᖅᑭᑕᐅᓚᐅᖅᐳᑦ 
ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓂᖃᖅᑎᓪᓗᒋᑦ ᓄᓇᕗᒻᒥ ᖃᑦᑎᕆᔩᑦ ᑲᑐᔾᔨᖃᑎᒌᖏᑦ ᐅᐸᑦᑕᐅᑦᑎᐊᓚᐅᖅᑐᓂᓗ.  
ᐅᓪᓗᖏᑦ ᐃᓕᓐᓂᐊᕐᓂᐅᒐᔭᖅᑐᑦ ᐋᖅᑭᓱᖅᑕᐅᕙᓪᓕᐊᕗᑦ ᐃᓕᓐᓂᐊᖅᑎᑦᑎᖁᓪᓗᒋᑦ. 
 
2002-2003 ᑮᓇᐅᔭᑎᒍᑦ ᐊᕐᕌᒍᒥ ᓱᓕ ᐱᓕᕆᐊᔅᓴᓕᒃᑲᓐᓂᐅᓂᐊᖅᐳᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ.  ᑕᑯᒍᓐᓇᖅᐳᓯ 2002-2003 ᓇᓚᐅᑦᑖᖅᑕᐅᓯᒪᔪᓂᒃ, ᐃᖅᑲᓇᐃᔭᖅᑎᒃᑲ 
ᐱᓕᕆᖃᑎᖃᑦᑎᐊᖅᓯᒪᕗᑦ ᓱᓕ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᐊᓯᖅᑐᑎᒃ ᐃᓚᓕᐅᔾᔭᐅᓂᐊᖅᑐᓂᒃ 
ᐊᑐᖅᑐᓂᒃ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᓄᓇᓕᓐᓂᑦ. 
 
ᑮᓇᐅᔭᑎᒍᑦ ᐊᔅᓱᕈᕐᓇᑐᒃᑰᖅᑎᓪᓗᑕ ᐅᖃᕈᒪᕗᖓ ᒥᓂᔅᑕᖃᕐᕕᒻᒧᑦ ᐃᖅᑲᓇᐃᔭᖅᑏᑦ ᖁᔭᒋᓪᓗᒋᑦ 
ᐱᓕᕆᔪᒪᓂᕆᓚᐅᖅᑕᖏᓐᓄᑦ ᐊᒻᒪ ᐊᔅᓱᕈᑦᑎᐊᕐᓂᕆᓚᐅᖅᑕᖏᓐᓄᑦ.  ᓇᓗᓇᐃᖅᓯᕋᑖᓚᐅᕆᕗᖓ 
ᖁᕕᐊᓱᑦᑐᖓ ᒪᓕᒐᓕᐅᕐᕕᒻᒥ ᐊᒥᓱᑲᓪᓚᓐᓂᒃ ᑐᔅᓯᕋᐅᑎᓕᐅᖅᓯᒪᔪᖃᓕᕐᒪᑦ ᐊᑖᓂ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᖃᖓᑕᓲᒃᑯᕕᓐᓄᑦ ᐊᒻᒪ ᐊᑭᑐᔪᓄᑦ ᐃᑲᔫᑎᐅᔪᓄᑦ ᐊᖏᕈᑕᐅᓚᐅᕐᒪᑕ. 
 
ᓄᓇᕗᑦ ᑐᓂᔭᐅᓂᐊᖅᐳᖅ ᒪᓂᖅᑲᔅᓴᐅᒻᒥᑦ ᕿᑭᖅᑖᓗᒻᒧᑦ ᐊᒻᒪ ᐊᐳᑕᐃᔭᐃᔾᔪᒻᒥᑦ ᑲᖏᖅᖠᓂᕐᒧᑦ, ᓄᑖᖅ 
ᐊᔅᓴᓗᐊᔪᓕᒃ ᐅᓯᑲᖅᑕᐅᑦ ᐃᖃᓗᓐᓄᑦ ᐊᒻᒪ ᑮᓇᐅᔭᐃᑦ ᑐᓂᔭᐅᓂᐊᖅᑐᑎᒃ ᓴᓇᓂᕐᒧᑦ ᒥᕝᕕᒻᒧᑦ 
ᐊᐳᑕᐃᔭᐃᔾᔪᒻᒧᑦ ᓴᓪᓕᓂ.  ᑲᑎᑦᑐᒋᑦ ᑮᓇᐅᔭᐃᑦ ᑐᓂᕐᕈᑕᐅᓚᐅᖅᑐᑦ ᐃᑲᔫᑕᐃᑦ ᒐᕙᒪᑐᓱᖃᒃᑯᓐᓂᒃ 
ᑕᒪᒃᑯᓄᖓ ᐱᓕᕆᐊᓄᑦ 900-ᑕᐅᓴᐅᓗᐊᓚᐅᖅᐳᑦ 95%ᒋᓪᓗᓂᒋᑦ ᑲᑎᑦᑐᒋᑦ ᑕᒪᒃᑯᓄᖓ ᐊᑭᐅᔪᓄᑦ.  
ᓄᓇᕗᒻᒥ ᐃᑲᔫᑏᑦ 5%ᑐᐃᓐᓇᐅᕗᑦ ᒥᓂᔅᑕᖃᕐᕖᑦ ᐃᖅᑲᓇᐃᔭᖅᑎᖏᑦ ᐊᔅᓱᕈᑦᑎᐊᖅᑐᑎᒃ ᐊᑐᕋᔅᓴᓂᒃ 
ᓴᖅᑮᔪᒪᓪᓗᑎᒃ ᓄᓇᓕᓐᓄᑦ ᐅᒥᐊᕐᔪᐊᖅᑕᖃᓕᖅᐸᑦ. 
 
ᓱᓕᒃᑲᓐᓂᖅ ᓇᓗᓇᐃᖅᑕᐅᓚᐅᖅᑐᒧᑦ ᓇᓚᐅᑦᑖᖅᓯᒪᔭᑦᑎᓐᓂᑦ, ᒥᓂᔅᑕᖃᕐᕕᒃ, ᐱᔾᔪᑎᒋᓪᓗᒋᑦ ᓄᓇᕗᒻᒥ 
ᒐᕙᒪᒃᑯᑦ, ᐋᔩᖃᑎᖃᖅᓯᒪᕗᑦ ᐊᖏᕈᑎᓕᐅᕋᓱᐊᖅᑐᑎᒃ. ᑮᓇᐅᔭᖁᑎᑖᕈᒪᓂᕐᒧᑦ ᑲᓇᑕᒥ 
ᐃᖏᕐᕋᔪᓕᕆᔨᒃᑯᖏᓐᓂᑦ ᐊᖅᑯᑎᕐᔪᐊᓕᕆᔨᖏᓐᓂᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᖏᓐᓂᑦ. 
 
ᒐᕙᒪᑐᖃᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᐊᖏᖃᑖᓚᐅᕐᒪᑕ ᐊᖏᖃᑎᒌᒍᒻᒥᒃ ᐊᒻᒪ ᑐᓴᖅᑎᑦᑎᔾᔪᑕᐅᓂᐊᕐᓂᖓ 
ᐱᒋᐊᖅᑎᑕᐅᓂᐊᕐᓂᖓ ᐱᓂᐊᒐᒃᓴᐅᑉ ᓂᕆᐅᒋᔭᐅᕗᖅ ᓯᕗᓂᒃᓴᑦᑎᐊᑦᑎᓐᓂ ᐊᖏᖅᑕᐅᓚᐅᖅᑎᓪᓗᒋᑦ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐊᒻᒪ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ. ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᑐᕐᓂᐊᕐᒪᑦ 
ᑕᓪᓕᒪᓄᑦ ᐊᕐᕌᒍᓄᑦ ᓄᓇᕘᑉ ᒐᕙᒪᒃᑯᖏᓐᓄᑦ ᐊᑐᐃᓐᓇᖃᕈᑕᐅᓂᐊᖅᑐᓂ ᐊᒥᓲᓛᕆᔪᓐᓇᖅᑐᓂᐅᒃ 2.4 ᒥᓕᐊᓐ 
ᑖᓚᐃᑦ ᐱᓂᐊᒐᒃᓴᐅᔪᒧᑦ ᒐᕙᒪᑐᖃᒃᑯᓐᓄᑦ ᐃᑲᔫᑎᖃᕈᑕᐅᓚᐅᕐᑐᓂ 4.3 ᒥᓕᐊᓐ ᑖᓚᓂᑦ. ᑮᓇᐅᔭᐃᑦ 
ᐊᑐᖅᑕᐅᔪᒃᓴᐅᑕᐅᓪᓗᑎᒃ ᐊᖅᑯᑎᓄᑦ ᓄᓇᓖᑦ ᓯᓚᑖᓄᐊᖓᔪᓄᑦ ᐊᒻᒪ ᖃᐅᔨᓇᓱᖕᓂᐅᔪᓄᑦ ᐊᖏᔫᑎᓄᑦ 
ᐱᓕᕆᔾᔪᑕᐅᖃᑦᑕᕐᓂᐊᖅᑐᓄᑦ.  
 
ᐃᓚᖓᑦ ᐱᓕᕆᐊᖑᔫᑉ ᑲᔪᓯᕙᓪᓕᐊᒻᒥᔪᖅ ᕼᐋᒪᓚᒃᑯᑦ ᑮᓇᐅᔭᖁᑎᖏᓐᓂᑦ ᕿᒥᕐᕈᓂᐅᔪᖅ. ᑐᑭᒧᐊᒃᑎᑦᑎᔩᑦ 
ᑲᑎᒪᔨᕋᓛᖏᑕ ᐅᓂᒃᑳᓕᐊᕆᓚᐅᖅᑕᖏᑦ ᐱᔭᕇᖅᑕᐅᓚᐅᖅᑐᑎᒃ ᐊᒻᒪ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᑐᓕᖁᔭᖏᓐᓂᑦ ᓇᓗᓇᐃᖅᓯᑐᐃᓐᓇᕆᐊᖃᓕᖅᑐᑎᒃ. ᒥᓂᔅᑕᐅᕝᕕᖕᒥ ᐃᓱᒪᒐᓗᐊᖅᐳᑦ ᐊᓯᔾᔩᔭᕆᐊᒃᓴᖅ 
ᐊᑐᓕᖁᔭᐅᓯᒪᔪᓂᑦ ᕼᐋᒪᓚᒃᑯᑦ ᐊᐅᓚᓂᕐᒧᑦ ᐃᑲᔫᑎᒋᖃᑦᑕᖅᑕᖏᓐᓄᑦ ᑐᕌᖓᔪᓄᑦ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᓐᓄᑦ ᐊᖏᖅᑕᐅᓇᓱᓐᓂᐊᕐᒪᑦ ᐊᑐᐊᒐᕐᓄᑦ ᐸᕐᓇᒃᑕᐅᓯᒪᔪᓂᑦ ᓄᑖᓂᑦ ᐃᓚᒋᐊᕆᐊᖃᔾᔮᖏᒻᒪᑦ 
ᑖᒃᑯᓇᙵᑦ ᒐᕙᒪᐅᔪᓂᑦ. ᒥᓂᔅᑕᐅᕝᕕᖕᒥ ᑐᒃᓯᕋᕋᓱᒃᐸᓪᓕᐊᕗᑦ ᐋᖅᑭᒋᐊᖅᓯᖁᔨᓪᓗᑎᒃ ᑮᓇᐅᔭᐃᑦ 
ᐸᕐᓇᒃᑕᐅᓯᒪᓂᕆᖃᑦᑕᖅᑕᖏᓐᓂᑦ ᒪᓕᒡᓗᓂ ᐊᐅᓚᓂᕐᒧᑦ ᐊᑭᓕᐅᑕᐅᖃᑦᑕᖅᑐᓂᑦ ᓄᓇᓖᑦ 
ᐊᐅᓚᔪᓐᓴᐅᑎᖏᓐᓄᑦ.  
 
ᐱᓪᓗᒍ ᕼᐋᒪᓚᒃᑯᑦ ᒪᓕᒐᖓ, ᑲᑎᖃᑎᒋᖃᑖᓚᐅᖅᑐᒍ ᑲᑎᒪᔨᕋᓛᖏᑦ ᓄᓇᓕᖕᓄᑦ ᐱᔪᓐᓇᐅᑎᓕᕆᔩᑦ ᐊᒻᒪ 
ᐃᑯᐱᒡᕕᓕᕆᔨᒃᑯᑦ ᑲᑎᒪᔾᔪᑎᖃᓚᐅᖅᑐᑕ ᐊᓯᔾᔨᖅᑕᐅᓂᕆᑐᐃᓐᓇᕆᐊᖃᖅᑕᖏᓐᓂᑦ ᓴᖅᑭᑕᐅᖃᑖᓚᐅᖅᑐᑦ  

ᒪᓕᒐᓕᐅᕐᕕᒻᒥ. ᐱᕙᓪᓕᐊᓂᖃᑦᑎᐊᓚᐅᖅᑐᓂ ᑲᑎᒪᓂᖅ ᑲᔪᓯᒋᐊᖁᓚᐅᖅᑐᒋᑦ ᒥᓂᔅᑕᐅᕝᕕᖕᒥ 
ᐋᖅᑭᒋᐊᖅᓯᒪᔪᓂᑦ ᐱᓵᓕᒋᐊᕐᓗᒃ.  
 
ᓅᓪᓗᑕ ᒥᓂᔅᑕᐅᕝᕕᐅᑉ 2002/2003-ᒥ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᑦ, ᖃᐅᔨᓯᒪᓕᕋᔅᓯᐅᒃ 
ᐊᕐᕌᓂᐅᓚᐅᕐᑐᖅ ᐊᒥᓱᕈᕆᐊᕐᓂᕆᓚᐅᖅᑕᖏᑦ. 
 
ᐊᒥᓱᕈᕆᐊᖅᓯᒪᔪᑦ ᑮᓇᐅᔭᐃᑦ ᑐᕌᖓᑎᑕᐅᓪᓗᑎᒃ ᐱᓗᐊᖏᓐᓂᖅᓴᐅᔪᓄᑦ ᐃᑲᔪᖅᑐᐃᓂᐅᔪᓄᑦ ᓄᓇᓕᖕᓂ, 
ᐱᓕᒻᒪᒃᓴᐃᓂᕐᒥᑦ ᐊᒻᒪ ᐊᒥᓱᕈᕆᐊᖅᓯᓂᕐᒥᑦ ᐃᖅᑲᓇᐃᔭᖅᑎᒥᑦ ᒥᓂᔅᑕᐅᕝᕕᖕᒥ. ᑕᐃᒪ ᖃᐅᔨᒪᔪᒃᓴᐅᒐᔅᓯ, 
ᓄᓇᓕᖁᑎᕗᑦ ᓇᓪᓕᐅᒃᑯᒫᖅᑖᕆᔪᓐᓇᖅᑕᖏᑦ ᖁᕝᕙᕆᐊᓚᐅᕐᒪᑕ ᐱᓂᕐᓗᖓᔪᖃᓚᐅᖅᑎᓪᓗᒍ ᓯᑎᐱᕆ 
11-ᒥ, ᐊᒻᒪ ᕗᐊᑯᑕᓐ ᐊᒻᒪ ᓄᐊᑦ ᐹᑐᕗᐊᑦ-ᒥ ᐱᓂᕐᓗᖓᓚᐅᖅᑐᓄᑦ. ᒥᓂᔅᑕᐅᕝᕕᖕᒥ ᐱᔪᓐᓇᖅᓯᓚᐅᖅᐳᑦ 
377,000 ᑖᓚᓂᑦ ᖄᒃᑲᓐᓂᐊᒍᑦ ᑮᓇᐅᔭᖁᑎᖏᑕ ᑲᑎᓕᒫᖅᑐᒋᑦ 800,000 ᑖᓚᐅᓪᓗᑎᒃ 
ᓇᒃᓯᐅᔾᔭᐅᔪᒃᓴᐅᑕᐅᔪᑦ ᓄᓇᓕᖕᓄᑦ ᐋᖅᑭᒋᐊᕈᑎᔪᒃᓴᐅᑕᐅᔪᑦ ᐊᒥᓱᕈᕆᐊᕐᓂᐅᔪᓄᑦ. 
 
ᑎᓯᐱᕆᐅᑎᓪᓗᒍ ᐊᕐᕌᓂ, ᒐᕙᒪᕗᑦ ᐊᑎᓕᐅᕈᑎᖃᓚᐅᕐᒪᑕ ᑲᓇᑕᒥ/ᓄᓇᕘᒥᑦ ᐊᐅᓚᔪᓐᓇᐅᑎᓄᑦ 
ᐊᖏᖃᑎᒌᒍᒻᒥᒃ ᒐᕙᒪᑐᖃᒃᑯᓐᓂᑦ 2 ᒥᓕᐊᓐ ᑖᓚᓄᑦ ᐊᕐᕌᒍᐃᑦ ᒪᕐᕉᒃ ᐃᓗᐊᓂ 
ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᒥ ᕼᐋᒪᓚᒃᑯᑦ ᓄᓇᓕᐅᔪᓄᑦ ᐊᐅᓚᔪᓐᓇᐅᑎᖏᓐᓄᑦ ᐱᓕᕆᐊᕆᔭᖏᓐᓄᑦ. 
ᒥᓂᔅᑕᐅᕕᖕᒥ ᓂᕆᐅᒃᐳᑦ ᐃᑲᔪᖅᑕᐅᓂᐊᕆᐊᒃᓴᖏᓐᓂᑦ ᓄᓇᕘᑉ ᒐᕙᒪᒃᑯᖏᓐᓄᑦ ᑮᓇᐅᔭᓂᑦ ᐊᐅᓚᑦᑎᔩᑦ 
ᑲᑎᒪᔨᖏᑕ ᓵᑦᑎᐊᖓᓂ ᓯᕗᓂᒃᓴᑦᑎᐊᑦᑎᓐᓂ. ᐱᓕᕆᐊᖑᔪᑦ ᑮᓇᐅᔭᖃᖅᑎᑦᑎᔾᔪᑕᐅᔪᑦ ᑕᕝᕘᓇ 
ᐱᓂᐊᒐᒃᓴᐅᔪᑎᒍᑦ ᐃᓚᖃᕈᓐᓇᖅᐳᑦ ᐃᒥᕐᒥᑦ ᓴᓗᒻᒪᖅᓴᐃᓂᕐᒥᑦ, ᑭᓈᓗᖕᒥ ᐊᒃᑕᑯᓂᒡᓗ 
ᐊᐅᓚᑦᑎᑦᑎᐊᕐᓂᕐᒧᐊᖓᔪᓂᑦ ᓄᓇᓕᐅᔪᓄᑦ.  
 
ᑕᒪᕐᒥᑦ ᐅᑭᐅᖅᑕᖅᑐᒥ ᐱᙳᐊᖅᑐᓕᕆᔨᒃᑯᑦ ᐊᒻᒪ ᐱᙳᐊᖅᑐᓕᕆᔨᕗᑦ ᐋᖅᑭᒋᐊᕆᒃᑲᓐᓂᓚᐅᖅᐳᑦ 
ᑮᓇᐅᔭᖅᑐᕈᑎᒃᓴᖁᑎᒥᓂᔅᑕᐅᕝᕕᒃᑦ 2002-2003ᒧᑦ. ᐊᕐᕌᒎᓂᐊᖅᑐᒥ ᑎᓴᒪᒋᓂᐊᖅᑕᖓᑦ ᐊᐅᓚᓂᑦᑎᓐᓂᑦ 
ᒐᕙᒪᐅᓪᓗᑕ ᐊᒻᒪ ᐱᓕᕆᕖᑦ ᐊᒃᓱᕈᓚᐅᖅᐳᑦ ᐱᓇᓱᐊᒐᖏᓐᓂᑦ ᐱᐅᓂᖅᓴᒥᒃ ᐱᔨᑦᑎᕋᕈᒪᓪᓗᑎᑦ ᓄᓇᕗᒥᐅᓂᑦ. 
 
(ᑐᓵᔨ ᓄᖅᑲᖅᐳᖅ) ᐱᓐᖑᐊᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᓕᕆᐊᖃᖅᐳᑦ ᓴᖅᑭᑦᑎᓇᓱᒃᑐᑎᒃ 
ᐱᙳᐊᖅᑐᓕᕆᓂᑦᑎᐊᕙᐅᒋᐊᖅᑐᒥ ᓄᓇᕘᒥᐅᓄᑦ ᐊᑐᓕᖅᑕᐅᔪᓐᓇᖅᑐᓂᑦ. ᐱᙳᐊᖅᑐᓂᑦ ᑲᒪᔨᓂᑦ 
ᐸᐃᑉᐹᖃᖅᑐᓂᑦ ᐊᒻᒪ ᐃᖅᑲᓇᐃᔭᖅᑎᐅᔪᓂᑦ ᐱᔭᕆᐊᖃᓪᓚᕆᒃᑲᓗᐊᕐᒪᑕ ᓄᓇᓕᑦᑎᓐᓂ ᑮᓇᐅᔭᓂᒡᓗ 
ᓴᓂᕐᕙᐃᔪᖃᓚᐅᖅᑎᑐᓂ ᑐᕌᖓᔪᒃᓴᓂᑦ ᐱᙳᐊᖅᑐᓂᑦ ᑲᒪᔨᓄᑦ ᐃᖅᑲᓇᐃᔭᖅᑎᓄᓪᓗ 
ᐱᕙᓪᓕᐊᑎᑦᑎᔾᔪᑕᐅᔪᓐᓇᕐᓂᐊᖅᑐᓂᑦ. ᑲᒪᔨᑖᕐᓂᖅ ᐃᖅᑲᓇᐃᔭᖅᑎᑖᕐᓂᕐᓗ ᓄᓇᕘᑉ ᓯᓚᑖᓂᙶᖅᑐᓂᑦ 
ᑎᑭᑎᑦᑎᔭᕆᐊᑐᖃᑦᑕᕐᓂᐊᖏᓐᓇᑦᑕ. ᐊᓯᖏᑦ ᐱᙳᐊᖅᑐᓕᕆᓂᕐᒧᐊᖓᔪᑦ ᐊᐅᓚᑕᐅᕗᑦ 
ᐱᙳᐊᖅᑐᓕᕆᔨᑦᑎᓐᓄᑦ ᐊᒥᓱᕈᕆᐊᕆᕗᑦ ᑮᓇᐅᔭᑯᑎᖏᑦ.  
 
ᐱᙳᐊᖅᑐᓕᕆᓂᕐᒧᑦ ᐊᖓᔪᖅᑳᖑᔪᑦ ᐱᓂᐊᒐᒃᓴᐅᔪᖅ ᐱᑎᑕᐅᓂᐊᕆᕗᑦ 110,000 ᑖᓚᓂᑦ 
ᐱᓕᒻᒪᒃᓴᐃᔾᔪᑎᒃᓴᓂᑦ ᓄᓇᓕᐅᔪᓂᑦ ᐱᙳᐊᖅᑐᓕᕆᔨᓄᑦ. ᐱᙳᐊᖅᑐᓕᕆᕕᓐᓂᑦ ᐊᐅᓚᑦᑎᓂᕐᑦᒧ 
ᐱᓂᐊᒐᒃᓴᐅᔪᖅ ᐱᔪᒃᓴᐅᑕᐅᒋᓪᓗᑎᒃ 100,000 ᑖᓚᓂᑦ ᐃᑲᔫᑕᐅᓂᐊᖅᑐᓂᑦ ᐱᙳᐊᕐᕕᖕᓂᑦ 
ᐊᐅᓚᑦᑎᔨᐅᔪᓂᑦ ᐋᖅᑭᐅᒪᐃᓐᓇᖅᑎᑦᑎᔾᔪᑕᐅᖃᑦᑕᕐᓂᐊᖅᑐᓂᑦ ᐊᒻᒪ ᐊᑯᓂᒃᑲᓐᓂᖅ 
ᐱᙳᐊᕐᕕᖃᕈᑕᐅᓇᓱᖕᓂᐊᖅᑐᓄᑦ ᓄᓇᓕᐅᔪᓂᑦ.  
 
ᑕᒪᕐᒥᒃ ᑖᒃᑯᐊ ᐱᕚᓪᓕᖅᑎᑦᑎᓇᓱᒍᑕᐅᔫᒃ ᐊᑐᐃᓐᓇᐅᑎᑕᐅᕗᑦ ᐱᓕᒻᒪᒃᓴᑎᑦᑎᔾᔪᑕᐅᓂᐊᕐᓗᑎᒃ 
ᐱᙳᐊᖅᑐᓕᕆᔨᒃᑯᑎᒍᑦ. ᓄᓇᓖᑦ ᐊᐅᓪᓚᖅᑎᑦᑎᔪᒪᔪᑦ ᐱᙳᐊᖅᑐᓕᕆᔨᒥᓂᒃ ᐱᓕᒻᒪᒃᓴᔭᖅᑐᕐᓗᑎᒃ 
ᐅᑎᖅᑎᑦᑎᕕᐅᒐᔭᖅᑐᑎᒃ ᑮᓇᐅᔭᓂᑦ ᐊᑐᖅᑕᖏᓐᓄᑦ. ᐱᙳᐊᖅᑐᓕᕆᔨᒃᑯᑦ ᐋᖅᑭᒃᓱᐃᓂᐊᕆᓪᓗᑎᒃ 
ᑲᔪᓯᓇᓲᑕᐅᑦᑎᐊᕈᓐᓇᕐᓂᐊᖅᑐᒥᒃ ᓄᓇᔫᒥᑦ.  
 
ᒐᕙᒪᑐᖃᒃᑯᓐᓄᑦ/ᐊᕕᒃᓯᒪᓂᐅᔪᓂᑦ ᒥᓂᔅᑕᐅᔪᑦ ᑲᒪᒋᔭᖃᖅᑐᑦ ᐱᙳᐊᖅᑐᓕᕆᓂᕐᒥᑦ 
ᑲᔪᓯᑎᑦᑎᓇᓱᖕᓂᐊᖅᐳᑦ ᖃᓄᐃᓕᐅᑦᑎᐊᕋᓱᖕᓂᐅᔪᓂᑦ ᑲᓇᑕᒥᐅᓄᑦ. ᓄᓇᕘᒥᑦ ᖃᐅᔨᓇᓱᖕᓂᐅᔪᑦ  

ᑲᔪᓯᑎᑕᐅᓂᐊᖅᑐᑎᒃ 2002-2003-ᒥ ᑮᓇᐅᔭᐃᑦ ᐊᕐᕌᒍᖓᓐᓂᒃ ᓴᖅᑭᑦᑎᓇᓱᒡᓗᑎᒃ 
ᖃᓄᐃᓕᐅᕈᓘᔭᑦᑎᐊᖃᑦᑕᕐᓂᕐᒧᑦ ᐸᕐᓇᐅᑎᒥᒃ ᐊᑐᓕᖅᑎᑦᑎᔾᔪᑕᐅᔪᒃᓴᐅᑕᐅᔪᓂᑦ ᐱᓂᐊᒐᒃᓴᓂᑦ ᐱᔨᑦᓯᕈᑎᓂᒡᓗ 
ᓈᒻᒪᒃᑐᓂᑦ ᓄᓴᕘᒥᐅᓄᑦ ᐃᑲᔫᑎᖃᕐᓂᐊᖅᑐᑎᒡᓗ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᓕᐅᔪᑦ.  
 
ᐱᓕᒻᒪᒃᓴᓂᒃᑲᓐᓂᐅᔪᖅ ᐃᑲᔫᑎᖃᕋᔭᙳᐊᕆᕗᖅ ᐱᕚᓪᓕᐅᑕᐅᔪᓐᓇᖅᑐᓂᑦ ᓄᓇᓕᐅᔪᓄᑦ ᓄᓇᓕᖕᓂ 
ᓄᓇᓕᕆᓂᕐᒧᑦ ᐸᐃᑉᐹᖅᑖᕈᑎᒋᔪᓐᓇᖅᑕᖓ. ᑖᓐᓇ ᐱᓕᒻᒪᒃᓴᓂᐅᔪᖅ ᒫᓐᓇ ᑲᔪᓯᑎᑕᐅᓪᓗᓂ ᓯᓚᑦᑐᖅᓴᕐᕕᖕᒧᑦ 
ᐱᔪᒃᓴᐅᑕᐅᓪᓗᑎᒡᓗ 130,000 ᑖᓚᓂᑦ 2002-2003-ᒥ ᑮᓇᐅᔭᐃᑦ ᐊᕐᕌᒍᖓᓐᓂᒃ ᐱᓕᒻᒪᒃᓴᐃᔾᔪᑕᐅᓗᓂ 
ᓄᓇᓕᖕᓂ ᓄᓇᓕᕆᔨᐅᔪᓂᑦ.  
 
ᒥᓂᔅᑕᐅᕝᕕᖕᒥ ᑲᔪᓯᑎᑦᑎᕙᓪᓕᐊᕗᑦ ᓄᓇᕘᒥᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᒃᑕᐅᓯᒪᔪᓂᑦ. ᒥᓂᔅᑕᐅᕝᕕᒃ 
ᓄᓇᕘᒥᑦ ᖃᖓᑕᖃᑦᑕᕐᓂᐅᔪᒥᑦ ᖃᐅᔨᓇᓱᖕᓂᐊᕆᓪᓗᑎᒃ ᑮᓇᐅᔭᖃᖅᑎᑕᐅᓂᐊᖅᑐᓂᓕ ᑖᓐᓇ ᐃᓚᖓᒍᑦ 
200,000 ᑖᓚᓂᑦ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ ᐊᒻᒪ 250,000 ᑖᓚᓂᑦ 
ᒥᓂᔅᑕᐅᕝᕕᖕᒥᙶᕐᓗᑎᒃ.  
 
ᐃᓚᖏᑦ ᐱᓪᓗᐊᑕᐅᔪᑦ ᖃᐅᔨᓇᓱᓐᓂᐅᔪᒥᑦ ᖃᐅᔨᓇᓱᒃᑕᐅᓂᐊᖅᑐᑦ ᖃᓄᑦᑎᐊᖅ ᖃᖓᑕᖃᑦᑕᕐᓂᐅᔪᓂᑦ 
ᐱᔨᑦᓯᕈᑎᖃᑦᑎᐊᒃᑲᓐᓂᕈᓐᓇᕐᒪᖔᑕ ᓄᓇᓕᐅᔪᓂᑦ ᐅᖓᓯᒋᔭᖃᖅᑐᓂᑦ; ᖃᖓᑦᑎᐊᖃᑖᖅ 
ᖃᖓᑕᖃᕐᑕᕐᕕᐅᔪᑦ ᓄᖅᑲᖅᑎᑕᐅᓂᕆᑲᑕᓚᐅᖅᑕᖏᑦ ᖃᔅᓯᒐᓚᐅᔪᓄᑦ ᓄᓇᕘᒦᑦᑐᓄᑦ ᓄᓇᓕᖕᓄᑦ ᐊᒻᒪ 
ᑲᓛᖦᖠᑦ ᓄᓈᓄᑦ; ᖃᖓᑦᑕᕐᕕᐅᖃᑦᑕᖅᑐᑦ ᓄᓇᓕᐅᔪᓂᑦ ᖃᓪᓗᓈᑦ ᓄᓇᖓᓐᓄᑦ; ᒥᑦᑕᕐᕕᖕᓂᑦ 
ᐱᔭᐅᔭᕆᐊᖃᖅᑐᓂᑦ ᐱᐅᓯᒋᐊᖅᑎᑦᑎᔾᔪᑕᐅᓂᐊᖅᑐᓂᑦ ᓄᑖᖑᔪᑦ ᖃᖓᑕᓲᖑᕙᓕᕐᒥᔪᑦ 
ᐊᐅᓚᓂᖃᕈᓐᓇᖁᓪᓗᒋᑦ ᓄᓇᕘᒥᑦ.  
 
ᓄᓇᕘᒥᑦ ᖃᖓᑕᖃᑦᑕᕐᓂᕐᒥᑦ ᖃᐅᔨᓇᓱᖕᓂᐅᔪᖅ ᑲᑐᔾᔨᖃᑎᒌᒍᑕᐅᓂᐊᕐᐳᖅ ᒥᔅᑕᐅᕝᕕᖓᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓪᓗᒋᑦ ᐊᑐᖅᑕᐅᔭᕆᐊᖃᓲᑦ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖃᑦᑕᕐᓂᐅᔪᓂᑦ ᐊᒻᒪ ᖃᐅᔨᓇᓱᒡᓗᑎᒃ ᖃᖓᑕᑲᑕᒍᑕᐅᔪᓐᓇᕐᓂᐊᕐᒪᖔᑕ ᓄᓇᕘᒥᑦ ᐃᖃᓗᒃᑑᑦᑎᐊᕐᒥ 
ᑲᖏᕐᖠᓂᕐᒧᑦ ᐃᖃᓗᖕᓄᓪᓗ. 
 
ᖃᐅᔨᓚᐅᖅᑐᒃᓴᐅᕗᓯ ᓄᓇᓕᖕᓂ ᓯᓚᓐᓂᐊᖅᑎᓄᑦ ᑐᕌᖓᔪᑦ ᑮᓇᐅᔭᐃᑦ ᑖᓐᓇᑦᑕᐃᓐᓇᓕᓯᒪᓂᖓᓂᒃ. 
ᐊᒥᓱᑲᓪᓚᐃᑦ ᓄᓇᓖᑦ ᓇᓗᓇᐃᖅᓯᓯᒪᕗᑦ ᐃᓱᒫᓘᑎᐅᔪᓂᒃ ᐊᒻᒪ ᓈᕝᑳᓐᑯᑦ ᓇᓗᓇᐃᖅᓯᓯᒪᕗᑦ ᑮᓇᐅᔭᐃᑦ 
ᑕᐃᒪᐃᓕᖓᔅᓴᐃᓐᓇᕐᓂᐊᕐᒪᑕ ᒪᕐᕉᓂᐊᖅᑑᓐᓄᒃ ᐊᕐᕌᒎᓐᓄᒃ.  ᑕᒪᓐᓇ ᐱᔾᔪᑎᖃᖅᐳᖅ ᓇᒻᒥᓂᖅ 
ᑮᓇᐅᔭᖁᖏᓐᓄᑦ.  ᒥᓂᔅᑕᖃᕐᕕᓪᓕ ᐅᖃᐅᓯᒃᑯᑦ ᐅᖃᐅᔾᔭᐅᓯᒪᕗᖅ ᓈᕝᑳᓐᑯᓐᓄᑦ ᒥᓂᔅᑕᖃᕐᕕᒃ 
ᐱᓕᕆᐊᖃᖁᓪᓗᒍ ᐃᓚᖓᒍᑦ ᑮᓇᐅᔭᓂᒃ ᐊᑐᖅᑕᐅᒌᕐᓂᖏᑦᑐᓂᒃ ᓄᓇᓕᓐᓂᑦ ᖃᖓᑕᓲᒃᑯᕕᓐᓂᑦ.  ᑕᒪᓐᓇ 
ᐊᑎᓕᐅᖅᑕᐅᓯᒪᔪᒃᑰᓛᖅᐳᖅ ᒫᓐᓇᒫᖅ. 
 
ᑕᒪᓐᓇ ᐱᔭᕇᖅᑕᐅᔪᓐᓇᕋᔭᓚᐅᓐᖏᓚᖅ ᐱᓇᓱᐊᕐᓂᖏᑉᐸᑕ ᐱᓕᕆᔪᒪᑦᑎᐊᖅᑐᑦ ᐃᖅᑲᓇᐃᔭᖅᑎᕗᑦ 
ᐃᓛᓐᓂᒃᑯᑦ ᐊᑯᐅᓂᐅᔪᖅ ᐃᑲᕐᕋᓂᒃ ᐃᖅᑲᓇᐃᔭᖅᐸᑦᑐᑎᒃ ᐱᓕᕆᐊᖏᑕ ᖁᓛᒍᑦ ᐱᓕᕆᐊᖃᒃᑲᓂᖅᑐᑎᒃ 
ᐊᐅᓚᓂᖃᑦᑎᐊᖁᓪᓗᒋᑦ ᒐᕙᒪᕗᑦ. 
 
(ᑐᓵᔨᑎᒍᑦ)  ᓇᒻᒥᓂᖅ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐊᔅᓱᕈᑦᑎᐊᓚᐅᕐᒪᑕ ᐱᓗᐊᖅᑐᒥᓪᓗ ᐃᖅᑲᓇᐃᔭᖅᑎᖏᑦ 
ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  ᖃᐅᔨᒪᒐᒪ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᖏᑦ 
ᐱᓕᕆᐊᔅᓴᖏᑕ ᐅᖓᑖᓄᑦ ᐱᓕᕆᐊᖃᖅᓯᒪᒻᒪᑕ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᒥᓂᔅᑕᖃᕐᕕᒃ 
ᐱᓕᕆᐊᖃᖅᓯᒪᑎᓪᓗᒍ ᓇᐅᒃᑯᓕᒫᖅ. 
 
ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᑎᑭᔅᓯᒪᓕᖅᐳᖅ ᐃᖅᑲᓇᐃᔭᖅᑎᖏᑕ ᐊᒥᓲᓂᖏᓐᓄᑦ 77-% 
ᐊᒻᒪ ᐱᓕᕆᐊᖃᕈᓐᓇᑦᑎᐊᕐᓂᖅᓴᐅᓕᖅᑐᑎᒃ ᓄᓇᓖᑦ ᖃᓄᐃᖁᔭᖏᓐᓂᑦ.  ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᒃᑲ, 
ᐃᒃᓯᕙᐅᑖᖅ.  ᑭᐅᔪᓐᓇᖅᓯᓛᖅᑐᖓᓗ ᖃᐅᑉᐸᑦ ᑲᑎᒪᔨᕋᓛᑦ ᐊᐱᖅᑯᑎᔅᓴᖏᓐᓄᑦ 2002-2003 
ᓇᓚᐅᑦᑖᖅᑕᐅᓯᒪᔪᓄᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕᐃᑦ.  ᑕᖃᔪᒻᒪᕆᐅᒐᒪ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᖁᔭᓐᓇᒦᒃ, ᒥᓂᔅᑕ.  ᑲᑎᒪᔨᕋᓛᓯ ᒪᑐᐃᖅᓯᕐᒧᑦ ᐅᖃᐅᓯᔅᓴᖃᖅᐹᑦ?  
ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑕᐅᓪᓗᖓ  ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ ᓄᓇᓕᓐᓂᑦ 
ᓴᓐᖏᓕᖅᐹᓪᓕᖅᑎᑦᑎᓂᕐᒧᒃ ᐊᒻᒪ ᐃᑯᐱᕝᕕᓕᕆᓂᕐᒧᑦ ᐱᕙᓪᓕᐊᑎᑕᐅᔪᓄᑦ ᖁᕕᐊᑉᐳᐅᖓ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᖃᕆᐊᖓ ᕿᒥᕐᕈᒋᐊᕐᓂᐊᑎᓪᓗᑕ 2002-2003 ᓇᓚᐅᑦᑖᖅᑕᐅᓯᒪᔪᓂᒃ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑖᖅ, ᑕᖅᑭᐅᑉ ᐃᓗᐊᓂᐅᓚᐅᖅᑐᖅ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᑲᑎᖃᑎᖃᕈᓐᓇᖅᓯᓚᐅᖅᐳᑦ ᓄᑖᒥᒃ 
ᒥᓂᔅᑕᒥᒃ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ ᕿᒥᕐᕈᑦᑎᐊᖅᓯᒪᓪᓗᑎᒃ ᒥᓂᔅᑕᖃᕐᕕᒃ 
ᓇᓚᐅᑦᑖᖅᓯᒪᔭᖏᓐᓂᑦ. 
 
ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐱᐅᔅᓴᓚᐅᖅᐳᑦ ᐊᔅᓱᕈᕐᓂᕆᔭᖏᓐᓄᑦ ᒥᓂᔅᑕᖃᕐᕕᐅᑉ ᑲᔪᓯᑎᑦᑎᓪᓗᑎᒃ 
ᐊᔾᔨᒌᓐᖏᑦᑐᓂᒃ ᐱᓕᕆᐊᓂᒃ ᐊᒻᒪ ᐊᓯᖏᓐᓂᑦ ᑮᓇᐅᔭᖅᑖᕈᓯᐊᖅᐸᑦᑐᑎᒃ ᐊᔾᔨᒌᓐᖏᑦᑐᓄᑦ ᐱᓕᕆᐊᔅᓴᓄᑦ. 
 
ᑭᓯᐊᓂ ᐃᓚᖏᑦ ᓇᓗᓇᐃᖅᑕᐅᓯᒪᔪᑦ ᐊᑲᐅᓐᖏᓕᐅᕈᑎᐅᔪᑦ ᐱᔾᔪᑎᒋᓪᓗᒋᑦ ᐅᑯᐊ, ᐃᒃᓯᕙᐅᑖᖅ, 
ᑲᑎᒪᔨᕋᓛᖑᐃᓐᓇᓂᐊᖅᑦᑐᑦ ᐃᓱᒫᓘᑎᖃᖅᐳᑦ ᒥᓂᔅᑕᖃᕐᕕᓯ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖓ 
ᖃᑦᑏᓐᓇᒻᒪᕆᐅᒻᒪᑕ ᐱᓗᐊᖅᑐᒥ ᕿᑎᐊᓂ ᐊᐅᓚᑦᑎᓂᕐᒨᖓᔪᓂᒃ 13-%ᑐᐃᓐᓇᐅᓪᓗᑎᒃ ᐃᖅᑲᓇᐃᖅᔭᑐᑦ 
ᐃᑲᔫᓯᐊᖃᑦᑕᖅᑐᒃ ᑮᓇᐅᔾᔭᑖᕈᓱᐊᒃᑲᓂᕐᓂᒃ. 
 
ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᒥᓂᔅᑕᖃᕐᕕᒻᒧᑦ ᐊᓪᓚᕝᕕᒻᒥᐅᑕᐅᐃᓐᓇᐸᓘᖅᑰᔨᕗᑦ.  
ᑲᑎᒪᔨᕋᓛᖑᐃᓐᓇᕐᓂᐊᖅᑐᓪᓗ ᐊᔭᐅᖅᓯᒐᓱᐊᕐᓂᐊᖅᐳᑦ ᐃᓕᓐᓂᐊᖅᑎᑦᑎᖁᓪᓗᒋᒃ ᑕᒪᒃᑮᓐᓂᒃ 
ᐃᖅᑲᓇᐃᔭᖅᑏᓐᓂᒃ ᐊᔭᐅᕆᐊᕐᓗᒋᓪᓗ ᖁᑦᑎᓂᖅᓵᓐᓂᒃ ᐃᖅᑲᓇᐃᔮᖅᑖᖁᓪᓗᒋᒃ. 
 
ᓄᓇᕗᒻᒥ ᐃᖏᕐᕋᔪᓕᕆᓄᕐᒧ ᐊᑐᐊᒐᖅ ᑎᑎᖅᑲᖅ ᑐᓂᐅᖅᑲᖅᑕᐅᓚᐅᖅᐳᖅ ᑲᑎᒪᔨᕋᓛᓕᒪᓄᑦ ᑭᖑᓪᓕᖅᐹᒥ 
ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᑕ.  ᑕᒪᓐᓇ ᐃᓗᐃᒃᑲᒻᒪᕆᐅᕗᖅ ᑎᑎᖅᑲᖅ.  ᑲᑎᒪᔨᕋᓛᖑᐃᓐᓇᓂᐊᖅᑐᑦ 
ᐅᖃᓚᐅᖅᐳᑦ ᒥᓂᔅᑕᖃᕐᕕᒃ ᑐᓂᓯᓚᐅᕐᒪᑦ 450-ᑕᐅᓴᓂᒃ ᓄᓇᕗᒻᒥ ᖃᖓᑕᖃᑦᑕᖅᑐᒃᓂ ᖃᐅᔨᓴᕐᓂᕐᒧᑦ 
ᐊᑦᑐᐃᓂᐊᖃᖅᑐᒻᒪᕆᐅᒻᒪᑕ ᐋᓐᓂᐊᕕᓕᐊᖅᑐᓂᒃ ᐊᐅᓪᓚᖃᑦᑕᖅᑐᓄᑦ ᐊᒻᒪ ᐊᑦᑐᐃᓪᓗᑎᒃ ᓄᓇᕗᒻᒥᐅᓕᒫᓂᒃ. 
 
ᐃᒃᓯᕙᐅᑖ, ᑲᑎᒪᔨᕋᓛ ᖁᕕᐊᓱᑉᐳᑦ ᓇᓗᓇᐃᖅᓯᒋᐊᒃᓴᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᓕᕆᖃᑎᖃᖅᑐᑎᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᒥ ᖃᖓᑕᓲᒃᑯᑦ ᐱᔨᑦᑎᕋᐅᑎᓂᑦ ᖃᐅᔨᓴᕐᓂᕐᒥ. ᒐᕙᒪᒃᑯᑦ ᒥᓂᔅᑕᐅᕝᕕᖁᑎᖏᑦ 
ᐱᓕᕆᖃᑎᒌᒋᐊᖃᖅᐳᑦ ᓈᖃᑦᑕᐅᑎᓗᐊᕈᓐᓃᖁᓪᓗᒋᑦ ᐊᒻᒪ ᓄᓇᕗᒥᐅᑦ ᐱᔭᕆᐊᓕᖏᑦ 
ᐱᔨᑦᑎᕋᖅᑕᐅᑦᑎᐊᖁᓪᓗᒋᑦ. ᑕᒪᓐᓇ ᐱᒻᒪᕆᐅᓗᐊᕐᓂᖃᖅᐳᖅ ᖃᖓᑕᓲᒃᑯᑦ ᐃᖏᕐᕋᓂᕐᒧᑦ ᐱᔨᑦᑎᕋᐅᑎᓄᓪᓗ 
ᐊᑦᑐᐃᔪᒻᒪᕆᐅᕙᒻᒪᖃ ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓚᖅᑎᑦᑎᖃᑦᑕᕐᓂᕐᒥᒃ ᐊᒻᒪ ᓄᓇᕗᒥᐅᓕᒫᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑕᑯᒍᒪᕗᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᒻᒥᑦ  ᕿᓂᕐᓂᕐᒧᐃᓐᓇᐅᓐᖏᑦᑐᓅᖓᔪᓂᒃ 
ᒪᓕᒐᓪᓚᑦᑖᓂᒃ ᐋᖅᑮᓗᑎᒃ ᐃᑲᔫᑕᐅᓂᐊᖅᑐᓂᒃ ᓄᓇᕗᒻᒥᐅᓄᑦ ᐊᑦᑐᐊᓂᖃᑦᑎᐊᕐᓂᖅᓴᐅᖁᓪᓗᒋᑦ ᖃᓪᓗᓈᑦ 
ᓄᓇᖓᓐᓂᑦ ᐊᒻᒪ ᓄᓇᓖᑦ ᐊᓯᖏᓐᓂᑦ ᐊᑦᑐᐊᓂᖃᖅᑎᐊᕐᓂᖅᓴᐅᖁᓪᓗᒋᑦ. 
 
ᐃᓚᒋᔭᐅᖃᑕᐅᔪᑦ ᑕᑯᔪᒪᔮᖅᐳᑦ ᑲᔪᓯᒋᐊᕐᓂᐅᔪᓂᒃ ᓱᑉᕐᓗ ᑭᕙᓪᓕᖅ-ᒫᓂᑑᕙ ᐊᖅᑯᒻᒥᑦ ᐊᑦᑐᐊᔪᒥᒃ, ᕿᖓᐅᒻᒥᑦ 
ᐊᖅᑯᑦ ᐊᒻᒪ ᐸᐊᑦ ᐱᓕᕆᐊᖅ ᐊᒻᒪ ᑐᐊᕕᕐᓇᕐᓂᖏᑦ ᖃᖓᑕᓲᒃᑯᑦ ᐃᖏᕐᕋᔾᔪᑕᐅᖃᑦᑕᖅᑐᑦ ᖁᑦᑎᑦᑐᕐᒥ ᑕᒪᒃᑯᐊ 
ᐊᖅᑯᑎᐅᔪᑦ ᐊᒻᒪ ᐱᔨᑦᓯᕐᓃᑦ ᐊᑦᑕᓇᖅᑐᒦᑎᓪᓗᒋᑦ. 

ᑲᑎᒪᔨᕋᓛᑦ ᖁᕕᐊᑉᐳᑦ ᓇᓗᓇᐃᖅᓯᒋᐊᖓ ᑕᒪᓐᓇ ᐱᔾᔪᑎᖃᖅᑐᖅ ᐱᓕᕆᐊᖑᑦᑎᐊᕐᒪᑦ ᐱᓐᖑᐊᖅᑐᓕᕆᓂᕐᒥᒃ.  
ᑖᒃᑯᐊ ᐱᓕᕆᐊᑦ ᓇᓗᓇᐃᖅᓯᑦᑎᐊᖅᐳᑦ.  ᑖᒃᑯᐊ ᐱᓕᕆᐊᑦ ᓇᓗᓇᐃᖅᓱᖅᓯᒪᑦᑎᐊᖅᐳᑦ ᓴᐳᔾᔨᔪᓕᕆᓂᕐᒧᑦ 
ᐱᔾᔪᑎᒋᓪᓗᒋᑦ ᐃᓄᓕᕆᓂᖅ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑲᐅᓐᖏᐅᕈᑎᐅᕗᑦ ᑎᐅᕆᑐᐊᕈᓂᑦ.  ᑲᑎᒪᔨᕋᓛᑦ 
ᓂᕆᐅᑉᐳᑦ ᐊᑭᑐᔪᓄᑦ ᐸᕐᓇᑏᑦ ᐊᑦᑐᐃᓂᖃᕐᓂᐊᕆᐊᖏᑕ ᐊᖏᓪᓕᕙᓪᓕᐊᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ 
ᐱᓐᖑᐊᖅᑐᓕᕆᓂᕐᒧᑦ ᐊᒻᒪ ᐊᔭᐅᖅᓯᑦᑎᐊᖅᑐᑎᒃ ᑲᑎᒪᔨᕋᓛᑦ ᓴᐳᔾᔨᖁᔨᓪᓗᑎᒃ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᑮᓇᐅᖅᑖᕈᓯᐊᖑᕙᑦᑐᓂᒃ ᒐᕙᒪᑐᖃᒃᑯᓐᓂᑦ ᐱᓕᕆᐊᖑᔪᓐᓇᖁᓪᓗᒋᑦ ᑲᓇᑕᒥ 
ᐱᓐᖑᐊᖅᑐᓕᕆᓂᕐᒧᑦ ᒪᓕᒐᐃᑦ. 
 
ᐃᒃᓯᕙᐅᑖᖅ, ᖃᐅᔨᒪᔭᐅᑦᑎᐊᖅᐳᖅ ᐃᓪᓗᐃᑦ ᐱᓐᖑᐊᕐᕖᑦ ᐊᒻᒪ ᓱᕈᓯᕐᓄᑦ ᐱᓐᖑᐊᕐᕕᖃᖅᑎᑦᑎᓂᖅ ᐊᒻᒪ 
ᐱᔪᓐᓇᖅᓯᕙᓪᓕᐊᓂᖏᑦ ᐱᒻᒪᕆᐅᒻᒪᑕ ᓇᒻᒥᓂᖅ ᐱᔪᓐᓇᖅᑎᐊᖅᑐᒋᓕᕈᓐᓇᕐᓂᕐᒧᑦ.  ᑕᐃᒫᒃ ᐃᑲᔪᖅᐸᑉᐸᕗᑦ 
ᓱᕈᓯᕗᑦ ᐊᔭᐅᕆᐊᕈᑕᐅᓪᓗᑎᓪᓗ ᑎᒥᒥᒍᑦ ᐊᐅᓚᓇᖅᑐᓕᕆᖁᓪᓗᒋᑦ ᐊᒻᒪ ᖃᓄᐃᓐᖏᑦᑎᐊᖅᑐᒥᒃ 
ᐃᓅᓯᖃᖁᓪᓗᒋᑦ ᓄᖅᑲᐅᒥᔾᔪᑕᐅᓂᐊᖅᑐᓂᒃ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᓐᓂᑦ ᓯᕗᓂᔅᓴᖅᑎᓐᓂᑦ. 
 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖃᐅᔨᓯᒪᕗᑦ ᐃᓚᖓᑦ ᒥᓂᔅᑕᖃᕐᕕᐅᑉ ᐱᓕᕆᐊᔅᓴᖏᑦ "ᐱᕙᓪᓕᐊᑎᑦᑎᓂᖅ 
ᐊᑐᖅᑕᐅᔪᓐᓇᖅᑐᓂᒃ ᑲᔪᓰᓐᓇᕐᓂᐊᖅᑐᓂᒃ ᓄᓇᖠᓐᓂᑦ ᐃᓱᒪᒋᔭᖏᓐᓂᑦ ᓴᖅᑮᖃᑦᑕᖁᓪᓗᒋᑦ ᒐᕙᒪᒃᑯᓐᓄᑦ."  
ᑕᒪᓐᓇ ᐱᒻᒪᕆᐅᕗᖅ ᓄᓇᓕᓐᓂᑦ ᒐᕙᒪᒃᑯᓐᓄᑦ ᓄᓇᓖᑦ ᑐᑭᓯᑦᑎᐊᕐᓂᖅᓴᐅᒻᒪᑕ ᑭᓲᒻᒪᖔᑕ ᐱᑕᖃᖁᔭᖏᑦ ᐊᒻᒪ 
ᓯᕗᓪᓕᐅᔾᔭᐅᖁᔭᖏᑦ.  ᑭᓯᐊᓂ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᑕᑯᓗᐊᖅᐸᓐᖏᓚᑦ ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ 
ᐊᑐᖅᑕᔪᓂᒃ. 
 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖁᕕᐸᑉᐳᑦ ᐅᓂᒃᑳᕆᐊᖓ ᐊᑐᕐᓂᐊᓕᖅᑐᒥᒃ ᑐᑭᒧᐊᖅᑏᑦ ᑲᑎᒪᔨᕋᓛᓂᒃ ᓄᓇᓖᑦ 
ᒐᕙᒪᒃᑯᖏᑕ ᑮᓇᐅᖏᓐᓂᑦ ᕿᒥᕐᕈᔭᐅᓂᖓ ᐱᔭᕇᖅᑕᐅᓯᒪᓕᕐᒪᑦ.  ᑐᐊᕕᖅᑐᒥᑦ ᐃᓄᒋᐊᔅᓯᕙᓪᓕᐊᓂᖏᓐᓄᑦ 
ᐊᒻᒪ ᐊᖏᓪᓕᕙᓪᓕᐊᓂᖏᓐᓄᑦ ᐱᓕᕆᐊᔅᓴᐃᑦ ᑐᓂᔭᐅᕙᑦᑐᑦ ᕼᐋᒻᒪᓚᐅᔪᓄᑦ ᓇᓗᓇᐃᖅᓯᑦᑎᐊᖅᐳᑦ ᑮᓇᐅᐃᑦ 
ᐊᖏᓪᓕᒋᐊᖅᑕᐅᒋᐊᖃᕐᓂᖏᓐᓂᑦ ᐊᖑᒻᒪᑦᑎᖁᓪᓗᒋᑦ.  ᑭᓯᐊᓂ, ᑲᑎᒪᔨᕋᓛᑦ ᐊᔭᐅᖅᓯᕗᑦ ᒥᓂᔅᑕᖃᕐᕕᒻᒥᑦ 
ᑲᔪᓯᒋᐊᖁᓪᓗᒋᑦ ᑕᒪᑐᒥᖓ ᕿᒥᕐᕈᓂᕐᒥᒃ ᖃᐅᔨᒪᒋᐊᖁᓪᓗᒋᑦ ᑮᓇᐅᔭᐃᑦ ᕼᐋᒻᒪᓚᒃᑯᓐᓄᑦ ᐊᖑᒻᒪᑦᑎᖁᓪᓗᒋᑦ 
ᐃᓄᒋᐊᓕᖅᐸᓪᓕᐊᔪᓄᑦ ᓱᒃᑲᔪᒥᒃ ᐊᒻᒪ ᐊᖏᓪᓕᕙᓪᓕᐊᓂᖏᓐᓄᑦ ᐱᓕᕆᐊᔅᓴᐃᑦ.   ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ 
ᐃᓱᒫᓘᑏᖃᖅᐳᑦ ᓄᓇᕗᒻᒥ ᒐᕙᒪᒃᑯᑎᒍᑦ ᐱᓕᕆᐊᓕᒫᓂᒃ ᕿᒥᕐᕈᓂᖅ ᐱᓕᕆᐊᖃᖅᑐᐃᓐᓇᐅᓐᖏᒻᒪᓴᑕ 
ᓄᓇᓕᓐᓂᑦ ᒐᕙᒪᒃᑯᑦ  ᑮᓇᐅᔭᖁᑎᖏᓐᓂᑦ ᕿᒥᕐᕈᓂᕐᒥᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓚᐅᖅᐳᑦ ᒥᓂᔅᑕᐅᑉ ᐅᖃᐅᓯᕆᕋᑖᓚᐅᖅᑕᖏᓐᓄᑦ ᖃᖓᑕᓲᒃᑯᕕᓐᓄᑦ ᐊᑭᑐᔪᓄᑦ 
ᐃᑲᔫᑎᐅᔪᓄᑦ ᑮᓇᐅᔭᓄᑦ.  ᑭᓯᐊᓂ ᓇᓗᓇᐃᖅᑎᐊᖅᓯᒪᓐᖏᓚᑦ ᐊᓯᖏᑦ ᑐᔅᓯᕋᐅᑏᑦ 
ᒐᕙᒪᑐᖃᒃᑯᓐᓅᖅᑕᐅᓚᐅᕐᒪᑕ ᐊᒻᒪ ᖃᓄᐃᓕᖓᒻᒪᖔᑕ ᑕᐃᒃᑯᐊ ᑐᔅᓯᕋᐅᑏᑦ. 
 
ᐱᖓᔪᒋᔭᓂᑦ ᑮᓇᐅᔭᖅᑖᑎᒍᑦ ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᐳᑦ ᐱᖓᓲᓚᐅᕐᒪᑕ ᐊᑕᐅᓯᐊᑐᐃᓐᓇᖅᑐᒥᒃ 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᓂᑦ ᕿᓂᖅᑎᐅᔾᔪᑎᓄᑦ ᐊᕐᕌᒎᓚᐅᖅᑐᒥ. ᑲᑎᒪᔨᕋᓛᑦ ᑐᒃᓯᕋᖅᐳᑦ ᒥᓂᔅᑕ 
ᑐᓴᖅᑎᑦᑎᖁᓪᓗᒍ ᑕᒪᒃᑯᐊ ᖃᓄᐃᓕᖓᓕᕐᓂᖏᓐᓂᑦ ᐊᒻᒪ ᑮᓇᐅᔭᖏᓐᓂᑦ ᓄᐃᖏᓐᓇᐅᔭᖅᑐᓂᑦ ᑖᒃᑯᓄᓐᖓ 
ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑐᖅᑕᐅᓯᒪᓕᕐᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᓂᐊᖅᑐᑦ ᓇᓗᓇᐃᖅᓯᓯᒪᕗᑦ ᒥᓂᔅᑕᖃᕐᕕᒃ ᑲᔪᓯᕗᑦ ᐋᔩᖃᑎᖃᖃᑦᑕᖅᑐᑎᒃ 
ᒐᕙᒪᑐᖃᒃᑯᓐᓂᒃ ᐊᓯᖏᓐᓂᑦ ᑮᓇᐅᔭᖅᑖᖃᑦᑕᖅᑐᑎᒃ.  ᑐᓂᔭᐅᓂᖅ ᒐᕙᒪᑐᖃᒃᑯᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐱᓕᕆᐊᓄᑦ ᑮᓇᐅᔭᓂᒃ ᐱᑕᖃᕆᐊᖃᖅᐳᖅ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᕈᖅᐸᓪᓕᐊᔪᓄᑦ 
ᓄᓇᖠᓐᓂᑦ.  ᑲᑎᒪᔨᕋᓛᑦ ᐊᔭᐅᖅᓯᑦᑎᐊᖅᐳᑦ ᒥᓂᔅᑕᖃᕐᕕᒻᒥᑦ ᑲᔪᓯᖁᓪᓗᒋᑦ ᑮᓇᐅᔭᖅᑖᕈᓯᐊᖃᑦᑕᖅᑐᑎᒃ 
ᒐᕙᒪᑐᖃᒃᑯᓐᓂᒃ ᑮᓇᐅᔭᐃᑦ ᐱᒻᒪᕆᐅᒻᒪᑕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᕈᖅᐸᓪᓕᐊᔪᓄᑦ 
ᓄᓇᕗᒻᒥ. 
 
ᐃᒃᓯᕙᐅᑖᖅ, ᑐᓂᔭᐅᓂᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᒥᓂᔅᑕᓄᑦ ᐱᓕᕆᐊᖑᒋᐊᖃᕐᓂᐊᖅᐳᖅ ᑲᑐᔾᔨᓗᑎᒃ.  
ᒐᕙᒪᐅᓪᓗᑕ ᐋᔩᖃᑎᖃᖃᑦᑕᕆᐊᖃᖅᐳᒍᑦ ᒐᕙᒪᐅᖃᑎᑦᑎᓐᓂᒃ ᐋᑐᕚᒥ ᐊᒻᒪ ᓇᓗᓇᐃᕐᓗᒍ ᐃᓄᖏᐊᓐᓂᖏᓐᓂᑦ  

ᒪᓕᑦᑐᓂᒃ ᐱᓕᕆᐊᒃ ᓈᒻᒪᓚᐅᖅᓯᒪᔾᔮᓐᖏᒻᒪᑕ ᐱᖃᕆᐊᓖᑦ ᑕᑯᓐᓇᖅᑐᒋᑦ ᓄᓇᓕᑦᑎᓐᓂᑦ ᐊᒻᒪ 
ᓂᕈᐊᖅᑎᒋᔭᖅᑎᓐᓂᑦ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᔅᓴᒃᑲ ᓇᓚᐅᑦᑖᖅᑕᐅᓯᒪᔪᓄᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ.  
ᐊᑐᓂᑦ ᐃᓚᒋᔭᐅᖃᑕᐅᔪᑦ ᐊᐱᖅᓱᕈᒪᑉᐸᑕ ᐅᕝᕙᓘᓐᓃᑦ ᐅᖃᐅᓯᔅᓴᖃᖅᐸᑕ ᖃᐅᑉᐸᑦ.  ᖁᔭᓐᓇᒦᒃ. ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᖃᓄᐃᒍᒪᕙᑦ ᑲᑎᒪᔨᕋᓛᑦ?  ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᓂᒃᑳᕈᒪᕗᖓ ᖃᓄᐃᑉᐸᓪᓕᐊᓂᐅᔪᓂᒃ.  ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᖅᑭᑦᑐᖅ.  ᒨᓴᓕᐅᖅᑐᖃᖅᐳ6 ᐅᓂᒃᑳᖁᔨᓪᓗᑎᒃ 
ᖃᓄᐃᑉᐸᓪᓕᐊᓂᐅᔪᓂᒃ ᑕᒪᓐᓇᓗ ᐊᐃᕙᒍᑕᔅᓴᐅᓐᖏᓚᖅ.  ᐊᖏᖅᐱᓰ.  ᐊᖏᓐᖏᑦᑐᑦ.  ᒨᓴ ᑲᔪᓯᕗᖅ. 
 
ᒫᓐᓇ ᐅᓂᒃᑳᕐᓂᐊᖅᐳᖓ ᖃᓄᐃᑉᐸᓪᓕᐊᓂᐅᔪᓂᒃ ᐅᖃᖅᑎ ᖃᐃᖁᓂᐊᕋᑦᑎᒍ ᑲᑎᒪᕕᑦᑎᓐᓄᑦ.  ᖁᔭᓐᓇᒦᒃ.   
ᑕᑯᓛᕆᕗᒍᑦ ᖃᐅᑉᐸᑦ ᐱᓕᕆᐊᖃᓕᕈᑦᑕ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓂᒃ.  ᖁᔭᓐᓇᒦᒃ. 
 
ᐅᖃᖅᑎ:  ᐅᑎᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥ.  ᑲᑎᒪᔾᔪᑎᔅᓴᖅ 20.  ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ.  
ᐃᒃᓯᕙᐅᑖᖅ.   ᐃᒃᑲᕐᕆᐊᓗᒃ. . . 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 6ᒥᒃ ᐊᒻᒪ 
ᓇᓚᐅᒃᓵᒐᓂᑦ ᐊᒻᒪ ᓯᕗᒧᐊᕈᒪᓂᖃᖅᐳᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ. ᐃᖅᑭᑦᑐᖅ ᐊᑉᐲᕗᖅ. ᐱᒋᐊᖅᑎᑕᖅ 
ᓈᒻᒪᑉᐳᖅ. ᐊᖏᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 
 
ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᒧᑦ ᒪᐃ 10, 2002ᒧᑦ: 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
11. ᐊᑎᓕᐅᕈᑕᐅᓯᒪᔪᑦ 
12. ᑲᑎᒪᔨᕋᓛᓂᑦ ᐅᓂᒃᑳᑦ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
14. ᑎᑎᖅᑲᓂᑦ ᓴᖅᑭᑎᕆᓂᖅ 
15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
17. ᐱᒋᐊᖅᑎᑕᐃᑦ 

• ᒪᓕᒐᒃᓴᖅ 7 
• ᒪᓕᒐᒃᓴᖅ 8 

 
18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒪᓕᒐᒃᓴᖅ 11 
• ᒥᓂᔅᑕᐃᑦ ᐅᓂᒃᑳᖓᑦ 20-1(6) 

 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ ᒪᐃ 
10ᒥ 10:00ᒧᐊᖅᐸᑦ ᐅᓪᓛᒥ ᓄᖅᑲᓚᐅᑲᕝᕕᒃᓴᖃᕐᓗᓂ 4:00ᒧᐊᖅᑕᑦ ᐅᓐᓄᓴᒥ. 

ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 8:12ᒧᐊᖅᑎᓪᓗᒍ ᐅᓐᓄᓴᒥ

